
ტექსტური მონაცემების ანალიზის ერთ-ერთი მეთოდი 
 

ანრი ფაღავა, 

ბსუ, ზუსტ მეცნიერაბათა და განათლების ფაკულტეტი, 

 კომპიუტერული მეცნიერები, პირველი კურსი; 

სამეცნიერო ხელმძღვანელი: გრიგოლ კახიანი, 

 კომპიუტერულ მეცნიერაბათა დეპარტამენტის ასოცირებული პროფესორი. 

  

 

ანოტაცია 

ნაშრომში წარმოდგენილია ახალი მეთოდი, რომელიც სხვადასხვა ტექსტის 

კლასიფიკაციისა და მათი ანალიზის საშუალებას გვაძლევს. წარმოდგენილი მე-

თოდი დამყარებულია საკვლევ ტექსტში გამოყენებული სიმბოლოთა წყვილების 

სიხშირის ანალიზიდან მიღებული შედეგების საფუძველზე, გამოსახულებების 

გენერირებით და მათი ნეირონული ქსელების მეშვეობით დამუშავებით.  

საკვანძო სიტყვები: NLP , ANN, Python, CNN. 

  

 

შესავალი 

ყოველდღიურად ჩვენ შეხება გვაქვს უამრავი სახის ტექსტურ ინფორმა-

ციასთან. ხშირ შემთხვევაში, ინფორმაციის მიზანმიმართულად გამოყენება მის 

დამუშავებას მოითხოვს. თუმცა ინფორმაციის დიდი რაოდენობა და მოცულობა 

ადამიანისთვის გარკვეული სახის პრობლემებს იწვევს, ამიტომ კომპიუტერული 

რესურსების გამოყენება ამ მიზნით ხშირად ხდება. პრობლემა კი მდგომარეობს 

იმაში, რომ კომპიუტერისთვის, ადამიანისთვის ცნობადი ენა გაუგებარია. მსგავსი 

პრობლემების გადაჭრის მიზნით, ბოლო წლებში სულ უფრო და უფრო ვითარ-

დება მანქანური დასწავლის პარადიგმის ერთ-ერთი გამოვლენა-NLP[14].  

ტექსტური მონაცემების პირველადი დამუშავების მთავარ მეთოდად, ტექსტის 

კატეგორიებად დაყოფა და მათზე შესაბამისად მოქმედება მიიჩნევა[8-11], რო-

მელიც ძირითადად დაფუძნებულია ტექსტში შემავალი ცალკეული ლექსემების 

მახასიათებლებზე (სიგრძე, ადგილმდებარეობა წინადადებაში, აბზაცში და ა.შ.). 

მსგავსი მეთოდიკა რასაკვირველია მოითხოვს არსებული ტექსტის აზრის 

„გაგებას“. შესაბამისად ზემოაღნიშნული ნაწილობრივ ეწინააღმდეგება ტექსტის 

მანქანური დამუშავების იდეას, თუნდაც კლასიფიკაციის დონეზე.  

ძირითადი ნაწილი 

ამ პრობლემის ერთგვარი გადაჭრის მიზნით, კრიფტოგრაფიაში (მართალია 

საკმაოდ ვიწრო და სპეციფიური ამოცანების გადაწყვეტისთვის) გამოიყენება ენის 

სტატისტიკური ანალიზი, რომელიც ითვლის გარკვეული ენებისათვის გამოყენე-

ბული სიმბლოებისა და მათი წყვილების სიხშირეებს[1-2].  

თანამედროვე კლასიფიკაციური ამოცანები კარგად ვითარდება სახეთა 

ამოცნობის (განსაკუთრებით გრაფიკული სახეთა ამოცნობის)[3] მიმართულე-

ბით. კლასიფიკაციის ქვეშ თავიდანვე იგულისხმება, რომ მოხდება ერთნაირი 

სახის ობიექტების (ჩვენ ჩემთხვევაში ტექსტური ფრაგმენტების) დაჯგუფება 

რაიმე საერთო თვისების ან თვისებების მიხედვით და ასეთ ჯგუფებს კლასტე-

რები ეწოდება. აქ საკმაოდ წარმატებული გამოდგა კონვოლუციური ნეირონული 

ქსელების[4-5] გამოყენება. ნეირონულ ქსელებს ფართოდ იყენებენ ისეთი მონაცე-

მების კლასიფიკაციისთვის როგორიცაა: საგნის ამოცნობა, ხელნაწერი ტექსტის 

ამოცნობა[6-7], სახის ამოცნობა და ა.შ. შემდგომი კველვების საფუძველზე 

დადგინდა, რომ ნეირონული ქსელების გამოყენებით შეიძლება ასევე ტექსტური 

მონაცემების კლასიფიკაციაც[8-11].  

ამ მიმართულებით კვლევების დროს, ჩვენ მიერ, შექმნილი იქნა, არა 

მხოლოდ ზემოთ ხსენებული ცხრილები (უკვე არსებული), არამედ საკვლევი მა-

სალის ყოველი ფრაგმენტისათვის (ცალკეული სონეტა, ცალკეული სტროფი, 

ცალკეული აბზაცი) სიმბოლოების წყვილების შეწონილი სიხშირის გამოსახუ-

ლებები, რომლებიც გენერირდებოდა შემდეგნაირად: პირველ ეტაპზე ხორციელ-

დება სრული ტექსტური მონაცემების წაკითხვა, (რომელშიც გაერთიანებულია 

სხვადასხვა კატეგორიაში განთავსებული ტექსტები, მაგალითად სხვადასხვა 

ავტორის ნაწარმოების ფრაგმენტები და ა.შ.) ტექსტში თითოეული სიმბოლოების 

წყვილების რაოდენობის დათვლა, რომელთა განმეორებადობათა რაოდენობა 

ინახება 256x256 მატრიცაში, სადაც თითოეულ X და Y კოორდინატს შეესაბამება 

კონკრეტული სიმბოლოების რაოდენობრივი მნიშველობა, სადაც X, Y არის 

შესაბამისი სიმბოლოების წყვილის ASCII კოდები. ამის შემდეგ, ანალოგიურად, 

ვანხორციელებთ იგივე ოპერაციას თითოეულ კატეგორიაში მყოფი თითოეული 

ფრაგმენტისათვის, მაგრამ ამჯერად თითოეული ტექსტური ფრაგმენტის მიღე-

ბული მატრიცის შედეგებს ვაფარდებთ სრული ნაკრებიდან მიღებული შესა-

ბამისი წყვილების სიხშირესთან და ვახდენთ მათ სკალირებას [0, 255] შუალედ-

ზე. აღნიშნული მიდგომა საშუალებას გვაძლევს ერთდროულად მოვახდინოდ, 

როგორც საერთო ანაკრებში (ყველა ტექსტური ფრაგმენტი) ლოკალური სიხში-

რეების დათვლა, ასევე ამ გათვლების შედეგად წარმოქმნილ სივრცეში განვა-

თავსოთ ცალკეული ფრაგმენტი (დავითვალოთ მის მიერ შეტანილი წვლილი).  

გამომდინარე ზემოთ აღნიშნულიდან, ძალიან პერსპექტიული აღმოჩნდა 

აღწერილი მეთოდიკით გენერირებული მატრიცების დაკავშირება კონვოლუ-

ციურ ნეირონულ ქსელებთან მათი შემდგომი კლასიფიკაციური ანალიზის 

თვალსაზრისით. ჩვენ მიზნად დავისახეთ, რომ მიღებული მატრიცები წარ-

მოგვედგინა 256x256 განზომილების მქონე გრაფიკული გამოსახულების სახით, 

რომელშიც კონკრეტულ X და Y კოორდინატზე მდებარე ფიქსელის შეფერილობა 

განისაზღვრებოდა ტექსტში განმეორებადი წყვილების სიხშირის საფუძველზე. 

ფერების მნიშვნელობები მოთავსებულია დიაპაზონში [0,255], იხ. სურ 1ა, 1ბ. 

 

           
ა                                               ბ 

სურ.1 ა)სონეტების სრული სტატისტიკა. ბ) ცალკეული სონეტა (#147) 

 

გასაგებია, რომ წარმოდგენილ გამოსახულებებზე ნათელ წერტილებს 

შეესაბამება უფრო მეტი სიხშირე.  

როგორც ავღნიშნეთ, კონვოლუციური ნეირონული ქსელების გამოყენების 

ინსტრუმენტული საშუალებები ძალიან ფართოდაა გავრცელებული[4-5, 9-11], 

მაგრამ ყველა ეს პროდუქტი გამოირჩევა ან იმით რომ არის ფასიანი, ან კიდევ ვერ 

წარმოადგენს მუშაობის შედეგებს ანალიზისათვის მოსახერხებელ ფორმატში. 

ამის გამო, ჩვენი არჩევანი შევაჩერეთ პროგრამირების ენა python-ზე დაწერილ 

მანქანური სწავლების, მონაცემთა დამუშავების და მონაცემთა ვიზუალიზა-

ციისათვის განკუთვნილ ინსტრუმეტალურ პლატფორმა "Orange" -ზე. უნდა აღი-

ნიშნოს, რომ “Orange” არის ღია პლათფორმა, რომლიც უზრუნველყოფს თავისი 

ფუნქციების შესრულებას ვიზუალურ კომპონეტნებზე დაყრდნობით[12].  

აღნიშნული მიზნის მისაღწევად გამოვიყენეთ, Orange-ში ჩაშენებული კლა-

სის, ვიზუალური მართვის ელემენტების მეშვეობით, აგებული მონაცემთა დამუ-

შავების შემდეგი სქემა, იხ.სურ 2. 

 
სურ.2 “Orange”- ს მონაცემთა დამუშვების სქემის სტრუქუტრა 

განვიხილოთ გამოყენებული ვიზუალი მართვის ელემენტების ფონქციონა-

ლური დატვირთვა. 

1.Import Image[13]–აუცილებელია გამოსახულებების ბაზის (ფოლდერის) 

ლოკალიზაციისათვის. უზრუნველყოფს ყველა გამოსახულების ჩატვირთვას, 

ალაგებს მათ ქვეკატეგორიებად ქვეპაპკების მიხედვით. მუშაობის შედეგად 

ვღებულობთ ერთ ცხრილიან მონაცემთა ბაზას. 

2.Data Table[14]- საშუალებას გვაძლევს დავათვალიეროთ მონაცემთა ბაზის 

ცხრილი. 

3.Image Embedding[15]- მიღებულ გრაფიკულ გამოსახულებებს ატვირთავს 

Google სერვერზე და ღებულობს ერთ ცხრილიან მონაცემთა ბაზას, რომელიც 

შედგება დამატებით 2048 სვეტისგან, სადაც გრაფიკული მონაცემების დეტალუ-

რი ინფორმაციაა წარმოდგენილი ციფრებით. უნდა აღინიშნოს, რომ პარამეტრად 

გამოყენებული გვაქვს Embedder-Painter [16]-ი, რომელიც ორიენტირებულია 

გრაფიკული გამოსახულების მაქსიმალურად დეტალურ დამუშავებაზე. 

4.Distance[17]-შემომავალი მონაცემების საფუძველზე ააგებს მანძილთა 

მატრიცას არჩეული მეთოდის მიხედვით. ჩვენ შემთხვევაში, ეს მეთოდი წარ-

მოადგენს Cosine deasure[18-20], რომელიც გვიჩვენებს, თუ რამდენად ახლოსაა 

ორი ვექტორი ერთმანეთთან, მათ შორის კუთხის საფუძველზე. 

5.Hierarchical Clustering[21]-უზრუნველყოფს, მანძილთა მატრიცის საფუ-

ძველზე, წინასწარ განსაზღვრული მეთოდით, გამოჰყოს, წინასწარ განსაზღვრუ-

ლი, ერთმანეთთან მაქსიმალურად ახლოს მყოფი, ვექტორთა ჯგუფები და იგივე 

პრინციპით გააერთიანოს მიღებული მონაცემები ერთმანეთან, მანამ სანამ ყველა 

ვექტორი არ გაერთიანდება ერთ ჯგუფში. მიღებულ ინფორმაციას ვიზუალურად 

წარმოგვიდგენს დენდოგრამების სახით. შესაბამისი კლასტერიზაცია შესაძლებე-

ლია რამოდენიმე მეთოდის გამოყენებით. ამ მეთოდებიდან ვიყენებთ Average link 

[22-23]კლასტერიზაციას, რომელიც ქმნის კლასტერთა ჯგუფს, არა ვექტორთა 

თითოეული წყვილის საფუძველზე, არამედ ვექტორის ყველა წყვილს შორის 

გამოთვლილი საშუალო მანძილის საფუძველზე, რაც გვაძლევს საშუალებას გა-

მოვყოთ ვექტორთა გარკვეული ჯგუფი საერთო მახასიათებლების უმცირესი 

ცდომილებით. 

6. PCA(principal component analysis )[24]-არის თანამედროვე სტატისტიკაში 

ერთ-ერთი ძირითადი ინსრუმენტი, რომელიც საშუალებას გვაძლევს, რომ შე-

ვამციროთ საკვლევი მონაცმების განზომილება ადეკვატური ორთოგონალური 

პროექციების ძებნისა და მათზე დაგეგმილების გზით. “Orange”- ში არსებულ 

კომპონენტში აუცილებელია მიეთითოს საძიებო ორთაგონალური განზომილე-

ბების (კომპონენტების) რაოდენობა და ამავდროულად ვღებულობთ ინფორმა-

ციას, თუ ჩვენი მონაცემების რა ნაწილი იქნება ჩართული ამ გარდაქმნაში. 

ნაშრომში წარმოდგენილი მეთოდის ექსპერიმენტული ნაწილის ჩასატა-

რებლად გადავწყვიტეთ, თანამედროვე და რენესანსის პერიოდში შესრულებული 

ცნობილი ნაწარმოებები გამოგვეყენებინა. პირველ ეტაპზე, საკვლევ ობიექტად 

ავიღეთ უილიამ შექსპირის რამოდემიმე პოეტური ნაწარმოები, გამომდინარე 

იქედან, რომ შექპირის მოღვაწეობის პერიოდში ბევრი მისი თანამედროვე იყო 

დაკავებული მსგავსი თემატიკის ნაწარმოების შექმნით. ცნობილი ფაქტია, რომ 

თანამედროვეებს შორის მუდმივი პაექრობა მიმდინარეობდა[26]. აღსანიშნავია, 

რომ საშუალოდ ისეთი ნაწარმოების შექმნას, რომელიც დაწერილია სონეტების ან 

პოემის სტილში, საკმაოდ დიდი დრო სჭირდება, რაც ერთ-ერთი საფუძველია 

იმისა, რომ რომელიმე კონკრეტული ავტორის ინდივიდუალიზმი კითხვის 

ნიშნის ქვეშ დავაყენოთ და გაგვიჩნდეს ეჭვი: იყო თუ არა ავტორი სხვა ხელოვანის 

ზეგავლენის ქვეშ, ნაწარმოების შექმნის პერიოდში. 

საწყის ეტაპზე გადავწყვივეთ, შექსპირის სონეტები[25] და მისი ერთ-ერთი 

ცნობილი პოემა “A Lover’s Complaint”[25] შეგვედარებინა ერთმანეთს. მიუხე-

დავად იმისა, რომ “A lover’s Complaint” - თავიდან გამოიცა ისე, როგორც შექსპი-

რის სონეტების წანილი, ის შინაარსითაც და სტილითაც საკმაოდ განსხვავე-

ბულია სონეტებისაგან. ექპერეიმენტის შედეგმა ნათლად აჩვენა, თუ ერთი ავ-

ტორის მიერ შესრულებული ორი ნაწარმოები რამდენად განსხვავებულია ერმა-

ნეთისგან და რაოდენ მჭირდო კავშირი აქვს თითოეული ტექსტის თითოეულ 

ფრაგმენტს ერთმანეთთან, იხ.სურ 3. 

 
სურ.3 შექსპირის სონეტების და „A Lover’s Complaint”-ის დამუშავებით მიღებული 

შედეგი 

სონეტები 1609 წელს გამოიცა. ამ პერიოდისთვის შექსპირი უკვე ცნობილი 

იყო თავისი ნაწარმოების უმრავლესობით და ჩამოყალიბებული იყო ე.წ. შექსპი-

რისეული წერის სტილი[25]. აღსანიშნავი ფაქტია, რომ “A Lover’s Complain”- 

შესრულებული იყო არაშექპირისეული სტილით. სწორედ ამიტომ ეს პოემა 

კრიტიკის საგნად იქცა[26]. სპეციალისტების აზრით, შექსპირის სონეტებისგან 

განსხვავებით, “A Lover’s Complain”- ის სტილი ჰგავდა ე.წ. „DELIAN” -სტილს[26], 

რომელიც დამკვირდრებული იყო სამუელ დენიელის (Samuel Daniel) მიერ 1592 

წელს, ეს მოსაზრება კი საგრძნობლად ზრდის იმის ალბათობას, რომ ზემოაღ-

ნიშნული ნაწარმოები შესაძლოა არ ყოფილიყო შექსპირის მიერ დაწერილი. 

სწორედ ამიტომ, გადავწყვიტეთ ამ სონეტებისა და პოემების კომბინირებული 

ექპერიმენტალური გამოკვლევა. კლევებმა თითქმის 100%-ანი შედეგით აჩვენა, 

რომ სამუელ დენიელის სონეტა „Delia”- ზედმიწევნით ჰგავს შექსპირის “A Lover’s 

Complain”-ს და ორივე მათგანი საგრძნობლად განცალკევებულია საკუთრივ 

შექსპირის სონეტებისგან, იხ.სურ4. 

ნაშრომში წარმოდგენილი მეთოდით ასევე შესაძლებელია ერთმანეთისგან 

განვაცალკევოთ სხვადასხვა პერიოდში მოღვაწე მწერლების ნაწაროებებიც. ამ 

ექპერიმენტის ჩასატარებლად გამოვიყენეთ უკვე შესწავლილი შექსპირის ნაწარ-

მოებები და XX საუკუნის ერთ-ერთი ყველაზე ცნობილი მწერლის ჯონ რონალდ 

რუელ ტოლკინის (John Ronald Reuel Tolkien) მიერ შექმნილი სიმღერები(“The 

Little House of Lost Play: Mar Vanwa Tyalieva”, “Song of Beren and Lúthien”[27]). 

საყურადღებოა 

 

       
სურ.4. შექსპირისა და დელიასი სურ.5 XVII და XX საუკუნეების ნაწარმოებები 

ის ფაქტი, რომ ტოლკინს ამ ნაწარმოებებში მითური, ძველი სამყაროს გმი-

რებზეა საუბარი. ცნობილია, რომ ეს ნაწარმოები, მიუხედავად ავტორის მოღვა-

წეობის პერიოდისა, მაქსმიალურად შესრულებულია შედარებით ადრეული 

პერიოდის ინგლისურით[28]. მიუხედავად ამისა, ექსპერიმენტის შედეგად შეიძ-

ლება თამამად ითქვას, რომ არანაირი კავშირი არ აქვს ზემოხსენებულ ნაწარ-

მოებებს ერთმანეთთან, იხ.სურ5.  

 

 

დასკვნა 

ნაშრომში, შემოთავაზებული კვლევის მეთოდის საფუძველზე, ჩატარებული 

რიცხვითი ექსპერიმენტებით, საკმაოდ მაღალი ალბათობით, შეიძლება ვივარაუ-

დოთ, რომ ტექსტური მონაცემების ანალიზი ტექსტის სტილის დონეზე, შესაძ-

ლებელია ტექსტში სიმბოლოების წყვილების სიხშირული ანალიზის დამუშა-

ვების საფუძველზე. მიღებული შედეგები საშუალებას გვაძლევს, რომ მკაფიოდ 

მოვახდინოთ ტექსტური მონაცემების ფრაგმენტების კლასიფიკაცია ავტორებისა 

და პერიოდის მიხედვით, იმ შემთხვევაშიც კი, როცა ავტორის სხვა ნაწარმოებებს 

არ ვიცნობთ. 

კომპიუტერულ მეცნიერებათა დეპარტამენტის მოწვეული მასწავლებელი 

 

 

აბსტრაქტი 

თანამედროვე სამყაროში მონაცემთა უსაფრთხოების საკითხს უმნიშვნე-

ლოვანესი ადგილი უჭირავს თითოეული ადამიანის ცხოვრებაში. დღესდღეო-

ბით არსებობს უამრავი კრიპტოგრაფიული სისტემა არსებული საკითხის მოსაგ-

ვარებლად, თუმცა ყოველ მათგანს აქვს სუსტი მხარე. წარმოდგენილ სამეცნიერო 

ნაშრომში განხილულია ჰიბრიდული მოდელი, რომელიც აერთიანებს დაშიფვ-

რის ორ მეთოდს, კერძოდ უძველეს კეისრის შიფრსა და რიცხვით მეთოდებს. 

შედეგად მიღებულ იქნა ახალი ჰიბრიდული კრიპტოსისტემა, რომელიც 

აუმჯობესებს მონაცემების უსაფრთხოების დონეს, ამავდროულად არის მარტივი 

და უმოკლეს დროში უზრუნველყოფს დაცულ კომუნიკაციას. 

საკვანძო სიტყვები: კრიპტოგრაფია, ჰიბრიდული შიფრაცია, ინფორმაციის 

უსაფრთხოება. 

 

 

შესავალი 

ისტორიის მანძილზე ინფორმაციის დაცვისა და საიდუმლოდ გადაცემის 

საჭიროებამ საფუძველი ჩაუყარა კრიპტოგრაფიას. კრიპტოგრაფია ( „კრიპტოს“ - 

საიდუმლო და „გრაფო“ - წერა ) არის სამეცნიერო-ტექნიკური დარგი, რომლის 

მიზანია ინფორმაციის უსაფრთხოება საიდუმლო არხების გამოყენებით [1]. 

თანამედროვე ეპოქამდე კრიპტოგრაფია ყურადღებას ამახვილებდა შეტყობი-

ნების კონფიდენციალურობაზე დღესდღეობით კი ის უზრუნველყოფს საიდუმ-

ლო კომუნიკაციებს. მისი პოპულარიზაცია გამოიწვია რამდენიმე მოვლენამ: 

პირველ რიგში, ზოგიერთი ინდუსტრია - განსაკუთრებით ფინანსური მომსახუ-

რება - დაეყრდნო მას, როგორც უსაფრთხო ელექტრონულ გადარიცხვას. სხვა 

ინდუსტრიები კი დაინტერესდნენ საკუთარი ინფორმაციის დაცვით. შესაბა-

მისად, კრიპტოგრაფიის გამოყენების სფერო ფართე არეალს მოიცავს : სამხედრო-

სახელმწიფოებრივი, საბანკო-საფინანსო, ინტერნეტი და სხვა [5, 11]. კრიპტოგრა-

ფიაში გამოყოფენ ორ მიმართულებას: უშუალოდ კრიპტოგრაფია რაც გულისხ-

მობს საიდუმლო კომუნიკაციის ალგორითმების შემუშავებას და კრიპტოანა-

ლიზი - გასაიდუმლოებული შეტყობინებიდან საწყისი ტექსტის ამოცნობის 

ხელოვნება[12] .  

პროცესს, როცა საწყისი მონაცემის (ტექსტური, გრაფიკული და სხვა სახის 

ინფორმაცია) იერსახე იცვლება გასაიდუმლოების მიზნით შიფრაცია ეწოდება. 

ხოლო, შებრუნებულ პროცესს, როცა ხდება დაშიფრული მონაცემიდან საწყისი 

მონაცემის აღდება - დეშიფრაცია ეწოდება [2] (ნახაზი 1). 

ნახაზი №1. შიფრაცისა/დეშიფრაციის ალგორითმები 

 𝑇 - საწყისი ინფორმაცია 

 𝑘 - საიდუმლო გასაღები 

 𝑒 - შიფრაციის ფუნქცია  

 𝑑 - დეშიფრაციის ფუნქცია 

 𝑎 - დაშიფრული ინფორმაცია 

შევნიშნოთ, შიფრაციისა და დეშიფრაციის ალგორითმებში e და d არის 

საჯარო და ურთიერთშექცევადი ფუნქციები 𝑇 = 𝑑𝑘(𝑒𝑘(𝑇)) , ინფორმაციის 

დაცულობა კი დამოკიდებულია გასაღებზე - k [7].  

ჩვეულებრივ, კრიპტოგრაფიაში კომუნიკაციის მხარეები აღინიშნება A და B 

სიმბოლოებით, თუმცა ხშირად უფრო მოსახერხებელია ადამიანის სახელების 

გამოყენება: ალისა და ბობი, თავდამსხმელი - ევა [15].  

 

კლასიკური შიფრაციის სისტემები და მეთოდები 

შიფრი, კრიპტოგრაფიული ალგორითმი, გამოიყენება მონაცემის შიფრა-

ციისა და დეშიფრაციისათვის. არსებობს შიფრაციის სხვადასხვა სისტემები, 

რომელთა მეშვეობითაც ხდება მონაცემის უსაფრთხოების შენარჩუნება. ერთერთ 

მეთოდს წარმოადგენს კლასიკური შიფრაცია, რომელიც გამოიგონეს კომპიუ-

ტერულ ერამდე და მას ხშირად ყოფენ ორ ნაწილად : ჩანაცვლებადი შიფრი და 

გადანაცვლებადი შიფრი. 

ჩანაცვლებადი შიფრი - წარმოადგენს კრიპტოგრაფიულ ალგორითმს, რომ-

ლის მიხედვითაც, საწყის ტექსტში არსებული ინფორმაციის ერთეულების 

ჩანაცვლება ხდება სხვა სიმბოლოთი ან სიმბოლოთა ჯგუფით [4, 9, 18].  

ჩანაცვლებადი შიფრი ხშირად გვხვდება თავსატეხ წიგნებში, საინტერესო 

ისტორიებსა და ლიტერატურაში. მაგალითად, არტურ კონან-დოილის ნაწარ-

მოებში „შერლოკ ჰოლმსში“ სისტემის საიდუმლო იმალება მოცეკვავე კაცუნებში, 

ცვლადი სიმბოლოები კი აღებულია „ჯოხი მამაკაცის“ ანბანისაგან სხვადასხვა 

პოზიციებით. 

  
ნახაზი №2. ჩანაცვლების შიფრის ტიპები 

 მარტივი ჩანაცვლება - წარმოადგენს წინასწარ განსაზღვრული წესით 

ჩამოწერილ ანბანურ ცხრილს, შიფრი მოქმედებს ცალკეულ სიმბოლოზე 

ბიჯით ნებისმიერი მიმართულებით. (მაგ. კეისრისა და ატბაშის შიფრები) 

 პოლიგრაფული ჩანაცვლება - საწყისს ტექსტში არსებულ სიმბოლოთა 

ჯგუფზე მოქმედება ხდება ერთდროულად. (მაგ. ჰილსის შიფრი) 

 პოლიალფაბეტური ჩანაცვლება - თავდაპირველი სიმბოლოთა ჯგუფები 

ჩანაცვლდება სხვა სიმბოლოთა ჯგუფებით. (მაგ. ვიჟენერის შიფრი) 

 ჰომოფონური ჩანაცვლება - ორიგინალ ტექსტში არსებული ერთი სიმბო-

ლო იცვლება რამდენიმე სიმბოლოთი. 

 მექანიკური ჩანაცვლება - საწყისი სიმბოლოების ჩანაცვლება ხდება მანქა-

ნის მიერ განსაზღვრული წესით შერჩეული სიმბოლოებით. ჩანაცვლების 

წესი წინასწარ დაიტანება როტორულ დისკზე. (მაგ. ენიგმა) 

ჩანაცვლების შიფრის ტიპები

მარტივი 
ჩანაცვლება

პოლიგრაფული 
ჩანაცვლება

პოლიალფაბეტური 
ჩანაცვლება

ჰომოფონური 
ჩანაცვლება

მექანიკური 
ჩანაცვლება

ერთჯერადი 
ბლოკნოტი

თანამედროვე 
ჩანაცვლება

 ერთჯერადი ბლოკნოტი - სიმბოლოსა და გასაღების კომბინირებით 

მიღებული შიფრაცია. 

 თანამედროვე ჩანაცვლება - იყენებს სპეციალურ ჩანაცვლების ცხრილებს 

და ოპერირებს ბიტებზე. (მაგ. DES, AES, ვოინიჩის მანუსკრიპტი) 

გადანაცვლებადი შიფრი - კრიპტოგრაფიული ალგორითმი, რომელიც საწყის 

ტექსტში არსებულ სიმბოლოს ან სიმბოლოთა ჯგუფს გადაანაცვლებს 

განსაზღვრული თანმიმდევრობით. საწყისი ტექსტის სიმბოლოებით იქმნება 

ცხრილი, მოქმედებები ხდება სვეტებსა და სტრიქონებზე ხოლო შიფრის გასაღებს 

წარმოადგენს ცხრილის განზომილება [19].  

ვინაიდან სიხშირული ანალიზით გადანაცვლებადი შიფრის გატეხვა იოლია, 

ამიტომ მას ხშირად უთავსებენ სხვა კრიპტოგრაფიულ მეთოდებს. კრიპტოანა-

ლიზის კიდევ უფრო გასართულებლად კი გამოიყენება ბინარული ფორმატი, რაც 

გულისხმობს საწყის ტექსტში ბიტებზე ჩანაცვლებისა და გადანაცვლების 

ოპერაციების შემდეგ ბაიტების უკუგარდაქმნას ASCII კოდის სიმბოლოებად. 

სწორედ ეს უკანასკნელი გამოიყენება მრავალ თანამედროვე ბლოკურ შიფრში.  

კეისრის შიფრი - შეტყობინების უსაფრთხოების უზრუნველყოფა მნიშვნე-

ლოვან საკითხს წარმოადგენდა ძველ საბერძნეთსა და ძველ რომში. 2000 წელზე 

მეტი ხნის წინ რომის იმპერიის სამხედრო საიდუმლოების დაცვისათვის იყე-

ნებდნენ საიდუმლოებით მოცულ კრიპტოგრაფიას. [10] კეისრის შიფრი, ცნო-

ბილია ასევე ბიჯით დაშიფვრის, კეისრის კოდის სახელწოდებით, პირველად 

გამოიყენა იულიუს კეისარმა. დაშიფვრის ეს ტექნიკა იყენებს შეცვლის მეთოდს, 

კერძოდ, საწყისი ტექსტის თითოეული ასო იცვლება ანბანის სხვა ასოთი, რო-

მელიც მისგან დაშორებულია კონკრეტული, წინასწარ განსაზღვრული, ბიჯით [1, 

6].  

მაგალითად, დავშიფროთ შემდეგი შეტყობინება „CAESAR“, სადაც გასაღები 

არის 7. ამისათვის გამოვიყენოთ სიმბოლოების ცხრილი (ნახაზი№3). 

 

ნახაზი №3. სიმბოლოთა ცხრილი 

 
 

გარდავქმნათ ასოები რიცხვებად, დავუმატოთ 7, მიღებული შედეგი ისევ 

გარდავქმნათ ასოებად.  

მივიღებთ დაშიფრულ შეტყობინებას - „JHLZHY“. 

 

Base64 

კომპიუტერულ მეცნიერებაში Base64 არის კოდირებისა და დეკოდირების 

სისტემას, რომელიც გამოიყენება ორობითი მონაცემების ASCII(American Standard 

for Information Interchange) სიმბოლოებით წარმოდგენისათვის და პირიქით. იგი 

გამოიყენება ელექტრონული ფოსტის, MIME(Multipurpose Internet Mail Exten-

sion)_სა და XML_ის მონაცემთა მუშაობისას [13, 14, 16 ]. Base64 ანბანი შედგება 64 

საბეჭდი სიმბოლოსაგან და დამატებით ექვივალენტობის სიმბოლოსაგან „=“, 

რომელიც წარმოდგენილია ნახაზ №4_ში.  

0 A 16 Q 32 g 48 W 

1 B 17 R 33 h 49 X 

2 C 18 S 34 i 50 Y 

3 D 19 T 35 j 51 Z 

4 E 20 U 36 k 52 0 

5 F 21 V 37 l 53 1 

6 G 22 W 38 m 54 2 

7 H 23 X 39 n 55 3 

8 I 24 Y 40 o 56 4 

9 J 25 Z 41 p 57 5 

10 K 26 a 42 q 58 6 

11 L 27 b 43 r 59 7 

12 M 28 c 44 s 60 8 

13 N 29 d 45 t 61 9 

14 O 30 e 46 u 62 + 

15 P 31 f 47 v 63 / 

 

ნახაზი №4. Base64_ის ანბანი [17] 

ჰიბრიდული მოდელი 

თანამედროვე კრიპტოსისტემებში განიხილება ჰიბრიდული მოდელები, 

რომლებიც გულისხმობს რამდენიმე კრიპტოსისტემის კომბინაციის შედეგად 

მიღებულ ახალ კრიპტოგრაფიულ სისტემას. ჰიბრიდული მოდელის მთავარი 

მიზანი არსებული კრიპტოსისტემების სწრაფქმედების და უსაფრთხოების დო-

ნის გაუმჯობესებაა. დღესდღეობით ჰიბრიდულ კრიპტოსისტემებში ძირითა-

დად განიხილავენ ასიმეტრიული და სიმეტრიული კრიტპოგრაფიული ალგო-

რითმების ჰიბრიდულ მოდელებს [3, 8]. თუმცა, მოცემულ ნაშრომში წარმოდ-

გენილია ჰიბრიდული მოდელის განსხვავებული კომბინაცია. კერძოდ, კი გამო-

ყენებულია ერთერთი უძველესი კლასიკური შიფრაციის მეთოდისა (კეისრის 

შიფრი) და ბინარული კოდირების კომბინაციური მოდელი.  

ჩვენს მიერ წარმოდგენილ მოდელში საწყისი ინფორმაციის შიფრაციის 

პროცესი იყოფა შემდეგ ეტაპებად: 

პირველ ეტაპზე ხდება კეისარის შიფრის მოდიფიკაცია, კერძოდ კი იზრდება 

შიფრაციის გასაღების სიგრძე [0; N] ინტერვალში, სადაც N<216-1 ნებისმიერი 

მთელი რიცხვია. ასევე იცვლება კეისრის შიფრიისთვის დამახასიათებელი 

ანბანური ცხრილის ინტერვალი. დასაშიფრი სიმბოლოების ინტერვალი 

განისაზღვრება UNICODE [0 ; 216-1] სისტემაში. შედეგად, მოცემული K გასაღებით 

იშიფრება საწყისი P შეტყობინება.  

შიფრაციის მეორე ეტაპზე ხდება კეისრის შიფრაციის შედეგად მიღებული 

დაშიფრული E შეტყობინების გადაყვანა სხვადასხვა ათვლით სისტემაში. მაგ; 

(ორობითი, სამობითი და ა.შ). შედეგად გვექნება 01001000101.. სახის დაშიფრული 

შეტყობინება. 

შიფრაციის ბოლო ეტაპზე მივიღებთ შემდეგ გამოსახულებას C = Binary 

(E(K,P)). შესაბამისად, გვექნება ორი გასაღები - ათვლის სისტემა Binary და 

კეისრის მეთოდის K გასაღები.  

დეშიფრაციის პროცესის გამოსახულება იქნება შემდეგი სახის: P = D (K, 

Binary(C) ) 

ნახაზი №5 ჰიბრიდული მოდელის მუშაობის პრინციპი 

 

 

დასკვნა 

კვლევის შედეგად შეიქმნა ჰიბრიდული დაშიფვრის მოდელი, რომელიც 

აძლიერებს მონაცემების დაცვას არასანქცირებული წვდომისა და თავდასხმე-

ბისაგან. კლასიკური შიფრაციის სისტემების შეთავსებამ რიცხვით სისტემებთან 

აღმოფხვრა ორივე ალგორითმის შეზღუდვები და ხარვეზები. შედეგად მივიღეთ 

ახალი ჰიბრიდული მოდელი, რომელიც უკეთ უზრუნველყოფს უსაფრთხოებას, 

ვიდრე ერთი მოდელი ინდივიდუალურად.  

მოცემულ ნაშრომში წარმოდგენილი კვლევის სამომავლო გაგრძელებად 

შესაძლებელია განხილული იქნას სხვა მსგავსი კომბინაციური მოდელის შექმნა 

და შემდგომ ადაპტაცია კრიპტოგრაფიაში. 

Abstract 

 

In the modern world, data security is an important part of every person’s life. 

Nowadays, there are many cryptographic systems to solve this issue, but each has a 

weakness. The presented scientific article discusses a hybrid model, which combines two 

methods of encryption : The ancient Caesar cipher and numerical methods. As a result, 

a new hybrid cryptosystem has been developed. It improves the level of data security, 

furthermore provides secure communication in the shortest possible time. 

ანოტაცია 

სტატიაში განხილულია საინფორმაციო სისტემის მართვის კლიენ-სერვეუ-

ლი მოდელი რომელიც უზრუნველყოფს სერვერული ( საინფორმაციო სისტემის) 

მართვას ე. წ. გამჭვირვალე კლიენტის არქიტექტურით რაც გულისხმობს რომ 

კლიენტის მხრიდან არავითარი დამატებითი პროგრამული უზრუნველყოფა არ 

არის. აღწერილია სისტემის ზოგადი არქიტექტურა დადებითი და უარყოფითი 

მხარეები. აღნიშნული მიდგომა ჩვენი აზრით საშუალებას იძლევა რომ გავა-

მარტივოთ საინფორმაციო სისტემებთან წვდომა და როგორც შედეგი გავაფარ-

თოვოთ დისტანციური წვდომის გამოყენება როგორც საოფისე ოპერაციული 

სისტემების დანართებთან ასევე პერსპექტივაში „ჩაშენებულ“ და IoT (Internet of 

Things)[1] სისტემებთან წვდომისათვის.  

საკვანძო სიტყვები: დაშორებული მართვა, ელ-ფოსტა , პითონი , ნივთების 

ინტერნეტი 

 

 

შესავალი 

თანამედროვე საინფორმაციო სისტემების ადმინისტრირება დაკავშირებუ-

ლია დიდ დანახარჯებთან რადგან ითხოვს რუტინული სამუშაოების შესრულე-

ბის მიზნით მაღალკვალიფიციური საინჟინრო პეროსონალის დასაქმებას მთელი 

სამუშაო დღის განმავლობაში გარდა ამისა ჩნდება აუცილებლობა, რომ მოხდეს 

ამ საინფორმაციო სისტემებთან დისტანციური წვდომა კონსულტირების ან 

ცალკეული კომპონენტების სერვისული მომსახურების მიზნით რაც რასაკვირვე-

ლია დაკავშირებულია დამატებით ხარჯებთან [2]. ამ ფონზე ბოლო პერიოდში 

განვითარდა ეწ დისტანციური მართვის პროგრამული პაკეტები მაგალითად 

(Radmin [3] / Ammy admin [4] / Anydesk [5] / Team Viewer [6] და სხვა მრავალი) 

მაგრამ ყველა ეს პაკეტი ითხოვს მაღალი სიჩქარის საკომუნიკაციო არხებს და 

შედარებით დიდი წარმადობის მქონე კომპიუტერებს. აგრეთვე თითქმის ყველა 

მათგანის მუშაობისთვის საჭიროა საქსელო კონფიგურაციის მოდიფიცირება 

(სხვადასხვა პორტის გახსნა) რაც კომპიუტერს უფრო დაუცველს ხდის სხვადა-

სხვა შემოტევებისგან. ხშირად IT პერსონალს ესაჭიროება სისტემურ პროგრა-

მებთან ურთიერთქმედება, სხვადასხვა ისეთი სერვისების გაშვება რომელიც 

მხოლოდ სისტემურ დონეზეა შესაძლებელი. გარდა ამისა ვებ ინტერფეისით 

ხელმძღვანელობის შემთხვევაში ვებ ბრაუზერი მუდმივად ჩართული უნდა იყოს 

რომ შესაძლებელი გახდეს სურვილისამებრ დავუკავშირდეთ მოწყობილობას 

რომლის მართვაც გვინდა. თუმცა თანამედროვე ვებ ბრაუზერები რომლებიც 

მსგავსი პროგრამის გაშვების საშუალებას მოგვცემდა მოიხმარენ კომპიუტერის 

რესურსების დიდ რაოდენობას ამიტომ ვებ ინტერფესის გამოყენება ამ საქმეების 

შესასრულებლად არ იქნებოდა სწორი გადაწყვეტილება. შედეგად გადაწყვეტილ 

იქნა გამოვიყენოთ თითქმის ყველგან გამოყენებადი პროგრამირების ენა Python. 

აგრეთვე შემოვიდა ასეთი ცნება (IoT -Internet of things) რომელიც მიმოიხილავს 

სხვადასხვა მოწყობილობების ინტერნეტთან დაკავშირებას მაგალითად ჭკვიანი 

სახლის მართვისთვის საჭირო სხვადასხვა მოყობილობა სწორედ რომ IoT 

მოწყობილობაა. თანდათან ასეთი მოწყობილობები სულ უფრო და უფრო 

პოპულარული ხდება. ასევე პროგრამირების ენა Python-იც. ამიტომ მწარმოებ-

ლები სულ უფრო და უფრო ბევრ მოწყობილობაში აყენებენ Python-ის ინტერპ-

რეტატორს.  

აღწერილი ამოცანის გადაჭრის ჩვენი გზა აკმაყოფილებს შემდეგ წინაპირო-

ბებს  

1. კავშირისათვის არ არის სავალდებულო მაღალი გამტარიანობის მქონე 

სტაბილური არხი 

2. კავშირისათვის არ არის სავალდებულო მაღალი წარმადობის მქონე 

მოწყობილობა 

3. საშუალება უნდა გვქონდეს მოვახდინოთ რუტინული ოპერაციების 

ავტომატიზება 

4. მულტიპლატფორმულობა 

5. ინსტრუმენტის ფუნქციონირებისათვის არ უნდა იყოს საჭირო ობიექტისა 

და ადმინისტრირების მხარის პროგრამული და ქსელური ინფრასტრუქტურის 

საგრძნობი მოდიფიკაცია  

ძირითადი ნაწილი  

ზემოთ ჩამოთვლილი მოთხოვნებიდან გამომდინარე ჩვენ ჩავთვალეთ, რომ 

ყველაზე ოპტიმალური გადაწყვეტა არის საინფორმაციო სისტემის მართვა 

SMTP/POP3 [7] პროტოქოლზე აგებული ელექტრონული ფოსტის მეშვეობით. 

აღწერილი კონცეფცია ჩვენს მიერ შემუშავებულ იქნა დაპროგრამების ენა 

Python-ზე. რომელსაც გააჩნია პროგრამული ინტერფეისი ფაქტიურად ყველა 

პოპულარულ პლატფორმაზე [8-12] და ასევე გააჩნია ინტერფეისები (ბიბლიო-

თეკები) რომლებიც უზრუნველყოფენ მის მუშაობას ელექტრონული ფოსტის 

მიმოცვლის სერვისებთან [13].  

ობიექტის მხარეს ელექტრონული ფოსტის დამუშავებისა, ბრძანებების 

შესრულებისა და მიღებული შედეგების შესახებ რეპორტების გაგზავნის მიზნით 

ყენდება დაპროგრამების ენა Python-ზე შესრულებული სერვისი რომელიც 

აღიქვამს როგორც SMTP/POP3 პროტოქოლით ელექტრონულ ფოსტას ასევე ამ 

ფოსტის მეშვეობით გადაცემულ ბრძანებათა ფაილებს რომლებიც თავისმხვრივ 

არის შესრულებული როგორც დაპროგრამების ენა Python-ზე ასევე ჩვენს მიერ 

შემუშავებულ სპეციალიზებულ დაპროგრამების ენაზე.  

აღნიშნული მიდგომა გარდა იმისა, რომ აკმაყოფილებს ყველა ზემოთ 

აღნიშნულ მოთხოვნას საშუალებას გვაძლევს არ „მივაბათ“ ადმინისტრაციული 

პერსონალი სამუშაო ადგილს და ტექნოლოგიაში დაბალი შესვლის დონიდნიდან 

გამომდინარე დავნერგოთ ეს მეთოდიკა საინფორმაციო სისტემების ფართე 

არეალში. 

გასაგებია რომ ნებისმიერი მართვის სისტემა გულისხმობს სამართავ ობიექტ-

ზე რაიმე ბრძანების გადაცემას და მათ შესრულებას ჩვენს შემთხვევაში ეს არის 

როგორც წინასწარ გამზადებული ბრძანებების სია აგრეთვე უშუალოდ ოპერა-

ციული სისტების ბრძანებები და Python -ის სკრიპტები (გამომდინარე იქიდან 

რომ პროგრამის ფუნქციონირებისათვის სისტემაში უნდა იყოს დაინსტალირე-

ბული Python). 

სერვერზე გაშვებული სერვისი ფაქტიურად წარმოადგენს ელ ფოსტის 

კლიენტს, რომელიც საშუალებას იძლევა კომპიუტერს რომელზეც შესაბამისი 

პროგრამა (სერვისი) დაყენებულია, დავავალოთ რაიმე ბრძანებების შესრულება. 

შესაბამისი ფუნქციონალური სქემა მოყვანილია სურ. 1. -ზე  

სურ. 1. სისტემური ბრძანების შესრულების ფუნქციონალური სქემა 

 

ყურადღება მივაქციოთ იმას რომ ნებისმიერი ბრძანების შესრულება იწყება 

წერილის მიღებით, რაც აუცილებლად ითხოვს წერილის გამგზავნის ვალიდუ-

რობის დადგენას. პირველ ეტაპზე პროგრამა ამოწმებს ელ ფოსტის აუთენტუ-

რობას არის თუ არა შესაბამისი ელ ფოსტა კონფიგურაციის ფაილში. ამით 

თავიდან ვიცილებთ არასანდო წყაროებისგან საშიში დავალებების შესრულების 

შესაძლებლობას. 

ნებისმიერ შემთხვევაში ვალიდურობის შემოწმების შედეგები როგორც 

ნებისმიერი სხვა მოთხოვნები უსაფრთხოების სტანდარტებიდან გამომდინარე 

იწერება ლოგ ფაილში და შესაბამისად არ არის ანონიმური. 

არაუთენტურობის შემთხვევაში ახდენს ამ შემთხვევის ლოგირებას. ასრუ-

ლებს პროცესს და გადადის ახალი ფოსტის ლოდინის რეჟიმში. თუ ელ ფოსტა 

ნაცნობია კითხულობს წერილს და ამოწმებს წერილში მყოფ გადმოსაწერად გამ-

ზადებულ ლინკს რომელიც უნდა შეიცავდეს შესასრულებელი ბრძანების ფაილს.  

ბმულის არავალიდურობის შემთხვევაში გამომგზავნს (კლიენტს) უბრუნ-

დება წერილი შეცდომის შესახებ. ეს ინფორმაცია აღიწერება ლოგ ფაილში და 

პროგრამა გადადის მომდევნო წერილის ლოდინის რეჟიმში. ბმულის ვალიდუ-

რობის შემთხვევაში ხდება ფაილის ჩამოქაჩვა და შესრულება. ამ შემთხვევაშიც 

ყველა ეტაპის ლოგირება და შესრულების სტატუსის დაბრუნდება გამომგზავნ 

ელ ფოსტაზე.   

ხშირად ბრძანების შესრულების შედეგად მიღებული ფაილები აუცილე-

ბელია გავუგზავნოთ მომხმარებელს. ამისათვის მიზანშეწონილია ეს ფაილები 

დაარქივდეს. ჩვენს მიერ ამ მიზნით სისტემაში დაემატა ახალი ფუნქიონალი 

რომელიც უზრუნველყოფს სასურეველი საქაღალდის ან(და) ფაილების დაარ-

ქივებას და გადაგზავნას მომხმარებლის მიერ მითითებულ მისამართზე. შესა-

ბამისი პროცესის ფუნქცონალური სქემა იხილეთ სურ. 2. -ზე. 

შექმნილი პროგრამული პაკეტი მუშაობს ობიექტზე ორიენტირებული პარა-

დიგმის პირობებში და შედგება შემდეგი ძირითადი კლასებისაგან 

სურ. 2. დაარქივების და გაგზავნის ბრძანების შესრულების ფუნქციონალური სქემა 

 

1. RCmail - პასუხისმგებელია წინასწარ გამზადებული ბრძანებების შესრუ-

ლებაზე რომლებიცაა: compress (აარქივებს სასურველ საქაღალდეს ან(და) ფაი-

ლებს), upload (მითითებულ ფაილს ატვირთავს წინასწარ განსაზღვრულ მისა-

მართზე), send file zipped(აგზავნის დაარქივებულ ფაილს ელ ფოსტის საშუა-

ლებით.), take screenshot (იღებს ეკრანის ფოტოს ბრძანების გამოძახების მომენტში 

და აგზავნის ელ ფოსტაზე), download (იქაჩავს ფაილს მოცემული ლინკიდან და 

ინახავს მითითებულ მისამართზე.) 

2. RCMaillog - პასუხისმგებელია სერვისში მიმდინარე პროცესების აღწერაზე 

და ლოგირებაზე. შეიცავს write და delete ფუნქციებს  

3. Receive - პასუხისმგებელია ელ ფოსტის მიღება-წაკითხვაზე და ელ ფოს-

ტიდან ბრძანების ამოკითხვაზე. ამოწმებს ელ ფოსტის სტრუქტურის ვალი-

დურობას შეესაბამება თუ არა ბრძანების აღწერის წესი წინასწარ განსაზღვრულ 

პროტოკოლს.  

4. PythonService - უზრუნველყოფს სისტემაში ფონურ რეჟიმში სერვისის 

მუშაობას და მის რეაგირებას გარე მოვლენებზე, აგრეთვე უზრუნველყოფს 

პროგრამის შეუღლებას ოპერაციული სისტემის ბირთვის პროგრამულ 

ინტერფეისთან. 

 

დასკვნა 

ნაშრომის ფარგლებში წარმოდგენილი პროგრამული უზრუნველყოფა 

საშუალებას იძლევა რომ გამჭვირვალე სამომხმარებლო ინტერფეისის მეშვეობით 

უზრუნველვყოთ ადმინისტრაციული პერსონალის წვდომა საინფორმაციო 

სისტემებთან როგორც სამაგიდო ასევე ჩაშენებულ მოწყობილობებში. წარმოდ-

გენილი არქიტექტურა სასუალებას იძლევა რომ გამოყენებული იქნას არამხო-

ლოდ ადამიანების მიერ არამედ სხვა პროგრამული უზრუნველყოფის მიერ და 

შესაბამისად წარმოგვიდგება როგორც ადმინისტრირების ავტომატიზაციის 

რგოლი. ხოლო ჩაშენებული ბრძანებების ერთობლიობას გააჩნია კარგი პერსპექ-

ტივა რათა გადაიქცეს ადმინისტრირების სპეციალიზირებულ სკრიპტულ ენად. 

Abstract 

The paper deals with a client-server model of information system management that 

provides a server (Information System) management using so called transparent client 

architecture. That means there is no need to install any additional software from the 

client side. The paper describes the structure of the system, tools that were used to make 

program work. Pros and cons of using it. Described approach allows you to simplify 

access to information systems. As a result we will extend remote access to new levels of 

information systems as well as "built-in" and may be in the IoT (Internet of Things) 

systems [1]. While working we searched for software with similar purpose. analyzed 

their advantages and disadvantages. As a result, system service is created through which 

the e-mail is received, analyzed. Then service executes received command and sends 

confirmation email to sender if necessary. Paper also describes principles of working 

system, functional model and used instruments.  

Keywords : Remote Control, Email, Python, IoT. 

აბსტრაქტი 

წარმოდგენილ ნაშრომში შემოთავაზებულია კონვეის სიცოცხლის თამაშის 

ტიპის დეტერმინირებული სისტემებისათვის ლოკალური და გლობალური 

საინფორმაციო ენტროპიის დათვლის ახალი მათოდი – დაყვანილი ენტროპია. 

აღწერილია გამოყენებული სამუშაო ინსტრუმენტები და ჩატარებული რიცხვითი 

ექსპერიმენტები. 

საკვანძო სიტყვები: Shanon, Game Of Life, Entropy. 

 

 

შესავალი 

Game Of Life, ანუ სიცოცხლის თამაში არის 1970 წელს ბრიტანელი მათე-

მატიკოსის, ჯონ კონვეის მიერ გამოგონილი უჯრედული ავტომატი, რომელიც 

ემორჩილება გარკვეულ წესებს[1]. 

უჯრედული ავტომატის მოქმედების არეალს „სამყარო“ ქვია (იხ. სურ. 1), ეს 

არის უჯრედებად დაყოფილი გარემო, თითოეული უჯრედი მოიცავს 8 მეზო-

ბელს რომლებიც განსაზღვრავენ უჯრის მდგომარეობას[2].  

 

 
სურ. 1: კონვეის სამყარო. 

ყოველ უჯრედს შეუძლია მხოლოდ 2 მდგომარეობაში ყოფნა, ის ან ცოცხა-

ლია (1) ან მკვდარი (0). 

„სამყაროს“ მოცულობა და უჯრების მდგომარეობა ერთმანეთთან კავშირში 

არაა ამიტომაც „სამყაროს“ სასრულობა და უსასრულობა ვერანაირად ვერ იმოქ-

მედებს წესებზე. 

მომხმარებელი თვითონ აწყობს ფიგურებს ისე როგორადაც ის გადაწყვეტს, 

ამ მოქმედებას პირველი თაობის გენერირება ქვია და ამ შემთხვევაში უჯრედის 

სიცოცხლეზე გარემოფაქტორი ვერ მოქმედებს, მაგრამ ამის შემდგომ უკვე ირთ-

ვება შემდეგი ნაბიჯი, რომლის მიხედვითაც სამყაროში ჩნდება ან ქრება უჯრედი. 

უჯრედული ავტომატის ალგორითმი გამოიყენებოდა ტორონტოს გარეუბ-

ნებში სოფლის მეურნეობის განვითარების პროგნოზირებისათვის [3]. იგივე 

მოდელი გამოიყენებოდა ტყის ხანძრების საშიშროების წინასწარ გაგებისთვის[4], 

ტერიტორია დაყოფილი იყო ნაწილებად და გარემოს ფაქტორებად, როგორიც 

იყო გზები, რელიეფი, გამოიყენებოდა სხვადასხვა მდგომარეობის აღსაწერად 

რომელთანაც ცეცხლის კერას შეეძლო მიღწევა. 

ერთგანზომილებიანინ და არაერთგვაროვანი უჯრედული ავტომატი ითვ-

ლება ფსევდოშემთხვევითი რიცხვების სიხშირეს, რომელიც გამოიყენება კრიპ-

ტოგრაფიაში საიდუმლო კოდის მეშვეობით. ფსევდოშემთხვევითი რიცხვების 

სიხშირის ხარისხიანობა დამოკიდებულია უჯრედული ავტომატის მიღებულ 

წესებზე[5] 

კონვეის შექმნილი თამაში წარმოადგენს ილუსტრირებას იმისა თუ როგორ 

შეუძლიათ სხვადასხვა ცოცხალ სისტემებს გადარჩნენ რაღაც კონკრეტულ გარე-

მოში, ენტროპიის შემცირების თვალსაზრისით. თამაში და მისი სხვა ვერსიები 

განსხვავებული წესებით ცნობილები არიან როგორც უჯრედული ავტომატები, 

რომლებიც წარმოადგენენ უამრავი ექსპერიმენტის და კვლევის ბაზისს გამოთვ-

ლით ბიოლოგიაში.[6] 

საინფორმაციო ენტროპია, რომელსაც მეორენაირად შენონის ენტროპიასაც 

უწოდებენ. შენონისებური თეორიით ენტროპია წარმოადგენს ერთგვარ გაურკ-

ვევლობის ზღვარს, შეიძლება სხვანაირად მას ქაოსის ზღვარიც ვუწოდოთ. უკე-

თესად რომ ითქვას, შენონისებური ენტროპია არის სისტემის ინფორმაციული 

მოცულობის აღმნიშვნელი ფუნქცია. ენტროპიის ტერმინის აღსანიშნავად ხში-

რად გამოიყენება ტერმინი „შენონისებური ინფორმაცია“ ან „ინფორმაციის რაო-

დენობა შენონის ფორმულის დახმარებით“ [8]. 

ინფორმაციული ენტროპიის ცნება პირდაპირ კავშირშია ინფორმაციის თეო-

რიასა და სტატისტიკასთან[7] და სტატისტიკურ ფიზიკასთან, რამეთუ ინფორ-

მაციის ენტროპია წარმოიდგინება, როგორც სისტემაში შემავალი მდგომარეო-

ბების ლოგარითმი. ასეთი ფუნქცია მისი შედეგით უზრუნველყოფს ენტროპიის 

ადიტიურობას  

სადაც 𝑁  წარმოადგენს თავსებადი მდგომარეობების რაოდენობას 𝑃𝑖  - ალ-

ბათობების გაბნევის საშუალო მნიშვნელობა, სწორედ ამ ტოლობიდან გამომ-

დინარეობს შენონის ინფორმაციული ენტროპიის ფორმულა[11]: 

𝐻 = −∑𝑃𝑖 log (𝑃𝑖)

𝑁

𝑖=0

 

ჩავთვალოთ რომ ყოველი ჩვენთვის საჭირო სისტემა შეიძლება თანაბრად 

არსებობდეს ყოველ 𝑁–ში, ჩვენთვის საჭირო სიდიდით და მათი ალბათობა იყოს 

რაიმე 𝑃𝑖  სადაც 𝑖 = 1 , 2 , 3 , … , 𝑁, ხოლო ენტროპია რომელიც შენონმა აღნიშნა 𝐻–

ით არის ყველა ჩვენი ალბათობების სიმრავლე 𝑃 = (𝑝𝑖 , … , 𝑝𝑛): საიდანაც გამომ-

დინარეობს ფუნქცია 𝐻 = 𝐻(𝑝). [7] 

 

ძირითადი ნაწილი 

ზემოთ მოყვანილ ფორმულის მნიშვნელობას განსაზღვრავს: ასევე გასათვა-

ლისწინებელია რომ ყოველი ჩვენი სისტემისთვის H(P)≤H(P∞) სადაც უსასრუ-

ლობისკენ მიმართული P არის თანაბრად გადანაწილებული როგორც ყველა ალ-

ბათობისთვის ტოლობა არის 1/N, იმ შემთხვევაში თუ სისტემის ყოველი ელე-

მენტი ღებულობს ორ მდგომარეობას მაში ენტროპიის გრაფიკი გამოიყურება შემ-

დეგნაირად (იხ. სურ. 2) 

 

 
სურ. 2 [7]: ინფორმაციული ენტროპიის გრაფიკი, 

რომელიც მიიღება ბინალურ სისტემებში 

როგორც გრაფიკიდან ჩანს ენტროპია ღებულობს სიმეტრიულ მნიშვნელობას 

0.5 ალბათობის ირგვლივ, ესეიგი შეუძლებელია ამ თვალსაზრისით გავარჩიოთ 

როგორც მთლიანად შევსებული არე, ასევე მთლიანად ცარიელი არე. იმ მიზნით 

რომ გადაგველახა ეს უხერხულობა, კვლევის ფარგლებში ჩვენს მიერ შემოღებულ 

იქნა დაყვანილი ენტროპია რომელიც გამოითვლება შემდეგი ფორმულით: 

𝐻 =

{
 
 

 
 ∑𝑃𝑖 log(𝑃𝑖)

𝑁

𝑖=0

 თუ 𝑃𝑖 > 0,5 

−∑𝑃𝑖 log(𝑃𝑖)

𝑁

𝑖=0

 თუ 𝑃𝑖 ≤ 0,5

 

ამ ფორმულის შესაბამისი ენტროპია ითვალისწინებს სისტემის მდგომა-

რეობას და გვჩვენებს რით არის განპირობებული ენტროპია(განუზღვრელობის 

ზომა) ობიექტების ჭარბი არსებობით თუ მათი მეჩხრობით. ამ ფორმულის 

შესაბამისი გრაფიკი გამოიყურება შემდეგნაირად(იხ. სურ. 3) 

 

 
სურ. 3 დაყვანილი ენტროპიის გრაფიკი 

 

კონვეის სამყარო თავის თავში წარმოადგენს ორობითი კოდის გრაფიკული 

ფორმას (გარკვეული სახით შეიძლება ითქვას, რომ ეს არის შეტყობინება). შესა-

ბამისად მოცემულ ორობით მასივს შეგვიძლია დავუქვემდებაროთ ენტროპია. 

ასევე თავის მხრივ თითოეულ უჯრას გააჩნია 8 მეზობელი(იხ. სურ. 4) (რომლებიც 

ზემოქმედებენ ერთმანეთზე) და ანალოგიური მსჯელობით შეიძლება მასაც 

დავუქვემდებაროთ გარკვეული ენტროპია. 

სურ. 4[9]: უჯრედი და მისი მეზობლები 

 

ჩვენი კვლევის მიზანს წარმოადგენს დავაკავშიროთ ერთმანეთს კონვეის 

„სიცოცხლის თამაში“ და ენტროპია. 

ამ მიზნით დაიწერა პროგრამა C#-ში, რომელის სამუშო არე დაყოფილია ორ 

ნაწილად, პირველი ნაწილი წარმოადგენს კონვეის სამყაროს სიმულაციას, ხოლო 

მეორე ნაწილი კი არის ვიზუალიზაცია ამ სამყაროს კავშირს ენტროპიასთან. 

პროგლამის სამომხმარებლო ინტერფეისი წარმოდგენილია სურ. 5–

ზე.[12,13,14,15] 

 

 
სურ. 5: პროგრამის სამომხმარებლო ინტერფეისი. 1. სამუშაო დაფა. 2. საინ-

ფორმაციო პანელი. 3. მართვის ელემენტები. 4. სტატისტიკური 

მახასიათებლები. 

1. სამუშაო დაფა – აქ ხდება კონვეის სამყაროს საწყისი კონფიგურაციის აწ-

ყობა და შემდგომი სიმულაცია. 

2. საინფორმაციო პანელი – უზრუნველყოფს სიმულაციის პროცესში სხვა-

დასხვა სახის მონეცემების გრაფიკულ ვიზუალიზაციას. პანელი მუშაობს 3 რე-

ჟიმში, ელემენტების მეზობლების ჩვენება, კლასიკური ენტროპიის და დაყ-

ვანილი ენტროპიის რეჟიმები. 

3. მართვის ელემენტები – უზრუნველყოფენ მომხმარებლის მიერ პროგ-

რამის მართვას. 

4. სტატისტიკური მახასიათებლები – აქ თითოეულ სვლაზე აისახება 

ელემენტების სიმკვრივე, კლასიკური და დაყვანილი ენტროპია. 

აღწერილ პროგრამის ფარგლებში ჩატარებული იქნა რამოდენიმე ექსპერი-

მენტი, რომლებმაც გვიჩვენა, რომ ენტროპიას და განსაკუთრებით დაყვანილ 

ენტროპიას დიდი გავლენა გააჩნია ანალოგიური დისკრეტული სისტემების 

ფუნქციონირების დროს. კერძოდ, ისეთ დისკრეტულ სისტემეში როგორიც არის 

კონვეის სამყაროს მაგვარი სისტემები სადაც როგორც ელემენტის ადგილ-

მდებარეობა, ასევე მისი სხვა ელემენტებთან ურთიერთქმედების წესები მკაცრად 

დეტერმინირებულია, ჩვეულებრივ რაიმე მოქმედებას (უჯრის სიკვდილს ან მის 

გაჩენას) წინ უსწრებს ამ უჯრაში ლოკალური ენტროპიის ცვლილება, განსაკუთ-

რებით ეს ნათლად ჩანს თუ კლასიკური ენტროპიიდან გადავალთ დაყვანილ 

ენტროპიაზე. ექვე უნდა აღინიშნოს რომ სისტემაში ლოკალური ენტროპიის 

ცვლილება შესაძლოა არ იქონიოს ზეგავლენა მთელი სისტემის ენტროპიის დო-

ნეზე (გლაიდერები). ამ მოსაზრებების საილუსტრაციოდ მოვიყვანოთ რიცხვითი 

ექსპერიმენტების შედეგები. 

მრავალი სხვადასხვა სახის რიცხვითი ექსპერიმენტის შედეგად აღმოჩნდა 

რომ დაყვანილი ენტროპია შეიძლება გამოვიყენოთ, როგორც პოპულაციის განვი-

თარების ერთგვარი შეფასების ინსტრუმენტი, მაგალითად აღმოჩნდა რომ ე.წ. 

სიკვდილის წერტილები(სურათებზე აღნიშნულია ხასხასა მწვანე ფერით) არის 

იმის მიმანიშნებელი, რომ მიმდინარე სტრუქტურა ან მისი შემდგომი ევოლუ-

ციური საფეხური იქნება უფრო განვითარებული (მრავალფეროვანი, რთული) ან 

თუნდაც შეინარჩუნებს თავის სტრუქტურას, სურათზე მოყვანილია საყოველ-

თაოდ ცნობილი სტრუქტურების (Glider, Block, Blinker, Beehive, Aircraft Carrier) 

ევოლუციის სხვადასხვა სტადია, ყურადღება უნდა მივაქციოთ იმას რომ სტრუქ-

ტურები რომლებსაც გააჩნიათ მწვანე წერტილები, უფრო მეტი შანსი აქვთ იმისა 

რომ გადარჩნენ შემდეგ თაობაში ან მათი სტრუქტურა გართულდეს. ხოლო იმ 

ობიექტების სტრუქტურა რომლებსაც არ გააჩნიათ მწყანე წერტილები, არის ან 

აბსოლუტურად სტაბილური (Block), ან არის დინამიკურად სტაბილური რაც 

იმას ნიშნავს, რომ სტრუქტურას გააჩნია ფაქტობრივად ორი ერთნაირი მდგო-

მარეობა (Aircraft Carrier, Blinker). (იხ. სურ. 6) 

 

 
სურ.6 

 

ამ მოსაზრების გამყარების მიზნით მოვიყვანთ კიდევ ერთ მაგალითს, ამჯე-

რად უფრო რთული სტრუქტურისა, რომელსაც გააჩნია მრავალი არაგამეორება-

დი მდგომარეობა.(იხ. სურ. 8) 

 

 
სურ. 8 

ჩვენი თვალსაზრისით, აქ განსაკუთრებული ყურადღება უნდა მივაქციოთ 

ისევ მწვანე წერტილების კონცენტრაციას, რომელიც ხშირად კონცენტრირდება 

სხეულის ბირთვის ცენტრში და განსაზღვრავს მის ევოლციას, ასევე რიცხვითი 

ექსპერიმენტებისას მივაქციეთ ყურადღება იმ ფაქტს, რომ სტრუქტურის ნების-

მიერ ცვლილებას წინ უსწრებს მოსალოდნელი ცვლილების წერტილში ინფორ-

მაციული ენტროპიის ცვლილება, ერთი ევოლუციური სვლის პერიოდში ამ 

ცვლილების ერთობლიობა წარმოქმნის ერთგვარ ტალღას რომელიც წარმოად-

გენს მოსალოდნელი ცვლილებების ერთგვარ ანონონსს, შეიძლება ვივარაუდოთ 

რომ კონვეის ტიპის სისტემებში რომელთა განვითარების წესები არის მკაცრად 

დეტერმინირებული, ცვლილებების ტალღას წინ უსწრებს საინფორმაციო ენტ-

როპიის ტალღა.  

კონვეის სამყაროს წესები სტატიკური არაა, რისი წყალობითაც შესაძლებე-

ლია გავწეროთ სხვა პირობები, მაგალითად ასეთი მეთოდი გამოიყენა კანადამ, 

კონვეის სამყაროს წესები გადაიტანა ტყის ხანძრების და მათი სხვადასხვა 

მიზნების გენერირებით პროგრამაში და შედეგად მათ შეძლეს ტყის ხანძრის 

გავრცელების სავარაუდო სურათის ნახვა, სადაც ცოცხალი უჯრა იყო არსებული 

ცეცხლის კერები. ამ ყველაფრის საშუალებით კი შესაძლებელი ხდებოდა იმის 

თქმა თუ სად მივიდოდა ხანძარი უახლოეს პერიოდში. ჩვენს მიერ შემუშავე-

ბული ენტროპიის საშუალებით შესაძლებელი ხდება არა მარტო შემდგომი კერის 

გაჩენის ადგილის, არამედ შემდგომინდელი კლიმატური ცვლილებების დადგე-

ნაც, მაგალითად იგივე ატმოსფეროში კვამლის გაბნევის ან ბუნებისათვის ცეცხ-

ლისგან მიყენებული ზიანის მიახლოებითი გამოთვლების გაკეთება ( ნორმა-

ლური პირობების გათვალისწინებით). 

კონვეის სამყაროს გამოყენებით შესაძლებელია მარტივად დადგინდეს ბაქ-

ტერიების ან მისი მსგავსი არსებათა განვითარების დადგენა ან უკეთესი ვარიან-

ტი, შესაძლებელია ნებისმიერი დაავადების განვითარების სისწრაფის დადგენაც 

თუ გავითვალისწინებთ იმ ფაქტს რომ ეს ყველაფერი ხდება ნორმალურ პირო-

ბებში, რათქმაუნდა ანომალიების და სხვა შემთხვევების მიმართებაში პროგრამას 

გარკვეული ცდომილება ექნება. ამის მიხედვით კი შეიძლება იმის თქმა რომ 

კონვეის სამყაროს გამოყენება შესაძლებელია უამრავ დარგში, დაწყებული 

მედიცინიდან დამთავრებული გარემოს დაცვამდე. 

 

დასკვნა 

ნაშრომში წარმოდგენილი დაყვანილი ენტროპიის და ლოკალური ენტრო-

პიის ანალიზის მეთოდიკა შეიძლება გამოყენებული იქნას დეტერმინირებული 

დინამიკური სისტემების ანალიზის და პროგნოზირების მიზნით, შეიძლება 

Abstract 

 

The article proposes a new method of calculating local and global informatio-

nal entropy for conway’s life-type game systems - reduced entropy. The article describes 

tools and the numerical experiments. 

Key words: Shanon, Game Of Life, Entropy. 

პედაგოგიკის სექცია 

 

ენა ბურჯია ერისა 
 

მარიამ ფუტკარაძე 

ბსუ, ზუსტ მეცნიერებათა და განათლების ფაკულტეტი, 

 დაწყებითი განათლება 

ელ.ფოსტა:mariamfutkaradze1997@gmail.com 

სამეცნიერო თემის ხელმძღვანელი: გული შერვაშიძე, პედაგოგიკურ მეცნიერებათა 

დეპარტამენტის პროფესორი. 

 

 

აბსტრაქტი 

სამეცნიერო ნაშრომში საუბარია, ეროვნების ერთ-ერთი მთავარი ბურჯის, 

ენის შესახებ. თუ რამდენად მნიშვნელოვანი და ღირებულია ის ერის განვითა-

რებისათვის, რამდენად ღრმად არის დაკავშირებული ენა ერის სულთან და 

ხორცთან და როგორ უნდა დავიცვათ ის. აგრეთვე, ნაშრომში განხილულია, თუ 

რატომ არის მშობლიური ენა სხვა ენების სწავლების საფუძველი, თუ რა შედე-

გები მოჰყვება მშობლიური ენის უარყოფას და რამდენიმე უცხო ენის ერთ-

დროულად სწავლებას. კვლევა სწორედ აღნიშნული საკითხების განხილვით 

შემოიფარგლება გამოკითხვის ერთ-ერთი ფორმით, ანკეტის საშუალებით. ანკეტა 

შეადგება ათი როგორც ღია, ასევე დახურულ კითხვისაგან. კვლევაში მონაწი-

ლეებს საშუალება ჰქონდათ არა მარტო არჩევითი პასუხებიდან ერთ-ერთის 

არჩევისა, არამედ თავიანთი აზრის ღიად და ნათლად დაფიქსირებისა. კვლევა 

მიზანად ისახავდა, გაგვეგო საზოგადოების დამოკიდებულება აღნიშნულ საკით-

ხებთან დაკავშირებით და როგორც ირკვევა გამოკითხულთა უმრავლესობა მიიჩ-

ნევს, რომ ენა მთავარი ბურჯია ეროვნების, ერის სულთან და ხორცთან დაკავ-

შირებული, რომლის დაცვის აუცილებელი პირობაა შთამომავლობას ჩავუნერ-

გოთ ენისადმი დიდი სიყვარული.  

 

 

შესავალი 

დღევანდელ საგანმანათლებლო სივრცეში, როგორც მოგვეხსენება, დაწყე-

ბითი საფეხურის პირველი კლასიდან იწყება უცხო ენის მშობლიურ ენასთან 

ერთად სწავლება. არსებული მდგომარეობა ჩემთვის მიუღებელია და ვფიქრობ, 

რომ განათლების სამინისტროს მიერ მიღებული გადაწყვეტილება არანაირი 

კვლევის შედეგს არ ეფუძნება. აღნიშნული საკითხი საზოგადოების მხრიდან 

უფრო და უფრო მეტი განხილვისა და დავის ობიექტია. უნდა ისწავლებოდეს თუ 

არა ინგლისური პირველი კლასიდან, ქმნის თუ არა სირთულეებს ორ ენასთან 

ერთდროულად შეჭიდება? და მრავალი სხვა. ვიდრე აღნიშნული თემის განხილ-

ვაზე გადავიდოდეთ ალბათ, უმჯობესია იმით დავიწყოთ თუ ზოგადად რა არის 

ენა, რამდენად ღირებულია ის ჩვენთვის, რამდენად ღრმად არის დაკავშირე-

ბული ენა ერის სულთან და ხორცთან, როგორ უნდა დავიცვათ ის? კვლევის 

სპეციფიკიდან გამომდინარე თემის მთავარი მიზანია, გავიგოთ საზოგადოების 

დამოკიდებულება არსებულ მდგომარეობასთან დაკავშირებით და არასწორი 

მიდგომა, სწორი მიმართულებით შევცვალოთ. სწორი მიმართულება პირველი 

ნაბიჯია მომავალი წარმატებისა და განვითარებისათვის.  

 

ძირითადი ნაწილი 

საყოველთაოდ ცნობილია ენის შემდეგი სახის განმარტება: ენა ადამიანთა 

შორის ურთიერთობის, აზრთა გაცვლის საშუალებაა. გარდა ამისა, ენის 

მნიშვნელობის შესახებ ძალიან საინტერესო მოსაზრებებია გამოთქმული. ერთ-

ერთი მოსაზრების მიხედვით: „ენა საზოადოებრივი მოვლენაა“ (ჩიქობავა, 2008 

:10) რაც იმას ნიშნავს, რომ ის მთლიანად ადამიანთა გარკვეული ჯგუფის კუთვ-

ნილებაა, საზოგადოებაში ჩნდება და არსებობს მანამ, სანამ არსებობს კაცობრიო-

ბა. დრო მიდის, თაობები მიდიან, მაგრამ ენა კი რჩება და მასზე შენდება ყოველი 

თაობის ისტორიული მოვლენები. ხატოვნად თუ ვუწოდებთ: „ენა ცოცხალი 

მუზეუმია“ (ძიძიგური, 1990 :3), რომელშიც დაცულია ერის ისტორია, როგორც 

სამუზეუმო ექსპონატი.  

მსოფლიოში სულ 3000-მდე ენაა. მათგან საკუთარი დამწერლობა მხოლოდ 

14 ენას აქვს და მათ შორისაა ჩვენი ენა ქართული, რომელსაც ქართველმა ხალხმა 

დედა-ენა უწოდა, ეს მანიშნებელია იმისა, თუ რაოდენ ძვირფასია მშობლიური 

ენა ქართველებისათვის. 

ი.გოგებაშვილის ნაწარმოებში „ბურჯი ეროვნებისა“ ვკითხულობთ: „ქარ-

თული ენა ისეთივე მდიდარი და მრავალ-მხროვანია, როგორიცა არის ბუნება 

კავკასიონისა“ (გოგებაშვილი, 1984 :205). საქართველოს ბუნება მრავალფეროვნე-

ბით ხასიათდება. აქ გვხვდება რელიეფის თითქმის ყველა ფორმა, სწორედ 

ასეთივე მრავალფეროვნებით გამოირჩვა ქართული ენა.  

ქართული ენის მრავალმხრივ ღირებულებაზე შეიძლება ვისაუბროთ. თუ მი-

ვიჩნევთ, რომ ზმნა მეტყველების მთავარი საყრდენი სისტემაა მაშინ ამ თვალ-

საზრისით ქართული უპირველესია მსოფლიო ენათა შორის. გარდა, ზმნების 

სიუხვისა, ქართული ენა შინაგანი ბუნება-აგებულებით გამორჩეულია მსოფლიო 

ანბანთა შორის. აქ არ გვხვდება დიდი და პატარა ასო-ბგერები, ერთ გრაფიკულ 

ნიშანს, ერათი ბგერა შეესაბამება, რაც მანიშნებელია იმისა, რომ ქართული 

ფონეტიკური დაწერილობის ენაა. სხვა უცხო ენებში, მაგალითად, ინგლისურში 

ერთ ასო-ბგერას რამდენიმე გრაფიკული ნიშანი შეესაბამება, რაც ძალიან აშორებს 

წარმოთქმას და წერას ერთმანეთისაგან. გარდა ამისა, ქართულში არ გვხვდება 

რბილი და მაგარი ასო-ბგერები, რომლებიც რუსულში უხვად მოიპოვება და ზო-

გიერთ შემთხვევაში მთლიანად ცვლის სიტყვის შინაარსს და ბოლოს ქართული 

ანბანი მრგვალი მოხაზულობითაც გამორჩეულია (მაღლაკელიძე, 2013 :16; 17). 

ცნობილი გერმანელი ფილოსოფოსი, ენათმეცნიერი ვ. ჰუმბოლტი ენას ერის 

სულს უწოდებდა: „ენა ხალხისა არის მისი სული და სული ხალხისა - მისი ენა“ 

(მაღლაკელიძე, 2013:11). მშობლიური ენის განსაკუთრებული სიძლიერე ღრმა 

კავშირი დედა-ენისა ერის სულთან და ხორცთან იკვეთება ი. გოგებაშვილის 

ნაწარმოებში „იავნანამ რა ჰქმნა“ და ეს ნათლად ჩანს, მაშინ როდესაც მოთხრობის 

მთავარ მოქმედ პირს, ქეთოს მშობლიური ენის ჰანგები ბავშვობის ტკბილ მოგო-

ნებებს ახსენებს. (გოგებაშვილი, „იავნანამ რა ჰქმნა). „უცვლელი ფსიქოლოგიური 

კანონის მიხედვით, ყოველი შთაბეჭდილება, რომელიც სხვაზე ადრე იჭერს 

ადგილს, ყველა სხვა შთაბეჭდილებაზე უფრო ღრმად ინერგება“ (უშინსკი, 1974 

:157). თავდაპირველად, ქეთო მშობლიურ გარემოში იზრდებოდა, მშობლიური 

ენით, დედა-ენით, საზრდოობდა და ისე ღრმად გაიდგა ფესვები გრძნობა-გონე-

ბაში, რომ შემდგომმა პერიოდმა, უცხო გარემოში ყოფნამ, ძლიერი ზეგავლენა ვერ 

იქონია მასზე. სწორედ ეს არის მანიშნებელი იმისა, თუ რაოდენ მომაჯადოებელი 

ძალა აქვს მშობლიურ ენას, რომ მას ადვილად ვერ ამოშლი გონებიდან და 

გულიდან ვერ ამოჰგლეჯ. 

ენა იმ სამ საუნჯეთაგან „ენა, მამული, სარწმუნოება“ ერთ- ერთია, რაც ქართ-

ველებს შემოგვრჩა მამა-პაპათგან. ენის დაცვისა და შენარჩუნების თვალსაზ-

რისით ძალიან საინტერესოა ერთ-ერთი მხატვრული ფილმი „ფესვები“. ფილმის 

მთავარი მოქმედი პერსონაჟი, პაპა გიორგი შვილიშვილს ეუბნებოდა: „ხის სიმაღ-

ლე მიწის ზევიდან კი არ იზომება, ფესვებიდან“ (მხატვრული ფილმი „ფესვები“ 

რეჟისორი ი. ბილანიშვილი). ეს ის ფესვებია, რომლებიც მშობლიური კუთხის, 

მშობლიური ენის ძირებთან გვაკავშირებს. მიუხედავად მრავალი წლის უც-

ხოეთში ცხოვრებისა მან, მაინც შეინარჩუნა მშობლიური ენა. მის ღირსებას კიდევ 

უფრო ამაღლებს ის გარემოება, რომ შვილიშვილსაც ასწავლა ქართული ენა და 

ეროვნული სულისკვეთებით აღზარდა. ენის ისევე, როგორც მამულისა და 

სარწმუნოების დაცვა ერის უპირველესი ამოცანაა. ჩვენი წინაპრები ამას გრძ-

ნობდნენ და დიდი პასუხისმგებლობით ეკიდებოდნენ, მაგრამ რა მდგომარეობაა 

დღეს, ვიცავთ ამ ძვირფას საუნჯეს, ვიბრძვით მათ დასაცავად? თუ გადავხედავთ 

დღევანდელ საზოგადოებას, დავაკვირდებით მათ მეტყველებას უთუოდ შევ-

ნიშნავთ, რომ მათ საუბარში ქართულთან ერთად უცხოური სიტყვების ელემენ-

ტები იჩენს თავს. თითქოს უცხო სიტყვების გამოყენება განვითარების მაღალი 

დონის მაჩვენებელია. სინამდვილეში, ამით მშობლიურ ენას ჩრდილს ვაყენებთ.  

უცხო ენის ზეგავლენას გარკვეულწილად განაპირობებს ქვეყნის შიგნით არ-

სებული მდგომარეობა. მაგალითად, საბჭოთა პერიოდში, როგორც მოგვეხსენება 

სკოლებში რუსულად მიმდინარეობდა სწავლა-განათლება, რამაც ხელი შეუწყო 

ქართულში რუსული სიტყვების შემოდინებას. დღეს არც საბჭოთა მმართველო-

ბის და არც რაიმე სახის ზემოქმედებას განიცდის ქვეყანა, მაგრამ ენაში, მაინც ჭარ-

ბად შემოედინება უცხო სიტყვები. რა განაპირობებს ამას? ალბათ, ერთ-ერთი 

განმსაზღვრელი ამისა არის უცხო ენის სწავლებაზე უპირატესობის მინიჭება. „აი 

ია“-ს სწავლების გვერდით this is, I am, you are… და სხვა მსგავსი ფრაზების დაზე-

პირება ვფიქრობ არასწორია, რადგან „აი ია“ ეს ორი ასო-ბგერიათ შედგენილი 

მთელი წინადადებაა, რომლითაც მოსწავლე დედა-ენის, მშობლიური ენის წიაღ-

ში იწყებს მოგზაურობას და სამყაროს სულ სხვა თვალით აღიქვამს. ამიტომ სხვა 

ენა ხელისშემშლელ ფაქტორად გვევლინება, რომელიც აფერხებს მშობლიური 

ენის აღქმას.  

ცნობილია, პედაგოგიურ მეცნიერებათა კლასიკოსის, ჯონ ლოკის გამოთქმა 

„სუფთა დაფა“. ამ მოსაზრების მიხედვით ბავშვი, როდესაც იბადება მასში თავის-

თავად არაფერია მოცემული. ამიტომ უწოდა მას „სუფთა დაფა“. ეს შეხედულება 

ეწინააღმდეგება მემკვიდრული, გენეტიკური კოდის არსებობას. მემკვიდრული 

ნიშნის უგულებელყოფა ვფიქრობ, არასწორია, რადგან ბავშვი, როდესაც იბადება 

მას მშობლებისაგან მემკვიდრული ნიშნები თან დაჰყვება: თვალის, კანის, თმის 

ფერი და სხვა. სწორედ ასევე, მასში გენეტიკური კოდის სახით მოცემულია 

მშობლიური ენის სწავლების ნიშნები: „ყოველს ადამიანს დაბადებიდგან ჰყვება 

მიდრეკილება და ნიჭი დედა-ენის ადვილად და ღრმად შესწავლისა სწორედ იმ 

გვარად, როგორც ბულბულს ჰყვება დაბადებიდგან ბულბულის გალობის ნიჭი, 

იადონს- იადონის გალობის და სხვა“ (გოგებაშვილი, 1984 :207). შეიძლება ასეც 

ვთქვათ ბავშვი დაპროგრამებულია მშობლიური ენის შესასწავლად. ამიტომ 

მნიშვნელოვანია ის შესაბამის ბუნებრივ პირობებში ვამყოფნოთ. ახალშობილი 

ძლიერი და ჯანმრთელი რომ იყოს, ძლიერი იმუნიტეტი რომ ჰქონდეს, მნიშვნე-

ლოვანია დედის რძით იკვებოს. სწორედ ასევე შეიძლება ითქვას დედა-ენის 

შესახებაც: „პირველს სულიერს საზრდოს დედა-ენა უნდა აძლევდეს ბავშვსა“ (გო-

გებაშვილი, 1984 :222). ადამიანი, რომელიც მოკლებულია დედა-ენის სწავლებას, 

მისი განვითარება მიდის გენეტიკური კოდის საწინააღმდეგოდ, მაშინ სხვა ენა 

ღრმად ვერ გაიდგამს ფესვებს გულსა და გონებაში, რადგან შინაგანად 

მომზადებულ მემკვიდრულ ნიშანს შესაფერისი გარემო არ ხვდება. 

დედა-ენის უარყოფით გამოწვეული შედეგები ძალიან მძიმეა: „ბავშვი და-

ბადებიდგან მოკლებული დედა-ენის გამაცოცხლებელს გავლენას, ისე ძნელად 

ისწავლის ჯეროვან აზროვნებას და ისეთივე უხეირო ჭუის პატრონი გამოვა, 

როგორც უხეირო მემუსიკედ შეიქმნება ადამიანი“ (გოგებაშვილი, 1984 :208). ენის 

უარყოფა ერის უარყოფაა, ამიტომ სჯის ასე მკაცრად ბუნება ყველა იმას, ვინც 

არღვევს მის კანონებს.  

თუ რა მდგომარეობაა ენაზე ზრუნვის თვალსაზრისით ჩავატარე კვლევა. 

კვლევის შედეგები ასე გამოიყურება:  

 

კითხვები: დიახ არა 
თავს 

შევიკავებ 

არ 

ვიცი 

1.როგორ ფიქრობთ მშობლიური 

ენა არის თუ არა ბურჯი 

ეროვნების? 
90% 2% 7% 1% 

2. თქვენი აზრით, დედაენა ერის 

სულთან და ხორცთან ღრმად 

არის დაკავშირებული? 
96% 1% 2% 1% 

3.მშობლიური ენის ძირებთან 

ადმიანი გენეტიკურად არის 

დაკავშირებული? 

75% 13% 9% 3% 

4.ეთანხმებით თუ არა, რომ 

მშობლიური ენა სხვა ენების 

სწავლების საფუძველია? 

75% 16% 8% 1% 

5.როგორ ფიქრობთ, 

მიზანშეწონილია პარალელურ 

რეჟიმში რამდენიმე უცხო ენის 

ერთდროულად სწავლება, 

ადრეულ ასაკში? 

41% 55% 2% 2% 

 

გამოკითხულთა შორის ღია კითხვებზე პასუხები შემდეგნაირია: კითხვაზე, 

თქვენი აზრით, პირველ კლასში უცხო ენის სწავლება ბავშვის ფსიქიკაზე უარყო-

ფითად მოქმედებს? გამოკითხულთა უმრავლესობა, 54%, მიიჩნევს, რომ უარყო-

ფითად მოქმედებს, აქედან 23% განმარტავს, პირველ კლასში მოსწავლეს ბევრ 

რამესთან შეგუება უწევს და უცხო ენის დამატება იწვევს მის ზედმეტ გონებრივ 

დატვირთვას. ბავშვმა ჯერ მშობლიური ენა არ იცის და ორი ენის ერთდროულად 

სწავლამ შეიძლება ფსიქიკაზე უარყოფითად იმოქმედოს. 35%-არ მოქმედებს, 

აქედან 4% განმარტავს, პირველ კლასში მოსწავლე ისეთ ასაკშია მას უფრო 

ადვილად შეუძლია უცხო ენის ათვისება და მეტი ინფორმაციის დამახსოვრება. 

3%-კითხვას არ პასუხობს, 7%-ნაწილობრივ მოქმედებს, 1%-არ ვიცი. რა თქმა 

უნდა, ვეთანხმები იმ აზრს, რომ ბავშვის გონება ძალიან სწრაფად იმახსოვრებს 

ახალ ინფორმაციას და მითუმეტეს ადვილად სწავლობს უცხო ენას, მაგრამ ეს 

იმას არ ნიშნავს, რომ განვითარება არასწორი მიმართულებით წარვმრთოთ და 

გადავტვირთოთ მისი გონება, არამედ მნიშვნელოვანია დავიცვათ სისტემურო-

ბისა და თანმიმდევრობის პრინციპი ჯერ მშობლიური ენა ვასწავლოთ და შემდეგ 

სხვა ენა. კითხვაზე, როგორ ფიქრობთ, ქმნის თუ არა სირთულეებს უცხო ენის 

მშობლიურ ენასთან ერთად სწავლება? 45%-არ ქმნის სირთულეებს, აქედან 3%-

პირიქით უკეთესია, 6%-გააჩნია ასაკს და ბავშვის გონებრივ შესაძლებლობებს. 

44%-ქმნის სირთულეებს, აქედან 16%-როცა ერთდროულად ისწავლება ორი ენა 

შესაძლოა ერთმანეთში აღრევა მოხდეს და ბავშვის ტვინის გადაღლა. 8%-ნაწი-

ლობრივ ქმნის სირთულეებს, 3%-კითხვას არ პასუხობს. რამდენად მიზანშეწო-

ნილად მიგაჩნიათ, უცხო ტერმინებით მეტყველება მაშინ, როდესაც მას მშობ-

ლიურ ენაზე შესატყვისი მოეძებნება? 85%-არ მიაჩნია მიზანშეწონილდ, აქედან 

10% განმარტავს, რომ უცხო ტერმინებით მეტყველება ენის გადაგვარებას იწვევს. 

7%-მიზანშეწონილია, 8%-კითხვას არ პასუხობს. როგორ ფიქრობთ, რა არის ენაში 

უცხო სიტყვების შემოდინების საფუძველი? 71%-ასახელებს სხვადასხვა მიზე-

ზებს: საკუთარის დაუფასებლობა, არასრულფასოვანი ცოდნა მშობლიური ენისა, 

უცხო ენის სწავლებაზე უპირატესობის მინიჭება, ტურისტების ხშირი მიმოსვლა, 

გლობალიზაცია, თანამედროვე ტექნოლოგიები, სოციალური ქსელები, ტელე-

ვიზია, უცხო ქვეყნის გავლენა, მიგრაცია, რა თქმა უნდა, ყველა ჩამოთვლილი 

განმაპირობებელია უცხო ტერმინების შემოდინებისა, მაგრამ ერთ-ერთი მთავარი 

და უპირველესი ვფიქრობ, დაწყებითი საფეხურის პირველივე კლასიდან უცხო 

ენის სწავლებაზე უპირატესობის მინიჭებაა, 25%- კითხვას არ პასუხობს, 2%- არ 

ვიცი, 2%- თავს შევიკავებ. როგორ უნდა დავიცვათ ენა? 84%-სხვადასხვაგვარად 

აღნიშნავს, ვწეროთ და ვიმეტყველოთ ქართულად, შთამომავლობას ჩავუნერგოთ 

ენისადმი დიდი სიყვარული და ვასწავლოთ, რომ მშობლიური ენა ჩვენთვის 

ღირებულია და უპირველესი, სკოლებში სწავლის დროს დედაენას უფრო მეტი 

დრო დავუთმოთ, კარგი იქნება თუ ბავშვებს ქართულენოვან საბავშვო გადა-

ცემებს ვაყურებინებთ. 

დასკვნა 

ამრიგად, როგორც კვლევის შედეგები გვიჩვენებს, ენა მთავარი ბურჯია 

ეროვნების, მთავარი მამოძრავებელი ძალა, რომელიც ადამიანის სულთან და 

ხორცთან ღრმად არის დაკავშირებული და ეს კავშირი გენეტიკურია. საზოგა-

დოების უმრავლესობა ფიქრობს, რომ მშობლიური ენა სხვა ენების სწავლების 

საფუძველია, რომ თავდაპირველად, ბავშვი მშობლიური ენის ძირებით უნდა 

საზრდოობდეს, რათა სამომავლოდ მყარი ნიადაგი ჰქონდეს უცხო ენების შესას-

წავლად. თუ გვსურს, სასწავლო პროცესი მოსწავლეზე ორიენტირებული და 

შედეგის მომცემი იყოს, უნდა გავითვალისწინოთ ყველა ბავშვის ინდივი-

დუალური შესაძლებლობა, ასაკობრივი თვისებურებები და შესაბამისად, ინგლი-

სური ან სხვა რომელიმე უცხო ენა პირველ კლასში არ უნდა ისწავლებოდეს, 

რადგან ასაკობრივი თავისებურებებიდან გამომდინარე არ არის მიზანშეწონილი 

და კვლევის შედეგებიც ამას მოწმობს.  

 

გამოყენებული ლიტერატურა 

1. ბილანიშვილი ი. მხატვრული ფილმი „ფესვები“; 

2. გოგებაშვილი იაკობი, „თხზულებანი", საბჭოთა საქართველო, 1984;  

3. გოგებაშვილი იაკობი „იავნანამ რა ჰქმნა“; 

4. მაღლაკელიძე ნათელა, „ქართული ენის სწავლების მეთოდიკა/დიდაქტიკა“ გამომ-

ცემლობა „მერიდიანი“, თბილისი 2013 

5. უშინსკი კ. „რჩეული პედაგოგიური თხზულებანი“ 1974;  

6. ჩიქობავა არნოლდ, „ენათმეცნიერების შესავალი“, თბილისის უნივერსიტეტის 

გამომცემლობა 2008  

7. ძიძიგური შოთა, „ქართული ენის თავგადასავალი“ მეცნიერება. 

 

 

Abstract 

The scientific work deals with one of the main pillars of the nation – the language. 

The importance of the language development and the connection of it with the soul of 

the country. How to defend the language. The paper also, refers to the basis of mother 

tongue and its connection with teaching another languages. What is the result of 

regecting the mother tongue and learning several foreign languages together. According 

to the surrey which consists with 10 open and close questions. The main idea of this 

research is to identify people’s opinions clearly and it aimed to find out the attitude of 

these issues. As it turned out majority of people believes that the language is the main 

pillar of the nation and protecting. It means to depend the great love of the language into 

generation. 

ლიდერობა - როგორ შევქმნათ იდეალური მომავალი 

   

 ნინო ყაჭეიშვილი 

  ბსუ, ზუსტ მეცნიერებათა და განათლების ფაკულტეტი,  

დაწყებითი განათლება, მესამე კურსი. 

ელ.ფოსტა: nino10kacheishvili@gmail.com 

სამეცნიერო ხელმძღვანელი: გული შერვაშიძე, 

პედაგოგიკურ მეცნიერებათა დეპარტამენტის პროფესორი 

 

 

აბსტრაქტი 

სამეცნიერო ნაშრომში საუბარი არის ლიდერზე, როგორც გუნდის წარმმართ-

ველსა და გუნდის წარმატების გარანტზე. ჩვენ ჩავატარეთ კვლევა, ბათუმის შოთა 

რუსთაველის სახელმწიფო უნივერსიტეტში, ანკეტირების სახით, გამოიკითხა 

100 სტუდენტი და პროფესორ-მასწავლებელი. კვლევა მიზნად ისახავდა დაგვედ-

გინა საზოგადოების აზრი და შეგვედარებინა იგი სხვა დროს და სხვა ქვეყნებში 

ჩატარებულ კვლევებთან. ძირითადად საკვლევ საკითხს შეადგენდა ლიდერის 

დეფინიციის განსაზღვრა, იდეალური მომავლის შექმნის ხელშემწყობი ფაქტორე-

ბის დადგენა, მმართველობის ფორმისა და ლიდერისათვის დამახასიათებელი 

ძირითადი თვისებების დადგენა, ასევე ვიკვლევდით ლიდერის მნიშვნელობას 

წარმატებული მომავლის შექმნაში. 

 

 

შესავალი 

21 საუკუნის სწრაფად ცვლად გარემოში ძალიან მნიშვნელოვანია თითოე-

ულმა ინდივიდმა აუწყოს ნაბიჯი ცხოვრების სწრაფ რიტმს. ოჯახი, ბაღი, სკოლა, 

უნივერსიტეტი, სამსახური ის მცირედი ჩამონათვალია, რომელშიაც გვიწევს 

ცხოვრება და მოღვაწეობა თითოეულ ინდივიდს და ამ რგოლებში ჩართვისას 

იკვეთება ლიდერი, რომელსაც ან ვემორჩილებით ან საერთოდ არ ვემორჩილე-

ბით, რომელთანაც ვთანამშრომლობთ, ან თავს ვარიდებთ თანამშრომლობას რო-

მელთან ერთადაც ვაღწევთ წარმატებას ან მასთან ერთადვე განვიცდით 

წარუმატებლობას. 

სამეცნიერო წყაროთა ანალიზის შედეგად იკვეთება ლიდერის რამოდენიმე 

ტიპი და ეს ტიპებია: ლიდერი რომელიც არ თანამშრომლობს გუნდთან, ლიდერი 

რომელიც უბრძანებს გუნდს და ლიდერი რომელიც თანამშრომლობის პრინცი-

პით სარგებლობს და გუნდთან ერთად ცდილობს მიაღწიოს დასახულ მიზნებს. 

ლიდერის და ლიდერობის მნიშვნელობა იმდენად დიდი არის, რომ საჭიროდ 

ჩავთვალეთ სწორედ აღნიშნულ საკითხზე მოგვემზადებინა ნაშრომი გამოგვე-

კითხა საზოგადოება და დაგვედგინა ლიდერის, როგორც გუნდის წარმმართ-

ველის როლი იდეალური მომავლის შექმნაში.  

 

ძირითადი ნაწილი 

ლიდერობა ეს არის, ადამიანთა გარკვეული ჯგუფის დასახული მიზნის 

მისაღწევად, გაძღოლის ცოდნა და უფლება. „ლიდერი არის ის ვინც ყველაზე 

ძლიერ ზემოქმედებს ჯგუფის წევრებზე და მათ ქცევაზე“ (ი. იმედაძე. „ფსიქოლო-

გიის საფუძვლები“, გვ.263). ლიდერობის განსხვავებულ დეფინიციას გვთავა-

ზობს სხვადასხვა ავტორი, თუ თეორეტიკოსი, მაგრამ ყველაზე ნიშანდობლივი, 

რაც ძირეულად განსაზღვრავს ლიდერობის ფუნდამეტურ არსს ეს არის, ქოულის 

განსაზღვრება: „ლიდერი არის ის, ვინც შეძლებს მიაღწიოს იმას, რომ მას გაყვნენ“ 

(პიტერ ნორთ ჰაუზი, „ლიდერობა“) 

სამეცნიერო ლიტერატურის ანალიზი გვიჩვენებს, რომ ლიდერობა ფართო 

ცნებაა და მასში გაერთიანებულია სხვადასხვა კომპონენტი. წყაროთა ანალიზის 

თანახმად ლიდერობაში გამოიყოფა 3 თეორია, ესენია: ნიშნის თეორიები; ქცევის 

თეორიები და სიტუაციური თეორიები. (დ. ჩარკვიანი, „ფსიქოლოგია ინდუსტ-

რიულ ორგანიზაციებში“, გვ.156-189) 

1960-იან წლებში ჩატარებულმა სხვადასხვა კვლევამ გამოავლინა პიროვნე-

ბის ის ნიშნები (80-მდე ნიშანი), რომელიც ლიდერისათვის არის დამახასიათე-

ბელი, მაგრამ ეს იმას არ ნიშნავს, რომ ამ თვისებებიდან ყველა ლიდერს ახასია-

თებს თითოეული მათგანი. კვლევების შედეგად გამოიკვეთა ყველა ლიდერისათ-

ვის დამახასიათებელი საერთო ნიშნები, ესენია: ამბისიურობა, ენერგიულობა, 

ადამიანთა ჯგუფის ხელმძღვანელობის სურვილი, პატიოსნება, საკუთარი ძალე-

ბის რწმენა, ჭკუა, საკუთარი მოქმედების კონტროლის უნარი, ღრმა პროფესიული 

ცოდნა. 

წყაროთა ანალიზი გვიჩვენებს, რომ ლიდერისათვის დამახასიათებელი 

ყველა ნიშანი დაიყვანება „დიდი ხუთეულის“ მოდელზე (Big-Five-Model). ამ 5 

საბაზისო ერთეულს წარმოადგენს:  

 ა) ექსტრავერსია- რაც ასახავს ადამიანის სხვა ადამიანთან ურთიერთობის 

კომფორტულ დონეს. ექსტრავეტორები კომუნიკაბელურები და გახსნილები 

არიან, ხოლო ინტროვენტები- არაკომუნიკაბელურები, მორცხვები და მშვიდები. 

 ბ) შემგუებლობა/შემთვისებლობა- ადამიანები მაღალი შემგუებლობით, 

სიამოვნებით თანამშრომლობენ სხვა ადამიანებთან, ენდობიან ადამიანებს და მე-

გობრულად ეპყრობიან მათ. ადამიანები დაბალი შემგუებლობით ცივები, 

ჯიუტები არიან და ყველა შემთხვევაში ცდილობენ საკუთარი აზრის გატანას. 

 გ) კეთილსინდისიერება-საიმედობის მაჩვენებელია, ნამდვილად კეთილ-

სინდისიერ ადამიანს ახასიათებს პასუხისმგებლობის მაღალი გრძნობა, ის ორ-

განიზებულია, საიმედო და მედგარი. 

 დ) ემოციური მდგომარეობა- გულისხმობს სტრესებისადმი მდგრადობას. 

ადამიანები, რომლებიც სტრესებისადმი მაღალი მდგრადობით გამოირჩევიან, 

როგორც წესი მშვიდები, საკუთარ თავში დარწმუნებულები და გაწონასწო-

რებულები არიან. 

 ე) გახსნილობა/ღიაობა გამოცდილებისადმი- ასახავს ადამიანის ინტერესს 

სიახლისადმი. გამოცდილებისადმი გახსნილობა დამახასიათებელია შემოქმედე-

ბითი, ცნობისმოყვარე, ადამიანებისათვის.  

 აღსანიშნავია კუზესის და პოზნერის კვლევები, რომლის მიხედვითაც გან-

საზღვრულია 

ლიდერის ოთხი უმაღლესი თვისება, ესენია: პატიოსნება, შორსმჭვრეტე-

ლობა, შთამაგონებლობა, კომპეტენტურობა.  

ქცევითი, ანუ ფუნქციონალური თეორიის მოაზროვნენი ლიდერის ქცევის 

სტილს და მათ ფუნქციებს შეისწავლის. ქცევითი ფორმის შესწავლა მოხდა არაერ-

თი დაწესებულებისა, თუ ორგანიზაციის მიერ, მაგრამ ამ კუთხით განსაკუთ-

რებით ყურადსაღებია ოჰაიოს შტტის უნივერსიტეტის გამოკვლევა, ქცევითი 

ფორმის შესახებ. 

სიტუაციურ თეორიებში ლიდერობასთან მიმართებით გამოყოფენ რამოდე-

ნიმე თეორიას:  

1) ფიდლერის მოდელი 

2) ლიდერსა და ხელქვეითს შორის ქცევის თეორია  

3) გზა-მიზანი თეორია  

4) ლიდერის მიერ გადაწყვეტილების მიღების თეორია (დ. ჩარკვიანი, „ფსი-

ქოლოგია ინდუსტრიულ ორგანიზაციებში“, გვ. 156-189) 

5)  სამეცნიერო წყაროთა ანალიზი გვიჩვენებს, რომ სხვადასხვა ავტორი 

განსხვავებულად აღწერს და გამოყოფს ლიდერის ტიპს. მაგალითად, რ. ჰაუზი 

კვლევებზე დაყრდნობით გამოყოფს ლიდერობის სტილის 4 ფორმას, ესენია: 

 1) მბრძანებლური ლიდერი; 

 2) მხარდამჭერი ლიდერი; 

 3) თანამონაწილეობრივი ლიდერი; 

 4) მიღწევაზე ორიენტირებული ლიდერი. 

ლევინი კი გამოყოფს ლიდერის 3 ტიპს, ესენია: ავტორიტეტული, ავტორი-

ტარული და ლიბერალური მართვის სტილი. მან, ჩაატარა ცდა, რომელშიც მო-

ნაწილეობდა ათიოდე მოსწავლე და მასწავლებელი. მოსწავლეები დაყოფილი 

იყვნენ ჯგუფებად ( 3 ჯგუფად ). ერთ-ერთ ჯგუფში გადაწყვეტილებას იღებდა 

ერთპიროვნულად მასწავლებელი, რაც არის ავტორიტარული მართვის სტილი. 

მეორე ჯგუფში გადაწყვეტილების მიღებაში ჯგუფის ყველა წევრი იყო 

ჩართული, რაც არის დემოკრატიული მართვის სტილი, ხოლო, მესამე ჯგუფში 

გადაწყვეტილების მიღების პროცესში მასწავლებელი თითქმის არ ერეოდა, რაც 

წარმოადგენს ლიბერალური მართვის სტილს. ცდის შედეგებიც სწორედ, რომ 

მმართველობის ფორმის საპირწონე აღმოჩნდა. ავტორიტარული მმართველობის 

დროს შედეგი საკმაოდ მაღალპროდუქტული იყო, მაგრამ ცდის პირთა კმაყო-

ფილება - დაბალი. დემოკრატიული სტილით მართვის შემთხვევაში მოსწავლეთა 

კმაყოფილების დონეც მაღალი იყო და ხარისხიც, ხოლო ლიბერალური მმართ-

ველობის დროს გამოიკვეთა ცდისპირთა აშკარა უკმაყოფილება და დაბალი 

ხარისხი. (ი. იმედაძე, „ფსიქოლოგიის საფუძვლები“, გვ. 364-365) 

გამომდინარე აქედან, შეგვიძლია დავასკვნათ, რომ ზემოთ ჩამოთვლილ 

ლიდერისათვის დამახასიათებელ ნიშნებთან ერთად, ასევე მნიშვნელოვანია 

ლიდერი ფიქრობდეს გუნდის წარმატებაზე და დემოკრატიული პრინციპით 

იხელმძღვანელოს, რადგან შედეგის ხარისხი (პროდუქტულობა) და გუნდის 

წევრთა კმაყოფილება სრულ თანხვედრაში იყოს. მაშინ როცა ლიდერი წარმა-

ტებაზე არის ორიენტირებული და ნათლად აქვს მიზანი დასახული შედეგიც 

მაღალხარისხიანია და გუნდის წევრთა კმაყოფილებაც. ავტორები ია ჟვანია და 

გიორგი კიკნაძე სხვა თვისებებთან ერთად ლიდერისათვის უმთავრეს თვისებად 

გმოკვეთს მუშაობის პროცესში იუმორის გამოყენებას. მკვლევარები თვლიან, რომ 

წარმატებული გუნდის შექმნისათვის მნიშვნელოვან კომპონენტს წარმოადგენ 

იუმორი. ჩვენს მიერ ჩატარებული კვლევების მიხედვით, კი გამოკითხულთა 

მხოლოდ 3%-მა მიუთითა, რომ ლიდერისათვის აუცილებელ კომპონენტს წარ-

მოადგენს ზემოთ აღნიშნული თვისება. 

ჰალპინის მიერ ჩატარებულმა კვლევამ, რომლითაც მოხდა თვითმფრინავის 

კაპიტნებისა და სკოლის დირექტორების შესწავლა დაადგინა ეფექტიან ლიდე-

რობასთან ასოცირებული ორი ქცევა, ესენია: სტრუქტურის ინიცირება და ყურად-

ღებიანობა.  

სტრუქტურის ინიცირებისას ლიდერის პასუხისმგებლობაში განხილვა 

გულისხმობს, რომ ლიდერი შეძლებს განსაზღვროს თითოეული წევრის მოსა-

ლოდნელი ქცევა და ორიენტირებული იყოს „საქმის შესრულებაზე“. ჰალპინის 

მიერ დასახელებული ლიდერის მეორე ქცევას წარმოადგნს ყურადღებიანობა, 

მაშინ, როცა ადმინისტრატორი შეითვისებს ყურადღებიანი ლიდერის როლს, იგი 

მარტივად შეძლებს განავითაროს პოზიტიური და დამაკმაყოფილებელი ურთი-

ერთობები თანამშრომლებს შორის. გამომდინარე აქედან მაშინ, როცა ლიდერის 

სტრუქტურული ინიცირება ამოცანაზეა ფოკუსირებული, ყურადღებიანობა ადა-

მიანზე აქცენტს მოიაზრებს. (რ.ა. გორტონი; ჯ.ა. ალსტონი; პ.ი. სნოუდინი, „ლი-

დერობა და ადმინისტრირება სკოლებში“, გვ.27-45) 

სამეცნიერო წყაროს ანალიზი გვიჩვენებს რომ ეფექტიანი გუნდის შესაქმნე-

ლად აუცილებელი არის 12 მარტივი ნაბიჯის გადადგმა. ეს 12 ნაბიჯი შემდეგ-

ნაირად გამოიყურება: 

1) გუნდის მომავალი წევრების წინასწარ შეხვედრა 

2) გუნდის მისია 

3) როლების განაწილება 

4) ჯგუფის ინდივიდუარული სახის შექმნა 

5) მოქმედების გეგმის შექმნა 

6) სიტყვების; „ჩვენ“ და „ჩვენი“ გამოყენება 

7) არადომინირება 

8) ქსელის განვითარება 

9) დროის გამოყოფა არაფორმალური შეხვედრისათვის 

10) გუნდის კონცეფციის გაძლიერება 

11) იუმორის გამოყენება 

12) თავისუფალი ატმოსფეროს შექმნა (ია ჟვნანია, გიორგი კიკნაძე, „ლიდერი 

და ლიდერობა“) 

 სამეცნიერო წყაროს ანალიზი გვიჩვენებს, რომ გუნდის წარმატებისათვის 

უმნიშვნელოვანესია, ფორმალურ გარემოსთან ერთად გუნდის წევრთა შეხვედრა 

არაფორმალურ გარემოში, გუნდის გაერთიანება ერთი მიზნის გარშემო და 

გზების დასახვა. ზემოთ აღნიშნული აქტივობები წარმოადგენს გუნდის ლიდე-

რის ქმედით ღონისძიებებს რომელიც წარმატებაზე არის ორიენტირებული.  

 სამეცნიერო ლიტერატურათა ანალიზის შედეგად შეგვიძლია დავასკვნათ, 

რომ ძალიან მნიშვნელოვანია ლიდერს ქონდეს: მოსმენის ნიჭი; მნიშვნელობის 

მენეჯმენტი; რწმენის მენეჯმენტი და საკუთარი თავის მენეჯმენტი. მაშინ, როცა 

ლიდერს ესმის, თუ რა არის მნიშვნელოვანი და აქვს რწმენა იდეის, რომლის გარ-

შემოც არის გუნდი გაერთიანებული, სჯერა, რომ გუნდის წარმატება გარდაუ-

ვალია და შეუძლია მოუსმინოს გუნდის თითოეულ წევრს დადებითად ისახება 

გუნდის საერთო წარმატებაზე. აუცილებელი კომპონენტია, ლიდერი მოუფრთ-

ხილდეს გუნდის წევრთა დროს ამას მოწმობს ერთ-ერთი ცნობილი დირიჟორის, 

ფლეიჩერის, შემთხვევა. ფლეიჩერი იყო ძალიან ძლიერი და წარმატებული თავის 

კარიერაში, ერთ-ერთი ჯურნალისტი და რედაქციის რედაქტორი გამუდმებით 

ცდილობდა მისგან აეღო ინტერვიუ, მაგრამ ყოველი მცდელობა უშედეგოდ 

სრულდებოდა. აღნიშნულმა ჯურნალისტმა ერთ დღეს ფლეიჩერის მოსწავლეე-

ბისაგან სრულიად შემთხვევით მიიღო შეკითხვაზე, თუ: „რა არის ფლეიჩერის 

წარმატების საიდუმლო“ პასუხი და ერთ-ერთმა სტუდენტმა უთხრა: „ მე ვიცი რა 

არის მისი სიძლიერის საიდუმლო, ის უფრთხილდება ჩვენს დროს“, ეს შემთხვევა 

ცხადყოფს, თუ რამდენად მნიშვნელოვანია ლიდერის მიერ სწორად განსაზღვ-

რული და შესრულებული მოქმედებები რაც, პირდაპირი წესით ისახება გუნდის 

წარმატება/წარუმატებლობაზე. ასევე აუცილებელიალიდერი ფლობდეს მნიშვნე-

ლობის მენეჯმენტის უნარს: „ლიდერმა ისე უნდა წარუდგინოს თავისი იდეა, რომ 

იგი თითქმის ხელშესახები, მატერიალური, რეალური გახდეს, მთავარია ადა-

მიანები გაჰყვნენ იდეას“. (ია ჟვანია, გიორგი კიკნაძე, „ლიდერი და ლიდერობა“) 

 ლიდერობასა და წარმატებული მომავლის შექმნასთან დაკავშირებით, 

ბათუმის შოთა რუსთაველის სახელმწიფო უნივერსიტეტში ჩავატარეთ კვლევა, 

ანკეტირების სახით, რომელიც მიზნად ისახავდა დაგვედგინა საზოგადოების 

აზრი და შეგვედარებინა იგი სხვა დროს და სხვა ქვეყნებში ჩატარებულ კვლე-

ვებთან. გამოკითხვაში მონაწილეობა მიიღო ბათუმის შოთა რუსთაველის 

სახელმწუიფო უნივერსიტეტის სტუდენტებმა და პროფესორ მასწავლებლემბა, 

კვლევაში მონაწილეობდა 100 სტუდენტი და ფროფესორ-მასწავლებელი.  

 კვლევის შედეგები: 

 შეკითხვაზე, თუ „რას ნიშნავს თქვენთვის ბედნიერება?“ გამოკითხულთა 

19%-მა აღნიშნა, რომ ბედნიერება ნიშნავს წარმატებულ კარიერას, 7%-მა აღნიშნა, 

რომ ნიშნავს ფულს, 17%-მა აღნიშნა, რომ ნიშნავს სიყვარულს, 51%-მა აღნიშნა, 

რომ ბედნიერება ნიშნავს ოჯახსა და მეგობრებს, 3%-მა დააფიქსირა, რომ 

ჩამოთვლილთაგან არც ერთი არ არის მათთვის ბედნიერების აღმნიშვნელი, 

ხოლო 13%-მა არ უპასუხა ზემოთ აღნიშნულ შეკითხვას. 

 შეკითხვაზე, თუ „რა უწყობს ხელს იდეალური მომავლის შექმნას ?“, გამო-

კითხულთა 31%-მა აღნიშნა მიზანდასახულობა, 41%-მა აღნიშნა შრმისმოყვა-

რეობა, 2%-მა - ინტელექტი, 4%-მა - უბრალოდ ბედისწერა, 1%-მა - მატერიალუ-

რად უზრუნველყოფილი მომავალი, ხოლო 1%-მა არ უპასუხა აღნიშნულ 

შეკითხვას. 

შეკითხვაზე: „ლიდერობის რომელ ფორმას ანიჭებთ უპირატესობას და რა-

ტომ?“ , 33%-მა აღნიშნა- ავტორიტეტული, 7%-მა აღნიშნა- ავტორიტარული, 26-

მა აღნიშნა - ლიბერალური, ხოლო 34%-მა არ დააფიქსირა საკუთარი მოსაზრება 

აღნიშნულ შეკითხვაზე 

 შეკითხვაზე: „ამოირჩიეთ ლიდერისათვის დამახასიათებელი 3 ძირითადი 

თვისება“ გამოკითხულთა პასუხების ანალიზის შედეგი შემდეგნაირად გამოიყუ-

რება:  

1) 36%- პატიოსნება; 

2) 32%- შორსმჭვრეტელობა; 

3) 12% - შთამაგონებლობა; 

4) 29% - კომპეტენტურობა; 

5) 26%- გახსნილობა/ღიაობა; 

6) 6% - შემთვისებლობა; 

7) 47% - ნიჭი/ჭკუა/ცოდნა; 

8) 31% - ღრმა პროფესიული ცოდნა; 

9) 2%- საკუთარი ძალების რწმენა; 

10) 10% ამბიციურობა ; 

11) 3%- იუმორი; 

12) 2%- ყველა ზემოთ ჩამოთვლილი; 

13) 0%- არც ერთი; 

14) 0% - თავს შევიკავებ. 

შეკითხვაზე: „არის თუ არა დამოკიდებული ლიდერზე გუნდის წარმატება?“, 

გამოკითხულთა 91%-მა აღნიშნა რომ დამოკიდებულია ლიდერზე გუნდის წარ-

მატება, 6%-მა აღნიშნა, რომ არ არის ლიდერზე დამოკიდებული გუნდის წარმა-

ტება, ხოლო 3%-მა თავი შეიკავა აღნიშნულ შეკითხვაზე პასუხის გაცემისაგან.  

 შეკითხვაზე: „უწყობს, თუ არა ლიდერი ხელს წარმატებული/იდეალური 

მომავლის შექმნას ?“ გამოკითხულთა 67% თვლის რომ ხელს უწყობს იდერი 

წარმატებული მომავლის შექმნას, 9% თვლის რომ ნაწილობრივ უწყობს, 5% 

თვლის რომ არ უწყობს, ხოლო 24% ამ საკითხზე, უბრალოდ, არ უფიქრია.  

 შეკითხვაზე, თუ: „რას ნიშნავს ლიდერობა და ვინ არის ლიდერი?“ პასუხები 

მეტად საინტერესო და მრავალფეროვანი იყო. გამოკითხულთა დიდმა ნაწილმა 

აღნიშნა, რომ ლიდერი არის გამორჩეული პირი რომელიც წარუძღვება გუნდს. 

პიროვნება, რომელსაც აქვს პასუხისმგებლობის, შრომისმოყვარეობის და მმართ-

ველობის უნარები რომლის საშუალებითაც სწორი და სასარგებლო მიზნისაკენ 

გააერთიანებს ადამიანთა ჯგუფს. ლიდერი არის მთავარი წარმმართველი 

გუნდური/ჯგუფური მუშაობისას. აღნიშნულ შეკითხვაზე პასუხი არ დააფიქსირა 

გამოკითხულთა 26%-მა.  

 კვლევაში მონაწილე პირთაგან შეკითხვაზე,თუ: „ როდის იღიმით/იცინით?“ 

გვიპასუხეს, რომ იღიმიან/იცინიან მაშინ, როცა იგებენ კარგ ამბავს; როცა 

ირგვლივ ყველა ბედნიერია; როცა წარმატებას მიაღწევენ; ხედავენ მათთვის 

საყვარელ ადამიანებსა და ოჯახის წევრებს, მაშინ როდესაც თავს ბედნიერად 

გრძნობენ. აღნიშნულ შეკითხვაზე პასუხის დაფიქსირებისაგან თავი შეიკავა 19%-

მა, ხოლო 1%-მა აღნიშნა, რომ იღიმის მაშინ როცა სიკეთეს უკეთებს სხვებს.  

დასკვნა 

ლიდერობა არის ფართო და კომპლექსური საკითხი. სხვადასხვა მკვლევარი, 

სხვადასხვა დროს იკვლევდა და ამდიდრებდა ცოდნას ამ თემის შესახებ. ჩვენი 

მიზანი იყო დაგვედგინა ლიდერის ყველაზე მთავარი თვისებები და განგვე-

საზღვრა, თუ რამდენად უწყობს ხელს ლიდერი იდეალური მომავლის შექმნასა 

და გუნდის წარმატებას ხელს. ჩვენ მიერ ჩატარებულმა კვლევებმა აჩვენა, რომ 

ლიდერი უწყობს ხელს, როგორც იდეალური მომავლის შექმნას, ასევე გუნდის 

წარმატებას. გამოკითხულთა უმეტესობამ, კერძოდ კი 33%-მა აღნიშნა , რომ 

მათთვის მისაღებია ავრორიტეტული, ანუ დემოკრატიული ლიდერობის ფორმა. 

კვლევის ანალიზის შედეგად შეგვიძლია შემოგთავაზოთ ის 5 თვისება/უნარი, 

რომელზეც ყველაზე მაღალი პროცენტული მაჩვენებელი დაფიქსირდა, ესენია: 

ნიჭი/ჭკუა/ცოდნა- 47%, პატიოსნება-36%, შორსმჭვრეტელობა-32%, ღრმა პროფე-

სიული ცოდნა-31%, კომპეტენტურობა- 29%, გახსნილობა-ღიაობა-26%. გამომდი-

ნარე აქედან შეგვიძლია დავასკვნათ, რომ საზოგადოება მზად არის მიიღოს 

ლიდერი, რომელიც გამოიყენებს მმართველობის დემოკრატიულ ფორმას, იქნება 

ღია ყველასთვის, მოუსმენს გუნდს, გაუზიარებს ცოდნას და გამოცდილებას და 

გუნდთან ერთად იზრუნებს წარმატებისა და მიზნის მიღწევაზე, ხოლო მარცხის 

შემთხვევაში მათთან ერთად განიცდის წარუმატებლობას. 

1) ი. იმედაძე „ ფსიქოლოგიის საფუძვლები“ გამომცემლობა „მწიგნობარი“, 2007 

წელი; 

2) დ. ჩარკვიანი „ ფსიქოლოგია ინდუსტრიულ ორგანიზაციებში“, თბილისი 2001 

წელი; 

3) პიტერ ნორთჰაუზი, „ლიდერობა“ 

4) რ.ა. გორტონი; ჯ.ა. ალსტონი; პ.ი. სნოუდინი, „ლიდერობა და ადმინისტრირება 

სკოლებში“ https://library.iliauni.edu.ge/wp-content/uploads/2017/03/lideroba-da-

5) ია ჟვანია, გიორგი კიკნაძე, „ლიდერი და ლიდერობა“ 

Abstract 

There is talk in the work, it is about the leader as the team leader and the guarantor 

of team success. We conducted a survey and interviewed 100 students and professors at 

Shota Rustaveli State University. The purpose of the study was to compare public opinion 

with those of other time and in other countries. The focus of the study was to define 

definition of leader to identify the factors that contribute to the creation of an ideal 

future, to determine the form of governance and key attributes of a leader, as well as to 

identify the leader in creating a successful future. 

სალომე ფუტკარაძე 

ბსუ, ზუსტ მეცნიერებათა და განათლების ფაკულტეტი, 

დაწყებითი განათლება, მესამე კურსი. 

ელ.ფოსტა: 61010018342@bsu.ge 

სამეცნიერო თემის ხელმძღვანელი: გული შერვაშიძე, 

პედაგოგიკურ მეცნიერებათა დეპარტამენტის პროფესორი 

 

 

აბსტრაქცია 

სამეცნიერო ნაშრომში საუბარია წიგნიერებაზე და მასთან დაკავშირებულ 

პრობლემებზე და წიგნის როლზე და ფუნქციაზე ჩვენს ცხოვრებაში. ჩვენ ჩავა-

ტარეთ კვლევა, ბათუმის შოთა რუსთაველის სახელმწიფო უნივერსიტეტში, 

ანკეტირების სახით, გამოიკითხა 100 სტუდენტი, პროფესორ-მასწავლებლები და 

რამდენიმე მოსწავლე. კვლევა მიზნად ისახავდა დაგვედგინა საზოგადოების 

აზრი და შეგვედარებინა სხვა კვლევებთან. ძირითად საკვლევ საკითხს შეადგენს 

წიგნის მნიშვნელობა, წიგნიერების ტერმინს განსაზღვრება, წიგნიერების დაბალი 

დონე რისგან არის გამოწვეული და უწყობს თუ არა განათლება ხელს წიგნიე-

რების ამაღლებას. 

 

 

შესავალი 

წიგნიერება ერთ-ერთ მნიშვნელოვან პრობლემას წარმოადგენს საქართვე-

ლოში. ვისაუბრებ, რამ გამოიწვია წიგნის უკანა პლანზე გადაწევა და რამ დააკნინა 

მისი მნიშვნელობა. განვმარტავ მეცნიერულად წიგნიერებას და რა ადგილი უნდა 

უკავოს წიგნს ჩვენს ცხოვრებაში. შემოგთვაზებთ ჩემ მიერ წარმოდგენილ რე-

კომენდაციებს, ვისაუბრებ სხვადასხვა კვლევებზე, ჩავატარებ კვლევას და ანა-

ლიზს გავუკეთებ ჩემ მიერ ჩატარებულ კვლევას.  

  

ძირითადი ნაწილი 

„წიგნი ჩვენი ცხოვრების თანამგზავრია“ ეს ის ფრაზა, რომელიც რეალურ 

ცხოვრებაში გამოყენებული უნდა იყოს. დღეს ეს ასე არ არის. მკითხველი აღარ 

მიდის წიგნთან. დევიდ დენბი ამბობდა: „მე მქონდა ინფორმაცია და არა ცოდნა, 

შეხედულებები და არა პრინციპები, ინტერესები და არა მრწამსი“. 

(www.tabula.ge/ge/tablog/65440-tsigni-sulis-gimnastika). დენბისათვის ეს ყოველივე 

შეიცვალა, როცა 48 წლის ასაკში კლასიკოსების კითხვა დაიწყო. კარგი იქნება თუ 

ყველა ადამიანი უფრო ადრეულად დაიწყებს წიგნის კითხვას და დარწმუნდება 

დენბის მსგავსად, რომ უწიგნოდ ადამიანის შეხედულებები ცხოვრებაზე, 

ნებისმიერ ფასეულობებზე მწირი ცოდნა ჰქონია. თუ გინდა, რომ გახდე სამყაროს 

წევრი გაეცანი წინა თაობების ბრძნულ შეხედულებებს, რომ ჩამოყალიბდე 

კულტურულ ადამიანად წაიკითხე წიგნები, რომლებშიც ისწავლი მას. 

უკეთესები და ჭკვიანები, რომ ვიყოთ თავისუფალ დროს ვიკითხოთ წიგნები, 

იმის ნაცვლად, რომ სოციალურ სივრცეში ტყუილად დრო დავკარგოთ. იშვია-

თია, ვინმეს დავუნახო ხელში წიგნი და თავისუფალ დროს კითხულობდეს. პირ-

ველი რამაც წიგნი უკანა პლანზე გადაწია არის ინტერნეტ სივრცე. საზოგადოე-

ბაში ისმის ფრაზა „ რად მინდა წიგნის კითხვა? ინტერნეტში არის ყველანაირი 

წიგნი ატვირთული და იქ წავიკითხავ“. ინტერნეტში კი არის ატვირთული სხვა-

დასხვა კლასიკოსისა თუ თანამედროვე მწერლის მხატვული შემოქმედება, 

მაგრამ ამის წასაკითხად არავის სცალია, სხვა უფრო მნიშვნელოვან გასართობ 

საშულალებებს აქცევენ ყურადღებას და ავიწყდებათ წიგნი. გორკი ამბობდა: 

„გიყვარდეს წიგნი - იგი გაგიადვილებს ცხოვრებას, მეგობრულად დაგეხმარება, 

შეგასწავლის პატივისცემას ადამიანისა და საკუთარი თვისა“. ამ სიტყვებით 

კიდევ ერთხელ შევეცდები დაგარწმუნოთ, რომ წიგნი მართლაც ცხოვრების 

თანამგზავრია. იქედა ბევრი რაღაცის სწავლაა შესაძლებელი, მაგრამ წიგნით კი 

არ უნდა ვიცხოვროთ, არამედ მასში მოცემული ინფორმაციას გავუკეთოთ 

ანალიზი და რაც ღირებულია ის გამოვიყენოთ რეალურ ცხოვრებაში. 

ცნობილი ქართველი მწერალი ილია ჭავჭავაძე მის ერთ-ერთ ნაწარმოებში 

„ოთარაანთ ქვრივის“ ერთ თავში, „უეცარი წკიპურტი“ წერს „ ... ის, ჩემო კარგო, 

რაც თავმოწონებულ არცოდნას მოსდის ხოლმე ყოველთვის. ამოვიკითხავთ 

წიგნებიდამ რაღაცას და გვგონია, ეს-ეს არის ქვეყნის ღერძს ხელი ჩვენ ჩავკი-

დეთო. ქვეყანაზედ ბევრი რამ არის უწიგნოდაც ნასწავლი, ამაებსაც ცოდნა უნდა. 

ჩვენ კი აღარც იქით ვიხედებით, აღარც აქეთ. რაკი წიგნი ხელთ გვიპყრია. თითქო 

ჭკუა, თუ არ წიგნში, სხვაგან აღარსად იყოს. ... მე აბუჩად წიგნებს კი არა, ჩემს თავს 

ვიგდებ: არც უწიგნობა ვარგა და არც მარტო წიგნებიდამ გამოხედვა. უწიგნოდ 

თვალთხედვის ისარი მოკლეა და მარტო წიგნიდანაც საგმარისად გრძელი არ 

არის. უკადრისობად მიგვაჩნია ჭკუა უწიგნო ტყაპუჭქვეშაც ვიგულვოთ. ჩვენ 

ვთაკილობთ და არა გვჯერა, რომ ყველა გონიერი კაცი იგივ წიგნია. ყველა 

გონიერი კაცი, თუნდა უწიგნოც, ზოგჯერ მწიგრობარისთვისაც კი ოსტატია. ეს 

ტყუილი თაკილია...“ (ი. ჭავჭავაძე, მოთხრობები, გამომცემლობა პალიტრა L 

2012, გვ.131-132.). ილიამ ეს სიტყვები ერთ-ერთ მთავარ პერსონაჟს, არჩილს 

ათქმევინა, რომელსაც განათლება უცხოეთში ქონდა მიღებული. ბევრი წიგნი 



56 

 

ჰქონდა წაკითხული, მაგრამ გიორგი, რომელიც იყო მისი მოჯამაგირე ცხოვრე-

ბისეული გაკვეთილი ჩაუტარა და დაარწმუნა იმაში, რომ მარტო წიგნების კითხ-

ვით ცხოვრებას ვერ ვისწავლით, თუმცა დაგვეხმარება მარტივად გადავლახოთ 

ცხოვრებისეული სირთულეები, დაგვეხმარება ვისწავლოთ სხვისი და საკუთარი 

თავის პატივისცემა და სხვა. 

ზემოთ ვახსენე სოციალურმა სივრცემ დაავიწყა საზოგადოებას წიგნის 

კითხვა. მარტო ეს არ არის მიზეზი. XXI საუკუნემ განვითარების პიკს მიაღწია. 

ადამიანები მატერიალურ კეთილდღეობისათვის დილიდან საღამომდე მუშაო-

ბენ და დრო არ რჩებათ წიგნის კითხვისათვის. ასეთი დატვირთვის გამო უფროსი 

თაობა შეცდომას უშვებს, რომ არ აკონტროლებენ თავიანთი შვილების დღის 

განრიგს, თუმცა კიდევ ერთხელ აღვნიშნავ, ეს მათი დაუდევრობით არ ხდება. 

მოზარდი თაობა კი უქმათ ხარჯავს თავიანთ ძვირფას დროს, იმის ნაცვლად რომ 

წიგნების კითხვით ან სხვადასხვა სახალისო ფიზიკური აქტივობებით დაკავდ-

ნენ. 

წიგნის კითხვა ბევრ სასიამოვნო შეგრძნებას გვასწავლის. საოცნებათა სამყა-

როში გვამოგზაურებს. მხატვრული ლიტერატურის ავტორები ყოველთვის ამას 

აკეთებდნენ. დღეს მოზარდ თაობას და ზოგადად საზოგადოების უმრავლესობას 

წიგნის კითხვა ვალდებულება გგონიათ, იმიტომ რომ ეშინიათ სხვასთან საუბრის, 

კერძოდ წიგნების შესახებ საუბრისას არ შერცხვეთ და ერთი-ორი სიტყვა მათაც 

თქვან. მე კი იშვიათად მინახავს ადამიანები, რომლებიც წიგნზე საუბრობენ და 

თუ საუბრობენ მათდამი გულგრილი დამოკიდებულება აქვათ. არა და ადამია-

ნები ვალდებულების მიზნით არ უნდა კითხულობდნენ. ასეთი კითხვის დროს 

წიგნის შინაარსზე ყურადღებას ვერ ამახვილებს და როგორც გ. დოჩანაშვილი 

ამბობს ასეთ მკითხველები „გადამკითხველები“ გამოდიან. „კითხვა თვისუფა-

ლია განსჯაში; ის არ დაფრინავს ისე სწრაფად, როგორც მოსმენილი; პირიქით 

შესაძლებელია, ხშირად გავიმეოროთ ცალკეული ფრაზები, თუ შენ ვერ იგებ, ან 

გინდა მისი დამახსოვრება. გირჩევთ, გაიმეოროთ წაკითხული, ჩაუფიქრდეთ 

ყოველ სიტყვას“ (მარკუს ფაბიუს კვინტილიანუსი, მჭერმეტყველების სწავლება 

თავი X, თბილისი 2016, გვ. 14). საუკეთესო წიგნები, რომლებიც არასოდეს გაგვიც-

რუებენ იმედებს ვიკითხოთ ყურადღებით და ისეთი მონდომებითაც კი, თითქოს 

ჩვენ თვითონ ვწერთ ამა თუ იმ წიგნს. წიგნის კითხვის დროს ადამიანი სიამოვ-

ნებას უნდა ღებულობდეს, გონებით, აზროვნებით შიგ უნდა ეფლობოდეს, რომ 

წიგნი საინტერესო აღმოჩნდეს და თითოეული სიტყვის, ფრაზისა თუ აფორიზ-

მის მნიშვნელობა გესმოდეს. მინახავს ადამიანები, რომლებიც ერთი და იგივე 

წიგნს რამდენჯერმე კითხულობდეს სიამოვნებისთვის, ეს გრძნობა ბევრჯერ, რომ 

განიცადოს. ერთ-ერთი ასეთს დაგისახელებთ გამოჩენილ ქართველ მეფეს დავით 

აღმაშენებელს, რომელიც საკუთარ ბიბლიოთეკაში თითქმის ყველა წიგნი 18-ჯერ 

თუ 24-ჯერ აქვს წაკითხული და ყოველი ახალი წაკითხვისას ახალ რამეს აღ-

მოაჩენდა. 

ყველაფერი წიგნიდან ამოკითხული არ არის აუცილებელი გავითვალის-

წინოთ. ის უნდა გავიაზროთ. წაკითხულიდან თითეული სიტყვის მნიშვნელობა 

უნდა გვესმოდეს, რომ არასწორად არ გამოვიყნოთ საუბრის დროს. „ბრმად არ უნ-

და ვბაძავდეთ სიტყვების თავისუფალ არჩევანში ან კონსტრუქციის სილაღეში“ 

(მარკუს ფაბიუს კვინტილიანუსი, მჭერმეტყველების სწავლება თავი X, თბილისი 

2016, გვ.18). გვქონდეს სიტყვების უხვი მარაგი, მდიდარი არსენალი, მხოლოდ 

სიტყვების გაცნობის მიზნით ეს შეცდომაა. კიდევ ერთხელ ვიმეორებ ამოკითხუ-

ლი სიტყვების ლექსიკური მნიშვნელობის გაგება აუცილებელია, რომ მხოლოდ 

მაღალფარდოვანი სიტყვების გამოყენება არ გამოგვივიდეს საუბრის დროს. 

ისეთი, რომ მოსაუბრემ ვერ გაიგოს რას ვამბობთ. მეტყველებაში ყველა სიტყვის 

გამოყენება შეგვიძლია სწორი კონსტრუქციით, ზოგჯერ საუბრისას გვიწევს 

უბრალო ხალხის ენიდან გამოსული სიტყვების გამოყენება, ასეთ სიტყვებს 

შეუძლია ბევრი რამის თქმა იმ სიტყვებთან შედარები, რომლებიც წიგნიდან 

ამოვიკითხეთ. ამიტომ რეალური ცხოვრება და წიგნი ერთმანეთთან მჭიდროდ 

კავშირში უნდა იყოს. რაცა ვსაუბრობთ კარგად უნდა დავფიქრდე თითოეული 

წინადადებაში შემავალ სიტყვებს სწორად და ადეკვატურად თუ ვიყენებთ. სიტყ-

ვები შეიძლება ამბობდეს ერთს და გულისხმობდეს მეორეს, ამოტომ როგორც 

პიტერ დრაკენი ამბობდა „კომუნიკაციაში ყველაზე მნიშვნელოვანი რამ არის 

იმის გაგება, რაც არ თქმულა“ (ნ.სირაბიძე, ბათუმი 2012, პიტერ დრაკენი, გვ. 293) 

იმას ვისაც ბევრი წიგნი აქვს წაკითხული, მას წიგნიერ ადამიანს უწოდებენ. 

წიგნიერი ადამიანი ფლობს სხვადასხვა ლექსიკურ ერთეულს, მსჯელობს სწორად 

და გამართულად, შეუძლია სხვადასხვა განათლების მქონე ადამიანებთან შესა-

ბამისი კომუნიკაციის დამყარება. ბლუმის ტაქსონომიის მიხედვით ფლობს გაგე-

ბა-გააზრების, სინთეზის, ანალიზისა და შეფასების საფეხურებს. ამ უნარებითა 

და გარკვეული საშუალო განათლებით შეიძლება დიდი წარმატებას მიაღწიონ 

ადამიანებმა და გახდნენ საუკეთესო მჭერმეტყველები, ორატორები. მჭერმეტყვე-

ლება არის ერთ-ერთი სერიოზული პრობლემა დღეს, რომ არ აქვთ ლექსიკური 

ერთეულების სიუხვე, არ შეუძლიათ აზრის სრულად ჩამოყალიბება და სხვა. 

რადგან არ აქვთ გარკვეული საინფაორმაციო ცოდნა, რომელსაც ღებულობენ წიგ-

ნის კითხვის დროს. უჭირთ გარკვეულ საზოგადოებრივ ჯგუფთან კომუნიკაციის 

დამყარება, უჭირთ დამარწმუნებელი აზრის ჩამოყალიბება. “უძლეველი რამ არის 

მჭერმეტყველება, მაგრამ „ჯერ გაიგე იმის მნიშვნელობა რასაც ამბობ და შემდეგ 

ილაპარაკე“ (ნ.სირაბიძე, წარმატების გასაღები, ბათუმი 2012, ფარტაძი, გვ. 7, 

ეპიქტეტე გვ.27). ეს ფარზები ერთმანეთ დავუკავშირე იმიტომ, რომ მჭერმეტყ-

ველმა უაზროდ არ უნდა იასუბროს. რასაც იტყვის მოსაუბრესთვის და საერთოდ 

ფართო საზოგადოებისთვის გასაგები უნდა იყოს თითოეული სიტყვის მნიშვ-

ნელობა, პირველ რიგში კი თვითონ უნდა ესმოდეს რას საუბრობს. ანუ მე რისი 

თქმაც მინდა გეტყვით შემდეგი ფრაზით „ვერავინ იასუბრებს კარგად, თუ თავად 

არ არის კარგი“ (მარკუს ფაბიუს კვინტილიანუსი, მჭერმეტყველების სწავლება 

თავი X, თბილისი 2016, გვ. 65). თავად, რომ კარგი გახდეს უნდა იყოს მოაზროვნე, 

კარგი მოსაუბრე. ასეთი რომ გახდეს მას წიგნი ეხმარება. მეტყველება კომუნიკა-

ციის ერთ-ერთი საშუალება. კარგი მეტყველება ეფექტური კომუნიკაციის საფუ-

ძველია, ხოლო კომუნიკაცია წარმატების საწინდარია. მის მისაღწევად მჭერმეტყ-

ველ ადამიანს სჭირდება სხვადასხვა უნარი: ემოცია, სხვისი მოსმენა, ტემბრი, 

ინტონაცია და სხვა. ამ ყველაფერს წიგნიდან სწავლობს თავდაპირველად, შემდეგ 

კი საზოგადოებასთან ურთიერთობაში კარგად ივითარებს. 

ზემოთ აღვნიშნე, რომ წიგნიერება მნიშვნელოვანი პრობლემაა. „გაერთიანე-

ბული ერების განათლების, მეცნიერებუისა და კულტურის ორგანიზაცია 

(UNESCO) წიგნიერებას განმარტავს, როგორც განსაზღვრის, გაგების, ინტერესის, 

საქმის, კომუნიკაციის, გამოთვლის, ამა თუ იმ კონტექსტთან დაკავშირებული 

ნაბეჭდი და წერილობიოთი მასალის გამოყენების უნარ-ჩვევების ერთობილობას. 

წიგნიერების ცნება გულისხმოვს სწავლის პროცესის უწყვეტობასა და ინდივი-

დის პოტენციალს, მიაღწიოს მიზნებს, გაიღრმავოს ცოდნა, აიმაღლოს შესაძლებ-

ლობები და სრულად მოახდინოს საზოგადოებაში ინტეგრირება“ (პ.პაპავა, თ.ჭან-

ტურია, წიგნიერება, მასწავლებლის სახელმძღვანელო, თბილისი 2016, გვ.5). სხვა 

სიტყვებით, რომ განვმარტო ვიწრო გაგებით, წიგნიერება ნიშნავს კითხვისა და 

წერის ცოდნას, ხოლო ფართო გაგებით იგი მოიცავს მრავალფეროვანი მხატვრუ-

ლი, ინფორმაციული-შემეცნებითი, ყოფით პრაგმატული ტექსტების წაკითხვის, 

შექმნის, განხილვის, გადამუშავებისა და სხვადასხვა კონტექტში გამოყენების 

უნარებს და ცოდნის უნარების და დამოკიდებულებების ერთობლიობას, რომ-

ლებიც შესაძლებელს ხდიან ენის ეფექტურად გამოყენებას სწავლისა და კომუ-

ნიკაციის მიზნით, როგორც სასკოლო ასევე საზოგადოებრივ საქმიანობაში. თუ 

დავაკონკრეტებთ, წიგნიერება გააზრებულ კითხვასთან ერთად მოიცავს აქტიურ 

მოსმენის, ზეპირმეტყველებისა და წერითი აზროვნების უნარების და მაქსიმა-

ლურად განვითარების ზეპირი, ვიზუალური, ნაბეჭდი თუ ციფრული გზით 

მიღებული ინფორმაციის გააზრებისა და ინტერპრეტაციის უნარ-ჩვევების. 

 ტელევიზიაში თუ გაზეთებში ბევრს საუბრობენ წიგნიერების დონის ამაღ-

ლებაზე და წიგნის პოპულაციაზე. ზოგიერ ადამიანს კითხვა უჩნდება ამასთნ 

დაკავშირებით. რატომ არის საჭირო ამხელა ხამურის გამოწვევა წიგნის კითხვის 



59 

 

გამო? პასუხი ერთი ეს საჭიროა დღეს საქართველოს განათლებისა და მეცნიე-

რების სამინისტროს გამოკითხვების საფუძველზე. რადგან მოზარდი თაობის 

უმეტესობას მარტივი ტექსტიდან უჭირთ მთავარი სათქმელის გამოყოფა, მისი 

გაგება-გააზრება და კრიტიკული შეფასება. შეიძლება ტექსტი კრიტიკულად ვერ 

შეაფასოს ყველამ, მაგრამ მასთან დაკავშირებით მოსწავლემ მსჯელობა და 

შინაარსის რეალიზება უნდა შეძლოს. დაწყებით საფეხურზე კვლევის თანახმად 

წიგნიერების დონე საშუალოზე დაბალია. თვალშისაცემია წაკითხული შინაარ-

სის გააზრებისა და მისი გადმოცემის სირთულეები. ასევე წიგნიერებაში მნიშვნე-

ლოვან როლს ეკონომიკური ფაქტორიც თამაშობს. ისინი ვინც ფინანსურად 

კარგად არიან, ამ ოჯახების შვილები განათლების დონე მაღალია შედარებით იმ 

ოჯახების შვილებთან ვისაც ფინანსურად უჭირს. ამიტომ სახელმწიფო ზრუნავს 

განათლების და საგანმანათლებლო რესურსების თანაბარ მიწოდებას ყველასათ-

ვის. წიგნიერების დონის ასამაღლებლად სკოლები და უმაღლესი სასწავლებლები 

მართავენ სხვადასხავ ღონისძიებებს, ხსნიან მკითხველთა კლუბებს ან წიგნიე-

რების გაკვეთილს სავალდებულო საგნის სტატუს ანიჭებენ. ამ აზრს ვეთანხმები. 

მასწავლებელი მარტო სავალდებულო საგნის ჩატარებაზე არ უნდა ფიქრობდეს. 

ქართული ენისა და ლიტერატურის და არა მხოლოდ ეს საგნის მასწავლებელი, 

ყველა საგნის მასწავლებელი თავს ვალდებულად უნდა თვლიდეს კვირაში ხუთი 

სასწავლო დღიდან ერთი საათი დაუთმოს წიგნიერებას. ამ საათზე მასწავლებელი 

უნდა განიხილავდეს სხვადასხვა მწერლის, სხვადასხვა ჟანრის წიგნებს. პროცესი 

კი სახალისო და შემოქმედებითი უნდა იყოს. აქტივობები ისეთი უნდა შეიტანოს 

და პროცესი ისე უნდა დაგეგმოს, რომ მოსწავლეებმა სიხარულით ჩაერთონ აქტი-

ვობებში. კარგად დაგეგმილი და მოსწავლეზე მორგებული პროცესი მოსწავ-

ლეებს შეაყვარებს წიგნს და მასთან მუშაობასაც შეასწავლის, აღუძრავს სურვილს 

რომ იმოგზაურონ საოცნებათა სამყაროში წიგნის დახმარებით. „პატარა მკითხვე-

ლებს წიგნების საშუალებით უფართოვდებათ მსოფლმხედველობა, უვითარდე-

ბათ მხატვრული გემოვნება და მეტყველების კულტურა“ (ე. კაკაბაძე, კლასგარეშე 

კითხვა რვაწლიან სკოლებში, „განათლება“, თბილისი 1966, გვ.3) ეს ყველლაფერი 

მასწავლების და მხოლოდ მისი არა, ოჯახის წევრების დახმარებით უნდა ხდებო-

დეს. ი.გოგებაშვილი ამბობდა „კითხვა გადავუქციოთ ყოველდღიურ მოთხოვნი-

ლებად“ (ე. კაკაბაძე, კლასგარეშე კითხვა რვაწლიან სკოლებში, „განათლება“, 

თბილისი 1966, ი. გოგებაშვილი, გვ. 3). ამ პროცესის განხორციელება სახალისოდ 

და საინტერესოდ უნდა ხდებოდეს, რომ მოსწავლეებს ყოველდღიური მოთოვ-

ნილებად გადაექცეთ წიგნის კითხვა. 

კითხვა მარტო მსოფლმხედველობასა და მეტყველბის კულტურას არ 

უვითარებს. გააზრებული კითხვა მოსწავლეებს ასწავლის ლოგიკურ აზროვნებას, 

აჩვევს ტექსტთან მუშაობისას ინფორმაციის დაჯგუფებას, ლოგიკური კავშირე-

ბის დადგენას, კითხვებზე სწორი პასუხების გაცემას, აზრის სწორედ და ლაკო-

ნურად ჩამოყალიბებას. როგორც ვიცით პედაგოგიკა აღზრდის შესახებ 

მეცნიერებაა, რომელიც პიროვნების განვითრების და აღზრდის საფუძვლებს, თუ 

როგორ და რა გზით შეიძლება პიროვნების განვითრება და აღზრდა. ისიც ვიცით, 

რომ აღზრდა იწყება ჩასახვიდან და გძელდება მისი დაბადებიდან სიცოცხლის 

ბოლომდე. ბავშვის აღზრდა უნდა ხდებოდეს ყოველმხრივ ზნეობივად, გონებ-

რივად, ესთეტიკურად, ფიზიკურად და შრომითი მიმართულებებით. აქედან 

პრაქტიკული გზით ყველას უნდა ფლობდეს. ბავშვი ბუნებით მიმბაძველები 

არიან. შრომითი და ფიზიკური აღზრდა ამ გზით შესაძლებელია მარტივად 

მოხდეს, მაგარმ ზნეობრივს, გონებრივს და ესთეტიკურ აღზრდას პრაქტიკულად 

განხორციელებისთვის გარკვეული ცოდნის მიწოდებაა საჭირო. რა არის კარგი და 

ცუდი, რომელი ინფორმაცია არის სწორი და მეცნიერული, როგორ შეიძლება 

გაიგოს რა არის მშვენიერება, სილამაზე და სხვა აბსტრაქტული ცნებების მნიშვნე-

ლობა და ა.შ. ამის გაგება შეიძლება წიგნებიდან. წიგნი ხომ ცალკე აღებული 

სამყაროა, რომელის სხვა სამყაროში გვამოგზაურებს, როგორც ესთეტიკურად, ისე 

ზნეობრივად. გვასწავლის კარგისა და ცუდის გარჩევას, ხოლო ეს რომ პრაქტი-

კულად გამოიმუშაოს სხვადასხვა ფაქტის წინაშე უნდა დავაყენოთ და ვამსჯე-

ლოთ პერსონაჟის ადგილას, როგორ მოიქცეოდი მოეწონა თუ არა ყველა პერსო-

ნაჟის ქმედება და რატომ. ამ ყველაფერს საფუძველი ეყრება ოჯახში, როცა ოჯახის 

რომელიმე წევრი მას ზღაპრებს ან საბავშვო მოთხრობებს უყვება, აკეთებს სხვა-

დასხვა სახალისო აქტივობებს ბავშვებთან ერთად და ამ დროს ახსენებს მის მიერ 

მოსმენილ ზღაპარს. ამით ბავშვები წიგნის გამოყენებას სწავლობენ, იგებენ რატომ 

უნდა იყოს წიგნთან ახლოს და არა მუდმივად ტექნოლოგიებთა. საკმარისია 

მხოლოდ ერთი საათი გატარო მათთან ერთად ასეთ ამპულაში. მე ყოველთვის 

ვნანობდი, რომ ჩემი მშობლები და მასწავლებლები ამას არ აკეთებდნენ. ამიტომ 

გადავწყვიტე გავმხდარიყავი პროფესიით მასწავლებელი. მე ბავშვებს ვასწავლი 

წიგნის სიყვარულს, მათ გამოყენებას და რეალურ ცხოვრებას თან დაკავშირებას, 

რომ ისინი ერთმანეთთან კავშირშია, რომ მხოლოდ წიგნების კითხვით ან მხო-

ლოდ ცხოვრებისეული გამოცდილებით წარმატებული ვერ გახდები და საზო-

გადოებაში თავს ვერ დაიმკვიდრებს. მასწავლებლის მოვალეობა მოსწავლეებს 

გადასცეს ცოდნა, მაგრამ მოამზადოს უნდა ცხოვრებისათვის, განუვითაროს 

მსოფლმხედველობა და აზროვნება, რომ შეძლოს აზრის ლაკონურად, გამართუ-

ლად და გასაგებად ჩამოყალიბება. 

განათლებისა და მეცნიერების სამინისტრო ცდილობს სკოლები და უმაღ-

ლესი სასწავლებლები არ იყოს ცოდნის გადაცემის ადგილი. ისინი ცდილობენ 

ახალგაზრდობა მოამზადნონ ცხოვრებისათვის, გახადონ შრომის ბაზარზე. ზე-

მოთ აღვნიშნე, რომ სახელმწიფო სხვადასხვა ღონისძიებებს ატარებს წიგნიერების 

დონის ასამაღლებლად. მაგრამ უშედეგოდ. „წიგნიერების საერთაშორისო კვლე-

ვის შედეგებიოთ მოზარდთა წიგნიერების დონე საქართველოში საშუალოზე 

დაბალია. დაწყებით კლასებში წაკითხულის შინაარსის გააზრება და გადმოცემის 

მიხედვით მსოფლიოს 45 ქვეყნიდან ჩვენი ქვეყანა 37 ადგილზეა. ეს უკეთესი 

შედეგია სხვა ასაკობრივ ჯგუფებთან, სადაც ბოლო პოზიციებს აფრიკულ ქვეყ-

ნებთან ვინაწილებთ. კვლევის მიხედვით საქართველო სასკოლო განათლების 

დონით მსოფლიოში ერთ-ერთ ბოლო ადგილზეა. ეს ტენდენცია მომავალ პედა-

გოგებზეც ვრცელდება“ (https://edu.aris.ge › ARIS.GE) 

დღევანდელ ეპოქაში წიგნიერების დაბალი დონე ერთ-ერთ მტკივნეულ 

პრობლემას წარმოადგენ მთელს მსოფილოში. განვითარებულ ქვეყნებთან ერთად 

განვითარებად ქვეყნებსაც აწუხებთ ეს პობლემა. მათი ზოგადი განათლების დონე 

და მეტყველების კულტურა უკიდურესად დაბალია, ლექსიკური მარაგი - 

ღარიბი, აზროვნება - გაუფასურებული. ამ ფაქტორებზე ბევრი რამე მოქმედებს, 

ყოველწლიური რეფორმები განათლებაში, მოუცლელობა და ტექნიკის განვითა-

რება. განსაკუთრებით დიდი ზიანი მიაყენა კომპიუტერის დამკვიდრება. მნიშვ-

ნელოვნად გაანელა წიგნის ინტერესი და აღარ არის საიდუმლო, რომ მოზარდები 

წიგნებს აღარ კითხულობენ.  

შეფასებისა და გამოცდების ეროვნული ცენტრის წარმომადგენელი საქართ-

ველოში კვლევის კოორდინატორი ნათია ანდღულაძე ამბობს: „საქართველოში 

14%-ს შეადგენს იმ ბავშვების რაოდენობა, რომელთაც ძალიან დაბალი კითხვის 

უნარიც კი ვერ აჩვენეს. დაბალ დონეზე საუბრისას კი აღნიშნავს მრავალ განმაპი-

რობებელ მიზეზს. მათ შორის მშობლებისა და პედაგოგების არაკოორდინირე-

ბულ თანამშრომლობას, სკოლამდელი მომზადების პროგრამები, მასწავლებელ-

თა მომზადების დონე და კონკრეტული უნარები, სტრატეგიების ფლობა და ა.შ. 

მაგრამ მთავარ მიზეზად ასახელებს ქვეყნის სოციალურ-ეკონომიკურ მდგომა-

რეობას“ (https://pirveli4ever.wordpress.com). ასეთი შედეგებით ქვეყანის ვერ განვი-

თარდება. ქვეყნის განვითარება კი დამოკიდებულია წიგნიერებაზე და განათ-

ლებაზე.  

ზემოთ მოყვანილმა სტატისტიკა არის წამოდგენილი სხვადასხავ კვლევითი 

ორგანიზაციების მიერ. ამან შემაშფოთა და ჩავატარე კვლევვა. გამოვიკითხე 

ბათუმის შოთა რუსთაველის სახელმწიფო უნივერსიტეტის სხვადასხვა ფაკულ-

ტეტების 100 ადამიან. ისინი არიან სტუდენტები, პროფესორ-მასწავლებლები და 

რამდენიმე მოსწავლე. კვლევის მიზანია დავადგინორამდენად არის გავრცელე-

ბული წიგნის კითხვა, რამდენად ახლოს არიან წიგნთან, როგორ ფიქრობენ არის 

თუ არა საქართველოში წიგნიერების დაბალი დონე და როგორ გებულობენ 

ტერმინ წიგნიერების მნიშვმნელობას? წარმოგიდგენთ ჩემ მიერ გაკეთებულ 

კვლევის ანალიზს. გამოკითხყლთა შორის კითხვაზე „რისთვის კითხულობს 

წიგნს?“ გამიკითხულთა 1% დააფიქსირა ცოდნისთვის, 1% - არ დააფიქსირა პასუ-

ხი, 1%- შემეცნებისთვის და ცოდნისთვის, 5% - სიამოვნებისის და ცოდნისთვის, 

2% - შემეცნებისთვის, 2% - სიამოვნებისთვის, 5% - სიამოვნებისთვის და განვი-

თარებისთვის, 6% - ცოდნისთვის, 7%- განვითარებისთვის, 68% - სიამოვნებისთ-

ვის, შემეცნებისთვის, ცოდნისთვის და განვითარებისთვის. კითხვაზე „როგორ 

ფიქრობთ, როგორი არის წიგნიერების დონე საქართველოში“ გამოკითხულთა 3% 

აღნიშნულთნ დაკავშირებით არ უფიქრია, 39% ფიქრობს საშუალო დონეა, 58% - 

დაბალია. კითხვაზე „უწყობს თუ არა განათლების დონე წიგნიერების ამაღლებას 

ხელს?“ გამოკითხულთ 11% პასუხისგან თავს იკავებს, 13% ამბობს არ უწყობს 

ხელს და 76% - უწყობს. კითხვაზე „რა ადგილი უჭირავს წიგნს თქვენს ცხოვ-

რებაში?“ პასუხები შემდეგნაირია დიდი ადგილი უჭირავს, მნიშვნელოვანი, 

მთავარი, უპირველესი, წიგნი სულის საზრდოა, ცხოვრების ნაჭილია, მის გარეშე 

არ შემიძლია, არავითარი, არც ისე დიდი, სწავლისთვის, ხოლო 8% პასუხს არ 

აფიქსირებს. კითხვაზე „ როგორ გესმით ტერმინი წიგნიერება?“ ესმით, რომ არის 

სწორი აღზრდა, განათლება, ცონდა, განვითარება, წიგნების სიყვარული და მათი 

კითხვა, წიგნთან მიუშაობის გამოცდილება, განათლებული ადმიანი, წაკით-

ხულის გაგება-გააზრება და პრაქტკიკაში გამოყენება, თვითშემეცნება, შემეცნება 

და 23% თავს იკავებს კითხვაზე პასუხის გაცემას. კითხვაზე „როგორ ფიქრობთ, 

რამ გამოიწვია წიგნიერების დაბალ;ი დონე?“ ფიქრობენ, რომ სოციალურ-

ეკონომიკურმა მდგომარეობა, სიზარმაცემ, არასწორმა განათლების რეფორმა და 

სწრაფმა ცვლილებებმა, წიგნის უსიყვარულობამ, მოუცლელობა, აღზრდისადმი 

არასწორმა დამოკიდებულელბებმა, ტექნიკისა განვითარებამ, ინტერნეტ კავში-

რის დამკვიდრებამ და მისდამი მიჯაჭვულობამ, ხოლო 15% პასუხს არ აფიქსი-

რებს. ანალიზის შემდეგ დადგინდა, რომ გამოკითხულთა უმეტესობისათვის 

წიგნი მნიშვნელოვან როლს თმაშობს და მიაჩნია რომ წიგნიერების პრობლემა 

არის საქართველოში და ამის გამომწვევ მიზეზები ზემოთ დავასახელე. ამის აღ-

მოსაფხვრელად დიდი როლი სახელმწიფომ უნდა შეასრულოს უნდა ოჯახის და 

სკოლის დახმარებით. ოჯახმა სკოლამდელი აღზრდის პერიოდში, ხოლო სკოლამ 

სასკოლო პერიოდში, ასევე ოჯახის დახმარებით. მასწავლებელთ პროფესიული 

განვითარებით და ხარისხიანი მომზადებით, საგაკვეთილო და კლასგარეშე სახა-

ლისო აქტივობებით, რომელიც ხელსშეუწყობს წიგნისადმი ინტერესისი გაღვი-

ძებას.  

დასკვნა 

ჩემ მიერ წარმოდგენილი ნაშრომი არის ერთ-ერთი ძირითადი პრობლემა და 

ეს კვლევის შედეგად დასტურდება, მიუხედავად იმისა, რომ საზოგადოება ფიქ-

რობს წიგნი მნიშვნელოვან როლს თამაშობს ცხოვრებაში, მაგრამ ფაქტი ფაქტად 

რჩება წაკითხულის გააზრება მოზარდ თაობას უჭირს და ეს სახარბიელო მდგო-

მარეობა არ არის. კვლევისას წარმოშობილი პრობლემა იყო ის, რომ გამოკით-

ხულთა გარკვეული რაოდენობა სრულფასოვნად არ სცემდა პასუხს, ზოგიერთი 

გაურკვეველად წერდა, მაგარმ მიუხედავად ასეთი შემთხვევებისა შევეცადე 

სრულდ წარმომეჩინა კვლევის ანალიზი. ანალიზის შედეგად სახარბიელო 

მდგომარეობა არ არის. ბევრისთვის წიგნი და მისი კითხვა მნიშვნელოვანია, მაგამ 

უმრავლესობისათვის ის მხოლოდ ვალდებულებაა და გარკვეული მიზსნდ 

ემსახურება. პრობლემის მოგვარება კი ერთიანი ძალებით უნდა შევძლოთ, რომ 

საქართველო განვითარდეს ყოველმხრივ. სწორი განათლების რეფორმები და 

საზოგადოების ნაყოფიერი შრომის შედეგად ეს პრობლემა მოგვარდება. აღზრდა 

აღზრდას უნდა ექვემდებარებოდეს და სკოლასა და მასწავლებელს მნიშვნელო-

ვანი ფუნქციები უნდა დაუბრუნდეს, რომ ეს პრობლემა აღმოიფხვარას.  

Abstract 

This scientific work is about literacy and about its problems. It’s about the role of 

book and its place in our live. We conducted a research in Batumi Shota Rustaveli State 

University, 100 students, professors and some pupils participated in this research. The 

purpose of this research was to determine public opinion and to compare it to other 

researches. The main research issues were the value of book, to determine the term-

literacy, to understand what is the cause of low literacy and if education helps with this 

problem. 

ეკონომიკის სექცია 

 

 

ცხოვრების ღირებულება საქართველოში 
 

ანა სარიშვილი, მარიამ ფუტკარაძე 

ბათუმის შოთა რუსთაველის სახელმწიფო უნივერსიტეტის 

ეკონომიკისა და ბიზნესის ფაკულტეტის, ბიზნესის ადმინისტრირება, პირველი კურსი, 

ელ. ფოსტა: ana-sari789@mail.ru,  Mariamfutkaradze26@gmail.com 

სამეცნიერო ხელმძღვანელი: მურმან ცეცხლაძე,  

ეკონომიკის დარგობრივი დეპარტამენტის (ბსუ) ასოცირებული პროფესორი 

 

 

აბსტრაქტი 

მოცემული სამეცნიერო–საკონფერენციო ნაშრომის მთავარი თემაა საქართ-

ველოში ცხოვრების ღირებულების გამოთვლა, მისი დეტალური ანალიზი და შე-

დარება სხვა ქვეყნების მონაცემებთან. მიზნის განსახორციელებლად ჩავატარეთ 

საქართველოში 2019 წლის სამომხმარებლო კალათის რაოდენობრივი და 

თვისებრივი გამოკვლევა. 120 რესპოდენტის გამოკითხვის შედეგები გამოვსახეთ 

დიაგრამებისა და ცხრილების სახით.  

ამის შემდეგ, ჩვენ მიერ მიღებული შედეგები შევადარეთ როგორც საქართ-

ველოს ოფიციალურ სტატისტიკურ მონაცემებს, ისე ჩვენი მეზობელი ქვეყნის 

თურქეთისა და ჩვენსავით აქტიური რეფორმების მქონე ქვეყნის უკრაინის 

მონაცემებს.  

კვლევამ გვიჩვენა, რომ არსებობს ცდომილება ჩვენსა და ეროვნული სტა-

ტისტიკის მონაცემებს შორის; ასევე აღმოჩნდა, რომ საარსებო მინიმუმი უკ-

რაინაში უფრო დაბალია, ვიდრე ჩვენთან, ხოლო თურქეთში კი გაცილებით 

მაღალი. 

შევიმუშავეთ შესამაბისი რეკომენდაციები. 

საკვანძო სიტყვები: ცხოვრების ღირებულება, საარსებო მინიმუმი, სამომხ-

მარებლო კალათა. 

შესავალი 

თემის აქტუალურობა: თანამედროვე საქართველოში აქტუალურ პრობლე-

მად რჩება ეკონომიკის არამდგრადობა. მიუხედავად ქვეყნის ხელსაყრელი 

გეოგრაფიული მდებარეობისა (შავ ზღვაზე გასასვლელის მქონე ქვეყანა, მსგავსად 

ჩვენ მიერ შესადარებლად არჩეული უკრაინისა და თურქეთისა), მისი ეკონომიკა 

სავალალოა. გამოსავალის პოვნა ყოველი ჩვენი მოქალაქისა და მათ შორის ჩვენი 

ძირითადი ინტერესია. რატომ არის ასეთი დიდი განსხვავება ჩვენი მეზობელი 

თურქეთისა და ჩვენი ქვეყნის მოქალაქეთა კეთილდღეობებს შორის, ჩვენი 

ქვეყნისა და თურქეთის ან უკრაინის მთლიანი შიდა პროდუქტის მოცულობებში? 

რატომ გაიზარდა უმუშევრობის დონე და მიგრაციის პროცესი, რატომ ხდება 

საქართველოს მოსახლეობის გადინება უცხოეთში და მათ შორის თურქეთსა და 

უკრაინაში? რატომაა მოკლებული ჩვენი მოსახლეობის უმრავლესობა მსოფლიო 

დონის ტექნოლოგიებსა და საყოფაცხოვრებო პირობებს? სწორედ ეს და სხვა 

მსგავსი კითხვები ხდის ჩვენს მიერ არჩეულ თემას აქტუალურს. 

კვლევის მიზანი და ამოცანები: საკითხის აქტუალურობამ გვიბიძგა ჩავღრმა-

ვებოდით ამ პრობლემას და მიზნად დავისახეთ გაგვესაზღვრა ქვეყნის საშუალო 

მომხმარებლის რეალური სამომხმარებლო კალათის ღირებულება, რამდენად 

სწორად ასახავს სახელმწიფოს მიერ გამოქვეყნებული საარსებო მინიმუმი 

რეალურ საჭიროებას. 

კვლევის მიზნიდან გამომდინარე დავისახეთ კონკრეტული ამოცანები: 

 მოსახლეობის უშუალო გამოკითხვით სამომხმარებლო კალათის ღი-

რებულების განსაზღვრა; 

 საქართველოს ცხოვრების ღირებულებისა და დონის მაჩვენებლების 

შედარება თურქეთისა და უკრაინის მონაცემებთან; 

 შესაბამისი დასკვნებისა და რეკომენდაციების ჩამოყალიბება. 

კვლევის ობიექტი და საგანი: კვლევის ობიექტია ცხოვრების ღირებულება, 

ხოლო საგანია საქართველოში ცხოვრების ღირებულების გამოთვლა და შედა-

რება სხვა ქვეყნის მონაცემებთან. 

კვლევის მეთოდები: მოცემული კვლევის განხორციელების მიზნით შემუშავ-

და სტრატეგიები, რომლებიც შედგებოდა შემდეგი ძირითადი კომპონენ-

ტებისაგან: 

 რაოდენობრივი კვლევა; 

 თვისებრივი კვლევა. 

რაოდენობრივი კვლევა ჩატარდა ანკეტირების (გამოკითხვის), პირისპირ 

ინტერვიუირების მეთოდით და იგი განხორციელდა კითხვარების საშუალებით, 

გამოიკითხა 120 სხვადასხვა სოციალური წრის ადამიანი, შევეცადეთ კვლევა 

ყოფილიყო სანდო და ობიექტური. 

ძირითადი ნაწილი 

როდესაც განვიხილავთ ცხოვრების ღირებულებას, უნდა გავითვალისწინოთ 

ბევრი ფაქტორი, მათ შორის მთლიანი შიდა პროდუქტი (მშპ), მთლიანი ეროვ-

ნული პროდუქტი (მეპ), უმუშევრობის დონე, სამომხმარებლო ფასების ინდექსი 

(სფი) და ა.შ. ქვეყნებს შორის ამ მონაცემების განსხვავების განმაპირობებელი 

ფაქტორები მრავალია – პოლიტიკური ვითარება, დემოგრაფიული ვითარება, 

ბუნებრივი რესურსები, ტექნოლოგიური ცოდნა და ა.შ. 

ამ განსხვავებებით დავინტერესდით და გადავწყვიტეთ სტატისტიკური 

მონაცემების ერთმანეთთან შედარება. საქართველოს სტატისტიკის ეროვნული 

სამსახურის მიერ მოწოდებული ინფორმაციის მიხედვით, საქართველოს მთლია-

ნი შიდა პროდუქტი, ანუ სახელმწიფოს შემოსავლები/ხარჯები, 2018 წლის 

მონაცემებით შეადგენს 41 077,5 მლნ. ლარს, მოსახლეობა იმავე წლის მონაცე-

მებით იყო 3 729,6 ათასი კაცი. მშპ–ს რაოდენობის გაყოფით მოსახლეობის 

რაოდენობაზე ჩვენ შეგვიძლია გავიგოთ, როგორია შემოსავლების განაწილება 

ერთ სულ მოსახლეზე, რამაც 2018 წელს 11 013 ლარი შეადგინა. მაგრამ ასე 

მარტივად გამოანგარიშება ვერ მოხერხდება, რადგან გასათვალისწინებელია 

მთელი რიგი ფაქტორები, როგორიცაა უმუშევრობისა და ინფლაციის დონე. 

შეიძლება ეს ციფრი ძალიან კარგი მოგვეჩვენოს, მაგრამ ვერ დარჩება ყურადღების 

მიღმა ის ფაქტი, რომ საქართველოში აბსოლუტური ზღვარის ქვევით მყოფი 

მოსახლეობის წილი მერყეობს 20–დან 25 პროცენტამდე. ასევე საგულისხმოა, რომ 

„2019 წელს მარტში წინა თვესთან შედარებით ინფლაციის დონემ 1,0 პროცენტი, 

ხოლო წლიური ინფლაციის დონემ 3,7 პროცენტი შეადგინა“ (სამომხმარებლო..., 

2019). ფასების მატების მაჩვენებელი საქონელსა და მომსახურებაზე მერყეობს 

1%–დან 20%–მდე. ამის მიხედვით, ძალზე რთულია იმის დადგენა, თუ რამდენად 

დამაკმაყოფილებელია ის კონკრეტული თანხა ჩვენი მოსახლეობისათვის. 

რა თქმა უნდა, ჩვენ ასევე გვაინტერესებს, თუ რამდენად ჩამოვრჩებით სხვა 

ქვეყნებს ან ვასწრებთ მათ. მშპ–ს მიხედვით, რომელიც ეკონომიკური კეთილ-

დღეობისა და ცხოვრების დონის ერთ–ერთი უმნიშვნელოვანესი საზომია, 

ლიდერია ჩინეთი 25 270 მლრდ. დოლარით, ჩვენი მეზობელი ქვეყანა, თურქეთი 

მე–13 ადგილზეა 2 293 მლრდ. დოლარით, ხოლო პოსტსაბჭოური და შავი ზღვის 

ქვეყანა, უკრაინა 49–ე ადგილზეა. ჩვენ კი ამ მონაცემებში ვიმყოფებით 116–ე 

ადგილზე. ჩავთვალეთ საჭიროდ ასევე მოგვეძია ინფორმაცია მშპ–ზე 1 სულ 

მოსახლეზე და მივიღეთ მკვეთრად განსხვავებული შედეგი. კერძოდ, ჩინეთი 

ამჯერად იმყოფება 67 ადგილზე 9 608 დოლარით ერთ სულ მოსახლეზე; ჩინეთის 

შემდეგ 68–ე ადგილს იკავებს თურქეთი 9 346 დოლარით; ამის შემდეგ მოდის 

საქართველო 105–ე ადგილზე 4 400 დოლარით ერთ სულზე; ყველაზე ბოლოსაა 

უკრაინა – 128–ე ადგილზე იმყოფება 2 963 დოლარით ერთ სულ მოსახლეზე. 

განსხვავება ძალიან მკვეთრია. ასევე „Trading Economics“-ის მიხედვით ინფლა-

ციის დონე თურქეთში და უკრაინაში შეადგენს შესაბამისად 19,71% და 8,6%.  

მიუხედავად იმისა, რომ უამრავ ინფორმაციას მოვუყარეთ თავი, ბევრი 

კითხვა მაინც პასუხგაუცემელია, მათ შორის მთავარი – რამ განაპირობა განსხვა-

ვებები ჩვენს ქვეყანასა და შესადარებელ სახელმწიფოთა შორის, როგორ შეიძლება 

მათი შემცირება. პირველ რიგში, გადავწყვიტეთ ჩაგვეტარებინა დამოუკიდე-

ბელი, მიუკერძოებელი, სანდო კვლევა. 

 

კვლევის მიმდინარეობა 

კვლევის დაწყებამდე შევეცადეთ ანკეტირების ისეთი ფორმა შეგვემუშა-

ვებინა, რომელიც მოიცავდა ყველა იმ საქონელსა და მომსახურებას, რომლებსაც 

იყენებს ადამიანი. ასეთად ჩავთვალეთ 305 დასახელება, რომელთა კლასიფიკაცია 

მოხდა 12 კატეგორიად და 39 ქვეკატეგორიად მათი საერთო თვისებების შესაბა-

მისად. ანკეტირება გათვლილი გვქონდა 100 ადამიანზე, მაგრამ მოქალაქეების 

აქტიურმა ჩართულობამ 120–მდე გაზარდა რესპოდენტთა რაოდენობა. 

საკმაო მოცულობის რაოდენობრივი შედეგების დამუშავების შემდეგ, ისინი 

დავყავით ორ ჯგუფად: ≥100 მომხმარებლის მქონე საქონელი/მომსახურება და 

≤20 მომხმარებლის მქონე საქონელი/მომსახურება. 

305 სახეობის საქონლისა და მომსახურებისგან 36 მოხვდა პირველ ჯგუფში, 

ხოლო 41 – მეორეში. 

დიაგრამა – 1 

 
წყარო: შედგენილია ჩვენ მიერ ჩატარებული კვლევის საფუძველზე 

საკმაოდ ბუნებრივია, რომ პირველ ცხრილში მოხვედრილ 36 პროდუქტიდან 

18, ანუ 50% შედის საკვებისა და უალკოჰოლო სასმელის კატეგორიაში.  

ოფიციალური სტატისტიკის მიხედვით, ოჯახის შემოსავლის 70% მოიხმა-

რება სწორედ საკვებსა და სასმელზე, ჩვენი სტატისტიკაც შეესაბამება ამ 

ინფორმაციას. 

მეორე ჯგუფს რომ დავაკვირდეთ, აღმოვაჩენთ, რომ 11 პროდუქტი 41–დან 

ეკუთვნის „საცხოვრებელი სახლი, წყალი, ელექტროენერგია, აირი და სათბობის 

სხვა სახეები“ – კატეგორიას. 

გამოვიტანეთ დასკვნა: სწორედ პირველ ცხრილში მოცემული 36 საქონელი 

და მომსახურება 2019 წელს წარმოადგენს პირველადი მოხმარების საგნებს, ხოლო 

მეორე ცხრილში აღნიშნული 41 შეიძლება ჩავთვალოთ, როგორც ფუფუნების სა-

განი, რომლის შეძენა მოსახლეობას ან არ სურს, ან საშუალება არ აქვს მის საყიდ-

ლად.  

დიაგრამა – 2 

 
წყარო: შედგენილია ჩვენ მიერ ჩატარებული კვლევის საფუძველზე 

ცხოვრების ღირებულება საქართველოში 

ბუნებრივია, ცხოვრების ღირებულების გამოთვლისას ჩვენი შემდგომი ნაბი-

ჯი იყო ფასების დადგენა, რომლის დასაზუსტებლად ვიყავით სხვადასხვა მაღა-

ზიაში, სუპერმარკეტში, სავაჭრო ცენტრებში, ასევე გადასახადების ტარიფების 

დასადგენად ვესტუმრეთ ტარიფების ოფიციალურ ვებსაიტებს.  

მიღებული რიცხვების დეტალურად შესწავლით და ასევე გამოკითხვის შე-

დეგად მოცემული პროდუქციის შეძენის სიხშირის გამოვლენით, ჩვენ შევეცადეთ 

გამოგვეთვალა საშუალო ოჯახის ცხოვრების მინიმუმი, რამაც შეადგინა 305,75 

ლარი.  

ამის შემდეგ გავავლეთ პარალელი საქართველოს სტატისტიკის ეროვნულ 

სამსახურის მიერ გამოქვეყნებულ მონაცემებთან, რომლებიც ამტკიცებს, რომ 2019 

წლის მარტის მონაცემების მიხედვით საშუალო ოჯახის საარსებო მინიმუმია 304 

ლარი, ხოლო სამ და ოთხსულიანი ოჯახის საარსებო მინიმუმი მერყეობს 200–დან 

330 ლარამდე.  

არ შეიძლება გამოგვრჩეს ისეთი საგულისხმო ფაქტები, როგორებიცაა ოჯა-

ხის შემოსავლები და წევრების რაოდენობა. მართალია, არსებული 120 რესპო-

დენტიდან ეს გრაფა არ შეავსო გარკვეულმა რაოდენობამ, მაგრამ ხელმისაწვდომი 

მონაცემებით ჩვენ დავადგინეთ, რომ გამოკითხულთა საშუალო შემოსავალი 

შეადგენს 1 007 ლარს. აქედან შესაძლებელია მინიმალურად აღნიშნული 304 

ლარით დაკმაყოფილება, მაგრამ ყურადღების მიღმა ვერ დარჩება, რომ ჩვენი 

კვლევის მიხედვით საშუალო ოჯახის შემადგენლობა მოიცავს ოთხ სულს, და 

აქედან ასეთი ოჯახის მინიმალური შემოსავალი დაფიქსირდა 660, ხოლო მაქ-

სიმალური – 2 100 ლარი.  

საბოლოო ჯამში, შემოსავლებითა და სულოვნებით ასევე შევძელით რეს-

პოდენტთა დაყოფა ჯგუფების მიხედვით და გამოგვივიდა ჯამში 3 ჯგუფი: 

 ერთსულიანი ოჯახი, რომელშიც მინიმალური შემოსავალი 500 ლარია, 

ხოლო მაქსიმალური – 1100; 

 ოთხსულიანი ოჯახი, რომელშიც მინიმალური შემოსავალი 660 ლარია, 

ხოლო მაქსიმალური – 2100; 

 ცხრასულიანი ოჯახი, რომელშიც მინიმალურიც და მაქსიმალური 

შემოსავალიც 900 ლარი დაფიქსირდა. 

აქედან გამომდინარე, შეგვიძლია დავასკვნათ, რომ საქართველოში ისე 

ცხოვრება, რომ მინიმალურით უზრუნველყო თავი, საკმაოდ ძვირია. ჩვენი აზ-

რით, ეს გამოიხატება იმით, რომ ზოგჯერ სიღარიბიდან გამოსასვლელად ხალხი 

იძულებულია მიმართოს კომერციულ ბანკს, შეიძინოს რაიმე საჭირო ნივთი 

შემდგომი გადახდის პირობით, რაც მძიმე ტვირთად აწვება ოჯახს და ხშირია 

შემთხვევა, რომ ოჯახის შემოსავლის ნახევარზე მეტი მიდის სწორედ არსებული 

ვალდებულებების დასაფარად. ამიტომაცაა ჩვენთვის ცხოვრება ასეთი მძიმე და 

ძვირი. იმაზე ძვირიც, ვიდრე ჩვენი ოფიციალური სტატისტიკა მიგვითითებს, 

ამიტომაც გვაქვს უაღრესად მძიმე სოციალური ფონი – ელემენტარული მოთ-

ხოვნების დაუკმაყოფილებამ მოხუცებს არ მისცა წამლების ყიდვის საშუალება, 

მშობლებს – შვილების სრულფასოვანი გამოკვებისა, იმატა არასრულწლოვანთა 

ქურდობის ფაქტებმა, შიმშილის გამო მცირეწლოვანთა სუიციდის შემთხვევებმა, 

გაიზარდა მათხოვართა რაოდენობა, ბევრი ნიჭიერი ახალგაზრდასათვის მიუწვ-

დომელია უმაღლესი განათლება, მატერიალური საძირკველი გამოეცალა ოჯა-

ხებს... 

 

ცხოვრების ღირებულება საქართველოსა და სხვა ქვეყნებში 

საქართველოში საარსებო მინიმუმის გამოკვლევის მომდევნო ეტაპზე ჩვენს 

ხელთ არსებული მასალა შევადარეთ თურქეთისა და უკრაინის მონაცემებს, რად-

გან ისინი ჩვენთვის შედარებით ხელმისაწვდომი იყო. მაქსიმალური სიზუსტისა 

და ავთენტიკურობის გარანტად ჩავთვალეთ მრავალი ინტერნეტსაიტის გაცნობა. 

არსებული მონაცემები წარმოდგენილი იყო იმ სავალუტო კურსით, რომელიც 

მოქმედებს ამ ქვეყნებში, შედეგის თვალსაჩინოებისათვის ციფრები გადავიყვა-

ნეთ ლარებში, რაც ჩანს შემდეგი დიაგრამაში: 

 

დიაგრამა – 3 

 
წყარო: შედგენილია ჩვენ მიერ მოძიებული ინფორმაციის საფუძველზე 

ამ ცხრილის თანახმად, მივიღეთ საკმაოდ საინტერესო შედეგი. კერძოდ, ყვე-

ლაზე ძვირი ცხოვრება დაფიქსირდა თურქეთში, ხოლო ყველაზე იაფი – უკრაი-

ნაში. საქართველო კი ცოტათი თუ უსწრებს უკრაინას. 

ამის გამომწვევი მიზეზი შეიძლება იყოს შედარებით არასტაბილური პოლი-

ტიკურ–ეკონომიკური ვითარება საქართველოში, წლების განმავლობაში სახიფა-

თო მდგომარეობა უკრაინაში და შედარებით სტაბილური თურქეთში. დავად-

გინეთ, რომ თურქეთში მოსახლეობის სამომხმარებლო კალათაში მეტი პროდუქ-

ციაა, ვიდრე საქართველოსა და უკრაინაში, ხოლო უკრაინა შედარებით ზღუდავს 

საკუთარ მოხმარებას, შესაბამისად კალათაში შემავალი საქონელი/მომსახურება 

უფრო მწირია.  

 

დასკვნები და რეკომენდაციები 

როგორც ზემოთ აღვნიშნეთ, კვლევის ისეთი შედეგები მივიღეთ, რომლებიც 

სავსებით შეესაბამება ჩვენს ქვეყანაში არსებულ რეალობას. გამოიკვეთა პრობ-

ლემები, რომლებიც პირდაპირ კავშირშია სახელმწიფო პოლიტიკასთან და რო-

მელთა გადაუწყვეტელობა ქვეყანას სავალალო სდდეგებამდე მიიყვანს. კერძოდ: 

 ჩვენი კვლევის მიერ დადგენილი 36 საქონელი და მომსახურება ითვ-

ლება 2019 წლის პირველადი მოხმარების საგნებად; 

 მომხმარებლების მოთხოვნების, გადასახადების და ფასების გათვა-

ლისწინებით დავადგინეთ, რომ საშუალო ოჯახის საარსებო მინიმუმი 

წარმოადგენს 305,75 ლარს; 

 ჩვენ მიერ განხილული საარსებო მინიმუმის, ოჯახების შემოსავლის და 

განსაკუთებული ხარჯების გათვალისწინებით საქართველოში ისე 

ცხოვრება, რომ მინიმალურით უზროვნელყო თავი, საკმაოდ ძვირია.  

 მრავალი ფაქტორის გათვალისწინებით საარსებო მინიმუმი ყველაზე 

მეტია თურქეთში, ხოლო ყველაზე ნაკლები – უკრაინაში. საქართველო 

არის მოქცეული მათ შორის.  

ვფიქრობთ, ჩვენ მიერ აღნიშნული პრობლემების მოგვარების უმთავრესი 

გზა GINI–ს კოეფიციენტის მნიშვნელობის სწორად გაანალიზება, სტაბილუ-

რობის მიღწევა, სამუშაო ადგილების გაჩენა, პენსიების გაზრდა, მრავალ-

შვილიანთათვის მეტი შეღავათების მიცემა, სოციალური დახმარების პირობების 

მოდერნიზება და მორგება, ხელის შეწყობა მოსახლეობას შეუმცირდეთ ხარჯებში 

სურსათის წილი და მეტი გასაქანი მიეცეთ სხვა მოთხოვნილებების დასაკ-

მაყოფილებლად. 

Abstract 

Presented scientific conference work's main theme is to determine and analyze the 

cost of living in Georgia and compare it to other countries' statistics. To achieve this goal, 

we organized a research of content of the consumer baskets in Georgia in 2019. The result 

of 120 respondents participating in the research project is highlighted by various 

diagrams.  

After that, we compared our result to official Georgian statistics, to our neighboring 

country’s Turkey’s statistics and to Ukraine's statistics, which is following similar 

development pattern to us.  

The research showed, that our results didn't fully matched the official statistics; 

furthermore, we found out that the cost of living is considerably little compared to our 

own and that the cost of living in Turkey is a lot larger. We developed adequate advice.  

Key words: the cost of living, minimum wage, consumer basket. 

ლურჯი ეკონომიკის განვითარების პერსპექტივა 

საქართველოში 
 

ლინდა ანანიძე, გიგა ჯაფარიძე 

ბათუმის შოთა რუსთაველის სახელმწიფო უნივერსიტეტის 

ეკონომიკისა და ბიზნესის ფაკულტეტის, ეკონომიკა, მეორე კურსი, 

ელ. ფოსტა: ananidze-linda@mail.ru, : giga.japaridze.99@mail.ru 

 სამეცნიერო ხელმძღვანელი: ნინო კონცელიძე, ეკონომიკის დარგობრივი 

დეპარტამენტის (ბსუ) ასისტენტი 

 

 

ანოტაცია 

„ლურჯი ეკონომიკა“-ში იგულისხმება საზღვაო რესურსების გამოყენება, 

მდგრადი ეკონომიკური განვითარების უზრუნველსაყოფად, რაც გულისხმობს 

ოკეანის სისტემის სიჯანსაღეს. 

თავის მხრივ ლურჯი ეკონომიკა იცავს, აღადგენს და ინარჩუნებს ეკოსის-

ტემას, საზღვაო რესურსებს და ბიომრავალფეროვნებას. ეს კი მოითხოვს განახ-

ლებადი ენერგიის და გაუმჯობესებული ტექნოლოგიების გამოყენებას.  

ზღვის რესურსების მდგრადი გამოყენების გამოწვევები, როგორიცაა 

კლიმატის ცვლილებით გამოწვეული ზღვის დონის ზრდა, გახშირებული ცუდი 

ამინდები და ტემპერატურის ზრდა, აქვთ პირდაპირი და ირიბი ზემოქმედება 

ოკეანეებთან დაკავშირებულ სექტორებზე, როგორიცაა მეთევზეობა, აკვაკულ-

ტურა და ტურიზმი. 

იმისათვის, რომ ქვეყანამ ან რეგიონმა მიაღწიოს გრძელვადიან ეკონომიკურ 

კეთილდღეობას, უნდა იზრუნოს მოქალაქეების კეთილდღეობის ზრდაზე და 

გარემოს შენარჩუნებაზე, განსაკუთრებით ზღვის, რომელიც არის ლურჯი 

ეკონომიკის საფუძველი. ამ თვალსაზრისით კი საქართველოს გააჩნია დიდი 

პოტენციალი შავი ზღვის სახით. ნაშრომში განხილულია და შეფასებულია შავი 

ზღვის ეკონომიკური პოტენციალი და მისი ზრდის შესაძლებლობები.  

საკვანძო სიტყვები: ლურჯი ეკონომიკა, შავი ზღვა, ეკონომიკური ზრდა, 

მდგრადი ეკონომიკური განვითარება.  

შესავალი 

კაცობრიობის ურთიერთკავშირი ოკეანეებთან, თუ როგორ იყენებენ და 

ახდენენ რესურსების ექსპლუატაციას, ვითარდებოდა მრავალმხრივი გზით. 

ოკეანეები სულ უფრო და უფრო ხდება საკვების, ენერგიის, პროდუქციის, როგო-

რიცაა მედიკამენტები და ფერმენტების წყარო. 

 დღესდღეობით საზოგადოებას უკეთესად ესმის, თუ რამდენად მნიშვნე-

ლოვანია ოკეანეებისა და ზღვების როლი არასაბაზრო საქონლისა და მომსახუ-

რების უზრუნველყოფაში, რაც სასიცოცხლოდ მნიშვნელოვანია. ჩვენ ასევე 

გვესმის ისიც, რომ ოკეანეები და ზღვები არ არის უსაზღვრო გამოყენების და 

ისინი განიცდიან ადამიანთა უარყოფით ზემოქმედებათა კუმულაციას. წყლები, 

რომლებიც არ არის ჯანსაღი და სტაბილური, ვერ უწყობენ ხელს ეკონომიკურ 

ზრდას.  

ის ფაქტი, რომ ოკეანეებსა და ზღვებს მნიშვნელოვანი როლი უჭირავთ ეკო-

ნომიკის მდგრად განვითარებაში, უდავოა.  

„ლურჯი ეკონომიკ“-ის შინაარსი მდგომარეობს ეკონომიკური ზრდის, საზო-

გადოების ჩართულობის, საარსებო წყაროების შენარჩუნების ან გაუმჯობესების 

წახალისებაში, ამავდროულად უზრუნველყოფს გარემოს სტაბილურობას. მისი 

ძირითადი იდეა არის, ოკეანეებთან დაკავშირებული სექტორებისა და აქტივო-

ბების სოციალურ-ეკონომიკური განვითარების გამოყოფა გარემოსა და ეკოსის-

ტემის დეგრადირებისგან.  

ის მიზნად ისახავს სახელმწიფოსა და ინვესტორების ჩართულობას, რათა 

უზრუნველყოს გარემოს სიჯანსაღე და ეკონომიკური განვითარება. საზოგადოდ 

ცნობილია, რომ ეს არის გრძელვადიანი სტრატეგია, რომლის ძირითადი ამოცანაა 

მხარი დაუჭიროს ზღვის საქმიანობების მტკიცე და თანაბარ ეკონომიკურ ზრდას. 

„ლურჯი ეკონომიკა“ შესაბამისობაშია ყველა ქვეყანასთან და შეიძლება გამო-

ვიყენოთ სხვადასხვა მასშტაბებში, ადგილობრივიდან გლობალურის ჩათვლით. 

იმისათვის, რომ ის გამოვიყენოთ პრაქტიკაში, მისი კონცეფცია გამყარებული 

უნდა იყოს სანდო და საფუძვლიანი ცოდნით, მენეჯმენტით და განვითარებული 

ტექნოლოგიებით, რაც იქნება ინოვაციების შთაგონებისა და მხარდაჭერის წყარო. 

ლურჯი ეკონომიკის განვითარების მეთოდები უნდა ითვალისწინებდეს 

კლიმატის ცვლილებს, როგორიცაა ზღვის დონის აწევა, მაღალი წყლის ტემპერა-

ტურა და ა.შ., რომლებიც ზეგავლენას ახდენს ზღვისა და სანაპიროს ეკოსისტე-

მაზე, რაც უკვე დაფიქსირებული და მოსალოდნელია.  

ბოლო წლების განმავლობაში ეს თემა საკმაოდ აქტუალურია, რასაც მოწმობს 

ევროკომისიის მიერ გამოცხადებული პროექტი სახელწოდებით „დახმარება შავი 

ზღვის ქვეყნებს ლურჯი ეკონომიკის განვითარებისათვის“. 

2014 წლიდან ყოველწლიურად შავი ზღვის ქვეყნებში საერთაშორისო 

კონფერენციები ტარდება, სადაც განიხილება „ლურჯი ეკონომიკის“ განვითა-

რების პერსპექტივები. 2017 წლის 15 სექტემბერს კი გაიმართა ქალაქ ბათუმში, 

სადაც რეგიონალური საზღვაო სტრატეგიის აუცილებლობას გაესვა ხაზი. ეს 

სტრატეგია კი წარმატებას მოიტანს, თუ მასში ჩაერთვებიან სანაპირო საზოგა-

დოების და საზღვაო საკითხებით დაინტერესებული პირები.  

 ამ კონფერენციაზე გარემოს, საზღვაო და თევზჭერის საკითხებში ევროკო-

მიის წევრმა კარმენუ ველამ (Karmenu Vella) აღნიშნა: „კონფერენციის მხარდასა-

ჭერად, ევროკომისია მხარს დაუჭერს ტექნიკურად და გაუწევს შეღავათებს 

ლურჯი ეკონომიკის განვითარებისათვის შესაბამის სექტორებს, რომელიც ღია 

იქნება ინტეგრირებული საზღვაო პოლიტიკით დაინტერესებული ევროკავშირის 

წევრობის არმქონე შავი ზღვის ქვეყნებისათვის. პროექტი დაეხმარება ამ ქვეყნებს 

აღმოაჩინონ - როგორ მიიღონ უკეთ და მდგრადი გზით ჩვენი ზღვებიდან ეკონო-

მიკური სარგებელი, აგრეთვე დაეხმარება მათ შავი ზღვის ერთიანი საზღვაო 

დღის წესრიგის შემუშავებაში". 

ამ კონფერენციაზე ასევე აღინიშნა საქართველოს მხრიდან გადადგმული 

ნაბიჯების როლი, რომელიც ქმნის სამინისტროებს შორის თანამშრომლობის 

საკოორდინაციო ჯგუფს, რათა უკეთ გაართვან თავი აღებულ ვალდებულებებს. 

ამ პროექტის მიზანია დაეხმაროს შავი ზღვის ქვეყნებს, შეიმუშაონ პრაქტი-

კული სამოქმედო გეგმა რეგიონში კოოპერაციის გასაძლიერბლად. საქართველომ 

უნდა შეეცადოს მოძებნოს საუკეთესო გზები, რომელთა მეშვეობითაც მაქსიმა-

ლურად იქნება გამოყენებული საზღვაო რესურსები, ისეთი დარგების განსავი-

თარებლად როგორიცაა: მეთევზეობა, სატრანსპორტო ხაზები და სხვა 

(eugeorgia.info). 

ლურჯი ეკონომიკის განვითარება ძირითადად დამოკიდებულია ეროვნულ 

და ადგილობრივ პრიორიტეტებსა და მიზნებზე. მიუხედავად ამისა, ყველა 

ქვეყანას მოეთხოვება სხვადასხვა საფეხურების გავლა, თუ ისინი მიზნად 

ისახავენ ამ მეთოდის გამოყენებას საკუთარი წყლების უკეთესი მენეჯმენტი-

სათვის. რომელიც მოიცავს შემდეგს: 

 ქვეყნებმა ზუსტად უნდა განსაზღვრონ ოკეანეებისა და ზღვების პოტენ-

ციალი, რათა შეიმუშაონ განვითარების სწორი ტაქტიკა გადაწყვეტილე-

ბების მიღებისას. 

 გადამწყვეტი მნიშვნელობა აქვს ინვესტიციების, საუკეთესო მეცნიე-

რული მიღწევებისა და ტექნოლოგიების გამოყენებას, რათა საფუძველი 

ჩაეყაროს მართვის ფორმასა და ადმინისტრაციულ გადაწყვეტილებების 

ამოქმედებას გრძელვადიანი ცვლილებების უზრუნველყოფას. 

 თითოეულმა ქვეყანამ უნდა შეაფასოს ლურჯი ეკონომიკის თითოეული 

სექტორის მნიშვნელოვნება, პრიორიტეტები და ანალიზზე დაყრდნო-

ბით გადაწყვიტოს რომელს მიანიჭოს უპირატესობა.  

 ოკეანისა და ზღვების კეთილდღეობისათვის საჭიროა ახალი ინვესტი-

ციები და მიზნობრივი ფინანსური ინსტრუმენტების გამოყენება. 

 ლურჯი ეკონომიკის სრული პოტენციალის გააზრება ასევე მოითხოვს 

აქტიურ ჩართულობას საზოგადოების ყველა ჯგუფებისაგან.  

 მნიშვნელოვანი ნაბიჯია სანაპიროსა და ზღვის სივრცის მოწყობის გეგ-

მების განვითარება ზღვის სივრცეში გადაწყვეტილებების მიღებისა და 

კონფლიქტების მოგვარებისთვის.  

 კერძო სექტორს შეუძლია და აუცილებლად უნდა შეასრულოს მნიშვ-

ნელოვანი როლი ლურჯ ეკონომიკის განვითარებაში. ბიზნესი არის 

მამოძრავებელი ძალა ვაჭრობის, ეკონომიკური ზრდისა და სამუშაო 

ადგილების შესაქმნელად, რომელიც მნიშვნელოვან როლს თამაშობს 

სიღარიბის დაძლევაში( WORLD BANK GROUP, UNITED NATIONS). 

ქვეყნის გეოეკონომიკური და გეოპოლიტიკური მდგომარეობიდან გამომ-

დინარე, მისი საზღვაო პოტენციალის შესახებ ინტერესს იჩენს როგორც ევროპის, 

ასევე აზიის ქვეყნები. უკანასკნელ ათწლეულებში, ბათუმის სატრანსპორტო 

გზაჯვარედინზე არსებობამ, აქტუალური გახადა თავისუფალი ეკონომიკური 

ზონის ჩამოყალიბება, რადგან იმისათვის, რომ ქვეყანა მჭიდროდ ჩაერთოს 

საერთაშორისო ეკონომიკურ ურთიერთობებში, აუცილებელია თავისუფალი 

ეკონომიკური ზონების არსებობა. მისი შექმნა ჩვენი ქვეყნის სატრანზიტო 

კონკურენტუნარიანობას ამაღლებს გლობალურ ეკონომიკაში. რასაც მოწმობს XIX 

საუკუნეში ბათუმის „პორტო-ფრანკოდ“ გამოცხადება, რამაც დადებითად 

იმოქმედა როგორც მრეწველობის, ასევე ინფრასტრუქტურის განვითარებაზე.  

ამ ფაქტებზე დაყრდნობით, ბათუმს აქვს დიდი პოტენციალი მსგავსი 

მიმართულებით შეიტანოს წვლილი ქვეყნის ეკონომიკურ განვითარებაში ექს-

პორტზე დაფუძნებული ეკონომიკური ზრდითა და უმუშევრობის შემცირებით. 

შესაბამისად ამ გეგმის განხორციელებას სახელმწიფომ ხელი უნდა შეუწყოს სხვა-

დასხვა ღონისძიებების გატარებით, ვინაიდან მას გააჩნია ბევრ მნიშვნელოვანი 

ბერკეტი. 

ამასთანავე აუცილებელია ყურადღება მიექცეს პორტების მდგრად გან-

ვითარებას, რომლებიც ხელს შეუწყობს საზღვაო რესურსებისა და პოტენციალის 

მაქსიმალურ გამოყენებას. ისეთი პორტები, როგორიცაა: ბათუმის, ფოთის, ყულე-

ვის და ანაკლიის (დაუსრულებელი), მოგვცემს მნიშვნელოვნ ეკონომიკურ სარ-

გებელს.  

ბოლო წლებში ბათუმის პორტში აღინიშნება შემოსავლების მნიშვნელოვანი 

შემცირება ნავთობპროდუქტების ტვირთბრუნვის კლების გამო, რაც არც თუ ისე 

სახარბიელოა. თუმცა აღინიშნება გადატვირთული კონტეინერების რაოდენობის 

ზრდა, მშრალი ტვირთების ტვირთბრუნვისა და გემთბრუნვის სტაბილური 

ცვლილება. რა თქმა უნდა შესაძლებელია სახელმწიფოს ჩართულობით მისი 

კონკურენტუნარიანობის ამაღლება თუ განვახორცილებთ შემდეგს:  

 ახალი აბრეშუმის გზისპირა ქვეყნებში სატრანზიტო ტვირთზიდვის 

ინტენსივობის ამაღლებას;  

 აღნიშნულ ქვეყნებში საბაჟო პროცედურების შემსუბუქებას;  

 გამჭოლი ტარიფების შემუშავება და პარტნიორ ქვეყნებთან შესაბამისი 

ეკონომიკური დიპლომატიის სწორი წარმართვას; 

ბათუმის პორტისაგან განსხვავებით, ფოთის პორტს პროგრესი აღენიშნება, 

ვინაიდან წინა წლებთან შედარებით შემოსავალი და ტვირთბრუნვა გაიზარდა, 

ყოველივე ეს საქართველოს მზარდი ეკონომიკისა და კავკასიის რეგიონში ეკო-

ნომიკური ვითარების გაუმჯობესების შედეგია (იხ. დანართი №1). 

2008 წლის შემდეგ ყულევის პორტის საშუალებით აზერბაიჯანის სახელმწი-

ფო კომპანია „სოკარმა“ 20,355 მილიონი ტონა ნავთობპროდუქტი გადაზიდა. ხო-

ლო 2019 წლიდან კი იგეგმება გადაზიდვების მოცულობის ზრდა, რაც ყოველ-

წლიურ მაჩვენებელს გაზრდის და შეადგენს 500 000 ტონას. 

მიუხედავად იმისა რომ ანაკლიის პორტი ჯერ კიდევ დაუსრულებელი 

პროექტია, მისი დატვირთვის ერთ-ერთ მთავარ განმაპირობებელ ფაქტორს წარ-

მოადგენს ტრანზიტული ტვირთების ზრდა საქართველოს მეშვეობით აბრეშუმის 

გზაზე, რაც ასევე დამოკიდებულია აღმოსავლეთ-დასავლეთის სატრანზიტო შე-

მაერთებელი კორიდორის შემადგენელი სხვა ქვეყნების ეკონომიკურ მდგომა-

რეობაზეც. ეკონომიკური პროგნოზების საშუალებით აბრეშუმის გზის შემაერ-

თებელ ქვეყნებში მოსალოდნელია მდგრადი ეკონომიკური ზრდა თუმცა უმნიშვ-

ნელო, ამ მხრივ გვაქვს იმედის საფუძველი, რომ ანაკლიის პორტი ფოთისა და 

ბათუმის პორტებთან ერთად შეძლებს გახდეს ის ალტერნატიული საშუალება 

ევროპასა და აზიას შორის, რომელიც გრძელვადიან პერიოდში უზრუნველყოფს 

ტვირთბრუნვის ტრანსპორტირებასა და გადამუშავებას. 

ზოგადად პორტების განვითარება და გაფართოება ძალიან დიდი წინ გადად-

გმული ნაბიჯი იქნება საქართველოსთვის, ვინაიდან დიდი პორტების არსებობა 

დამატებითი შემოსავლებისა და ეკონომიკური გაუმჯობესების საკმაოდ დიდი 

წყაროა. პორტების განვითარების მეშვეობით, შევძლებთ დავამყაროთ კავშირი 

ისეთ ქვეყნებთან, როგორიცაა ჩინეთი და აზიის დიდი ქვეყნები, რომლებიც 

არათუ სხვა გზებს მოძებნიან სატრანზიტოდ, არამედ ისარგებლებენ შავი ზღვი-

თა და ჩვენი პორტებით, ეს კი მნიშვნელოვნად გაზრდის ტვირთბრუნვას, რაც 

საბოლოო ჯამში საკმაოდ დიდი პროგრესია ლოგისტიკის და ტრანსპორტირების 

მიმართულებით. 

2014 წლის 27 ივნისს ხელი მოეწერა ღრმა და ყოვლისმომცველი თავისუ-

ფალი სავაჭრო სივრცის შესახებ შეთანხმებას (DCFTA) და ძალაში შევიდა 2016 

წლის 1 ივლისს. იგი გზას უხსნის საქართველოს ევროკავშირთან მჭიდრო ინტეგ-

რაციისაკენ და ასევე ის ახალისებს რეფორმებს დაკავშირებულს სავაჭრო სფე-

როსთან. 

ეს ხელშეკრულება მიზნად ისახავს ორმხრივი სავაჭრო ურთიერთობების 

განვითარებას, რომელიც ხელს შეუწყობს საქართველოს კონკურენტუნარიანობის 

ამაღლებას ევროპის ბაზარზე. 

მას შემდეგ რაც ხელშეკრულება ამოქმედდა და ევროკავშირის ბაზარი გაიხს-

ნა საქართველოსათვის, 2017 წლის მონაცემებით ევროკავშირში ექსპორტი ჯამში 

16%-ით გაიზარდა, რაც თითქმის 1 755 000 000 დოლარის ექსპორტს გულისხ-

მობს. 

თევზჭერისათვის საჭირო თანამედროვე ტექნოლოგიებისა და აღჭურვილო-

ბის უქონლობა, რაშიც იგულისხმება: ლიცენზიების არქონა, მწირი რესურსები, 

გაუმართავი აღჭურვილობა და მოძველებული თევზჭერის მეთოდოლოგია, განა-

პირობებს საქართველოს დაბალ კონკურენტუნარიანობას სხვა ტექნოლოგიებით 

აღჭურვილ კომპანიებთან შედარებით. შესაბამისად სახელმწიფომ აუცილებლად 

უნდა გასცეს სუბსიდიები, მოიზიდოს ინვესტიციები, შეისყიდოს თევზსაჭერი 

გემები, შეამსუბუქოს ან გაამარტივოს ლიცენზიების მიღების პროცედურები და 

საფასური, აღჭურვოს მეთევზეები სრული ინფორმაციით ლიცენზიის მოპოვების 

წესებისა და პირობების შესახებ, რათა ქართველ მეთევზეებს მისცეს საშუალება 

დაიმკვიდრონ თავი ევროკავშირის ბაზარზე. 

თევზჭერის განვითარება არა მხოლოდ სახელმწიფოს, არამედ მეთევზეების 

პრიორიტეტიც უნდა იყოს, ამიტომ ისინიც აქტიურად უნდა იყვნენ ჩართულნი 

ამ პროცესებში, თუნდაც საკუთარი ნაკლოვანების აღმოფხვრის მიზნით გაერ-

თიანდნენ და საკუთარი რესურსების გამოყენებით, ერთობლივი საწარმო 

ჩამოაყალიბონ. ისინი ერთიანი ძალებით უნდა შეეცადონ თევზჭერის ლიცენ-

ზიის მოპოვებას, რაც საბოლოო ჯამში გამოიწვევს, როგორც მათ დასაქმებას 

საწარმოში, ასევე საქართველოს ექსპორტის ზრდას ბაზარზე. რეგისტრირებულია 

386 სუბიექტი, აქედან აქტიურია სულ 102 მეთევზე, რაც არც თუ ისე სახარბიელო 

მაჩვენებელია, ამიტომ უნდა გაიზარდოს აქტიურ სუბიექტთა რიცხვი. 

ბენგალიის ყურეს სამხრეთ აზიის ქვეყნებისთვის აქვს უზარმაზარი პოტენ-

ციალი, ამ მხრივ ამ ქვეყნებს ნამდვილად გაუმართლათ, რომ მსგავსი მდებარეობა 

გააჩნიათ. მას შემდეგ რაც ლურჯმა ეკონომიკამ მოიკიდა ფეხი ამ ქვეყნებში, ძირი-

თადად უმეტეს მათგანში გაიზარდა მთლიანი შიგა პროდუქტი მოსახლეობის 

ერთ სულზე, რაც კარგი შედეგია. ამასთანავე სამხრეთ აზიის ქვეყნებში თევზჭერა 

გაიზარდა 5%-დან 8%-მდე (WORLD BANK GROUP, UNITED NATIONS). 

ბენგალიის ყურეში თევზჭერის მოცულობით გამოირჩევა ინდოეთი ( 1,2 

მილიონი ტონა ყოველწლიურად), რომელსაც მოსდევს მიანმარი ( 1,1 მილიონი 

ტონა), ბანგლადეში, შრი-ლანკა და ა.შ ინდოეთსა და ბანგლადეშში აღინიშნება 

თევზჭერისა და აკვა კულტურის თანაბარი განვითარება საკმაოდ მაღალ დონეზე 

შრი-ლანკასა და პაკისტანთან შედარებით (იხ. დანართი №2) 

რა თქმა უნდა ბანგლადეშსა და სხვა სამხრეთ აზიის ქვეყნებს შეუძლიათ 

განვითარება და რაც უფრო სწრაფად განვითარდებიან, მით უკეთესია მათთვის. 

მომხმარებლისათვის უკეთესი ხარისხით მიწოდება შესაძლებელია პროდუქციის 

მოცულობისა და ხარისხის გაზრდით. საბოლოო ჯამში ბაზრის წილი გაიზრ-

დება, დამყარდება უკეთესი ფასები და მთლიანი შიდა პროდუქტში ბაზრის 

წილიც გაიზრდება. 

ბოლო წლების განმავლობაში განადგურებული გემების რაოდენობამ საგრძ-

ნობლად იკლო, რაც მიანიშნებს, რომ ხდება მათი მაქსიმალურად გამოყენება 

სხვადასხვა მიმართულებით (ტრანსპორტირება და ა.შ). სარგებლის მიღების 

მხრივ ყველაზე მაღალი მაჩვენებელი აქვთ განვითარებულ ქვეყნებს. 

საქართველოში გემთმფლობელს, რომელსაც სურს კომპანიის დარეგისტ-

რირება, შეუძლია ეს განახორციელოს მოწინავე ევროპულ საზღვაო ქვეყნებში, 

არაბეთის გაერთიანებულ საამიროებში, ოფშორულ იურისდიქციებში ან საქართ-

ველოში. ჩვენი ქვეყნის გარდა ზემოთ ჩამოთვლილი ქვეყნები სართაშორისო 

საზღვაო კრუიზების განმახორციელებელ გემთმფლობელებს უწესებენ გარკ-

ვეულ საგადასახადო შეღავათებს ან სრულიად ათავისუფლებს გადასახადისაგან, 

შესაბამისად ქართველი გემთმფლობელები უპირატესობას ანიჭებენ დაარეგისტ-

რირონ თავიანთი გემები უცხოეთში, რის შედეგადაც საქართველოში არ არის 

დარეგისტრირებული არცერთი გემთმფლობელი, რომელიც ფლობს მსხვილ 

ტონაჟიან საერთაშორისო რეისების განმახორციელებელ გემს(თარიმანაშვილი, 

2017). 

გლობალურად, სანაპირო ტურიზმს უჭირავს ბაზრის ყველაზე მსხვილი სეგ-

მენტი, რომელიც საკმაოდ სწრაფად იზრდება. მდგრადი საზღვაო ტურიზმის 

შექმნით, ჩვენ შეგვიძლია შევქმნათ ახალი სამუშაო ადგილები და შევამციროთ 

სიღარიბე. ტურიზმის განვითარება მხარს უჭერს ადგილობრივ ეკონომიკას. ინ-

ვესტიციების ჩადება ტურიზმის აყვავებაში შეუძლია შეამციროს ფასები და 

გაზარდოს ეკოსისტემის ღირებულება და კულტურული მემკვიდრეობა. 

კერძო სექტორები მობილიზებულები უნდა იყვნენ, რომ მხარი დაუჭირონ 

საზღვაო ტურიზმის განვითარებას, რომელიც საჭიროებს ფინანსურ მხარდაჭე-

რას.  

დიზაინი და კონსტრუქციული სამუშაოები სანაპირო ზოლსა და ზღვის 

არეებში უნდა იყოს ჰარმონიაში სტრუქტურასთან, ხასიათთან და დინამიკასთან 

საზღვაო და სანაპირო ზოლის ნებისმიერ ერთეულში. 

ბოლო წლებში საქართველოს სანაპირო ტერიტორიაზე იმატა ტურისტების 

რაოდენობამ, ასევე აღინიშნება უცხოური ბრენდების სასტუმროებისა და ოჯა-

ხური ჰოსტელების ზრდა, რაც დადებითად მოქმედებს ქვეყნის ეკონომიკის გან-

ვითარებაზე. რა თქმა უნდა საქართველოს აქვს მეტი პოტენციალი განვითარდეს 

ამ მიმართულებით და მიაღწიოს უკეთეს შედეგს. 

 

დასკვნა 

აკვა კულტურა, თევზჭერა, საზღვაო ტვირთების გადაზიდვები, ტრანსპორ-

ტირება და ტურიზმი არის ეფექტიანი გზა შავი ზღვის ეკონომიკურ სარგებლის 

ზრდის ამაღლების ერთ-ერთი ფაქტორი. ჩვენი რეკომენდაცია იქნება ყველა 

საწარმო, პატარა თუ დიდი, ზღვაზე თუ ზღვის ირგვლივ, მიჰყვეს ლურჯი ეკონო-

მიკის განსაზღვრულ კონცეფციას, რათა მიიღონ მაქსიმალური ეკონომიკური 

სარგებელი.  

მენეჯმენტის გადაწყვეტილებები და ინვესტიციები, რომლებიც ფოკუსირე-

ბულია ოკეანეებისა და ზღვების კეთილდღეობაზე, არსებითი მნიშვნელობა აქვს 

იმას თუ როგორ ვაპირებთ სარგებლის მიღებას მდიდარი ბუნებრივი რესურ-

სებისაგან. 

საზღვაო გარემოში აღმოჩენილი ბევრი ბუნებრივი რესურსი, რომლებიც არ 

გამოიყენება შესაბამისად, რისკის ქვეშ აყენებს ეკოსისტემას, საკვების უსაფრთ-

ხოებას და კლიმატის რეგულაციებს. შესაბამისად სახელმწიფო და მოსახლეობა 

უნდა ცდილობდეს მსგავსი ბუნებრივი რესურსების სწორად გამოყენებას.  

სწორედ ის არის „ლურჯი ეკონომიკის“ მიზანი, რომ ზღვებისა და ოკეანეების 

რესურსების გამოყენებით, მოხდეს მოსახლეობისათვის საარსებო საკვების მი-

წოდება, სამუშაო ადგილების ზრდა შესაბამისი დარგების განვითარებით, რაც 

თავისთავდ სიღარიბის დონეს მნიშვნელოვნად შემცირებს. „ლურჯი ეკონომიკა“ 

ხსნის ზღვის ეკონომიკურ პოტენციალს, ამცირებს ოკეანეებისა და ზღვების 

დეგრადირებას, ეკონომიკური სარგებლის მიღების ხარჯზე.  

დანართი №1  

 ბათუმის მონაცემები: 

 
 

ფოთის მონაცემები: 

 
 

დანართი №2 

Annotation 

"Blue Economy" This is the sustainable use of maritime resources for economic 

development, which implies the health of the ocean system and improved performance 

as well as better living conditions. 

On the one hand, blue economy protects, restores and preserves ecosystems, 

maritime resources and biodiversity. This requires the use of renewable energy and 

improved technologies. 

The challenges of sustainable use of marine resources, such as rising sea levels due 

to climate change, frequent extreme weather and rising temperatures, have direct and 

indirect impacts on ocean-related sectors such as fisheries, aquaculture and tourism. 

In order for a country or region to achieve long-term prosperity, it must take care 

of increasing the well-being of its citizens and preserving the environment, especially 

the sea, which is the basis of the blue economy. In this respect Georgia has great potential 

in the form of the Black Sea. The paper discusses and analyzes the economic potential of 

the Black Sea 

Keywords: Blue Economy, Black Sea, Economic Growth, Sustainable Economic 

Development. 

სურსათზე ეკონომიკური ხელმისაწვდომობა აჭარის 

მაგალითზე 
 

მზია შავძე 

ბათუმის შოთა რუსთაველის სახელმწიფო უნივერსიტეტი, 

ეკონომიკისა და ბიზნესის ფაკულტეტი, ეკონომიკა მესამე კურსი 

ელ.ფოსტა: m.shavadze44@gmail.com 

სამეცნიერო ხელმძღვანელი: თამარ ფოლადაშვილი, 

ეკონომიკის დარგობრივი დეპარტამენტის (ბსუ) მოწვეული მასწავლებელი 

 

 

აბსტრაქტი 

საქართველოში მძიმე სოციალური ფონია. საზოგადოებას სურსათზე ხელმი-

საწვდომობის პრობლემა ექმნება, რაც ასახულია „ოქსფამის“, საქართველოს ახალ-

გაზრდა ეკონომისტთა ასოციაციის და სხვა საერთაშორისო და ეროვნულ კვლე-

ვებში. მიღებული შედეგებისა და საქართველოში არსებული სტატისტიკური 

მონაცემების განხილვამ აჩვენა, რომ სტატისტიკა საქართველოში არსებულ რეა-

ლურ სურათს ვერ ასახავს (ამის მიზეზი კი სტატისტიკის წარმოების მეთო-

დოლოგიაა) და მოსახლეობას საარსებო მინიმუმით გათვალისწინებული თანხა 

არ ყოფნის თვიდან თვემდე სამომხმარებლო მინიმუმის დასაკმაყოფილებლად. 

დაბალი შემოსავლები სურსათზე ეკონომიკური ხელმისაწვდომობის პრობლემის 

ერთ-ერთი მთავარი მიზეზია. მეორე ფაქტორი სურსათზე ფასების ზრდაა, რაც 

ძირითადად განპირობებულია ქვეყანაში წარმოების დაბალი დონით.  

იმის დასადგენად თუ რა სიტუაციაა აჭარაში, სამეცნიერო კონფერენციის 

ფარგლებში ჩავატარეთ რაოდენობრივი გამოკითხვა, რომელშიც 90-მა ადამიანმა 

მიიღო მონაწილეობა. კვლევის შედეგების განხილვამ აჩვენა, რომ მოსახლეობის 

შემოსავლები არაა საკმარისი მათი ოჯახების საჭიროებების დასაკმაყოფილებ-

ლად. რაც უფრო მეტია ოჯახის წევრთა რაოდენობა, მით უფრო უჭირთ ოჯახის 

რჩენა. ასევე ოჯახის შენახვა პრობლემას წარმოადგენს მათთვის, ვისაც რამო-

დენიმე არასრულწლოვანი ჰყავს. სპეციალური საჭიროებების მქონე პირების 

მოსავლელად ოჯახებს თანხები არ ჰყოფნით, მიუხედავად ოჯახის შემოსავლის 

სიდიდისა. ასევე აჭარის მოსახლეობის რაციონი მდიდარია ხილითა და რძის 

პროდუქტებით, მაგრამ განიცდის ხორცის ნაკლებობას. 

საკვანძო სიტყვები: სურსათზე ეკონომიკური ხელმისაწვდომობის პრობ-

ლემა, წარმოების დაბალი დონე, სურსათზე ფასების ზრდა. 

შესავალი 

საქართველოში სოციალური პრობლემები ყოველთვის აქტუალური თემაა 

და ზოგიერთი მათგანი დროთა განმავლობაში უცვლელი რჩება. მათ შორის 

სურსათზე ხელმისაწვდომობის პრობლემა საკმაოდ მწვავედ დგას. სტატისტი-

კური მონაცემებით ქვეყნის ეკონომიკურ და სოციალურ მდგომარეობაზე ბევრი 

რამის თქმა შეიძლება. ეკონომისტებისა და სხვა მკვლევარების შეფასებებით, 

ზემოთ აღნიშნული სტატისტიკური ინფორმაცია ხშირად რეალობას ზუსტად 

ვერ ასახავს. ამიტომაც საჭიროა სურსათზე ხელმისაწვდომობასთან დაკავშირე-

ბული კვლევების მონაცემების შედარება საქართველოს სტატისტიკის ეროვნუ-

ლი სამსახურის მონაცემებთან და ცდომილებების მიზეზების ძიება. ჩვენს 

შემთხვევაში აღებულია „ოქსფამის“ 2014 წლის ზაფხულში ჩატარებული კვლევა.  

 

საქართველოში არსებული მდგომარეობის სტატისტიკური მიმოხილვა 

საქართველოს სტატისტიკის ეროვნული სამსახურის (საქსტატი, 2019) მონა-

ცემებით ქვეყანაში საშუალო ოჯახს თვეში 304 ლარად შეუძლია არსებობა, ხოლო 

საშუალო მომხმარებლის საარსებო მინიმუმი 160.5 ლარია. ამავე მონაცემების 

მიხედვით საქართველოში ხუთსულიან ოჯახს თვეში 361.2 ლარად შეუძლია 

გაიტანოს თავი. სტატისტიკის ეროვნულმა სამსახურმა გამოაქვეყნა 2019 წლის 

მარტის თვის საარსებო მინიმუმის მაჩვენებლები, რის მიხედვითაც შრომისუ-

ნარიანი მამაკაცის საარსებო მინიმუმი 181.2 ლარს შეადგენს. უნდა აღინიშნოს, 

რომ ეს მაჩვენებელი წინა თვის ანალოგიურ მაჩვენებელთან შედარებით 

გაზრდილია 2.1 ლარით.  

როცა ამ მონაცემებს ჩვენს ყოველთვიურ ხარჯებს ვადარებთ გვეჩვენება, რომ 

ამ თანხით შეუძლებელია აუცილებელი პროდუქტებისა დ მომსახურების შეძენა 

და რომ იგი მინიმალურ მოთხოვნილებებსაც ვერ დააკმაყოფილებს. თუმცა 

დღეისათვის სამომხმარებლო კალათაში შედის 305 დასახელების სხვადასხვა 

საქონელი და მომსახურება. იგი ითვალისწინებს სურსათს, უალკოჰოლო და 

ალკოჰოლურ სასმელებს, თამბაქოს, ტანსაცმელს, ფეხსაცმელს, საცხოვრებელ 

სახლს და მის მოვლა-შეკეთებას (მათ შორის ავეჯი, სახლის მორთულობა, 

საოჯახო ნივთები), კომუნალურ გადასახადებს, ჯანმრთელობის დაცვას, ტრანს-

პორტს, კავშირგაბმულობას, დასვენებას, გართობას, კულტურას, განათლებას, 

სასტუმროში განთავსებას, კაფეებსა და რესტორნებში კვებას, ჰიგიენურ საშუა-

ლებებს, პირად ნივთებს, დაზღვევას, საფინანსო მომსახურებას და სხვა სახის 

მომსახურებებს. ფაქტია, საარსებო მინიმუმის გაანგარიშებისას ყველა პროდუქტი 

და მომსახურება გათვალისწინებულია, რაც საშუალო ადამიანს ერთი თვის 

განმავლობაში შეიძლება დასჭირდეს. მაგრამ საზოგადოების აზრით, საარსებო 



88 

 

მინიმუმი არაა საკმარისი სრულფასოვანი არსებობისათვის (ან ყოველთვიური 

საჭიროებების დასაკმაყოფილებლად) მეტიც მათ ეს თანხა სურსათის შესაძენა-

დაც არ ყოფნით. ამას მოწმობს „ოქსფამის’’ კვლევა, რომელიც 2014 წლის ზაფ-

ხულში ჩატარდა (ოქსფამი, 2014). კვლევამ მნიშვნელოვან საკითხებზე საგანგაშო 

შედეგები გამოავლინა. მთლიანი მოსახლეობის მხოლოდ 1/3 მოიხმარს რკინით 

მდიდარ ხორცის პროდუქტებს, ასაკოვანი მოსახლეობის მხოლოდ 24-25%-ს 

მიუწვდება ხელი ცხოველური წარმოების პროდუქციაზე. ასევე ჩვენი მოსახლეო-

ბის 61% ხორცეულისა და თევზეულის დეფიციტს განიცდის, 45% - ხილის და 

ბოსტნეულის, 20% რძის ნაწარმს ვერ იღებს საკმარისი რაოდენობით. ოჯახების 

14% კი სისტემატურად სესხულობს ფულს სურსათის შესაძენად. საქართველოს 

მოსახლეობის 50%-ს სურსათზე მატერიალური ხელმისაწვდომობის პრობლე-

მები აქვს.  

სურსათზე ხელმისაწვდომობის დაბალ დონეს ბევრი ფაქტორი განაპირო-

ბებს. უმთავრესად კი დაბალი შემოსავლები. პირველადი წყაროების მოკვლევის 

საფუძველზე, შეგვიძლია ვთქვათ, რომ ჩვეულებრივი მუშაკის შრომის ანაზღაუ-

რება საქართველოში ძალიან დაბალია. სახელმწიფო სექტორსა და მცირე და 

საშუალო ბიზნესში ხელფასები დაბალია, ხოლო მსხვილ ბიზნესში მაღალი. 

აღნიშნულის საპირისპირო სურათს გვაძლევს საქართველოს სტატისტიკის 

ეროვნული სამსახურის გასული წლის მონაცემები. საქართველოში საშუალო 

ხელფასი 1 122.5 ლარია, რაც საარსებო მინიმუმს დაახლოებით 6-ჯერ აღემატება. 

მაგრამ საშუალო ხელფასი არ ნიშნავს, რომ ყველა მუშაკს მსგავსი ან ტოლი 

ანაზღაურება აქვს. საშუალოს გამოთვლისას შესაძლებელია მიღებული შედეგი 

რეალობას მკვეთრად ასცდეს. დავუშვათ 6 ადამიანიდან 2-ს 2 000 ლარი აქვს 

ხელფასი, ხოლო დარჩენილ 4-ს - 500. მათი საშუალო ხელფასი იქნება 1 000 ლარი. 

ამ მაგალითიდან ნათლად ჩანს - შეიძლება მოსახლეობის მცირე ნაწილის 

ყოველთვიური ანაზღაურება ძალიან მაღალი იყოს, ხოლო დანარჩენის 4-ჯერ და 

მეტჯერაც დაბალი, მაგრამ საშუალოს გამოთვლისას უკიდურესობები აღარ ჩანს. 

2017 წლისთვის საქართველოში ჯინის კოეფიციენტი 0.4-ის ტოლი იყო (2018 

წლის მონაცემი ჯერ არ არის გამოქვეყნებული). ჯინის კოეფიციენტი მოსახლეო-

ბის შემოსავლებს შორის უთანასწორობის მაჩვენებელია. ინდექსის მნიშვნელობა 

იცვლება 0-დან 1-მდე და რაც უფრო უახლოვდა 1-ს, მით მეტია სოციალური 

უთანასწორობა. ძალიან მაღალი ანაზღაურების მქონე მოსახლეობა, რომელთა 

რიცხვი არც ისე დიდია, გადაწონის დაბალი ანაზღაურების მქონე მოსახლეობას, 

მიუხედავად მათი სიმრავლისა (რაც ლორენცის მრუდით კარგადაა ნაჩვენები). 

საბოლოო ჯამში, მართალია მათემატიკური გაანგარიშება სწორია, მაგრამ 

მიღებული შედეგი არ ასახავს რეალობას. ასევე გასათვალისწინებელია, რომ ეს 

არის ნომინალური საშუალო ხელფასი და ეროვნული ვალუტის გაუფასურებაც 

მნიშვნელოვან ფაქტორად გვევლინება. ამავდროულად, 2017 წლის მონაცემებით 

(2018 წლის მონაცემები ჯერ არ გამოქვეყნებულა) საქართველოს მოსახლეობის 

21.9% სიღარიბის აბსოლუტურ ზღვარს ქვემოთ იმყოფებოდა და დამოკიდებული 

იყო საარსებო შემწეობასა და პენსიაზე. საქსტატის მიხედვით, გასულ 2018 წელს 

უმუშევრობის დონე 12.7% იყო, თუმცა ეს სულაც არ ნიშნავს იმას, რომ მოსახ-

ლეობის დარჩენილი ნაწილი დასაქმებული იყო და მით უფრო იმას, რომ მათი 

საშუალო ხელფასი დაახლოებული 1 122.5 ლარს უტოლდებოდა. საქმე იმაშია, 

თუ ვის მიიჩნევს სტატისტიკის ეროვნული სამსახური სტატისტიკის წარმოე-

ბისას დასაქმებულად. 

  დასაქმებულად ითვლება „15 წლის და უფროსი ასაკის პირი, რომელიც 

გამოკითხვის მომენტის წინა 7 დღის განმავლობაში მუშაობდა (სულ 

მცირე, ერთი საათი მაინც) შემოსავლის (ხელფასის, ნატურალური შემო-

სავლის, მოგების და ა.შ.) მიღების მიზნით, ეხმარებოდა უსასყიდლოდ 

სხვა შინამეურნეობის წევრს, ან რაიმე მიზეზით არ იმყოფებოდა სამ-

სახურში, თუმცა ფორმალურად ირიცხებოდა მომუშავედ. 

 თვითდასაქმებულად ითვლება - „მესაკუთრის საქმიანობა საანგარიშო 

პერიოდში, მოგების ან ოჯახური შემოსავლის (ფულით ან ნატურით) 

მიღების მიზნით, აგრეთვე ოჯახურ საწარმოში/მეურნეობაში უსასყიდ-

ლოდ მომუშავე პირი“ (მერაბ ვანიშვილი, 2015) 

ამ დებულებების გათვალისწინებით თვითდასაქმებულად ითვლება სოფ-

ლის ნებისმიერი მცხოვრები, რომელიც ეწევა ფერმერულ მეურნეობას და როცა 

საქართველოს მოსახლეობის 42.8% (მოსახლეობის 2014 წლის საყოველთაო აღწე-

რის მიხედვით) სოფლად ცხოვრობს უმუშევრობის ასეთი დაბალი დონე არაა 

გასაკვირი. სოფლის მეურნეობაში დაბალი პროდუქტიულობა და მცირე შომო-

სავალია, ეს კი ძირითადად განპირობებულია ამ სფეროს განვითარებისა და 

წარმოების პროცესში მექანიზაციის შედარებით დაბალი დონით და სხვა რიგი 

მიზეზებით.  

 

რაოდენობრივი კვლევის მეთოდოლოგია და მიზნები 

საკითხის შესწავლის პროცესში აღმოჩნდა, რომ სურსათზე ეკონომიკური 

ხელმისაწვდომობის კვლევა ბოლო პერიოდში არ ჩატარებულა და ამ საკითხით 

არ დაინტერესებულა მკვლევართა დიდი ნაწილი. მიუხედავად თემის აქტუა-

ლობისა და პრობლემატურობისა, ძალიან ცოტა ოფიაციალური კვლევაა ჩატა-

რებული, რომელსაც შეიძლება დავეყრდნოთ საკითხის განხილვისას. მათ შორის 

ყველაზე ახალი 2014 წელს „ოქსფამის“ მიერაა ჩატარებული, რომლის შედეგებიც 

განვიხილეT. ასევე არაა გამოკვლეული რა სიტუაციაა საქართველოს ცალკეულ 

რეგიონში. სწორედ ამიტომ აჭარის რეგიონში ჩავატარეთ რაოდენობრივი კვლევა 

„სურსათზე ეკონომიკური ხელმისაწვდომობა“ 

კვლევის ძირითადი ამოცანებია: 

 აჭარის მოსახლეობის შემოსავლების ოდენობის დადგენა; 

 ძირითადად რა არის აჭარის მოსახლეობის შემოსავლის წყარო. 

 რამდენად არის დამოკიდებული სურსათზე ხელმისაწვდომობა ოჯახის 

წევრებისა და არასრულწლოვანთა რაოდენობაზე; 

 იღებს თუ არა აჭარის მოსახლეობა საკმარის ხილს, რძის პროდუქტებსა 

და ხორცს; 

 უწევთ თუ არა მათ შიმშილობა უსახსრობის გამო. 

 

რაოდენობრივი კვლევის ანალიზი და შედეგები  

აჭარა ეკონომიკურად ყველაზე ძლიერი რეგიონია საქართველოში და საინ-

ტერესოა როგორია სურსათზე ხელმისაწვდომობის საკითხი რეგიონში. ამის და-

სადგენად ჩავატარეთ რაოდენობრივი კვლევა Google questionnaire–ის გამო-

ყენებით. რადგანც საკითხი მეტად სოციალურია და ყველა ფენისთვის ერთნაი-

რად საჭირო, კითხვარი გავავრცელეთ სხვადასხვა სოციალური ქსელის მეშვეო-

ბით. ამით, გავზარდეთ შესაძლებლობა, რომ ყველას, ვისთვისაც საკითხი 

სენსიტიური იყო, მიეღო კვლევაში მონაწილეობა. კითხვარის შედგენის შემდეგ, 

სატესტო რეჟიმში დაეგზავნა 7 რესპოდენტს, მათგან მიღებული შენიშვნები და 

რეკომენდაციები იქნა გათვალისინებული და კითხვარი ჩაეშვა აქტიურ რეჟიმში. 

გამოკითხვა მიმდინარეობდა 10 დღის განმავლობაში. სულ შევსებული იქნა 137 

ანკეტა. მათი დამუშავების პარალელურად, გამოვლენილი ხარვეზებისა და 

შემჩნევების გამო, ისეთი მიზეზების გათვალისწინებით, როგორიცაა არასწორად 

შევსებული ან დაუსრულებელი ანკეტა, მოქალაქე, რომელიც არ იყო სრულწლო-

ვანი ან არ ცხოვრობდა აჭარის რეგიონში, და კვლევისთვის ხელისშემშლელ სხვა 

მიზეზთა გამო 47 რესპოდენტის პასუხი ანულირდა.  

შედეგების მოსამზადებლად გავითვალისწინეთ 90 რესპოდენტი. რესპო-

დენტთა 31.1%-მა განაცხადა, რომ მათი ოჯახის 2 წევრია დასაქმებული (კითხვაში 

მოცემული იყო დასაქმებულის განსაზღვრება), 22.2% - არცერთი წევრი არ არის 

დასაქმებული, 20% - ერთი წევრი, 16.7% - 3 წევრი, 10% - 4 და მეტი (დიაგრამა 

იხილეთ დანართი 1.) გამოკითხული ოჯახების შემოსავლების ძირითად წყაროს 

წარმოადგენს ოჯახის წევრების ხელფასი, კერძო ბიზნესიდან მიღებული შემოსა-

ვალი, სოფლის მეურნეობა და პენსია. კვლევამ აჩვენა, რომ თვიური შემოსავლები 

აჭარის რეგიონში მცხოვრები ოჯახებისთვის საკმაოდ მაღალია. 36.7%-ის ყოველ-

თვიური შემოსავალი აჭარბებს 1500 ლარს, 27.8%-ის შემოსავლები 501-1000 

ლარის ფარგლებშია, 13.3% - 301-500 ლარის ფარგლებში, 12.2% - 1001-1500 ლარის 

ფარგლებში, 8.9% - 100-300 ლარის ფარგლებში (დიაგრამა იხილეთ დანართი 2), 

მიუხედავად მაღალი ანაზღაურებისა, რესპოდენტთა 71.1%-ი აღნიშნავს, რომ არ 

ყოფნის ყოველთვიური შემოსავალი საკვების, მედიკამენტების, ექიმის მომსა-

ხურების, ტანსაცმლის და სხვა პირველადი მოთხოვნილების პროდუქტისა და 

მომსახურების შესაძენად. გამოკითხულთა 65.6%-ს კი სურსათის შესაძენად 

ფულის სესხად აღება უხდება. 

რაც შეეხება კვებით რაციონს, გამოკითხულთა 30%-ს თვეში რამოდენიმეჯერ 

აქვთ ოჯახში ხორციანი კერძი, 23.3%-ს - კვირაში რამოდენიმეჯერ, 21.1%-ს - 

კვირაში ერთხელ, 1.1%-ს - ყოველდღე, ხოლო სხვებს უჭირთ პასუხის გაცემა. 

43.3% ოჯახში ყოველდღიურად მიირთმევს რძის პროდუქტს, 33.3% - კვირაში 

რამოდენიმეჯერ, 10% - თვეში რამოდენიმეჯერ, 5.6% - კვირაში ერთხელ, ხოლო 

სხვებს უჭირთ პასუხის გაცემა. 42.2% ხილს კვირაში რამოდენიმეჯერ მიირთმევს, 

36.7% - ყოველდღე, 12.2% - თვეში რამოდენიმეჯერ, 3.3% - კვირაში ერთხელ, 

ხოლო სხვებს უჭირთ პასუხის გაცემა. 

კითხვაზე ერთი წლის განმავლობაში ყოფილა თუ არა ერთი დღე მაინც, როცა 

ოჯახის რომელიმე წევრმა ვერ მიიღო საკვები, რადგან არ ჰქონდათ საკმარისი 

ფული, რესპოდენტთა 2.2%-მა განაცხადა, რომ ასეთი რამ ხშირად ხდება, 10%-

თვის - ხანდახან და 87.8-თვის ასეთი შემთხვევა არ ყოფილა. 

2 ან 3 სულიან ოჯახებს, რომლებსაც არ ყავთ არასწრულწლოვანი ოჯახის 

წევრი, არც სპეციალური საჭიროებების მქონე პირი და მათი ყოველთვიური შე-

მოსავალი აღემატება 1000 ლარს ძირითადად ყოფნით ეს თანხა, აქ შეგვიძლია 

ვივარაუდოთ, რომ ჩვილბავშვიანთა და მცირეწლოვანთა ოჯახებს პრობლემა 

წარმოექმნებათ ბავშვის შეძენის შემდეგ, რაც მიგვითითებს იმაზე, რომ მცირე-

წლოვანთა კვება და მათი მედიკამენტებით უზრუნველყოფა ძალიან დიდ 

ტვირთად აწვება ოჯახებს.  

ყველა რესპოდენტმა, ვისაც ყავს სპეციალური საჭიროებების მქონე პირი 

ოჯახში, განაცხადა, რომ არ ყოფნით ყოველთვიური შემოსავალი მის მოსავლე-

ლად და მედიკამენტების შესაძენად. აქ მივდივართ კიდევ ერთ პრობლემასთან. 

რომლის წინაშეც ქართული საზოგადოება დგას, საქართველოში მედიკამენტების 

ფასები ძალიან მაღალია. 

საბედნიეროდ ყველა სოფლად მცხოვრებმა რესპოდენტისთვის არ ყოფილა 

ერთი წლის განმავლობაში ერთი დღე მაინც, როცა ოჯახის რომელიმე წევრმა ვერ 

მიიღო საკვები, რადგან არ ქონდათ საკმარისი ფული, მიუხედავად იმისა, რომ 

ზოგიერთ მათგანს სურსათის შესაძენად ფულის სესხად აღება უწევდა. 

ჩვენს მიერ ჩატარებული კვლევის შედეგებიდან გამომდინარე აჭარის მოსახ-

ლეობის შემოსავლები საკმაოდ მაღალია, თუმცა იგი მაინც არაა საკმარისი მათი 

ყოველთვიური მოთხოვნილებების დასაკმაყოფილებლად და მათ უმეტესობას 

სურსათის შესაძენად ჭირდება ფულის სესხად აღება. რაც შეეხება კვების რა-

ციონს, ისინი საკმარისი რაოდენობით იღებენ ხილსა და რძის პროდუქტებს, 

მაგრამ მათ რაციონში ნაკლებად შედის ხორცი. 

გამოკითხულთა 90%-ის ყოველთვიური შემოსავალი აღემატება სამომხმა-

რებლო მინიმუმს, მაგრამ მათი ძირითადი ნაწილისთვის ეს თანხა არაა საკმარისი 

სურსათის, მედიკამენტების, ექიმის მომსახურებისა და სხვა პირველადი მოხმა-

რების პროდუქციის შესაძენად. შესაბამისად, სოციალურად დაუცველი მოსახ-

ლეობა, რომელიც დამოკიდებულია საარსებო შემწეობაზე ან პენსიაზე, ვერ შეი-

ძენს სურსათსა და სხვა აუცილებელ პროდუქტსა და მომსახურებას. 

 

 

დასკვნა 

კვლევის განხორციელების შეზღუდული დროისა და არეალის გამო, ჩვენი 

კვლევის განზოგადება არ მიგვაჩნია მართებულად, რაც კვლევის ლიმიტაციას 

წარმოადგენს. თუმცა აღნიშნული ნაშრომი არის პირველი მცდელობა რეგიონში 

დაწყებული იქნას მსგავსი ტიპის კვლევები, რაც ესოდენ მნიშვნელოვანია ყველა 

სოციალური ფენის ადამიანისთვის. აქვე უნდა აღინიშნოს, რომ ჩვენი გამო-

კითხვის ზოგიერთი მაჩვენებელი ემთხვევა „ოქსფამის“ კვლევის შედეგებს, რაც 

კვლევის სანდოობასა და რელევანტურობაზე მეტყველებს. 

„ოქსფამის“ კვლევამ და მონიტორინგმა აჩვენა, რომ საქართველოში სურ-

სათზე ეკონომიკური ხელმისაწვდომობის პრობლემა მწვავედ დგას. მიუხედავად 

დადებითი სტატისტიკური მაჩვენებლებისა: საშუალო ხელფასი საკმაოდ 

მაღალია, უმუშევრობის და ინფლაციის დონე ნორმის ფარგლებშია და საარსებო 

მინიმუმში ადამიანისთვის საჭირო ყველა პროდუქტი და მომსახურებაა შესული, 

მოსახლეობის შემოსავლები მაინც არაა საკმარისი ყოველთვიურად თავის გასა-

ტანად. ამის ძირითადი მიზეზი კი სამომხმარებლო ფასების ზრდა და დაბალი 

შემოსავლებია. ქვეყნის მომხმარებლური ეკონომიკა აუარესებს მდგომარეობას, 

რაც სურსათის ფასებს არასტაბილურს ხდის. ასევე შიდა წარმოების დაბალი დო-

ნეც მოქმედებს დასაქმებაზე, რაც პირდაპირაა დაკავშირებული შემოსავლებზე. 

ერთი სიტყვით, ეს ყველაფერი ჯაჭვურ კავშირშია და ერთმანეთზე ზემოქმედებს. 



93 

 

ჩვენს მიერ ჩატარებული კვლევის შედეგებმა ცხადყო, რომ სურსათზე 

ხელმისაწვდომობის პრობლემა აჭარის მოსახლეობასაც აწუხებს. მართალია მათი 

შემოსავლები ძირითადად 1 500 ლარზე მეტია, მაგრამ ეს არაა საკმარისი მათი 

სრულფასოვანი არსებობისათვის და მათ სურსათის შესაძენად ფულის სესხად 

აღება უწევთ. თანაც მათი შემოსავლები ბევრად აღემატება სამომხმარებლო კალა-

თის ღირებულებას. თუმცა ამის მიუხედავად, საბედნიეროდ, აჭარის მოსახ-

ლეობა შიმშილობის ზღვარზე არ იმყოფება და საკმარისი რაოდენობის ხილს და 

დანართი 1.  

 
 

დანართი 2.  

 
 

 

22.20%
20%

31.10%

16.70%

10%

გთხოვთ, მიუთითოთ ოჯახის რამდენი წევრი იღებდა 

ანაზღაურებას გარკვეული სამუშაოს სანაცვლოდ 

გასული 1 კვირის განმავლობაში ან/და ჩართულია 

სოფლის მეურნეობაში?

არცერთი 

დასაქმებული

1 დასაქმებული

2 დასაქმებული

3 დასაქმებული

მეტი

1.10%

8.90%

13.30%

27.80%

12.20%

36.70%

საშუალოდ რამდენია თქვეენი ოჯახის 

თვიური შემოსავალი?

501-1000 ლარი

Abstract 

There is a poor social background in Georgia. Some type of society has a problem of 

accessing food. The problem is widely explained in "Oxfam" studies, as well as in other 

international and national papers. Discussion obtained by the researchers and statistical 

data in Georgia has shown that statistics do not reflect the actual picture of Georgia (the 

reason is mainly connected to methodology). Food accessibility is connected with several 

major issues, such as: Low income and income inequality; Increased prices of food and 

etc. In order to research food economic accessibility in Adjara, we conducted a survey in 

which questioned 90 respondents. The survey results showed that the income of the 

population is not enough to satisfy the needs of their families. The greater the number of 

family members, the more difficult it is to satisfy with food. The family needs increase 

for those who have some minor children. Regardless of income, food economic 

accessibility is the issue for the families that have members with special needs. The daily 

products usually includes with fruit and milk products and there is a lack of meat and 

other products.  

Key words: economic accessibility of food; Low income and income inequality; 

Increased prices of food;  

ბიზნესის ადმინისტრირების სექცია 

 

 

მცირე ბიზნესის საგადასახადო რეფორმის პირველადი 

შედეგები 
 

ივანე ბაკურაძე 

ბათუმის შოთა რუსთაველის სახელმწიფო უნივერსიტეტის 

ეკონომიკისა და ბიზნესის ფაკულტეტის, ეკონომიკა, (მაგ.) მეორე კურსი, 

ელ.ფოსტა: 61001087227@bsu.ge 

სამეცნიერო ხელმძღვანელი: ეკატერინე შაინიძე, 

საბუღალტრო აღრიცხვის, აუდიტისა და საგადასახადო საქმის 

დარგობრივი დეპარტამენტის მოწ. მასწ. 

 

 

აბსტრაქტი 

საგადასახადო კანონმდებლობის სრულყოფა და გამარტივება ჩვენი ქვეყნი-

სათვის მუდამ აქტუალურია. საგადასახადო ადმინისტრირების სისტემამ უნდა 

შეასრულოს ორი მნიშვნელოვანი ამოცანა - უზრუნველყოს ბიუჯეტის შემოსავ-

ლების მობილიზება და ხელი შეუწყოს მეწარმეობის განვითარებას. სწორედ ამ 

ორი ამოცანის შესრულებისას ე.წ. „ოქროს შუალედის“ პოვნა მუდმივი ზრუნვის 

საგანია საკანონმდებლო ცვლილებების ინიცირებისას. 

წინამდებარე ნაშრომში განვიხილავთ გასულ წელს ჩვენს ქვეყანაში განხორ-

ციელებულ მცირე ბიზნესის საგადასახადო რეფორმას და მის პირველად შედე-

გებს, როგორც ბიუჯეტის შემოსავლების მობილიზების, ისე მეწარმეთა საგადასა-

ხადო ტვირთის შემსუბუქების თვალსაზრისით. რამდენადაც საკანონმდებლო 

ცვლილება რამდენიმე თვის წინ ამოქმედდა, ვფიქრობთ, აღნიშნული საკითხის 

შესწავლა საინტერესო და მნიშვნელოვანია რეფორმის შეფასების მიზნით.  

საკვანძო სიტყვები: მცირე ბიზნესი, რეფორმა, საშემოსავლო გადასახადი, 

შედეგები 

 

 

შესავალი 

საქართველოში ნებისმიერი საკანონმდებლო ცვლილება დიდ ინტერესს იწ-

ვევს როგორც გადამხდელების, ისე ექსპერტების მხრიდან. მსგავსი საკითხები 

მსჯელობის საგანი ხდება. ამდენად, საგადასახადო კანონმდებლობაში მნიშვნე-

ლოვანი ცვლილებების შედეგების შესწავლა მეტად მნიშვნელოვანია, რამდენა-

დაც აღნიშნულ სფეროში წარუმატებელი რეფორმებიც მრავლად განხორციე-

ლებულა. ამდენად, აუცილებელია, პირველადი შედეგების საფუძველზე მოხდეს 

შესწავლა, რამდენად შეუწყო ხელი მცირე ბიზნესის საგადასახადო რეფორმის 

ფარგლებში განხორციელებულმა საკანონმდებლო ცვლილებებმა დასახული 

მიზნის მიღწევას და სრულდება თუ არა გადასახადების მასტიმულირებელი 

ფუნქცია. რადგანაც, რეფორმა ძალაში შევიდა 10 თვის წინ, მისი პირველადი 

შედეგების შეფასება მნიშვნელოვანი სიახლე იქნება. 

2018 წლის 1 ივლისიდან საქართველოს საგადასახადო კოდექსში ცვლი-

ლების შეტანის შესახებ საქართველოს კანონი (N2391-IIს, 30.05.2018), რომლითაც 

შეიცვალა მცირე ბიზნესის სტატუსის მქონე პირთა საშემოსავლო გადასახადით 

დაბეგვრის წესი. საკანონმდებლო ცვლილების ინიცირებისას საქართველოს 

მთავრობის მიერ პარლამენტში წარდგენილ განმარტებით ბარათში აღნიშნულია, 

რომ კანონპროექტის მიღების მიზეზი და მიზანია მცირე ბიზნესის დაბეგვრის 

რეგულაციების ცვლილება და ამ კატეგორიის გადამხდელთათვის საგადასახადო 

ტვირთის შემსუბუქება, რაც დადებითად იმოქმედებს აღნიშნულ პირთა ფინან-

სურ მდგომარეობაზე. ამასთან, წინასწარი პროგნოზით რეფორმის შედეგად გა-

დასახადების სახით მისაღები წლიური შემოსავალი მცირდებოდა დაახლოებით 

40 მლნ. ლარით. 

რამდენადაც აღნიშნული კვლევის მიზანი მცირე ბიზნესის საგადასახადო 

რეფორმის პირველადი შედეგების შესწავლაა, კვლევის ამოცანებად გვესახება 

შემდეგი: 

- რეფორმის პირობებში საგადასახადო შემოსავლების ზრდის/შემცირების 

დინამიკის შესწავლა. კვლევის შედეგების შესაფასებლად აღნიშნული ტენდენ-

ციის შესწავლას დიდი მნიშვნელობა ენიჭება; 

- რეფორმის გავლენის შესწავლა სხვადასხვა საქმიანობის განმახორციე-

ლებელი მცირე ბიზნესის სტატუსის მქონე პირების საქმიანობაზე; 

- კვლევის შედეგებიდან გამომდინარე, რეკომენდაციების შემუშავება კა-

ნონმდებლობის სრულყოფის ან/და მისი ოპტიმალურად გამოყენების მიმარ-

თულებით.  

კვლევის პროცესში გამოყენებული იქნება სტატისტიკური და ეკონომიკური 

ანალიზის მეთოდები.  

კვლევის შედეგები მოგვცემს პირველად ინფორმაციას რეფორმის წარმატე-

ბისა თუ წარუმატებლობის შესახებ, საშუალება გვექნება შევისწავლოთ აღნიშ-

ნულის მიზეზები და შევიმუშავოთ რეკომენდაციები. 

ძირითადი ნაწილი 

2018 წლის 1 ივლისიდან საქართველოს საგადასახადო კოდექსში შესული 

ცვლილებით მნიშვნელოვნად შეიცვალა სპეციალური დაბეგვრის ერთ-ერთი 

რეჟიმის - მცირე ბიზნესის სტატუსი მქონე პირთა დაბეგვრის წესი. რეფორმის 

ამოქმედებამდე აღნიშნული სტატუსი ენიჭებოდა მეწარმე ფიზიკურ პირებს, 

რომელთა ერთობლივი შემოსავალი კალენდარული წლის განმავლობაში არ 

აღემატებოდა 100 000 ლარს. მცირე ბიზნესის დასაბეგრი შემოსავალი იბეგრე-

ბოდა 3%-ით, თუ მცირე ბიზნესის სტატუსის მქონე მეწარმე ფიზიკურ პირს ჰქონ-

და ერთობლივი შემოსავლის მიღებასთან დაკავშირებული ერთობლივი შემო-

სავლის 60 პროცენტის ოდენობის ხარჯების (გარდა დაქირავებულზე დარიც-

ხული ხელფასის ხარჯისა) დამადასტურებელი დოკუმენტები, სხვა შემთხვევაში 

კი - 5%-ით. ამასთან, დღგ-ს გადამხდელად დარეგისტრირება სტატუსის გაუქ-

მების საფუძველი იყო. საშემოსავლო გადასახადის დეკლარირება ხდებოდა 

წლიური დეკლარაციის წარდგენის გზით. 

საკანონმდებლო ცვლილების ამოქმედების შემდეგ მცირე ბიზნესის სტატუ-

სის მქონე მეწარმე ფიზიკურ პირთა დასაშვები ზღვარი გაიზარდა წელიწადში 500 

000 ლარამდე, დასაბეგრი შემოსავალი იბეგრება 1%-ით, ასევე, მოქმედებს 3%-

იანი განაკვეთი, თუ ეკონომიკური საქმიანობიდან მიღებულმა მისმა ერთობ-

ლივმა შემოსავალმა 500 000 ლარს გადააჭარბა. პირი ამ განაკვეთით იბეგრება 

შესაბამისი თვის (ერთობლივი შემოსავლის 500 000-ლარიანი ზღვრის გადაჭარ-

ბების დაფიქსირებისთვის) დასაწყისიდან კალენდარული წლის დასრულებამდე. 

სტატუსის მინიჭება ხდება დამატებული ღირებულების გადასახადის გა-

დამხდელებისთვისაც. მისი გაუქმების საფუძველი კი არის 500 000 ლარიანი 

ზღვრის გადაჭარბება ორი კალენდარული წლის მიხედვით (იგულისხმება თითო 

კალენდარულ წელში ზღვრის გადაჭარბება). 

შეიცვალა დეკლარირების წესით, ნაცვლად წლიური დეკლარირებისა, 

აღნიშნული სტატუსის მქონე პირები ვალდებულნი არიან მოახდინონ 

ყოველთვიური დეკლარირება არაუგვიანეს საანგარიშო თვის მომდევნო თვის 15 

რიცხვისა და ამავე ვადაში გადაიხადონ გადასახადი. ამასთან, ისინი მიმდინარე 

გადასახდელებს აღარ იხდიან. 

მნიშვნელოვანია აღინიშნოს, რომ რადგან აღნიშნული საკანონმდებლო 

ცვლილება ძალაში შევიდა 2018 წლის 1 ივლისიდან, 2018 წლის იანვრიდან ივნი-

სის ჩათვლით პერიოდში მიღებული შემოსავლები დაექვემდებარა ძველი წესით 

დაბეგვრასა და წლიურ დეკლარირებას არაიგვიანეს 2019 წლის 1 აპრილისა. 

საინტერესოა რეფორმის შედეგების შესწავლა მოვახდინოთ პრაქტიკული 

მაგალითების საფუძველზე, რისთვისაც გამოვიყენებთ რამდენიმე გადამხდელის 

ფაქტიურ მონაცემებს.  

პირველ შემთხვევაში განვიხილავთ მეწარმე ფიზიკურ პირს, რომელსაც 

მცირე ბიზნესის სტატუსი მიენიჭა 2018 წლის 1 აგვისტოდან და მისი საქმიანობის 

სფეროა სასტუმროს მომსახურება (იხ. ცხრილი 1) . 

როგორც მონაცემებიდან ჩანს, მოცემული მეწარმე მცირე ბიზნესის საგადა-

სახადო რეჟიმის ამოქმედებიდან 1 თვეში გახდა აღნიშნული სპეციალური 

რეჟიმის სტატუსის მქონე. შესაბამისად 2018 წლის პირველი 7 თვის მიხედვით 

მის მიერ მიღებული შემოსავლები დაექვემდებარა საშემოსავლო გადასახადის 

ჩვეულებრივი რეჟიმით ანუ ერთობლივი შემოსავლებისა და კოდექსით ნებადარ-

თული გამოქვითვების თანხებს შორის სხვაობის 20%-ით დაბეგვრას.  

სტატუსის მინიჭების შემდეგ იგი მოექცა ერთობლივი შემოსავლის 1%-ით 

დაბეგვრის რეჟიმში და 8 თვის შედეგების მიხედვით სულ საშემოსავლო გადასა-

ხადმა შეადგინა 336 ლარი. ჩვეულებრივი დაბეგვრის რეჟიმის შემთხვევაში მისი 

საგადასახადო ვალდებულება საშემოსავლო გადასახადში ამავე პერიოდში 

განისაზღვრებოდა 4749 ლარით. მაშასადამე, რეფორმის შედეგად მოცემული მე-

წარმის ეკონომიამ საშემოსავლო გადასახადში შეადგინა 4413 ლარი. კონკრეტულ 

შემთხვევაში გადამხდელმა თანხის ნაწილი მოახმარა სასტუმროს სერვისების 

გაუმჯობესებას, ნაწილი კი - აიღო მოგების სახით. 

 
ცხრილი 1 

მეორე შემთხვევაში განვიხილავთ მეწარმე ფიზიკური პირის მონაცემებს, 

რომლის საქმიანობის სფეროა სურსათით ვაჭრობა (იხ. ცხრილი 2). აღნიშნულ 

გადამხდელს მცირე ბიზნესის სტატუსი მინიჭებული ჰქონდა რეფორმის ამოქ-

მედებამდე და მოქცეული იყო 3 პროცენტიანი დაბეგვრის რეჟიმში. ცვლილე-

ბების შემდეგ ჩვეულებრივი დაბეგვრის რეჟიმთან მიმართებაში მისი საგადა-

სახადო ვალდებულება განახევრდა, რამდენადაც ფასნამატი ამ შემთხვევაში 

მხოლოდ 10%-ია ანუ კოდექსით ნებადართული გამოქვითვები  

 

ცხრილი 2 

 
 

ერთობლივი შემოსავლის 90%-ს შეადგენს, თუ გადამხდელს დოკუმენ-

ტურად დადასტურებული ექნებოდა იგი. ხოლო მცირე ბიზნესის სტატუსის 

ძველი დაბეგვრის წესთან მიმართებაში კი მისი საგადასახადო ვალდებულებები 

გამესამედდა. ამ შემთხვევაში შესაძლოა ვიმსჯელოთ, თუ რატომ უნდა აერჩია 

გადამხდელს რეფორმამდე არსებული დაბეგვრის წესი მცირე ბიზნესის სტა-

ტუსის მინიჭებით, რამდენადაც დასაბეგრი შემოსავლის 20% უფრო ნაკლები იყო, 

ვიდრე ერთობლივი შემოსავლის 3%. მაგრამ ამ შემთხვევაში გადამწყვეტი ხარ-

ჯების დოკუმენტურად დადასტურებაა, რისი აბსოლუტური საჭიროებაც მცირე 

ბიზნესის სტატუსის რეჟიმის დროს არ დგას. 

განვიხილოთ მესამე შემთხვევაც. საქმიანობის სფერო ამ შემთხვევაში სანი-

ტარულ-ჰიგიენური საშუალებებით ვაჭრობაა (იხ. ცხრილი 3). გადამხდელი რე-

ფორმის ამოქმედებამდეც სარგებლობდა მცირე ბიზნესის სტატუსით და მოქ-

ცეული იყო ერთობლივი შემოსავლის 5%-ით დაბეგვრის რეჟიმში (იხ. ცხრილი 3). 

ცხრილი 3 

 

მოცემულ შემთხვევაში ფასნამატი შეადგენს 30%-ს ანუ გამოქვითვადი ხარ-

ჯები ერთობლივი შემოსავლის 70%-ია. რეფორმის შედეგად საშემოსავლო გა-

დასახადი ჩვეულებრივი დაბეგვრის რეჟიმით დასარიცხთან მიმართებაში 

შეაგდენს მეხუთედს. 

მნიშვნელოვანია, განვიხილოთ რეფორმის გავლენა ნაერთი ბიუჯეტის 

საშემოსავლო ნაწილზე. როგორც ბიუჯეტის შესრულების ანგარიშებიდან ჩანს, 

2018 წლის მონაცემების მიხედვით საგადასახადო შემოსავლების გეგმა სახელ-

მწიფო ბიუჯეტის ნაწილში 100,1%-ით არის შესრულებული (იხ. ცხრილი 4), 

ნაერთი ბიუჯეტის ნაწილშიც ასევე 100,1%-ით, ხოლო უშუალოდ საშემოსავლო 

გადასახადში კი - 101%-ით (იხ. ცხრილი 5). 

 

ცხრილი 4 

სახელმწიფო ბიუჯეტის მაჩვენებლები 

დასახელება 

2018 წლის 

დამტკიცებული 

გეგმა 

2018 წლის 

დაზუსტებული 

გეგმა 

2018 წლის 

ფაქტიური 

შესრულება 

შესრულება 

%-ში 

შემოსავლები 10,463,098.0 10,463,098.0 10,595,649.4 101.3% 

გადასახადები 9,690,000.0 9,690,000.0 9,695,962.2 100.1% 

გრანტები 338,098.0 338,098.0 404,014.7 119.5% 

სხვა შემოსავლები 435,000.0 435,000.0 495,672.5 113.9% 

ცხრილი 5 

ნაერთი ბიუჯეტის მაჩვენებლები 

დასახელება 
2018 წლის 

გეგმა 

2018 წლის 

ფაქტი 
 +/-  % 

შემოსავლები 11,705,000.0 11,822,151.9 117,151.9 101.0 

გადასახადები 10,500,000.0 10,506,316.2 6,316.2 100.1 

საშემოსავლო გადასახადი 3,215,000.0 3,247,088.8 32,088.8 101.0 

მოგების გადასახადი 740,000.0 736,624.4 -3,375.6 99.5 

დამატებული ღირებულების 

გადასახადი 

4,430,000.0 4,426,909.8 -3,090.2 99.9 

აქციზი 1,440,000.0 1,465,726.6 25,726.6 101.8 

იმპორტის გადასახადი 70,000.0 73,416.9 3,416.9 104.9 

ქონების გადასახადი 435,000.0 441,160.3 6,160.3 101.4 

სხვა გადასახადი 170,000.0 115,389.4 -54,610.6 67.9 

 

საშემოსავლო გადასახადით მისაღები დაგეგმილი შემოსავალი 2017 წლის 

ნაერთი ბიუჯეტის შესრულების ანგარიშის მიხედვითაც 100%-ით არის შესრუ-

ლებული (გეგმა 2 920 000 ათასი ლარი, ფაქტი 2 918 865,4 ათასი ლარი). მაშასა-

დამე, მცირე ბიზნესის საგადასახადო რეფორმის შედეგად ბიუჯეტის საშემო-

სავლო ნაწილი არ შემცირებულა. 

 

 

დასკვნა 

განხილული მაგალითებიდან და ბიუჯეტი შესრულების ანგარიშებიდან 

ჩანს, რომ მცირე ბიზნესის საგადასახადო რეფორმა დადებითად აისახა სტატუ-

სით მოსარგებლე გადამხდელების ფინანსურ მდგომარეობაზე. მათ განკარგუ-

ლებაში გაცილებით მეტი ფინანსური რესურსი გაჩნდა, ვიდრე საშემოსავლო 

გადასახადით დაბეგვრის ჩვეულებრივი წესის ან მცირე ბიზნესის სტატუსის 

მქონე პირთა 2018 წლის 1 ივლისამდე პერიოდში არსებული მექანიზმის შემთხ-

ვევაში. ამასთან, განსაკუთრებით მეტ სარგებელს ნაკლები გადასახადის გადახ-

დით პოულობს ის გადამხდელები, რომელთა მოგების წილი დანახარჯებთან 

მიმართებაში მაღალია. ხოლო იმ პირებისთვის, რომელთა ფასნამატი საკმაოდ 

დაბალია, მცირე ბიზნესის რეჟიმის არჩევა დანახარჯების დოკუმენტურად და-

დასტურების სირთულეების თავიდან ასაცილებლად არის ხელსაყრელი.  

ჩვენი აზრით, მიუხედავად რეფორმის დადებითი პირველადი შედეგებისა, 

ჯერ კიდევ მნიშვნელოვან პრობლემად რჩება გადამხდელთა ინფორმირების 

დეფიციტი, დაბალი საგადასახადო კულტურა და მცირე ბიზნესის სფეროში 



104 

 

სუსტი ადმინისტრირება. დღემდე მოუგვარებელია ბაზრობების ტერიტორიაზე 

მოვაჭრე მეწარმეთა მიერ საგადასახადო ვალდებულებების შესრულების პრობ-

ლემა. ბაზრობის ორგანიზატორის მიერ საგადასახადო აგენტის შესრულების და 

მოვაჭრეთა მიერ საკონტროლო-სალარო აპარატების გამოყენების ვალდებულე-

ბების ამოქმედება რამდენჯერმე გადაიდო და ბოლო მონაცემებით 2020 წლის 1 

იანვრამდეა შეჩერებული.  

ამდენად, ჯერ კიდევ საკმაოდ დიდია ჩრდილოვანი ეკონომიკის მასშტაბები. 

ჩვენს ქვეყანაში საგადასახადო ლიბერალიზაცია არ უნდა ნიშნავდეს მხოლოდ 

საგადასახადო ტვირთის შემცირებას. სუსტი ადმინისტრირების პირობებში და-

ბალი საგადასახადო კულტურის მქონე გადამხდელებისათვის საგადასახადო 

ტვირთის სიდიდეს გადამწყვეტი მნიშვნელობა არა აქვს საგადასახადო ვალდე-

ბულების შესრულების თვალსაზრისით. ამდენად, ჩვენი აზრით, ნებისმიერ 

საგადასახადო რეფორმას სჭირდება გადამხდელთა ინფორმირების გაზრდა, 

საგადასახადო ადმინისტრირების გამკაცრება (რაშიც არ ვგულისხმობთ მხოლოდ 

მიმდინარე კონტროლის ღონისძიებების ყველაზე გავრცელებულ მეთოდებს), 

რაც აიძულებს გადამხდელებს დაბალი საგადასახადო განაკვეთის პირობებში 

მაინც შესრულონ ჯეროვნად ვალდებულებები.  

 

 

 

გამოყენებული ლიტერატურა: 

1. საქართველოს საგადასახადო კოდექსი (2010 წ) - კოდიფიცირებული ტექსტი. 

თბილისი; 

2. საქართველოს 2017 წლის სახელმწიფო ბიუჯეტის შესრულების ანგარიში 

(განთავსებულია ელ. მისამართზე https://mof.ge/images/File/biujeti% 

2022.03.2018/TAVI%20I%2022.03.2018.pdf); 

3. საქართველოს 2018 წლის სახელმწიფო ბიუჯეტის შესრულების ანგარიში 

(განთავსებულია ელ. მისამართზე https://mof.ge/5235); 

4. საქართველოს საგადასახადო კოდექსში ცვლილების შესახებ კანონპროექტის 

(N07-2/176/9) განმარტებითი ბარათი (განთავსებულია ელ. მისამართზე 

https://info.parliament.ge/#law-drafting/15286); 

5. საქართველოს ფინანსთა მინისტრის 2010 წლის 31 დეკემბრის #999 ბრძანება 

„საშემოსავლო გადასახადის სპეციალური დაბეგვრის რეჟიმების გამოყენების შესახებ“. 

Abstract 

Improvement and simplification of tax legislation is always relevant to our country. 

The tax administration system should fulfill two important tasks - to mobilize budget 

revenues and promote entrepreneurship development. That's exactly what the two tasks 

do. Finding the "Golden Intermediate" is the subject of constant care when initiating 

legislative amendments. 

In this paper we will discuss the tax reforms of small business in our country last 

year and its first results, as well as mobilizing budget revenues and relieving tax cargoes 

of entrepreneurs. Since the legislative amendment has been launched several months 

ago, we think it is interesting and important to evaluate the reform. 

Keywords: small business, reform, income taxes, results 

კრიპტოვალუტების გავლენა საქართველოს 

ეკონომიკასა და საფინანსო სისტემაზე 
 

 მარიამ ლეჟავა, ია ბერიძე 

 ბათუმის შოთა რუსთაველის სახელმწიფო უნივერსიტეტი 

 ეკონომიკისა და ბიზნესის ფაკულტეტი, ფინანსები, მესამე კურსი. 

 ელ-ფოსტა: lejava2015@gmail.com 

 სამეცნიერო ხელმძღვანელი: ლელა ონიანი, საფინანსო, საბანკო და სადაზღვევო საქმის 

დარგობრივი დეპარტამენტის ასოცირებული პროფესორი  

 

შენიშვნა: ტექნიკური მიზეზების გამო, სტატია 2018 წლის ნაცვლად,  

გამოქვეყნდა 2019 წლის სტუდენტთა სამეცნიერო ნაშრომების კრებულში 

 

 

აბსტრაქტი 

 თანამედროვე მსოფლიოს მსხვილი აგენტები აქტიურად იყენებენ კრიპტო-

ვალუტებს, როგორც ფინანსურ ინსტრუმენტს, ანგარიშსწორების საშუალებას და 

ინვესტირების სარფიან მექანიზმს. ტექნოლოგიების განვითარება აღნიშნულ 

პროცესს კიდევ უფრო აჩქარებს , რის გამოც მან უკვე გლობალური მასშტაბები 

შეიძინა და საქართველოშიც გავრცელდა. აღნიშნული ტექნოლოგიური როგორც 

უკვე აღვნიშნეთ ინოვაციაა , როგორც მსოფლიოში ასევე საქართველოშიც და ის 

საქართველოს ეკონომიკასა და მიმდინარე განვითარების პროცესებს საინტერესო 

და საყურადღებო ფაქტების წინაშე აყენებს. დღეისათვის საქართველოში არ ხორ-

ციელდება პროცესის სამართლებრივი რეგულირება და არა მარტო საქართვე-

ლოში, მსოფლიოს ბევრ ქვეყანაშიც. საქართველოს ეროვნული ბანკი ისევე, რო-

გორც სხვა ქვეყნის ეროვნული ბანკები, ყურადღებით აკვირდებიან, თუ როგორ 

ხდება პროცესების განვითარება ვირტუალურ ვალუტებთან დაკავშირებით. 

საკვანძო სიტყვები: კრიპტოვალუტა,ბლოკჩეინი, მაინინგი/მაინერი. 

 

შესავალი 

სამეცნიერო კონფერენციის მიზნები და ამოცანები: თემის დამუშავების 

მიზანია საზოგადოების ცნობიერების ამაღლება და შესაძლო კითხვებზე პასუხის 

გაცემა.ხოლო, ძირითად ამოცანებს წარმოადგენს ვირტუალური ფულის დადე-

ბითი და უარყოფითი ფაქტორების გამოვლენა, მათი შეფასება დღევანდელი 

გადასახედიდან. 

კვლევის საგანი და ობიექტი: კვლევის საგანია კრიპროვალუტები, ხოლო 

ობიექტი მისი გავლენა საქართველოს ეკონომიკასა და საფინანსო სისტემაზე. 

ძირითადი შედეგები:დამუშავებული მასალების საფუძველზე რეკომენ-

დაციებისა და პროგნოზების ჩამოყალიბება. 

 

ძირითადი ნაწილი 

ათასწლეულების განმავლობაში კაცობრიობა სრულფასოვან ფულს-ოქროს 

და ვერცხლს იყენებდა, რომლის რეგულირებაც მთლიანად სახელმწიფოს მიერ 

ხდებოდა. რისკები და პრობლემები ცხადია იმ დროსაც იყო. ამგვარად, სახელ-

მწიფო პერიოდულად „აფუჭებდა“ მონეტებს. მათში ოქროს და ვერცხლის გამოც-

ხადებულ რაოდენობას ამცირებდა. ამის შემდეგ, როგორც სახელმწიფო, ისე 

ბანკები იმაზე მეტ ბანკნოტს უშვებდნენ ბრუნვაში, ვიდრე ოქროს მარაგი ჰქონ-

დათ. მეორე მსოფლიო ომის ბოლოს ბრეტონ-ვუდსში მსოფლიო სახელმწი-

ფოებმა ოქროს აშშ დოლარი მიაბეს, სხვა დანარჩენი ვალუტა კი- დოლარს. ამგვა-

რად, მსოფლიოში დოლარის ბატონობა დამკვიდრდა. აშშ ვალდებული გახდა 

დოლარი ოქროზე გადაეცვალა, ანუ მათ ხელში არსებულ ოქროზე მეტი ბანკნოტი 

ვეღარ უნდა გამოეშვათ. თუმცა, სინამდვილეში ეს ასე არ მოხდა და მთელი 

მსოფლიო მწვანე ბანკნოტებით აივსო. ცენტრალურმა ბანკებმა მიზნად დაისახეს 

ინფლაციასთან ბრძოლა. ცენტრალური ბანკების არაოფიციალური მაკონტრო-

ლებელი საერთაშორისო სავალუტო ფონდია, რომელიც ამბობს რომ ცენტრა-

ლური ბანკები ეროვნული სახელმწიფოებისგან დამოუკიდებელნი უნდა იყვნენ, 

თავისი კი ცენტრალურ ბანკებს თავად იმორჩილებს, რაც იმას ნიშნავს, რომ 

ისისნი მსოფლიო სარეზერვო ვალუტის -აშშ-ს ემიტენტის ინტერესებს ატარებს. 

ერთი მხრივ, თითქოსდა მსოფლიოში ლიბერალური საბაზრო ეკონომიკის 

დოქტრინა მინიმალური სახელმწიფო ჩართულობით ბატონობს, მეორე მხრივ-

ფული დამოკიდებულია არა მოთხოვნის კანონზე, არამედ ცენტრალური ბან-

კების სურვილზე. რაღა აზი აქვს საბაზრო ეკონომიკას, თუკი ვიღაცას ამ შემთხ-

ვევაში ცენტრალურ ბანკს, საკუთარი სურვილით შეუძლია დაბეჭდოს ან არ 

დაბეჭდოს ფული და ამით ზეგავლენა მოახდინოს საქონლის და მომსახურების 

ფასზე.  

 სწორედ ასეთი სისტემის პასუხია კრიპტოვალუტა, რომელიც პირველად 

2008 წელს შეიქმნა და უკვე 10 წელია განვითარების სწრაფ და საინტერესო გზას 

გადის. სწორედ ეს გახდა ჩვენი ამ საკითხით დაინტერესების მიზეზი.  

 

რა არის კრიპტოვალუტა 

კრიპტოვალუტა თავის თავში მოიცავს ოქროს მთელ რიგ თვისებებს, რაც მას 

იდეალურ ფულად აქცევს. მას არ გააჩნია ერთიანი ემიტენტი, მას არავინ აკონტ-

როლებს, მისის გამოშვება მთელს მსოფლიოში მილიონობით კომპიუტერის 

მუშაობის საშუალებით ხორციელდება, რომელებიც მათემატიკური ალგორით-

მების გაანგარიშების პროგრამას იყენებენ. ის არაფრით არის გამყარებული, 

თუმცა მისი წარმოება ისევე რთულია როგორც ოქროს მოპოვება. მაგალითად 

ერთ-ერთი ყველაზე გავლენიანი კრიპტოვალუტის, ბიტკოინისმაქსიმალური 

რაოდენობა შეზღუდულია: 21 მილიონი! თანაც მესამედი კიდევ არ არის წარ-

მოებული! ეს კი იმას ნიშნავს, რომ ამ ვალუტას ინფლაცია არ ემუქრება. ამას-

თანავე ნებისმიერ მომხმარებელს შეუძლია სისტემაში ანუ ე. წ ბლოკჩეინზე, 

რომელსაც ელექტრონულ საფულესაც უწოდებენ, განათავსონ კრიპტოვალუტები 

და განახორციელონ ტრანზაქციები.ეს ყველაფერი კი ხდება მესამე მხარის ჩარე-

ვის გარეშე. ბლოკ ჩეინისა და საქართველოს კავშირი ჯერ კიდევ კრიპრო-

ვალუტების პოპულარობამდე შეიმჩნევა. კონკრეტულად კი პროცესი იწყება ID 

ბარათების შემოღებით და უკვე 2016 წელს საქართველოში ქონების ბლოკჩეინ 

სისტემით რეგისტრაციის საპილოტეპროექტი დაიწყო, რომელიც ბლოქჩეინს 

ქონების რეგისთრაციისთვის გამოიყენებს. კრიპტოვალუტა თავისი შინაარსით 

არაფერია ბლოკჩეინის გარეშე, მაგრამ ბლოკჩეინს დამოუკიდებლად ფუნქციო-

ნირების უნარი გააჩნია და მას მთავრობები ეფექტურად იყენებენ მომსახურების 

სისწრაფისა და გაუმჯობესების მიზნით. ამასთან ანონიმურობაც გარანტირებუ-

ლია. ამრიგად, სახელმწიფო თქვენს ოპერაციებს მათ შორის დაბეგვრისა და 

ფულის გათეთრების მიზნით ვერ აკონტროლებს. უფრო მეტიც, ალგორითმის 

სისტემა ისეთია, რომ მის განვითარებასთან ერთად, მისი უსაფრთხოებაც იზრ-

დება და პრაქტიკულად შეუძლებელია მისი გატეხვა თუ რა თქმა უნდა 

ინტერნეტი მთელს მსოფლიოში არ გაითიშა. თუმცა სახელმწიფოს უუნარობა 

ოპერაციებისა და ტრანზაქციების კონტროლის საკითხში, ჩვენი აზრით სულაც 

არ წარმოადგენს მისასალმებელ ფაქტს. 

კრიპტოვალუტის შეფასებისთვის განვიხილოთ მისი დადებითი და უარ-

ყოფითი მხარეები. 

უარყოფითი მხარეებია: უკანონო და ამორალური ქმედების დაფინანსება, 

დანაკარგის მარალი რისკი,ჭარბი არასტაბილურობა, მასშტაბურობის პრობლემა, 

და ფულის გათეთრების რისკი.ანალიზისათვის, აქვე მოვიყვანთ მის დადებით 

მხარეებს:თაღლითობის თავიდან არიდება, იდენტობის მოპარვის შესაძლებლო-

ბების შემცირება, პირდაპირი გადარიცხვები შუამავლების გარეშე, ისტორიუ-

ლად მიუწვდომელ ბაზრებზე შესვლა და დაბალიტარიფები.  

სახელმწიფო ვალუტების კურსის მუდმივი ცვალებადობა კრიპტოვალუტებს 

უკიდურესად მიმზიდველს ხდის, რადგან მას შეუძლია ფულის შემდეგი ფუნქ-

ციების შესრულება: 

1) ღირებულების საზომი 



109 

 

2) გადახდის საშუალება 

3) დაგროვების საშუალება 

მას იღებენ როგორც გადახდის საშუალებას და ეს მთავარია! ასეთ შემთხ-

ვევაში, რაში სჭირდებათ კონტრაგენტებს ოფიციალურ ვალუტას დაექვემდე-

ბარონ და სახელმწიფო კონტროლის ქვეშ მოხდნენ?  

ჩვენი აზრით კრიპტოვალუტათაგან ერთერთი ყველაზე გავლენიანი ბიტ-

კოინი იშვიათად ასრულებს ფულის ზემოთ აღნიშნულ ფუნქციებს, ეს კი გა-

მომდინარეობს იქედან, რომ მისი კურსი ბაზარზე მერყევია, მაგალითად 2017 

წლის 1 იანვარს ერთი ბიტკოინი 997 აშშ დოლარი ღირდა, დღევანდელი მონა-

ცემით investing.com-ის მიხედვით 9387 აშშ დოლარს შეადგენს და შეუძლებელია 

მისდამი მაღალი ნდობის გამოცხადება. ჩვენი აზრით იმისათვის რომ ბიტკოინმა 

მოიპოვოს მაღალი ნდობა, აუცილებელია ბაზარზე შეიქმნას ახალი კრიპტოვა-

ლუტები, რომლებიც ერთმანეთთან ჯანსაღი კონკურენციის პირობებში ჩამოაყა-

ლიბებენ სამართლიან კურსს და კურსთაშორისიმერყეობა შემცირდება. საქართ-

ველოში ბიტკოინის მონეტიზაციის საშუალებას e-moneyიძლევა. კომპანიის 

ცნობით, მომხმარებელთა რაოდენობა 2015-2016 წლამდე 400%-ით გაიზარდა, 

2016-2017 წლამდე კი- 130%-ით. გაიზარდა ინიციატივებიც და უკვე 2017 წლის 

ივნისში საქართველოში შეიქმნა ქართული კრიპტოვალუტა „ოქროს საწმისი“, 

თუმცა ჩვენდა გასაოცრად მისი ყიდვა მისი შეძენა განსხვავებულიო გზებით 

ხდება სხვა კრიპტოვალუტებისაგან განსხვავებით, მაგალითად: მისი ყიდვა ნე-

ბისმიერი ქვეყნიდან არის შესაძლებელი ბიტკოინითა და ეთერიუმით, დოლა-

რითა და ევროს შემთხვევაში კი ავტორიზაციაა საჭირო პასპორტის მონაცემებით 

, ასევე შესაძლებელიEMONEY-ზე ჯერ ბითკოინის ხოლო მხოლოდ ამის შემდეგ 

ოქროს საწმისის შესყიდვა.პირველი ქართული კრიპტოვალუტის შექმნით 

საქართველო უკვე გახდა პროცესის აქტიური მონაწილე. ხოლო შექმნის მიზანს, 

ჩვენი აზრით წარმოადგენს მასშტაბური მაინინგ დატა ცენტრების მშენებლობა. 

სწორედ ამიტომ ადამიანები ფულს კრიპტოვალუტაში აბანდებენ, ის ინვესტი-

რების სარფიანი საშუალება გახდა. 

რას გულისხმობს კრიპტოვალუტაში ინვესტირება? 

კრიპტოვალუტაზე საუბრისას უნდა განვიხილოთ ორი მიმართულება 

ვაჭრობა და მოპოვება. ინვესტირება, როგორც ვაჭრობა გულისხმობს კურსთა-

შორისი სხვაობებით მოგების მიღებას, ხოლო მოპოვება მაინინგს. მოპოვებას 

საქართველოში ახორციელებს ბითფური(BitFury) ჯგუფის დატა ცენტრი, რო-

გორც მას უწოდებენ ბიტკოინის მწარმოებელი ფერმა.ის მდებარეობს ტბილისის 

თავისუფალ ინდუსტრიულ ზონაში, ძირითადი საქმიანობაა ე .წ მაინინგი ანუ 

გამომუშავება და, აგრეთვე სხვა კომპანიებისთვის ბლოკჩეინ-სერვისის მიწო-

დება, მაგალითად მონაცემთა ბაზის შენახვა. 

რატომ საქართველო ? 

სტატისტიკური მონაცემებზე დაყრდნობით, საქართველო 2017 წელში ბიზ-

ნესის კეთების სიმარტივით მეცხრე ადგილზეა, თუმცასხვა გასათვალისწინებე-

ლი ფაქტორებიც აუცილებელია. თავად ინვესტორები ამ ხელშემწყობ ფაქტორ-

თაგან გამოყოფენ: ელექტროენერგიის სიიაფე, მუშა ხელის სიიაფე, საგადასახადო 

შეღავათები და ბუნებრივი პირობები. 

რა სარგებელი მოაქვს კრიპტოვალუტების წარმოებას საქართველოსთვის? ან 

მოაქვს კი საერთოდ სარგებელი ? 

პირველ რიგში მნიშვნელოვანია განვიხილოთ რა საგადასახადო ვალდებუ-

ლებებს კისრულობენ მსგავსი ინვესტორები სახელმწიფოს ბიუჯეტის წინაშე? 

 გამომდინარე იქიდან რომ, დატა ცენტრები მდებარეობს თავისუფალ ეკო-

ნომიკურ ზონაში ის თავისუფლდება გადასახადებისგან, მაგრამ როგორც ბით-

ფური ჯგუფის ოფიციალური წარმომადგენელი საქართველოში განმარტავს, 

კომპანია ასაქმებს 1000 მდე ადამიანს , ბიუჯეტის წინაშე მათი ვალდებულება კი 

მათი განცხადებით, სწორედ დასაქმებულთა ხელფასიდან საშემოსავლო გადა-

სახადის დაკავებაში გამოიხატება, ასევე მათი განცხადებით ისინი სახელმწი-

ფოსგან განსაკუთრებული შეღავათებით არ სარგებლობენ, მაგრამ საყურადღებო-

საკითხად მივიჩნევთ 2017 წლის ელექტრო ენერგიის მოხმარების გაზრდილი 

მაჩვენებელი, რომლის მიხედვითაც საქართველოში ელექტრო ენერგიის მოხ-

მარება გაიზარდა, რაც იმის მაჩენებელია, რომ ქვეყანაში ეკონომიკა ვითარდება, 

საყურადღებოა თუ რის ხარჯზე, იმის გამო რომ საქართველოს საკმარისი 

რესურსი არ გააჩნია, მოხმარების გაზრდასთან ერთად გაიზარდა იმპორ-

ტიც. ელექტროენერგიის მოხმარება გაზრდილია კომერციული სექტორის, 

მათ შორის ელექტრონული ფულის მაინინგის ხარჯზე,რასაც დიდი 

რაოდენობის ბუნებრივი რესურსი ესაჭიროება.ბიტკოინის მიერ წლიურად 

მოხმარებული ელექტროენერგია 14,49 ტერავატ საათს შეადგენს.მსოფლიო 

ბანკის ანგარიშის მიხედვით საქართველოში 20 ოჯახიდანმინიმუმ 1 ადა-

მიანი კრიპტოვალუტის მოპოვებაშია ჩართული. მათი განცხადებით აღნიშ-

ნულის ხელშემწყობს წარმოადგენს საგადასახადო შეღავათები და ელექტ-

როენერგიის დაბალი ფასი.თუმცა საინტერესოა სანამდე იქნება ეს ფასი 

დაბალი და რამდენად მოქმედებს გაზრდილი მოხმარება ელექტროე-

ნერგიის სამომხმარებლო ფასებზე? 

 საქართველოს ენერგეტიკისა და წყალმომარაგების მარეგულირებელი 

ეროვნული კომისიის დადგენილებით 1,5 თეთრით დაიზარდა ელექტროე-

ნერგიის როგორც სამომხმარებლო ისე კომერციული ტარიფი თბილისის 

ელექტროგამანაწილებელი კომპანიის აბონენტებისათვის. ამავე დადგენი-

ლებით, საშუალოდ 1,28 თეთრით გაძვირდა დენი რეგიონებში. დადგენი-

ლება 2018 წლის 1 იანვრიდან ამოქმედდა და სამი წლის განმავლობაში 

იქნება ძალაში. საყოფაცხოვრებო სექტორში შემდეგი ტარიფები დადგინდა: 

0 კლვ.სთ-დან 101 ჩათვლით-14,54 თეთრი ,ნაცვლად 12,98 თეთრისა. 101 

კლვ.სთ-დან 301-ის ჩათვლით -18,55თეთრი, ნაცვლად 16,99 თეთრისა და 

301კლვ.სთ-ზე მეტის მოხმარების შემთხვევაში23,99 თეთრი,ნაცვლად 21,4 

თეთრისა. 

 ისევე როგორც მსოფლიოში, საქართველოში კრიპტოვალუტა დამყარებუ-

ლია დეცენტრალიზებულ კონსესუსზე. დეცენტრალიზებული კონსესუსიეს არის 

წესების ერთობლიობა, რომელზეც თანხმდება ყველა მოქალქე და ამ წესების 

მიხედვით ისინი ახორციელებენ ტრანზაქციებს,აქვე იგულისხმება, რომ საერთა-

შორისო ტრანზაქციებში შუამავლის, როგორც სახელწიფო საფინანსო სისტემის 

შემადგენელი ნაწილის როლს, ბანკი აღარ ასრულებს.ეს კი ჩვენი აზრით ქმნის 

საფრთხეს, რომელიც შემდეგში მდგომარეობს:თუ გავითვალისწინებთ მეცნიერ-

თა და პრაქტიკოსთა მოწოდებებს იმის თაობაზე, რომ ქვეყნის პოლიტიკა მიმარ-

თული იყოო,იმისკენ რომ უნაღდო ანგარიშსწორება გაზრდილიყო დანაღდი 

ანგარიშსწორების წილი შემცირებულიყო იმ მიზნით, რომ მოქნილი ყოფილიყო 

კონტროლის მექანიზმი ბიზნესს ოპერატორების მიერ ბიუჯეტის წინაშე შესას-

რულებელი ვალდებულებების კუთხით, მაშინ დღევანდელი გადმოსახედიდან 

და უკვე მომავალში ეს მიდგომები სრულიად უსარგებლო დარჩება, ვინაიდან 

შუამავალი სუბიექტი ანუ ბანკი, რომლის საშუალებითაც ხდებოდა კონტროლი 

გადასახადების სწორედ ამოღებაზე თამაშ გარეთ რჩება. ამ დროს სახელმწიფოს 

არ აქვს ინფორმაცია ვინ ვისგან ყიდულობს, რას ყიდის ამასთან მისი მხრიდან 

ფულადი რესურსების მოძრაობის კონტროლის არანაირი მექანიზმი არ მოქ-

მედებს. 

აქედან გამომდინარე რა ელის ეროვნული ბანკის ფუნქციებს? 

ჩვენი აზრით,თუ კი კომერციული ბანკები დაკარგავენ მათ ფუნქციებს, მაშინ 

ეროვნული ბანკის, როგორც ბანკთა ბანკიცუფუნქციო რჩება, ასევე კითხვის ნიშ-

ნის ქვეშ დგება მისი საგადასახადო-საანგარიშსწორებო სისტემის ორგანიზების 

ფუნქციაც. იქედან გამომდინარე რომ, ვირტუალური ფულით ტრანზაქციების 

დროს ფულის მასა გაედინება მიმოქცევის სფეროდან და ვერ ხერხდება ფულის 

მისი გაკონტროლება, ამ ნაწილშიც ეროვნული ბანკი კარგავს მის უმნიშვნე-

ლოვანეს ფუნქციას რაც მდგომარეობს ბანკნოტების მონოპოლიურ ემისიაში და 

ამავდროულად დადგება ის რეალობა, როცა ეროვნული ბანკი ვეღარ განახორციე-

ლებს სენიორაჟს და დაკარგავს მოგებას, რომელსაც ამ უკანასკნელისგან იღებს. 

 გამომდინარე ზემოთ ხსენებული მსჯელობებისა რა გამოწვევების წინაშე 

დგას სახელმწიფო ? გამოწვევები მდგომარეობს შემდეგში:  

1) ფინანსური სისტემის მდგრადობის შენარჩუნება. კრიპტოვალუტის 

რაოდენობის ზრდამ შეიძლება გამოიწვიოს ქაოსი და ბზარები ფინანსურ ბაზრებ-

ზე. ჩვენი აზრით, საყურადღებოა კრიპტოვალუტების ეკოსისტემის განვითარე-

ბის ტენდენციები,რომელიც ტრადიციული საბანკო და საფინანსო სფეროს 

ალტერნატივას ქმნის. 

2) მაღალი ენერგომოხმარება,რა მომავალში სერიოზულ გავლენას იქონიებს 

კლიმატის ცვლილებაზეც. 

3) კრიპტოსისტემის რეპუტაცია და იდენტიფიცირება. არალეგიტიმურო-

ბისა და კომპიუტერულად გენერირებული პროცესების გამო კრიპტოვალუტების 

ნომინალური ღირებულების პროგნოზირება და ციფრული აქტივის საბაზრო 

ღირებულების განსაზღვრა რთულია.  

 

ჩვენი აზრით, საჭიროა სახელმწიფომ განახორციელოს: 

1) გააკონტროლოს კერძო და სამოქალაქო პირების მიერ ახალი კრიპტო-

ვალუტების შექმნის საკითხი; 

2) თვალყური ადევნოს კრიპტოინდუსტრიის სისტემას, მაინინგის პროცესს. 

ქვეყანაში უნდა შეფასდეს მაინინგის პროცესი განვითარების თავისებურებები და 

განისაზღვროს მოსალოდნელი გამოწვევის გადაჭრის გზები. დასახოს სახელ-

მწიფო მიდგომა და სამართლებრივად დაარეგულიროს ციფრული გარემო; 

3) საზოგადოებამ უნდა იცოდეს კრიპტოვალუტის უპირატესობები და 

ნაკლოვანებები, რისთვისაც სახელმწიფო ორგანიზაციებმა უნდა გაატარონ 

მკაფიო ინფორმაციული პოლიტიკა.  

რა რეალობის წინაშე დააყენა კრიპტო ვალუტამ მსოფლიო? 

კრიპტოინდუსტრიის კონტრასტული ხედვა აჩვენებს, რომ შეიქმნა კრიპტო-

ვალუტის ტალღა, რომელმაც წარმოქმნა გლობალური კრიპტომანია და შეცვალა 

ადამიანების ფინანსური ცხოვრება. მისი განვითარების ტენდენციებმა აჩვენა 

რომ: 

- გლობალური პოლიტიკური რყევებისა და ეკონომიკური გაურკვევლობის 

პირობებში, კრიპტო ბაზრისადმი ინვესტორების ინტერესი მკვეთრად გაიზარდა. 

კრიპტოვალუტამ კონკურენცია გაუწია ფასიან ქაღალდებსა და ოქროს. 

- პოპულარული კრიპტოვალუტის-ბიტკოინის-ზრდა განაპირობა აშშ-ის, 

ჩინეთის, სამხრეთ კორეისა და იაპონიის ინვესტორების ინტერესების ზრდა. 

ასევე, მის პოტენციალში არსებულმა კაპიტალის გადინებისმოკონტროლის გვერ-

დის ავლის მახასიათებლებმა. 

სახელმწიფოები, რომლებიც ისწრაფვიან საკუთარი სახელმწიფო სისტემის 

კონტროლისაკენ, რთულ მდგომარეობაში აღმოჩნდნენ კრიპტოინდუსტრიის გან-

ვითარების გამო. სირთულეს ქმნის ტექნოლოგიური მასშტაბები, არქიტექტურა, 

მოქმედების პრინციპი, მომხმარებლის აღქმა და მონეტარული მახასიათებლები.  

  

 დასკვნა  

ჩვენი აზრით, თუ საქართველოში კრიპტოვალუტის მწარმოებლებს განვიხი-

ლავთ როგორც ბიზნეს ოპერატორებს მაშინ ვღებულობთ შემდეგ მოცემულობას: 

ჩვენ მათ ვუქმნით სასათბურე პირობებს- თავისუფალი ეკონომიკური ზონა, 

გადასახადებისაგან გათავისუფლება, ისეთი საქონლის წარმოებაზე, რომელიც 

საფრთხეს უქმნის ფულად-საკრედიტო და საგადასახადო სისტემას. სახელმწიფო 

ხელს უწყობს ისეთი პროდუქციის წარმოებას, რომელიც ხელს უშლის ისევ 

მისივე პოლიტიკის განხორციელებასა და გატარებას.კრიპტოვალუტა თავშივე 

გულისხმობს დეცენტრალიზაციას და სწორედ ამ ვირტუალური ვალუტის გამო-

ყენების მთავარი მიზანი,ჩვენი აზრით იყო ის რომ, ბიზნეს სუბიექტები გაქცეოდ-

ნენ სახელმწიფო რეგულაციებს. 

 

 

გამოყენებული ლიტერატურა 

1) 2018მარი ჩიტაია (10 იანვარი,2018) „ბრძოლა ბიტკოინის წინააღმდეგ 

საქართველოსა და მსოფლიოში“ მოძიებულია 10 აპრილი, 

https://bpn.ge/finansebi/41581-rezonansiq-brdzola-bitkoinis-tsinaaghmdeg-saqarthvelosa-

da-msoflioshi.html?lang=ka-GE&fullComments=1 

2) ბაჩო ადამია (17 მაისი,2018)“ კრიპტოვალუტის მაინინგი ქართველზე მორგებული 

ბიზნესია,მაგრამ რატომ, ამაზე არავინ საუბრობს.“ მოძიებული 21 მაისი 2018) 

https://commersant.ge/ge/post/kriptovalutis-mainingi-qartvelze-morgebuli-biznesia-

magram-ratom-amaze-aravin-saubrobs 

3)მამედ მამეზადე (27 დეკემბერი,2017) „აზერბაიჯანი და მსოფლიო, როდის 

დაემუქრება კრახი კრიპტოვალუტას?“ მოძიაებულია 10 აპრილი,2018 

http://dlmn.info/ge/bitkoini-azerbaijani-da-msoplio-rodis-daemukreba-kraxi-kriptovalutas/ 

4)გივი ადეიშვილი (20 იანვარი, 2018) „საქართველო მსოფლიოში მეორე ადგილზეა 

ბიტკოინის გამოშვებით“ მოძიებულია 12 აპრილი,2018 

https://www.kvirispalitra.ge/economic/39583-qsaqarthvelo-msoflioshi-meore-adgilzea-

bitkoinis-gamomushavebithq.html 

5)სალომე დეისაძე/ ISET Economist Blog (7 აპრილი 2018) „ბლოკჩეინი სოფლის 

მეურნეობაში:მომავალი ჯერ არ დაწერილა“ მოძიებულია 12 აპრილი 2018 

http://iset-pi.ge/index.php/ka/iset-economist-blog/entry/2018-04-20-07-03-34 

6) BUSSINES MEDIA GEORGIA (12 იანვარი 2018) “BITFURY ელექტრო ენერგიის 

ხარჯებს ასაჯაროვებს“ მოძიებულია 14 აპრილი, 2018. 

http://www.bm.ge/ka/article/bitfury-eleqtroenergiis-xarjebs-asajaroebs/16258 

7)marketer (16 თებერვალი,2018) „ ბიტკოინი: იყავი საკუთარი თავის ბანკი“- უქმნია 

თუ არა კრიპტოვალუტა ბანკებს საფრთხეს? მოძიებულია 15 აპრეილი 2018 

https://www.marketer.ge/kriptovaluta-vs-bankebi/ 

8) BUSSINES MEDIA GEORGIA (1 აგვისტო 2017) „ოქროს საწმისი- პირველი ქართული 

კრიპტოვალუტა“ მოძიებულია 16 აპრილი 2018 

http://www.bm.ge/ka/article/quotoqros-sawmisiquot---pirveli-qartuli-kriptovaluta/13217 

9)თეონა აბსანძე (26 დეკემბერი 2018)“ რა აფექხებს საქართველოში თიზების 

განვითარებას?“ მოძიებულია 17 აპრილი 2018 

http://forbes.ge/news/3229/ra-aferxebs-Tizebis-ganviTarebas 

10)ხატია გელბრეიტი (18 მარტი 2018)“ რა ბედი ელის ბიტკოინს“მოძიებულია 18 

აპრილი 2018 

http://intermedia.ge/%E1%83%A1%E1%83%A2%E1%83%90%E1%83%A2%E1%83%98%

E1%83%90/96072-%E1%83%A0%E1%83%90-

%E1%83%91%E1%83%94%E1%83%93%E1%83%98-

%E1%83%94%E1%83%9A%E1%83%98%E1%83%A1-

%E1%83%91%E1%83%98%E1%83%A2%E1%83%99%E1%83%9D%E1%83%98%E1%83%9C

%E1%83%A1/98/ 

 

 

Abstract 

The modern world's major agents actively use crypto currency as the way of 

payment and the best way for investment. The development of technology further 

accelerates the process, which has already acquired the global scope and spread in 

Georgia. This technology has already been mentioned as an innovation, both in the world 

and in Georgia, and it puts the interesting and noteworthy facts about Georgia's economy 

and current development processes. Today, Georgia does not have a legal regulation of 

the process and not only in many countries of the world. The National Bank of Georgia, 

as well as the national banks of other countries, carefully observe how the development 

of processes on virtual currencies.  

Key words: Cryptocurrency, Blockchein, Maining / Miner. 

  



115 

 

ანარიცხები საპენსიო ფონდში, როგორც ფიზიკური და 

იურიდიული პირის დამატებითი საგადასახადო ტვირთი 
 

 მამუკა სურმანიძე  

ბათუმის შოთა რუსთაველის სახელმწიფო უნივერსიტეტი 

 ეკონომიკისა და ბიზნესის ფაკულტეტი, ბიზნესის ადმინისტრირების, მესამე კურსი. 

ელ-ფოსტა: m.surmanidze1998@mail.ru 

სამეცნიერო ხელმძღვანელი: ვაჟა ვერულიძე,  

 საბუღალტრო აღრიცხვის, აუდიტისა და საგადასახადო საქმის  

 დარგობრივი დეპარტამენტის პროფესორი. 

  

 

აბსტრაქტი 

ქვეყნის საპენსიო სისტემა სახელმწიფოს პოლიტიკის ერთ-ერთი მნიშვნე-

ლოვანი შემადგენელი ნაწილია. ეფექტიანი საპენსიო სისტემის გარეშე შეუძლე-

ბელია ქვეყნის ეკონომიკის ნორმალური ფუნქციონირება ისე მოქალაქეთა სო-

ციალური მდგომარეობის გაუმჯობესება. სტატისტიკის მიხედვით ქვეყანაში 

პენსიონერთა რაოდენობა მზარდია და 2050 წლისათვის ის ქვეყნის მთლიანი 

მოსახლეობის 33% 1 მიაღწევს, რაც სოციალური დანახარჯების მუდმივ ზრდას 

გამოიწვევს. აქედან გამომდინარე აუცილებელია ახალ სისტემაზე ეტაპობრივად 

გადასვლა, რაც თავის მხვრივ ხელს შეუწყობს საბაზისო პენსიის არამდგრადი 

ზრდისგან გამოწვეული წნეხის შემსუბუქებას.  

კვლევის მიზანს წარმოადგენს ახალი საპენსიო რეფორმის (ძალაში შევიდა 

2019 წლის 1 იანვრიდან) თანმდევი დადებითი თუ უარყოფითი მოვლენები. თუ 

რა გავლენას მოახდენს ის დამსაქმებელზე, დასაქმებულზე და სახელმწიფო სექ-

ტორზე, რა შედეგებამდე შეიძლება მიგვიყვანოს რეფორმის წარმატებით განხორ-

ციელებამ და რა დაბრკოლებებმა შეიძლება იჩინოს თავი რეფორმის განხორციე-

ლებისას. ამასთანავე კვლევის ამოცანას წარმოადგენს განვითარებული და 

განვითარებადი ქვეყნების პრაქტიკის საფუძველზე ხაზგასმულ იქნას ის რისკები, 

გამოწვევები და დამდგარი სავალალო შედეგები, რაც თან სდევდა აღნიშნულ 

რეფორმას. 

კვლევისათვის გამოყენებულია რაოდენობრივი და თვისობრივი კვლევის 

მეთოდების კომბინირება. ინფორმაციის შეგროვებისათვის გამოყენებული იქნა 

ინტერნეტის საძიებო სისტემები: https://www.google.com/, https://search.aol.com/, 

                                                      
1 რეგულირების გავლენის შეფასება დაგროვებით საპენსიო რეფორმაზე 2018წ 

https://scholar.google.com/ და სხვა. ასევე მონაცემების სიზუსტისათვის გამო-

ყენებულ იქნა შეგროვებითი, შედარებითი მეთოდები. კვლევისას უფრო მეტი 

სიზუსტისათვის. გამოვიყენე მათემატიკური გამოთვლები  

საკვანძო სიტყვები: საპენსიო რეფორმა, საპენსიო პოლიტიკა, მოსალოდნელი 

შედეგები. 

 

 

ძირითადი ნაწილი 

მსოფლიო ბანკის, შრომის მსოფლიო ორგანიზაციისა და სოციალური 

უსაფრთხოების საერთაშორისო ასოციაციის წლების განმავლობაში მიმდინარე 

დავა საპენსიო სისტემაში დაგროვებითი და გადანაწილებითი ელემენტების 

პროპორციის შესახებ საბოლოოდ პოლიტიკური კონსესუსით დასრულდა, რაც 

მდგომარეობს იმაში, რომ უნივერსალური გამოსავალი არ არსებობს აღნიშნულ 

საკითხში და ყველა ქვეყანამ თავად უნდა აირჩიოს საკუთარი მოდელი გამომ-

დინარე ქვეყანაში არსებული ეკონომიკური თუ პოლიტიკური მდგომარეობი-

დან.2 

მე-20 საუკუნიდან მსოფლიოში საპენსიო მოდელები სხვადასხვა სახით 

მოქმედებს. მიუხედავად მათ შორის მცირედი განსხვავებებისა, ძირითადად ეს 

მოდელი სამ ჯგუფად იყოფა: 

 სოლიდარულ პრინციპზე დამყარებული მოდელი - საპენსიო გასა-

ცემლები ფინანსდება შრომისუნარიანი მოსახლეობიდან მობილიზებუ-

ლი გადასახადების მეშვეობით; 

 დაგროვებით პრინციპზე დამყარებული მოდელი - პენსიის სიდიდე 

დამოკიდებულია შენატანის სიდიდესა და საპენსიო ფონდის საინვეს-

ტიციო სტრატეგიის წარმატებაზე. 

 შერეულ პრინციპზე დამყარებული მოდელი - რაც გულისხმობს, 

ელემენტების შეჯერებას, როგორც სოლიდარული, ასევე დაგროვებითი 

სქემის მოდელებიდან.  

დღეს მსოფლიოში ყველაზე ხშირად დაგროვებით პრინციპზე დამყარებული 

საპენსიო მოდელი გვხვდება სხვადასხვა ვარიაციით, ქვეყნის სპეციფიკიდან გა-

მომდინარე. ქვეყნების ნაწილში საპენსიო სისტემაში მონაწილეობა სავალდებუ-

ლოა: პოლონეთი, ფინეთი ესტონეთი, ისლანდია, ავსტრალია, შვეიცარია. ნა-

წილში კი ნებაყოფილობითი: ახალი ზელანდია, დიდი ბრიტანეთი, იტალია.3 

                                                      
2 https://www.eprc.ge/admin/editor/uploads/files/sapensio%20reporma_WEB_2.pdf 
3 კანონპროექტისთვის „დაგროვებითი პენსიის შესახებ“ საქართველოს ორგანულ კანონში 

ცვლილების შეტანის თაობაზე“ (07-2/162; 29.12.2017) 

საერთაშორისო პრაქტიკამ აჩვენა, რომ აღნიშნული საკითხი კარგად გათვ-

ლილი და კონსტრუქციული ნაბიჯების გადადგმას საჭიროებს: 1994 წელს 

საპენსიო რეფორმაზე დისკუსიებს იტალიის მთვრობა შეეწირა, 1995 -ში კი 

საფრანგეთის პრემიერ-მინისტრი ალან ჟუპე, 2008 წელი, როცა სკანდინავიის 

ქვეყნებში დაიკარგა დაზოგილი თანხების ნაწილი. 

1999 წლამდე, პოლონეთში მოქმედებდა მხოლოდ სოლიდარული (სახელ-

მწიფო, PAYG) საპენსიო სისტემა. პირველი დონე წარმოადგენს პირობით გან-

საზღვრულ შენატანებზე დაფუძნებულ სავალდებულო სოლიდარულ სქემას, 

რომელიც სახელმწიფოს კუთვნილი სოციალური დაზღვევის ინსტიტუტის (ZUS) 

მფლობელობაშია. აღნიშნულმა ჩაანაცვლა ძველი სოლიდარული (PAYG) საპენ-

სიო სისტემა. პენსიონერებისათვის გასაცემი სარგებელი მკაცრად განისაზღვრება 

შენატანების მიხედვით საპენსიო დაზღვევის შენატანი შეადგენს ბრუტოს (აქ:. 

მთლიანი ხელფასი) 19,52 %-ს. აქედან, ნახევარს იხდის დასაქმებული, ნახევარს - 

დამსაქმებელი. 2014 წლის 1 თებერვლიდან ივნისამდე საპენსიო დაზღვევის 

შენატანი გადაიხდებოდა შემდეგნაირად: 12,22% - სოციალური დაზღვევის 

ორგანოს ანგარიშზე (ZUS - პოლ. Zakład Ubezpieczeń Społecznych); 4,38 % - იმავე 

ორგანოს ქვეანგარიშზე; 2,92 % - ღია საპენსიო ფონდის ანგარიშზე. 2014 წლის 

ივლისიდან, დაზღვეულის სურვილის მიუხედავად, საპენსიო დაზღვევის 

შენატანის 2.92 % გადაირიცხებოდა ან ღია საპენსიო ფონდში ან ZUS-ის ქვეან-

გარიშზე (სულ 7,3 %). იმ შემთხვევაში, თუ დაზღვეული პირები არ შედიან ღია 

საპენსიო ფონდში, მაშინ საპენსიო დაზღვევის მთელი შენატანი (19,52 %) გადაე-

ცემა სოციალური დაზღვევის ფონდს და იდება დაზღვეულის ინდივიდუალურ 

ანგარიშზე.4  

90-იანი წლებში შრომის ბაზრის ჩავარდნის გამო პოლონეთში სახლმწიფო 

საპენსიო სისტემა განიცდიდა დეფიციტს. სახელმწიფოს მფლობელობაში არსე-

ბული სოციალური დაზღვევის ინსტიტუტმა (ZUS) აიღო ხაზინიდან სესხები, 

რათა მოეხდინა პენსიების გაცემა. ხაზინამ დაბალი საბიუჯეტო შემოსავლებიდან 

გამომდინარე გამოუშვა სახელმწიფო ბონდები და უზრუნველყო დეფიციტის 

დაფარვა, მაგრამ ვალმა მიაღწია კრიტიკულ ზღვარს. სახელმწიფომ მიიღო 

გადაწყვეტილება, რომ მეორე სვეტის დანაზოგები მიემართა სახელმწიფო 

პენსიის დასაფინანსებლად და ამით შეემცირებინა ბიუჯეტის დეფიციტი. ამ 

ყველაფერმა კი გამოიწვია დაზოგილი თანხის დაახლოებით 50%-ის დაკარგავა. 

გაცილებით რთული სიტუაცია იყო უნგრეთში, სადაც მოქმედებდა სამ სვეტიანი 

სისტემა. პირველი სვეტი წარმოადგენს სავალდებულო სახელმწიფო პენსიას, 

                                                      
4 https://www.pensionfundsonline.co.uk/content/country-profiles/ 

რომელსაც ინაწილებს დამსაქმებელი (24%) და დასაქმებული (9%) საპენსიო 

სისტემის მეორე სვეტი შედგებოდა კერძო დაგროვებითი ფონდებისაგან, რომელ-

შიც მონაწილეობა 2010 წლამდე სავალდებულო იყო და რომელშიც დასაქმებუ-

ლის შენატანი შეადგენდა 6%-ს. ბიუჯეტის დეფიციტის დროს კი სახელმწიფომ 

მოახდინა პენსიების ნაციონალიზაცია და მეორე სვეტიდან თანხები სრულად 

გადაიტანა პირველ სვეტში, რათა დაეფინანსებინა სახელმწიფო ბიუჯეტი, რითაც 

მოსახლეობამ დაგროვილი თანხის თითქმის 100% იზარალა. 5 

,,მერსესერი“-სა (დამოუკიდებელი სპეციალური კომპანია), და ,,ჰელფეიჯი“-

ს (გაეროსთან არსებული ორგანიზაცია), რომლებიც ყოველწლიურად წარმოად-

გენენ მსოფლიოს ქვეყნების საპენსიო სისტემების ანალიზსა და შეფასებას, (ისეთი 

კრიტერიუმების მიხედვით როგორიცაა: საპენსიო ფონდის სიმრავლე, საპენსიო 

სისტემის სიმყარე დ.ს.) მიხედვით ბოლო 10 წელია საუკეთესო საპენსიო სისტემა 

მოქმედებს ნიდერლანდებსა და დანიაში. ნიდერლანდებში მოქმედებს სამდონია-

ნი (დაგროვებითი) დანიაში კი შერეული საპენსიო სისტემა. 

რაც შეეხება საქართველოს 2019 წლის 1 იანვრიდან ძალაში შესულ კანონმა, 

დაგროვებითი პენსიის შესახებ, რომელიც არა მხოლოდ ეკონომიკური მიზანშე-

წონილობით იყო ნაკარნახევი არამედ გარდაუალი აუცილებლობითაც, მნიშვნე-

ლოვანი ვნებათაღელვა გამოიწვია საზოგადოების ყველა ფენაში მათი სტატუსის 

(დასაქმებული, დამსაქმებელი, დროებით უმუშევარი) მიუხედავად. 

კანონპროექტის მიხედვით, სისტემაში ჩართვა სავალდებულოა 40 წლამდე 

დაქირავებით დასაქმებულ მოქალაქეებისათვის, თვითდასაქმებულებისათვის 

და 40 წელს ზემოთ დასაქმებულ მოქალაქეეებისათვის კი - ნებაყოფილობითი. 

სქემის არსი შემდეგში მდგომარეობს - დაგროვებით სისტემაში მონაწილე 

დასაქმებულის პირად (ინდივიდუალურ) საპენსიო ანგარიშზე ყოველთვიურად 

შეიტანება დასაქმებულის დაუბეგრავი ხელფასის 6%. აქედან 2%-ს თვითონ 

დასაქმებული, 2-ს დამსაქმებელი, 2-საც სახელმწიფო (ვფიქრობ სახელმწიფოს 

ასეთი სახით კონტრიბუცია გააღრმავებს სოციალურ უთანასწორობას ვინაიდან 

უფრო მაღალ შემოსავლიანი დასაქმებული სახელმწიფოს მხრიდან მიიღებს 

უფრო მეტ სარგებელს) რიცხავს. დასაქმებულებს რომლის წლიური ხელფასი 

24000-დან 60000-მდეა სახელმწიფო მათ სასარგებლოდ რიცხავს 1%, ხოლო თუ 

წლიური ხელფასი აღემატება 60000 ლარს ამ შემთხვევაში დასაქმებული ვერ 

ისარგებლებს აღნიშნული დაგროვებითი სისტემით.  

რაც შეეხება თვითდასაქმებულებს, იმ შემთხვევაში თუ ისინი გამოთქვამენ 

სურვილს, რომ ჩაერთონ აღნიშნულ სისტემაში მათ ყოველთვიურად პირად 

                                                      
5 რეგულირების გავლენის შეფასება დაგროვებით საპენსიო რეფორმაზე 2018წ 



119 

 

საპენსიო ანგარიშზე უნდა შეიტანონ დასაბეგრი შემოსავლის 4%, კონტრიბუცია 

სახელმწიფოს მხრიდან კი ისეთივეა, როგორც დაქირავებით დასაქმებულის 

შემთხვევაში.  

სწორედ სისტემის ასეთმა ფორმატმა გააჩინა რიგი კითხვები მის საიმედოო-

ბასთან, რელევანტურობასთან, სამართლიანობასთნ და მოქნილობასთნ დაკავში-

რებით. 

პირველ რიგში ვფიქრობ, მნიშვნელოვანია განისაზღვროს იმ მოწყვლადი 

ჯგუფის რაოდენობა ვისთვისაც ამოქმედდა აღნიშნული რეფორმა: 2017 წლის 

მონაცემებით სამუშაო ასაკის მოსახლეობის მხოლოდ 30% შეადგენს დაქირა-

ვებით დასაქმებულს, 32,98% თვითდასაქმებულს, ხოლო დარჩენილი 37,02% 

სამუშაო ძალაში არ შედის ან უმუშევარია. ასევე ყურადსაღებია ის ფაქტი, რომ 

დაქირავებით დასაქმებულთა 54,79% 40 წელზე მეტი ასაკისაა, მათთვის კი სის-

ტემაში ჩართვა ნებაყოფილობითია. გამოდის რომ რეფორმა თავისი სავალდე-

ბულოობიდან გამომდინარე გავრცელდება სამუშაო ასაკის მქონე მოსახლეობის 

მხოლოდ 13,5%-ზე.6  

წარმოადგენს თუ არა აღნიშნული შენატანი გადასახადს და დამატებით სა-

გადასახადო ტვირთს. სსკ-ს მე-6 მუხლის მიხედვით, გადასახადი არის სავალდე-

ბულო, უპირობო შენატანი ბიუჯეტში, რომელსაც იხდის გადასახადის გადამხ-

დელი, გადახდის აუცილებელი, არაექვივალენტური და უსასყიდლო ხასიათი-

დან გამომდინარე.  

მიუხედავად იმისა, რომ აღნიშნული შენატანები მიემართება არა ბიუჯეტში, 

არამედ საპენსიო ფონდში ის მისი გადახდის ფორმით (სავალდებულო, არაეკვი-

ვალენტური, აუცილებელი) და დატვირთვით მნიშვნელოვნად ემსგავსება მას და 

ზრდის საგადასახადო ტვირთს, როგორც დამსაქმებლებისათვის ასევე დასაქმე-

ბულებისათვის.  

დასაქმებულებისათვის საგადასახადო ტვირთის სიდიდის გამოთვლისას 

შეგვიძლია გამოვიყენოთ ფორმულა: საგადასახადო ტვირთი=გადასახადე-

ბი/შემოსავლებთან*100, რაც ნიშნავს გადასახადების გაზრდით გაიზრდება საგა-

დასახადო ტვირთი და პირიქით. მაგ. პირის დასაბეგრ შემოსავალს წარმოადგენს 

1122,55 ლარს რეფორმამდე (საპენსიო) საგადასახადო განაკვეთს წარმოადგენს 

20%-ს. რეფორმის შემდეგ კი გვექნება: 1) 1122,55×2%=22,45 2)1122,55-22,45=1100.1 

3) 1100,1×20%=220,02 4) 22,45+220,02=242,47 5) 242,47/1122,55=0,2159 6) 

0.2159×100=21.59 , როგორც ვხედავთ საგადასახადო ტვირთი იზრდება 21,59%-

მდე.  

                                                      
6 http://www.geostat.ge/?lang=geo 

რაც შეეხება კომპანიის (დამსაქმებლის) საშუალო დანახარჯს, იგი განსხვავე-

ბული იქნება სხვადასხვა ზომის კომპანიისათვის ასე მაგალითად: კომპანიისათ-

ვის, რომელსაც 50 თანამშრომელი ყავს რომელთა საშუალო ხელფასი შეადგენს 

1122,55 ლარს, ყოველთვიური შენატანი ფონდში იქნება - 1122,55 ლარი, ყო-

ველწლიური კი - 13470.6 ლარი. კომპანიაში რომელშიც დასაქმებულების რაო-

დენობა 500 კაცია - ფონდში ყოველთვიური შენატანი 11225,5, წელიწადში კი 

იქნება 134706, სწორედ აღნიშნული თანხით მცირდება დამსაქმებლის ყოველ-

წლიური მოგება. ამ ყველაფერმა შეიძლება რიგი პრობლემები გამოიწვიოს კერძო 

სექტორში: 

 შესაძლებელია რომ დამქირავებლის მხრიდან მოხდეს ხელფასის დაკლე-

ბა დაქირავებულისათვის აღნიშნული გადასახადის გასტუმრების მიზ-

ნით. 

 გაიზარდოს ქვეყანაში არაფორმალურად დასაქმებულ ადამიანთა რიცხვი 

(ჩრდილოვანი ეკონომიკის ,,წახალისება“) 

 დამძიმდეს საინვესტივიო გარემო იმ უცხოური კომპანიებისათვის 

(დამატებითი 2% საგადასახადო ტვირთი). 

 საქსტატის მონაცემებით 2018 წელს საქართველოში ეკონომიკურად აქტიურ 

მოსახლეობის რაოდენობა შეადგენს 1939000. დასაქმებულების რაოდენობა 

1694200-ია, საიდანაც თვითდასაქმებულების რაოდენობა შეადგენს 833400-ს 

ხოლო 860200 დაქირავებით დასაქმებულს 7  ამ უკანასკნელთაგან 40 წლამდე 

დასაქმებულებს შეადგენენ დაახლოებით 362900-ს შესაბამისად ფონდში ერთი 

წლის განმავლობაში მობილიზებული თანხა (სავალდებულო წესიდან გამომდი-

ნარე) 2018წლის საშუალო ხელფასის გათვალისწინებით იქნება 1122,55 × 6% 

(2%+2%+2%)=67,353 2)67,353×362900=2444243.7, 3) 2444243.7×12=293308844 ეს 

თანხა გაიზრდება ყოველწლიურად, მაგრამ კანონის დონეზეც (კანონი დაგროვე-

ბითი პენსიის შესახებ) კი არ არსებობს სადაზღვეო მექანიზმი, რომელიც 

სისტემაში მონაწილე სუბიექტებს აგრძნობინებს რომ მათი კუთვნილი სახსრები 

დაცულია და არ მოხდება მათი სხვა რაიმე მიზნით გამოყენება. საპენსიო სააგენ-

ტოს პასუხი კითხვაზე: არის თუ არა მონაწილის საპენსიო აქტივები დაზღვეული 

დანაკარგისაგან? არის შემდეგი - „საპენსიო აქტივების ღირებულების შემცირების 

რისკის შემცირების მიზნით, ინვესტიციები განხორციელდება დივერსიფიციე-

ბულად, მხოლოდ კეთილსაიმედო ფინანსურ ინსტრუმენტებში“ 8  

საინტერესოა ახალი საპენსიო სისტემის მიხედვით, საშუალოდ რამდენი 

ლარის დაგროვებაა შესაძლებელი. ჩავატაროთ გამოთვლები მცირე დაშვებებით: 

                                                      
7 http://www.geostat.ge/?lang=geo 
8 https://www.pensions.ge/about/pensionschemaquestions 

დავუშვათ რომ 35 წლის ქალბატონი ხელფასი 1122,55 ლარია (საქსტატის 2018 

წლის მონაცემებით), საპენსიო ასაკამდე კიდევ 25 წელი აქვს. (მიუხედავად იმისა 

რომ დაქირავებულების ნაწილს გაცილებით ნაკლები ხელფასი აქვთ, ვფიქრობ 

რომ საშუალო მონაცემის აღება ზოგადი სურათის დასახატად უფრო რელევან-

ტური იქნება). გამოდის რომ 25 წელიწადში ინდივიდუალურ ანგარიშზე არსე-

ბული თანხა მიაღწევს 103'700.44 (დაშვებები და დეტალური სიმულაციური 

ცხრილი იხილეთ დან.1.) ლარს. ვინაიდან ქალები პენსიის მიღებას 60 წლის 

ასაკიდან იწყებენ, აღნიშნული თანხა უნდა გავყოთ 17,9 (77,9-60) წელზე. გამოდის 

რომ თვეში 870.73 ლარის აღება შეეძლება. ეს არის ყველაზე ოპტიმისტური 

გათვლა იმ დაშვებებით, რომ ჩემს მიერ ზემოთ გამოთქმული ყველა ვარაუდი 

გამართლდა და რომ ლარის კურსი იქნება სტაბილური მომდევნო 25 წლის 

განმავლობაში და მნიშვნელოვნად არ დაკარგავს მის ღირებულებას (რაც ძალიან 

საეჭვოდ ჩანს ბოლო წლებში)  

 

დასკვნა 

ნებისმიერი სახის რეფორმა დგას გამოწვევებისა და რისკების წინაშე, სწო-

რედ ამიტომ მნიშვნელოვანია მისი ყოველმხრივი შესწავლა და სიღრმისეული 

ანალიზი. საპენსიო რეფორმა ფართომაშტაბიანი ეკონომიკური პროექტია, 

რომელიც არა მხოლოდ ეკონომიკური მიზანშეწონილობით იყო ნაკარნახევი, 

არამედ გარდაუალი სიტუაციით დამდგარი აუცილებლობაც. ვინაიდან 2050 

წლისათვის პენსიონერთა რაოდენობა ქვეყნის მოსახლეობის მეოთხედს (25%) 

მიაღწევს ამ დროისათვის ქვეყანაში უნდა მოქმედებდეს სტაბილური, მყარი და 

ადეკვატური საპენსიო სისტემა (მკაცრად და გასაგებად ჩამოყალიბებული 

საპენსიო პოლიტიკა).  

ვფიქრობ, რომ საპენსიო სისტემის მიმდინარე სახით არსებობა ვერ პასუხობს 

იმ გამოწვევებს, რომლებიც თვალსაჩინოა და რომლებიც დაძლეულ უნდა იქნას 

იმისათვის რომ მიღწეულ იქნას საპენსიო რეფორმის ძირითადი მიზანი: ,,უზ-

რუნველი სიბერის უზრუნველყოფა“.  

ნაშრომში განხილულ იქნა სხვა ქვეყნების მაგალითები (წარმატებული თუ 

წარუმატებელი) აღნიშნულ რეფორმასთან დაკავშირებით, ასევე შედეგები, რომ-

ლებიც დადგება იმ შემთხვევაში თუ ყველაფერი დაწერილი სცენარის მიხედვით 

წარიმართება, ის გვერდითი მოვლენები, რომლებიც თან სდევს აღნიშნულ 

პროცესს და რომელთა გათვალისწინებაც აუცილებელია რეფორმის სრულყოფი-

ლად წარმართვისათვის. 

რეფორმის უკეთესი წარმართვისათვის ვფიქრობ, ქვემოთ მოყვანილი 

რეკომენდაციები მნიშვნელოვანი და გასათვალისწინებელია  

 მკაცრად უნდა განისაზღვროს მთავრობის უფლებამოსილება საპენსიო 

ფონდთან მიმართებით. 

 მუდმივი კავშირი სისტემის პოტენციურ მონაწილეებთან რეფორმის 

აუცილებლობაში, საიმედოობაში და სანდოობაში დასარწმუნებლად.  

 ყველასათვის გასაგები წესების შექმნა, ქვეყანაში არსებული საპენსიო 

ფონდებისა და მოსალოდნელი რისკების მინიმიზაციის შესახებ; 

 რეფორმის პირველ ეტაპზე განხორციელებისას თანმდევი პრობლემა-

ტიკის იდენტიფიცირება და რისკების მინიმუმამდე დაყვანა 

 მონაწილის საპენსიო აქტივების დაზღვევის მექანიზმის შემუშავება და 

ამოქმედება 

 საპენსიო აქტივების ინვესტირების მიმართულების გამოკვეთა ადგი-

ლობრივ საფონდო ბაზართან მიმართებაში (კანონი დაგროვებითი პენ-

სიის შესახებ მუხლი 17) 

დანართი 

გრაფიკი 1 დაგროვებითი საპენსიო სისტემის სიმულაცია 

  

 

 

 

 

 

 

 

 

 

პენსია საწყისი ხელფასი 

500 800 1122,55 1500 2000 

მუშაობის 

წლები 

10 54.79 87.66 122.95 164.16 213.89 

20 191.21 305.93 427.96 564.01 731.74 

30 504.31 804.96 1'115.99 1'465.21 1'897.65 

40 1'190.37 1'886.10 2'606.54 3'409.62 4'398.10 

 

დაგროვილი 

თანხა 

საწყისი ხელფასი 

500 800 1122,55 1500 2000 

მუშაობის 

წლები 

10 6'095.54 9'752.86 13'678.39 18'263.62 23'796.50 

20 21'272.85 34'036.56 47'613.41 62'749.21 81'410.97 

30 56'107.30 89'556.19 124'160.08 163'013.66 211'124.81 

40 132'435.42 209'839.79 289'993.52 379'340.04 489'314.92 

 

 

 

 

 

  

დაშვებები 

 საშუალო ხელფასი 1122,55 

შენატანი (%) 6% 

საშუალო წლიური ამონაგები დანაზოგზე  7% 

შემოსავლის საშუალო წლიური ზრდა 4% 

პენსიაზე ყოფნის წლები 15 

Abstract 

 Pension system is one of the most significant parts of a state policy. Without 

effective pension system it is impossible not only for a state economy to function properly 

but also for improving the social condition of citizens. Following the statistics the number 

of retired people in the country is increasing and by 2050 it will reach 33% 9 of a country 

population which will cause constant growth of social expenses. 

 Therefore it is essential to move on a new system gradually , that will assist to ease 

the pressure caused by the unstable increase of basic pension. 

The target of the research is positive or negative accompanying occurrences of a new 

pension reform ( has become valid since 1st January 2019) Also the impact, it will have 

on an employer, on an employee and on a state sector and the results which can lead us 

to, in case of successful implementation of the reform and the obstacles that can arise 

during the implementation of the reform. In addition, the research topic is to highlight 

the risks on the basis of the practice in developing and developed countries, the 

challenges and deplorable consequences which followed the given reform. 

Combination of quantitative and qualitative research methods are used in the given 

study. The following search engines were used for collecting the information: 

https://www.google.com/, https://search.aol.com/, https://scholar.google.com/ and so 

forth . For data accuracy, collective and comparative methods were used. During the 

research work I used mathematical calculations for more precision. 

Key words: Pension reform, Pension policy, expected outcomes 

  

                                                      
9 Assessment of adjustment impact on the reform of pension fund 2018 

ეკონომიკის დარგობრივი დეპარტამენტის ასოცირებული პროფესორი 

  

 

აბსტრაქტი 

მიგრაცია ცალკეული პირების, ან ჯგუფების მიერ საცხოვრებელი ადგილის 

შეცვლაა გადასახლების მიზეზებისა და მიზნების მიუხედავად. მიგრაციის 

გამომწვევი მიზეზები შეიძლება იყოს პოლიტიკური მოტივები, ეკოლოგიური 

კატასტროფები, განათლება, დასაქმება, ცხოვრების ხარისხი და პირობები. 

საქართველოში გარე მიგრაციასთან ერთად აქტუალურია შიდა მიგრაცია, ძირი-

თადად სოფლებიდან ქალაქებში. აჭარაში სოფლიდან ქალაქში მიგრაციის პრობ-

ლემების შესასწავლად ჩატარებულმა კვლევამ გამოავლინა შიდა მიგრაციის 

ძირითადი მიზეზები, რომლთა საფუძველსაც ცხოვრების ხარისხის გაუმჯობე-

სება წარმოადგენს. სოფლიდან ქალაქში მიგრაციას შეიძლება დამანგრეველი 

შედეგები მოუტანოს არა მხოლოდ სოფლებს არამედ ქალაქებსაც. იგი ქვეყნის 

ეკონომიკისთვის და განვითარებისთვის ძალზედ მნიშვნელოვანი პრობლემაა, 

ვინაიდან სოფლად უნდა ხდებოდეს მარაგის შექმნა რესურსების სახით და მათი 

წარმოებაში გამოყენება. სოფლიდან ქალაქში მიგრაცია არასასურველია როგორც 

ქალაქის, ასევე სოფლის მოსახლეობისთვისაც, რადგან იწვევს სოფლის 

დაცარიელებას და ქალაქში უმუშევრობის ზრდას. სოფლიდან ქალაქში მიგრაცია 

უარყოფითან მოქმედებს ქვეყნის დემოგრაფიული განვითარების დონეზე, 

რადგან სოფლად შობადობის დონე უფრო მაღალი იყო და მის ხარჯზე ხდებოდა 

მოსახლეობის რიცხოვნობის ზრდა. შიდა მიგრაციის შედეგებიდან გამომდინარე, 

აუცილებელია მისი გამომწვევი მიზეზების შესწავლა და აღმოფხვრის გზების 

ძიება. 

საკვანძო სიტყვები: მიგრაცია, მიგრაციის სტატისტიკა, სტატისტიკური 

დაკვირვება. მოსახლეობის სტატისტიკა. 

 

 

შესავალი 

თემის აქტუალობა: მიგრაცია ერთ-ერთი ყველაზე მნიშვნელოვანი გლობა-

ლური პრობლემაა მთელ მსოფლიოში, რადგან იგი მსოფლიოში ქმნის მთელ რიგ 

პრობლემებს, როგორებიცაა: დემოგრაფილი, სოციალურ-ეკონომიკური და პო-

ლიტიკური. თანამედროვე პერიოდში შიდა და გარე მიგრაციის გამომწვევი 

მიზეზებია: პოლიტიკური მდგომარეობა, დასაქმება-უმუშევრობა, ცხოვრების 

ხარისხი, ეკოლოგიური მდგომარეობა და სხვა. გამომდინარე აქედან შეიძლება 

ითქვას, რომ შიდა მიგრაციაც ერთ-ერთ პრობლემას წარმოადგენს ქვეყნისთვის, 

რამაც შეიძლება ეკონომიკური და დემოგრაფიული პრობლემები მოუტანოს.  

კვლევის მიზანი და ამოცანები მიგრაციის ტენდენციების შესწავლა მიგ-

რაციის პოტენციური რისკის შემცველ პუნქტში აჭარაში. ანუ მიგრაციის რისკე-

ბის შემცველი სოციალურ-ეკონომიკური ჭრილის გამოკვეთა და აღნიშნულ 

თემებში მცხოვრები მოსახლეობის მიგრაციასთან დაკავშირებული დამოკიდე-

ბულებების შესწავლა. აჭარაში მიგრაციის გამომწვევი მიზეზების შეფასება და 

მისი აღმოფხვრის გზების დადგენა. 

კვლევის მეთოდი: კვლევისას გამოყენებულია თვისებრივი, რაოდენობრივი 

და სტატისტიკური მეთოდები. კვლევის ინსტრუმენტს წარმოადგენს კითხვარი; 

მეთოდი გამოკითხვის, შერჩევა - საკუთრივ-შემთხვევითი. კვლევის ობიექტი - 

მოსახლეობა. 

 

ძირითადი ნაწილი 

1. მიგრაციის ზოგადი მიმოხილვა 

მიგრაცია (ლათ. Migratio — გადასახლება) — ადამიანის გადაადგილება ან 

გადასახლება სხვადასხვა ვადით (რამდენიმე საათიდან სიცოცხლის ბოლომდე), 

რომელიც სტატისტიკურად აღრიცხვადი საზღვრების (ძირითადად ქალაქის, 

ქვეყნის და სხვა ადმინისტრაციული საზღვრების) გადაკვეთაში გამოიხატება.  

განასხვავებენ: მუდმივ, დროებით, სეზონურ, ქანქარისებურ, შიდა და გარე, 

იძულებით და სხვა სახის მიგრაციებს. 

ეს გლობალური მოვლენა ეხება საქართველოსაც, რადგან დემოგრაფიული 

ასპექტი საქართველოს სტატისტიკის ეროვნული სამსახურის მონაცემებით, 2015 

წლის 1 იანვრის მდგომარეობით მოსახლეობის რიცხოვნობა 2002 წლის საყოველ-

თაო აღწერის შედეგებთან შედარებით დაახლოებით 600000-ით შემცირდა. 2014 

წელს მოსახლეობის რიცხოვნობის შემცირების ასახსნელად საჭიროა გადაიხე-

დოს არსებული დემოგრაფიული მონაცემები, რადგან საქართველოში ბოლო ათ-

წლეულის განმავლობაში აღინიშნებოდა დადებითი ბუნებრივი მატება და ამას-

თან ერთად მიგრაციის სალდოც არ იყო მაღალი. საქართველოს მოსახლეობის 

რიცხოვნობის შემცირება ძირითადად გამოწვეულია ემიგრაციით (ცხრილი N1.1). 

როგორც სქესობრივ-ასაკობრივ პირამიდაზე ჩანს, საქართველოს მოსახლეო-

ბა დემოგრაფიულად დაბერებულია, რადგან 65 წლისა და უფროსი ასაკის 

მოსახლეობა მთელი მოსახლეობის 14,6%-ს შეადგენს. მოსახლეობის დაბერება და 

შრომისუნარიანი ასაკის მოსახლეობის რიცხოვნობის შემცირება შესაძლებელია 

ემიგრაციის კიდევ ერთი უარყოფითი გავლენა იყოს, რადგან ემიგრანტთა 

საშუალო ასაკი დაახლოებით 34 წელს შეადგენს (დიაგრამა N1.1). 

 შიდა მიგრაციების ყველაზე გავრცელებული ფორმაა მიგრაცია სოფლიდან 

ქალაქში. განვითარებულ ქვეყნებში უკვე დაიწყო იმ პრობლემის აღმოფხვრა, 

რომლებსაც იწვევს სოფლიდან ქალაქში მიგრაცია. საამისოდ განვითარებულ 

ქვეყნებში დაიწყო მოსახლეობის მიგრაცია ქალაქიდან სოფელში. განსხვავებული 

სურათი იხატება განვითარებად ქვეყნებში, სადაც სოფლიდან ქალაქში მიგრაციამ 

დიდ მაშტაბებს მიაღწია. ასეთი სახის მიგრაცია იწვევს შიმშილის საფრთხეს და 

ამიტომ ყოველწლიურად ათეულობით მილიონი ადამიანი ცდილობს ქალაქში 

გადასახლებას. სწორედ ეს უღარიბესი მასა ავსებს ქალაქის უმუშევართა და 

კრიმინალთა რიგებს, რაც უკიდურესად ამძაფრებს ქალაქის პრობლემებს. 

საქართველოში შიდა მიგრაციის გამომწვევი ბევრი მიზეზი არსებობს (ამ თემას 

ვრცლად მოგვიანებით განვიხილავთ). 

შიდა მიგრაციის დიდი აქტივობით ხასიათდებოდა გასული საუკუნის 80-იან 

წლები, როდესაც მთიან აჭარაში (ხულოს, შუახევისა და ქედის რაიონების სოფ-

ლებში) სტიქიური უბედურება მოხდა – მეწყერის შედეგად დაზარალდა 5 657 

ოჯახი (24 287 ადამიანი). იმ პერიოდისათვის ეკომიგრანტთა მიმღები ძირითად 

განსახლების ადგილს გურია და სამცხე-ჯავახეთი წარმოადგენდენენ. 

საქართველოს დემოგრაფიულ მდგომარეობაზე შემდეგი შიდა და გარე 

მიგრაციული ფაქტორები ახდენენ გავლენას: 

 • საერთაშორისო მიგრაციის შედეგად მოსახლეობა ბერდება; 

 • საერთაშორისო მიგრაციის შედეგად მდედრობითი სქესის მოსახლეობის 

რიცხოვნობა მცირდება;  

• შიდა და გარე მიგრაციის შედეგად სოფლის მოსახლეობის რიცხოვნობა 

მცირდება და გარკვეულ ტერიტორიებზე იქმნება დეპოპულაციის საფრთხე. 

 საქართველოში შიდა მიგრაცია, ძირითადად, გამოწვეულია სტიქიური მოვ-

ლენებით, შეიარაღებული კონფლიქტებით და სოციალურ-ეკონომიკური ფაქ-

ტორებით.  

 აღწერათაშორის პერიოდში (2002-2014 წწ.) მოსახლეობის შემცირება უფრო 

მეტად სასოფლო ტიპის დასახლებებმა განიცადა: სოფელში მოსახლეობის 

კლებამ ამ პერიოდში 23,7% შეადგინა, მაშინ როდესაც ქალაქის მოსახლეობის 

კლება 7,1%-ია. შედეგად, მნიშვნელოვნად შეიცვალა ქალაქისა და სოფლის 

სტრუქტურაც: ქალაქის მოსახლეობის წილი მთლიან მოსახლეობაში თითქმის 

5%-ით, 52,3%-იდან 57,2%- მდე გაიზარდა. როგორც დიაგრამა აჩვენებს (დიაგ-

რამა1.2), მოსახლეობის კლების ტენდენცია სოფლებში 2015 წლის 1 იანვრის 

შემდეგაც გრძელდება. 

 2002-2014 წლებში მოსახლეობის შემცირება ყველაზე ნაკლებად აჭარის 

ავტონომიურ რესპუბლიკას შეეხო, 2015 წლის შემდგომი გამოთვლები კი აჭარაში 

მოსახლეობის ზრდაზე მიუთითებს. 

2.მიგრაციის მართვა 

მიგრაციის პოლიტიკის ჩარჩო 

 ბოლო რამდენიმე წლის განმავლობაში საქართველომ მნიშვნელოვან პროგ-

რესს მიაღწია მიგრაციის მართვის მექანიზმების განვითარების კუთხით, რაც 

ეროვნულ დონეზე სფეროს თანმიმდევრული პოლიტიკის შექმნაში გამოიხატება. 

აღნიშნული მნიშვნელოვანწილად განაპირობა ევროკავშირთან სავიზო რეჟიმის 

ლიბერალიზაციის სამოქმედო გეგმით განსაზღვრული ვალდებულებების შეს-

რულების მიზნით წარმოებულმა საქმიანობამ. 

საქართველოში მიგრაციის პოლიტიკის განმსაზღვრელი პირველი სტრატე-

გიული ტიპის დოკუმენტი 1997 წელს შეიქმნა. ეს იყო პრეზიდენტის მიერ დამტ-

კიცებული „საქართველოს მიგრაციის პოლიტიკის კონცეფცია“. თავისი დროი-

სათვის ამ მეტად ნოვატორულ დოკუმენტს, ძირითადად, უფრო დეკლარაციული 

ხასიათი ჰქონდა, რადგან არ გააჩნდა განხორციელების სამოქმედო გეგმა. შესაბა-

მისად, რთულია იმის დადგენა, თუ რამდენად შესრულდა კონცეფციაში გან-

საზღვრული ამოცანები და რა როლი ითამაშა მან ქვეყანაში მიგრაციის მართვის 

სისტემის გასაუმჯობესებლად. ხსენებული კონცეფცია 2013 წელს ძალადაკარ-

გულად გამოცხადდა და იგი ჩაანაცვლა საქართველოს მთავრობის მიერ დამტ-

კიცებულმა „2013-2015 წლების მიგრაციის სტრატეგიამ“, რომელმაც საფუძველი 

ჩაუყარა მიგრაციის მართვის მექანიზმთა ინსტიტუციურ განვითარებას ქვეყანაში 

და უფრო მკაფიოდ განსაზღვრა სახელმწიფოს პრიორიტეტები მიგრაციის ცალ-

კეული სფეროების განვითარების კუთხით. სტრატეგიამ ხელი შეუწყო ქვეყანაში 

მნიშვნელოვანი რეფორმების განხორციელებას მიგრაციის მართვის გასაუმჯო-

ბესებლად. საქართველოს მთავრობამ, გაითვალისწინა რა მსოფლიო და კონკრე-

ტულად ჩვენს რეგიონში არსებული გლობალური გამოწვევები და ევროკავშირ-

თან სავიზო რეჟიმის ლიბერალიზაციის სამოქმედო გეგმით განსაზღვრული 

მოთხოვნები, 2015 წელს შეიმუშავა და დაამტკიცა მიგრაციის პოლიტიკის გან-

მსაზღვრელი რიგით მესამე დოკუმენტი - 2016-2020 წლების მიგრაციის 

სტრატეგია. იგი მიგრაციის სფეროში პოლიტიკის დაგეგმვის თვალსაზრისით 

თვისებრივად სრულიად ახლებური დოკუმენტია, რომელიც ითვალისწინებს 

მომიჯნავე სფეროების სექტორულ სტრატეგიებსა და პოლიტიკის განმსაზღვრელ 

სხვა აქტებს და დიდწილად ასახავს ამავე წელს ევროკავშირის მიერ შემუშავებულ 

„ევროპის მიგრაციის დღის წესრიგის“ დებულებებს. სტრატეგიასთან ერთად 

მიღებულ იქნა შესაბამისი სამოქმედო გეგმა და მისი შესრულების ინდიკა-

ტორები, რომელთა საფუძველზეც ფასდება მიღწეული შედეგები.  

 2018 წლის 9 მარტს აჭარის მთავრობის თავმჯდომარე ზურაბ პატარაძე 

მიგრაციის საერთაშორისო ორგანიზაციის (IOM) მისიის პროგრამების კოორ-

დინატორს მარკ ჰულსტს შეხვდა, სადაც მიგრაციის საერთაშორისო ორგანიზა-

ციასთან თანამშრომლობის საკითხები მიმდინარე და სამომავლო პროექტები 

განიხილეს. ზურაბ პატარაძემ ხაზი გაუსვა მაღალმთიანი აჭარის გაძლიერე-

ბისკენ მიმართულ ღონისძიებებს, რომელიც შიდა მიგრაციის პროცესების 

შეჩერებას და მთაში დასაქმების გაზრდას ისახავს მიზნად. მარკ ჰულსტმა აჭარის 

მთავრობის თავმჯდომარეს აჭარაში ახალი პროექტის „საქართველოში საზღვრის 

და მიგრაციის მართვის მდგრადობის უზრუნველყოფა“ ამოქმედების შესახებ 

მიაწოდა ინფორმაცია.  

3.სოფლიდან ქალაქში მიგრაციის სტატისტიკური კვლევა 

საქართველოში რთული ეკონომიკური და პოლიტიკური ვითარების ფონზე, 

მნიშვნელოვნად გაიზარდა გარე მიგრაციის მასშტაბები. მაგრამ, გარე მიგრა-

ციასთან ერთად ქვეყანაში იზრდება შიდა - სოფლიდან ქალაქში მიგრაცია.  

შიდა მიგრაციას მასიური ხასიათი აქვს ფაქტობრივად სოფლები დაცლილია 

- „სოფლებში ოჯახებში მხოლოდ მოხუცები არიან დარჩენილი, ისინი ვინც არ 

მიდიან დროებით სამუშაოზე პრობაციონერები არიან, თუ არა მიგრაციის 

პროცენტი კიდევ უფრო მაღალი იქნებოდა. სამუშაო მიგრაცია მარტო გურია-

აჭარის პრობლემა არაა, რამდენიმე დღის უკან თიანეთში ვიყავი, იქაც ქალი არა 

სოფელში დარჩენილი, საზღვარგარეთ მიდიან მასიურად“, აღნიშნავს ერთ-ერთი 

რესპოდენტი. 

სოფლიდან ქალაქში მიგრაციის მიზეზების კვლევისათვის ჩავატარეთ კვლე-

ვა. მივმართეთ არასრულ დაკვირვებას, ჩავატარეთ საანკეტო გამოკითხვა საკუთ-

რივ-შემთხვევითი შერჩევის მეთოდით. 

გენდერულ ჭრილში რესპონდენტების მონაცემები ასახულია ცხრილში N1. 

როგორც ცხრილშია ნაჩვენები გამოკითხულთა 45% ქალია, ხოლო 55% მამაკაცი 

(ცხრილი N3.1). 

რესპოდენტთა შორის სჭარბობს 17-24 წლმდე ასაკის მოსახლეობა (54%). 

გამოკითხულთა საშუალო ასაკი კი 26 წელია (ცხრილი N3.2). 

გამოკითხულთა შორის 63% აჭარის მკვიდრია, თუმცა რესპოდენტები ასევე 

იყვნენ გურიის, სამეგრელოს, იმერეთის და კახეთის მხარეებიდან (ცხრილი N3.3). 

მიგრაციის მთავარ მიზეზად რესპოდენტები განათლების მიღებისა და 

დასაქმების მიზნით სოფლიდან ქალაქში გადაადგილებას ასახელებენ (ცხრილი 

N3.4). 

მიგრაცია სოფლიდან ქალაქში იძულებითი მდგომარეობაა, რომელიც სამუ-

შაო ადგილების ნაკლებობითაა გამოწვეული, აღნიშნავს გამოკითხულთა 43%, 

28%-ს კი მიაჩნია, რომ იგი საგანმანათლებლო დაწესებულებების სიმცირითაა 

განპირობებული, 14 % თვლის, რომ მიზეზი ცუდი საცხოვრებელი პირობებია, 

ხოლო 15% -ს სხვა მიზეზები გააჩნიათ (ცხრილი N3.5). 

გამოკითხულთა 66%-ის ოჯახის ყველა წევრი მიგრირებს (ცხრილი N3.6). 

რესპოდენთების 38%-ს აღარ სურს სოფელში დაბრუნება, 39%-ს კი არ აქვს 

გადაწყვეტილება მიღებული (ცხრილი N3.7). 

იმისდამიუხედავად, რომ გამოკითხულთა უმეტესობა აღარ აპირებს სო-

ფელში დაბრუნებას, 83% თვლის, რომ სოფლიდან ქალაქში მიგრაცია წარმოად-

გენს სოფლის ტიპის დასახლებისათვის პრობლემას (ცხრილი N3.8). 

რესპოდენტთა 37% სოფლად ცხოვრების პირობების გაუმჯობესებაში ხედავს 

სოფლიდან ქალაქში მიგრაციის შემცირების საფუძველს, 22% - სახელმწიფოს 

უფრო მეტ ჩართულობაში სოფლის მეურნეობის განვითარებისათვის, 13% - 

ახალი სამუშაო ადგილების შექმნაში, ხოლო 11% - განათლების დონის ზრდასა 

და ახალი საგანმანათლებლო დაწესებულებების დაარსებაში (ცხრილი N3.9). 

 

დასკვნა 

კვლევის შედეგებმა გვიჩვენა, რომ სოფლიდან ქალაქში მიგრაციის ძირი-

თადი მიზეზი არის სასურველი განათლების მიღება და სამუშაოს ძიება (დასაქ-

მება). გამოკითხულ რესპოდენტთა 43% თვლის, რომ მიგრაცია იძულებითი 

მდგომარეობაა, რომელიც გამოწვეულია სოფლად სამუშაო ადგილების ნაკლე-

ბობით ან საერთოდ არ არსებობით, 14% უკმაყოფილოა საცხოვრებელი პირო-

ბებით და მიგრირებს ქალაქად სწორედ საცხოვრისის გაუმჯობესების მიზნით. 

გამოკითხულთა 66%-ის ოჯახის ყველა წევრი ქალაქშია წამოსული სასწავლებ-

ლადა და სამუშაოდ, ხოლო მიგრანტთა მხოლოდ 23% აპირებს სოფელში დაბ-

რუნებას. რესპოდენტთა 83% მიიჩნევს სოფლის ტიპის დასახლებისათვის შიდა 

მიგრაციას პრობლემად. თუ რა შეიძლება იყოს მიგრაციის შემცირების საფუ-

ძველი, 37% ცხოვრების პირობების გაუმჯობესებაში ხედავს, 22% სოფლის მეურ-

ნეობის განვითარებისათვის ბიუჯეტიდან მეტი სახსრების გამოყოფაში, 13 % 

ახალი სამუშაო ადგილების შექმნაში, ხოლო 11% განათლების დონის ზრდაში.  

შეიძლება ითქვას, რომ მიგრაცია არის იძულებითი ან ნებაყოფლობითი, 

ჩვენს დღევანდელობაში 1 ვარიანტი გაცილებით მაშტაბურია, და ასე თუ 

გაგრძელდა სოფელში მარტივად რომ ვთქვათ ხალხი აღარ დარჩება რადგან დღეს 

დღეობით მარტო ქალაქი იძლევა იმის საშუალებას რომ ადამიანი ყველანაირად 

პროგრესირდეს. 

სოფლიდან ქალაქში მიგრაცია არასასურველია როგორც ქალაქის, ასევე 

სოფლის მოსახლეობისთვისაც, რადგან იწვევს სოფლის დაცარიელებას და ქა-

ლაქში უმუშევრობის ზრდას.  

სოფლიდან ქალაქში მიგრაცია უარყოფითან მოქმედებს ქვეყნის დემოგრა-

ფიული განვითარების დონეზე, რადგან სოფლად შობადობის დონე უფრო 

მაღალი იყო და მის ხარჯზე ხდებოდა მოსახლეობის რიცხოვნობის ზრდა.  

საქართველოში დამუშავებითი მრეწველობის პრაქტიკულად ერთადერთი 

დარგი, კვების მრეწველობა დაქვეითების გზაზეა. მისი განვითარება და ხელ-

ახალი აღორძინება კი შესაძლებელია სოფლიდან ქალაქში მიგრაციის შემცი-

რებით და სუბსიდიების გაზრდით ფერმერებზე. რაც ყველაზე მთავარია ტრა-

დიციული ექსტენსიური სოფლის მეურნეობიდან, ინტენსიურ მაღალგანვითა-

რებულ სოფლის მეურნეობაზე გადასვლა უნდა მოხდეს. 

 

დანართი 

ცხრილი N1.1. საქართველოს მოსახლეობის რიცხოვნობა 

წელი მამაკაცი ქალი სულ 

1989 2,563,040 2,838,801 5,400.841 

2002 1 898,400 2 092,800 3 991,300 

2012 1 781,400 1 958,000 3 739,300 

2014 1 777,100 1 944,800 3 721,900 

2018 1 791,600 1 938,100 3 729.600 

წყარო: საქართველოს სტატისტიკის ეროვნული სამსახური 

დიაგრამა N1.1 

 
 

 

დიაგრამა N1.2 

საქართველოს მოსახლეობის რიცხოვნობა 1 იანვრის მდგომარეობით  

 
წყარო: საქართველოს სტატისტიკის ეროვნული სამსახური 

 

  

1994 წელი 2002 წელი 2015 წელი 2018 წელი

4,930.0

3,991 3,722 3,730

2,653
2,247 2,136 2,1752,277

1,744 1,586 1,555

სულ საქალაქო დასახლება სასოფლო დასახლება

ცხრილი N3.1 

 
 

 

ცხრილი N3.2 

 
 

 

ცხრილი N3.3 

 
 

55%
45%

სქესი

მდედრობითი

მამრობითი

10%

54%

32%

4%

ასაკი

0-17

17-24

24-50

50+

63%

10%

5%

8%

3%

3% 8%

რეგიონი

აჭარა გურია

სამეგრელო იმერეთი

ქართლი კახეთი

სხვა

ცხრილი N3.4 

 
 

 

ცხრილი N3.5 

 
 

 

ცხრილი N3.6 

 

52%
30%

18%

მიგრაციის მიზეზი

განათლება

სამსახური

სხვა

43%

14%

28%

15%

მიგრაცია სოფლიდან ქალაქში იძულებითი 

მდგომარეობაა, რომელიც გამოწვეულია

სამუშაო ადგილების ნაკლებობით 

(არარსებობით)

საცხოვრებელი პირობებოთ

საგანმანათლებლო დაწესებულებების 

სიმცირით (არარსებობით)

სხვა

34%

66%

ოჯახის ყველა წევრი მიგრირებს

კი არა

ცხრილი N3.7 

 
 

ცხრილი N3.8 

 
 

ცხრილი N3.9 

 

23%

38%

39%

აპირებენ თუ არა სოფელში დაბრუნებას

კი არა არვიცი

83%

17%

არის თუ არა სოფლიდან ქალაქში მიგრაცია სოფლის 

ტიპის დასახლებისთვის პრობლემა

კი არა

17%

11%

22%

37%

13%

რა შეიძლება იყოს სოფლიდან ქალაქში მიგრაციის 

შემცირების საფუძველი

ახალი სამუშაო ადგილების 

შექმნა 

განათლების დონის ზრდა

სოფლის მეურნეობის 

განვითრებისათვის 

ბიუჯეტიდან მეტი 

სახსრების გამოყოფაცხოვრების პირობების 

გაუმჯობესება



136 

 

გამოყენებული ლიტერატურა 

1. აბესაძე ნ., ქინქლაძე რ., ჩიტალაძე ქ., სტატისტიკა ტურიზმისათვის, თბ. 2015. 

2. გაბიძაშვილი ბ., სტატისტიკა ეკონომიკაში, ბიზნესსა და მენეჯმენტში, თბ. 2011. 

3. გელაშვილი ს., შონია ზ., ქინქლაძე რ., ,,სოციალური სტატისტიკა“, თბ. 2013 

4. ხმალაძე მ. სტატისტიკა ეკონომიკასა და ბიზნესში, თბ. 2008 

5. მიგრაციის საკითხთა სამთავრობო კომისია -საქართველოს 2017 წლის მიგრაციის 

პროფილი. თბილისი 2017 

6. დემოგრაფიისა და სოციოლოგიის ინსტიტუტი „მოსახლეობის მიგრაციის 

აქტუალური პრობლემები საქართველოში“ ავტორთა კოლექტივი, თბილისი 2018 

7. სტატისტიკის ეროვნული სამსახური 

8. http://migration.commission.ge/files/migration_profile_geo_may.pdf ; 

9. http://migration.commission.ge/files/migraciis_profili_2017_a4_new_1.pdf; 

10. http://migration.commission.ge/files/saqartvelos_2016-2020_ww._migraciis_strategia.pdf; 

11. http://adjara.gov.ge/branches/description.aspx?gtid=638876&gid=10#.XJqNYFUza70; 

12. https://geocodna.wordpress.com/2016/03/05/%E1%83%9B%E1%83%98%E1%83%92%E1

%83%A0%E1%83%90%E1%83%AA%E1%83%98%E1%83%98%E1%83%A1-

%E1%83%9E%E1%83%A0%E1%83%9D%E1%83%91%E1%83%9A%E1%83%94%E1%83%9B%

E1%83%94%E1%83%91%E1%83%98-%E1%83%93%E1%83%A6%E1%83%94/; 

13. https://www.bpn.ge/article/30913-kvleva-sakartveloshi-qovel-mexute-axalgazrdas-

kveqnis-datovebis-zlieri-survili-akvs/ 

Abstract 

 

Migration is the movement of person, or group of people from one place to another 

with the intentions of settling, permanently or temporarily at a new location. Reasons of 

migration can be different: Political interests, Ecological disasters, Education, 

Employment, looking for a better life conditions and qualities. In Georgia within external 

migration is also actual internal migration, generally from villages to cities. In Adjara, by 

researches were named main reasons caused migration, among them the main is to 

improve life’s quality. The migration from village to city, can cause destructive 

aftermaths not only for villages, but also for big cities. This is a big economical problem 

for the country, cause in the villages must be processed supplies and then their realization 

in whole country. The migration from village to city is big problem for both – villages 

turns empty and in the cities increases the unemployment. Also this type of migration is 

“unhealthy” for country’s demographical picture, cause in the villages the number of 

birthrate always were more than in the city. By the aftermaths its obviously, that we 

must find the ways to solve this problem. 

აბსტრაქტი 

ნაშრომში გამოკვლეულია და დადგენილია პირდაპირი უცხოური ინვესტი-

ციების, როგორც ეკონომიკური ზრდის ფაქტორის როლი. პირველ თავში გაანა-

ლიზებულია საქართველოში განხორციელებული პირდაპირი უცხოური ინვეს-

ტიციების (პუი) ტენდენციები და დადგენილია ინვესტიციების წილი მთლიან 

შიდა პროდუქტში. მეორე თავში განხილულია პუი-ს მოტივაციები, რომლის 

მიხედვითაც გამოკვეთილია ინვესტორთა დაინტერესება ეფექტიანობის, 

რესურსებისა და საშინაო ბაზრის მაძიებლის მიხედვით. აქედან გამოიკვეთა, რომ 

საქართველო მხოლოდ იაფი რესურსების ბაზარი არ არის და სახეზეა მოტი-

ვაციების დივერსიფიკაცია. მესამე თავში შეფასებულია პირდაპირი უცხოური 

ინვესტიციების პოტენციალი და გაანგარიშებულია კონტრიბუციის ინდექსი, 

ინდექსის ანალიზის საფუძველზე კი ნათლად ჩანს, რომ უცხოური ინვესტიციე-

ბით შექმნილი კომპანიები ბაზრის სერიოზული მოთამაშეები არიან და დიდწი-

ლად ისინი განაპირობებენ ქვეყნის ეკონომიკური აქტივობის ძირითად ბირთვს. 

მოცემული ინდექსის გამოთვლისას გათვალისწინებულია უცხოური კაპიტალით 

შექმნილი კომპანიების წილი (მაჩვენებლები) ექსპორტსა და დასაქმების ზრდაში.  

საკვანძო სიტყვები: პირდაპირი უცხოური ინვესტიციები, ეკონომიკური 

ზრდა, ექსპორტი, კონტრიბუციის ინდექსი. 

 

შესავალი 

ქვეყნის ეკონომიკის ზრდა და მდგრადი განვითარება ბევრ ფაქტორზეა და-

მოკიდებული, რომელთაგან უმნიშვნელოვანესი ადგილი ინვესტიციების ზრდას 

უკავია. ინვესტიცია (საქონლისა და მომსახურების წარმოებაში კაპიტალდაბან-

დება) შეიძლება იყოს შიდა ან უცხოური. ორივე შემთხვევაში ინვესტიციას დანა-

ზოგები ქმნის.  

საქართველოში დანაზოგების დონე მაღალი არ არის, რადგან მოსახლეობის 

დიდ ნაწილს არა აქვს ისეთი შემოსავალი, რომ ფული დაზოგოს. ეს გარემოება 

კიდევ უფრო აუცილებელს ხდის უცხოური დანაზოგების, იმავე ინვესტიციების 

საქართველოში მოზიდვას. ამასთან უცხოური ინვესტიციები უცხოური ვალუ-

ტით შემოდის და ლარის გაცვლითი კურსის სტაბილურობას უწყობს ხელს. ხშირ 

შემთხვევაში უცხოურ ინვესტიციას ცოდნა, გამოცდილება, ტექნოლოგიები და 

ცნობადობა მოჰყვება. 

აქედან გამომდინარე ნაშრომის მიზანი და ამოცანებია: 

1. საქართველოში განხორციელებული პირდაპირი უცხოური ინვესტიციე-

ბის ანალიზი; 

2. პირდაპირი უცხოური ინვესტიციების მოტივაციების ანალიზი; 

3. პირდაპირი უცხოური ინვესტიციების პოტენციალის შეფასება და კონტ-

რიბუციის ინდექსის გაანგარიშება. 

 

ძირითადი ნაწილი 

1. საქართველოში განხორციელებული პირდაპირი უცხოური ინვესტიციების 

ანალიზი  

,,გლობალიზაციის თანამედროვე პირობებში უცხოური ინვესტიციების 

მოზიდვა ეკონომიკაში, მისი განსაკუთრებული მნიშვნელობიდან გამომდინარე, 

სასიცოცხლო აუცილებლობას წარმოადგენს, ისევე როგორც ეკონომიკური 

ზრდის მოდელის სწორი შერჩევა.“ (პაპავა, 2007)  

მიმღები ქვეყნის ეკონომიკის ზრდისა და განვითარების პერსპექტივაზე 

უცხოური პირდაპირი ინვესტიციების გავლენა განსაკუთრებულ ინტერესს უნდა 

წარმოადგენდეს საქართველოსთვის, რადგან 2009 წლიდან შეინიშნება პირდა-

პირი უცხოური ინვესტიციების ზრდა აშშ დოლარში.  

 

2008 2009 2010 2011 2012 2013 2014 2015 2016 2017 

1 569,7 664,2 845,1 1 129,9 1 022,9 1 020,5 1 817,7 1 665,6 1 565,8 1 894,5 

          

წყარო: საქართველოს სტატისტიკის ეროვნული სამსახური 

 

ამ მონაცემებიდან გამომდინარე შეგვიძლია განვიხილოთ პუი-ის წილი მშპ-

ში. 

წყარო: https://data.worldbank.org/indicator/bx.klt.dinv.wd.gd.zs 

 

მშპ წარმოადგენს ქვეყნის ეკონომიკური კეთილდღეობის მაჩვენებელს და 

მნიშვნელოვანია განვიხილოთ პუი-ის წილი მშპ-ში და შევადაროთ ევროპისა და 

ცენტრალური აზიის ქვეყნებს. არსებული ტენდენციიდან გამომდინარე ნათლად 

ჩანს პუი-ის როლი მშპ-ში. 2017 წლის მონაცემებით ევროპისა და ცენტრალური 

აზიის მაჩვენებელი 3,24%-ია ხოლო საქართველოში 12,1%. ეს იმას ნიშნავს, რომ 

საქართველოს კეთილდღეობის ეკონომიკის განვითარება დამოკიდებულია პუი-

ზე. 

 

2. პირდაპირი უცხოური ინვესტიციების მოტივაციები 2008-2017 წლებში 

საქართველოს გეოპოლიტიკური მდგომარეობიდან გამომდინარე, მისი 

საჰაერო, საზღვაო და სახმელეთო წვდომა, ასევე ქვეყანაში არსებული პოლიტი-

კური მდგომარეობა ხელს უწყობს ინვესტიციების განვითარებას. 

,,პირდაპირ უცხოურ ინვესტიციებთან მიმართებით სტრატეგიის ფორმირე-

ბისას აუცილებელია განისაზღვროს მოტივაციები და მისი გავლენა ეროვნულ 

ეკონომიკაზე, ქვეყნისა და დარგის მახასიათებლის გათვალისწინებით. პირდა-

პირი უცხოური ინვესტიციების მოტივაციები სხვადასხვა ქვეყნებისა და 

ეკონომიკის დარგებისათვის განსხვავებულია. აღმოსავლეთ და ცენტრალური 

ევროპა იზიდავს შედარებით მაღალი ღირებულების შემქნელ წარმოებას, (რო-

გორიცაა ელექტრონიკა და მანქანათმშენებლობა) მაშინ, როცა თურქეთი ისეთი 

დარგებითაა დაინტერესებული, როგორიცაა - საფეიქრო, კვების პროდუქტების 

გადამუშავება და მომსახურება - ბაზრის ათვისებაზე ორიენტირებული პირ-

დაპირი უცხოური ინვესტიციების სამიზნე.“ (ჭარაია, 2015) ეკონომიკური თა-

ნამშრომლობისა და განვითარების ორგანიზაციის მიხედვით, მოტივაციები 

განსხვავებული დარგის მიმართ განსხვავებული დაინტერესებით გამოირჩევიან, 

კერძოდ: 

 ,,რესურსების მაძიებელი ინვესტიციები - ხასიათდებიან კაპიტალდაბან-

დებებით დაბალტექნოლოგიურ და საშუალო-დაბალტექნოლოგიურ, 

აგრეთვე, ტრადიციულად საექსპორტოდ ორიენტირებულ დარგებში. 

 ეფექტიანობის მაძიებელი ინვესტიციები - ხასიათდება დაინტერესებით 

მაღალტექნოლოგიურ და საშუალო-მაღალტექნოლოგიურ დარგებში, 

აგრეთვე, მნიშვნელოვანია ექსპორტის გზით უცხოურ ბაზრებზე გასვლა. 

 ბაზრის მაძიებელი ინვესტიციები - ადგილობრივი ბაზრის ათვისებაზეა 

ორიენტირებული.“ (ეკონომიკური თანამშრომლობისა და განვითარების 

ორგანიზაცია)  

 

პირდაპირი უცხოური ინვესტიციების მოტივაციები 2008-2017 წლებში 

(საქართველო) 

 
წყარო: სიხარულიძე, ჭარაია 2018 

 

აღსანიშნავია, რომ 2008-2017 წლებში, პირდაპირი უცხოური ინვესტიციების 

განმახორციელებლები, როგორც დიაგრამიდან ჩანს, 80% ბაზრის ათვისებით 

იყვნენ დაინტერესებულნი, მეორე ადგილზე 17%-ით გავიდა ეფექტიანობის 

მაძიებელნი, ხოლო მესამეზე 3%-ით რესურსების მაძიებელნი. შესაბამისად, 

საქართველო უცხოელი ინვესტორებისათვის, უკვე არ არის მხოლოდ იაფი რე-

სურსების ბაზარი, არამედ სახეზეა მოტივაციების დივერსიფიკაცია. ძალიან 

17%

3%

80%

ეფექტიანობის 

მაძიებელი

რესურსების 

მაძიებელი

საშინაო ბაზრის 

მაძიებელი

მნიშვნელოვანია ეფექტიანობის მაძიებელი ინვესტიციების 17%-იანი წილი 

მთლიან ინვესტიციებში, რაც კონკურენტუნარიანობის ამაღლების საწინდარია,  

ასევე მნიშვნელოვანია, უცხოური კომპანიები საქართველოს ბაზრის სიმ-

ცირის მიუხედავად (გლობალური კონკურენტუნარიანობის 2018 წლის ინდექსის 

მიხედვით, მსოფლიოში - 102-ე), მისი ათვისებით არიან დაინტერესებულნი, რაც 

სავაჭრო დეფიციტის შემცირების საწინდარია.  

3. უცხოური პირდაპირი ინვესტიციების პოტენციალი და კონტრიბუციის 

ინდექსი საქართველოში 

,,კონტრიბუციის ინდექსი მიგვითითებს უცხოური კაპიტალით დაფუძნე-

ბული საწარმოების გავლენის ხარისხზე, ისეთი ფაქტორების მიხედვით, როგო-

რიცაა დამატებითი ღირებულება, დასაქმება, შრომის ანაზღაურება, საგადასა-

ხადო შემოსავლები, წილი ექსპორტში, წილი კვლევასა და განვითარებაში და 

კაპიტალის ფორმირებაში.“ (სიხარულიძე, 2012) 

კონტრიბუციის ინდექსი საქართველოსთვის (2013 წელი) 

ცხრილი 1. 

განვითარებული  

ეკონომიკა 
12,7 7,5 19,3 13,9 14,6 24,2 10,5 

განვითარებადი 

ეკონომიკა 
12,2 7,9 17,3 14,6 15,4 24,1 11,6 

აფრიკა 21,7 7,3 ... ... 21,7 37,2 18,4 

აღ. და სამხრეთ- 

აღმოსავლეთ აზია 
10,5 9,9 30,9 7,7 8,9 22,5 6,2 

სამხრეთი აზია 10,3 6,1 ... ... 16 ... 3,8 

დასავლეთი აზია 16,8 5,5 1,9 ... 15 ... 3,8 

ლათინური ამერიკა/ 

კარიბის ზღვის აუზი 
15,9 6 17,9 18,9 16 35 14,8 

გარდამავალი ეკ. 

ქვეყნები 
21,7 3 ... ... 11,2 15,4 25,7 

საქართველო 33 18 47,9 46,5 15 ... 40 

წყარო: უცხოური პირდაპირი ინვესტიციები თეორია და საქართველოს გა-

მოცდილება 

საქართველოში დაფიქსირებული მონაცემების ანალიზის საფუძველზე 

უცხოური პირდაპირი ინვესტიციები გავლენას ახდენს ქართულ ეკონომიკაზე, 

უფრო ზუსტად კი, ქართულ-უცხოური წილობრივი მონაწილეობით შექმნილი 

კომპანიები. უცხოური ინვესტიციებით შექმნილი კომპანიები ბაზრის სერიოზუ-

ლი მოთამაშეები არიან და დიდწილად ისინი განაპირობებენ ქვეყნის ეკონო-

მიკური აქტიურობის ძირითად ბირთვს. ცალკე აღნიშვნას იმსახურებს ქართულ-

უცხოური წილობრივი მონაწილეობით შექმნილი კომპანიების წილი მთლიან 

ექსპორტში, რომელიც დაახლოებით ½-ს შეადგენს და მიგვანიშნებს, რომ 

ქართული ექსპორტი დიდწილად უცხოური ინვესტიციების ხარჯზე ვითარდება. 

კონტრიბუციის ინდექსის თანახმად საქართველო უცხოური კაპიტალით 

დაფუძნებული საწარმოების გავლენის ხარისხით უსწრებს სხვა დანარჩენ რე-

გიონებსა თუ ქვეყნებს. აღნიშნული დარგები ნათლად მიგვანიშნებენ უცხოური 

საწარმოების გავლენაზე და მნიშვნელობაზე საქართველოს ეკონომიკაში. 

 

3.1 დასაქმება 

მნიშვნელოვან პრობლემას წარმოადგენს დასაქმება. არ შეიძლება სახელ-

მწიფოში სამუშაო ძალის დიდი ნაწილი რჩებოდეს დაუსაქმებელი. ეს პრობლემა, 

თავის მხრივ, განპირობებულია სამუშაო ადგილების სიმცირით. იმისათვის, რომ 

სახელმწიფომ უზრუნველყოს მოსახლეობა სამუშაო ადგილებით, საჭიროა მეტი 

პირდაპირი უცხოური ინვესტიციების მოზიდვა, რის საშუალებითაც შეიქმნება 

დასაქმების მეტი პოტენციალი, მაგალითად შეიქმნება უფრო მეტი ფაბრიკა-

ქარხნები, საწარმოები, ოფისები და სხვადასხვა დანიშნულების ობიექტები, 

სადაც ადამიანები დასაქმდებიან. 

 

 
წყარო: საქართველო სტატისტიკის ეროვნული სააგენტო 

საქსტატის მოცემული მონაცემები ცხადყოფს, რომ ინვესტიციების ზრდას-

თან ერთად იკლებს უმუშევრობის დონე. ბუნებრივია, უმუშევრობის დონის კლე-

ბა, მხოლოდ პირდაპირი უცხოური ინვესტიციებით არ არის განპირობებული, 

თუმცა ცხრილი 1-დან გამომდინარე პირდაპირი უცხოური ინვესტიციების გავ-

ლენა მაღალია და მოცემული ტენდენციების გათვალისწინებით ინვესტიციების 

ზრდა ხელს უწყობს უმუშევრობის შემცირებას. 

 

3.2 ექსპორტი 

დამოუკიდებლობის აღდგენიდან მოყოლებული საქართველოს უარყოფითი 

სავაჭრო ბალანსი აქვს, ანუ იმპორტი აღემატება ექსპორტს. ,,საქართველოს უარ-

ყოფითი ბალანსის შემცირება ექსპორტის ზრდით უნდა მოხდეს, ეს კი ქვეყნის 

ეკონომიკურ ზრდასა და ეროვნული წარმოების კონკურენტუნარიანობის ამაღ-

ლებაზეა დამოკიდებული. დღეს საქართველოს მესამე სამყაროს ქვეყნებისთვის 

დამახასიათებელი ექსპორტი აქვს: ფაქტობრივად, გაგვაქვს მხოლოდ ის, რაც 

ჩვენს ტერიტორიაზე მოიპოვება ან რასაც ჩვენი კლიმატი განაპირობებს. საქართ-

ველოდან უმნიშვნელო რაოდენობით გადის ის არასასოფლო-სამეურნეო პრო-

დუქცია, რომელიც კონკურენციას უწევს სხვა ქვეყნების წარმოებას. ეს ხდება 

იმიტომ, რომ არ გვაქვს ცოდნა, როგორ ვაწარმოოთ. არ გვყავს კადრები, ვისაც 

შეუძლია აწარმოოს.“ (http://forbes.ge/news/1911/saqarTvelo-cudi-vaWaria) 

უცხოური თანამონაწილეობით შექმნილი კომპანიები მნიშვნელოვან როლს 

თამაშობენ ქართული საექსპორტო პოტენციალის განვითარებაში, მათზე საქართ-

ველოს ჯამური ექსპორტის ნახევარზე მეტი მოდის. 

ქართულ-უცხოური წილობრივი მონაწილეობით შექმნილი ორგანიზაციე-

ბის ექსპორტის წილი მთლიან ექსპორტში 

წელი 
მთლიანი ექსპორტი  

($ მილიონი) 

წილი მთლიან 

ექსპორტში 

(%) 

2008 1 495,30 53,7 

2009 1 133,60 46,5 

2010 1 677,30 44.1 

2011 2 186,40 47.9 

2012 2 376,60 51.1 

2013 2 910,30 52.1 

2014 2,861.0 58.6 

2015 2,204.7 61.4 

2016 2,112.9 61.2 

2017 2,735.5 62.6 

წყარო: საქართველოს სტატისტიკის ეროვნული სამსახური 

აღნიშნული ფაქტი კიდევ უფრო ნათელია 2017 წლის მონაცემებზე დაკ-

ვირვებით, სადაც ეს მაჩვენებელი 62.6%-მდე არის გაზრდილი, თუმცა, ექს-

პორტში თანამონაწილეობა არ არის ქვეყანაში განხორციელებული ინვესტიციე-

ბის უკუპროპორციული. მაგალითად, აზერბაიჯანის 2.3 მილიარდიანი ინვესტი-

ციების მიუხედავად მისი კონტრიბუცია საქართველოში 0.5%-საც კი არ აღწევს. 

ანალოგიური ვითარებაა ჩინური ინვესტიციების მხრივ, თუმცა ჩინეთის 

შემთხვევაში საქმე ოპტიმისტურადაა, რადგანაც, მას შემდეგ, რაც ჩინეთთან 

თავისუფალი ვაჭრობის შეთანხმება გაფორმდა საქართველო გახდა რეგიონში 

ერთდერთი ქვეყანა, რომელსაც თავისუფალი სავაჭრო შეთანხმება, როგორც 

ჩინეთთან ასევე ევროკავშირთანაც აქვს. ჩინეთთან თავისუფალი ვაჭრობის 

შეთანხმება ევროპაში ექსპორტს გაზრდის. მოცემული კუთხით საკმაოდ საინ-

ტერესო ქვეყანაა ნიდერლანდები, მისი ინვესტიციები საქართველოში სწორედ 

უცხოურ ბაზრებზე გასვლისათვის არის დიდწილად განხორციელებული. 2013 

წლიდან დღემდე ჰოლანდიური უცხოური ინვესტიციებით შექმნილი კომპა-

ნიების წილი მთლიან ქართულ ექსპორტში 10%-ს აღემატება, რაც ყოველ-

წლიურად 150-200 მლნ დოლარის ექსპორტს უტოლდება. 

ამრიგად, ექსპორტის ხელშეწყობა ეკონომიკური ზრდის ტემპს აჩქარებს. 

მისი განვითარება დაკავშირებულია პირდაპირ უცხოური ინვესტიციების მო-

ზიდვასთან. მისი განვითარება იწვევს ადგილობრივი წარმოების ზრდას.  

 

დასკვნა 

ჩვენი სამეცნიერო ნაშრომის მიზანი იყო, საქართველოში განხორციელე-

ბული პირდაპირი უცხოური ინვესტიციების და მოტივაციების ანალიზი, ასევე 

მისი პოტენციალის შეფასება და კონტრიბუციის ინდექსის გაანგარიშება. მნიშვ-

ნელოვანია ის ფაქტი, რომ საქართველოს არ გააჩნია იმდენი შემოსავალი, რომ 

მოახდინოს მისი დაზოგვა, რაც გამოწვეულია დაბალი ცნობადობით, ტექნოლო-

გიებისა და გამოცდილების სიმცირით. 

კვლევის ჩასატარებლად გამოვიყენეთ შედარების მეთოდი, როგორც სხვა 

ქვეყნებთან მიმართებით, ასევე საქართველოს ყოველწლიურ მონაცემებს შორის. 

ანალიზის საფუძველზე თვალნათლივ გამოჩნდა პირდაპირი უცხოური 

ინვესტიციების როლი მშპ-ს ზრდაში, რაც იწვევს კეთილდღეობის ეკონომიკის 

განვითარებას საქართველოში. მოტივაციების შესწავლისას გამოიკვეთა, ეფექ-

ტიანობის მაძიებელი ინვესტიციების 17%-იანი წილი მთლიან ინვესტიციებში, 

რაც აუმჯობესებს კონკურენტუნარიანობას, შესაბამისად საქართველო უცხოელი 

ინვესტიციებისთვის, უკვე არ არის იაფი რესურსის ბაზარი ეს კი, სავაჭრო დე-

ფიციტის შემცირების საწინდარია. კონტრიბუციის ინდექსის თანახმად, საქართ-

ველოს სხვა ქვეყნებთან შედარებით კარგი მაჩვენებელი აქვს. ინვესტიციების 

ზრდასთან ერთად იკლებს უმუშევრობის დონე, იზრდება ექსპორტი, რაც ეკო-

ნომიკური ზრდის ტემპს აჩქარებს. 

ამრიგად პირდაპირი უცხოური ინვესტიციები საქართველოში მრავალი 

სარგებლის მომტანია და მას სასიცოცხლოდ მნიშვნელოვანი ფუნქცია აქვს. თუ 

გვინდა რომ ქვეყნის ეკონომიკა გაიზარდოს, ხელი უნდა შევუწყოთ პირდაპირი 

უცხოური ინვესტიციების მოზიდვას. 

 

 

ბიბლიოგრაფია 

ერქომაიშვილი გულნაზ, ,,საქართველოს განვითარების ეკონომიკური პოლიტიკის 

პრიორიტეტული მიმართულებები“, გამომცემლობა ,,უნივერსალი“, 2016 

პაპავა ვლადიმერ, ,,აშენდება თუ არა ფოთში დუბაი და ვისთვის იქმნება 

თავისუფალი ეკონომიკური ზონები საქართველოში?“, ჟ. ,,თბილისელები“ N23, თბილისი, 

2007; 

სიხარულიძე დავით, ჭარაია ვახტანგ ,,უცხოური პირდაპირი ინვესტიციები თეორია 

და საქართველოს გამოცდილება“, 2018 

ჭარაია ვახტანგ, ,პირდაპირი უცხოური ინვესტიციების როლი და მნიშვნელობა 

ქვეყნის ეკონომიკური ზრდისათვის“, 2015 

Agrawal, G., Khan, A. (2011), Impact on FDI on GDP: A Comparative Study of China and 

India, International Journal of Business and Management, 6(10), 71-79. 

De Schutter O., Swinnen J., Wouters J. (2012). Foreign Direct Investment and Human 

Development: The Law and Economics of International Investment Agreements. Routledge 

Research in International Economic Law. 

ეკონომიკისა და მდგრადი განვითარების სამინისტრო http://www.economy.ge/ 

საქართველოს სტატისტიკის ეროვნული სამსახური http://geostat.ge/ 

მსოფლიო ბანკი https://data.worldbank.org/indicator/bx.klt.dinv.wd.gd.zs 

ეკონომიკური თანამშრომლობისა და განვითარების ორგანიზაცია 

http://www.oecd.org/economy/ 

საბანკო რეგულაციების გავლენა ეკონომიკაზე 

  

მარიკა ხოზრევანიძე1, ანა დავითაძე2 

ბათუმის სახელმწიფო უნივერსიტეტი, ეკონომიკისა და ბიზნესის ფაკულტეტი,  

ბიზნესის ადმინისტრირების მეორე კურსი 

ელ. ფოსტა: 1Khozrevanidze.marika@gmail.com, 2anoukidavitadzee@gmail.com 

სამეცნიერო ხელმძღვანელი: გიორგი აბუსელიძე, 

საფინანსო, საბანკო და სადაზღვევო საქმის დარგობრივი დეპარტამენტის ასოცირებული 

პროფესორი 

 

 

აბსტრაქტი 

ნაშრომში განხილულია საქართველოს ეროვნული ბანკის მიერ მიღებული 

საბანკო და არასაბანკო სექტორის ახალი რეგულაციები, მათი გავლენა ეკონომი-

კურ აქტიურობაზე, ბიზნეს სექტორის საქმიანობაზე. შესწავლილია კომერციული 

ბანკებისა და მიკროსაფინანსო ორგანიზაციების სტატისტიკური მონაცემები, გაა-

ნალიზებულია პასუხისმგებლიანი დაკრედიტების გავლენა საკრედიტო ბაზარ-

ზე.  

კომერციული ბანკებისა და მიკროსაფინანსო ორგანიზაციების მიერ შემოთა-

ვაზებულ სტატისტიკებზე, მსხვილი სავაჭრო ობიექტების გაყიდვების მოცულო-

ბაზე და ამასთანავე გამოკითხული მომხმარებლების პასუხებზე დაყრდნობით 

გაკეთებულია დასკვნები ამ რეგულაციის შემცველ რისკებზე, შესაძლებლობებსა 

და გამოწვევებზე. აგრეთვე გამოკვეთილია ის სირთულეები, რომლებიც თან 

ახლავს მის ფორმირებას და ფუნქციონირებას საქართველოში. 

საკვანძო სიტყვები: პასუხისმგებლიანი დაკრედიტება, საბანკო და არასა-

ბანკო სექტორი, ეკონომიკური აქტივობა. 

 

 

შესავალი 

საქართველოს ეროვნული ბანკის მიერ შემუშავებული ახალი რეგულაციის 

მიხედვით, 2019 წლის პირველი იანვრიდან ყველა საფინანსო დაწესებულე-

ბისთვის გამკაცრდა სესხის გაცემის პროცედურა. კერძოდ, მომხმარებელს არ 

უნდა დაეკისროს ისეთი ფინანსური ვალდებულება, რომლის გადახდასაც ვერ 

შეძლებს ფინასური სირთულეების გარეშე. აღნიშნული საბანკო რეგულაციის, 

პასუხისმგებლიანი დაკრედიტების, მიზანია საფინანსო სექტორის სტაბილური 

და მდგრადი ფუნქციონირების ხელშეწყობა და ჯანსაღი დაკრედიტების წახა-

ლისება. ვინაიდან საქართველოსთვის ჭარბვალიანობა ერთ-ერთი ყველაზე 

მნიშვნელოვანი პრობლემაა, ჩვენი აზრით პასუხისმგებლიანი დაკრედიტება 

ჭარბვალიანობის საპირისპიროდ იქნება მიმართული.  

ნაშრომის მიზანია გავაანალიზოთ აღნიშნული რეგულაციების გავლენა 

ეკონომიკურ აქტიურობაზე (სამშენებლო ბაზარზე, ვაჭრობაზე, მომსახურების 

სფეროზე და ა.შ); დავადგინოთ რამდენად აისახა ეს ცვლილება საბანკო/არასა-

ბანკო სექტორზე და მათ მომხმარებლებზე. ასევე, პასუხისმგებლიანი დაკრედი-

ტების პარალელურად აღმოვჩნდებით თუ არა ე.წ “შავი ბაზრის” წარმოქმნის 

საფრთხის წინაშე. აღნიშნული მიზნების, მიდგომებისა და მეთოდების გამოყე-

ნებით სრულყოფილად გავაანალიზოთ დაკრედიტების დადებითი და უარყო-

ფითი მხარეები. 

 

კვლევის მეთოდოლოგია 

ანალიზისთვის გამოვიყენეთ რაოდენობრივი მეთოდი (გამოკითხვებზე 

დაფუძნებული კვლევა). პირველ ეტაპზე გამოვიკითხეთ 150 ადამიანი, მათ 

შორის 20 წლამდე - 35 ადამიანი, 20-30 წლამდე- 55ადამიანი, 30 წლიდან ზემოთ - 

60 ადამიანი. მეორე ეტაპზე, 10 საწარმო (სამშენებლო სექტორი; მსხვილი სავაჭრო 

კომპანიები). მესამე ეტაპი - კომერციული ბანკები და მიკრო საფინანსო ორგა-

ნიზაციები. 

 

ძირითადი ნაწილი 

საფინანსო ინსტიტუტების საქმიანობის კვლევა განსაკუთრებით მნიშვნე-

ლოვანია განვითარებადი ქვეყნების და მათ შორის საქართველოსთვის, ვინაიდან, 

ეს ინსტიტუტები წარმოადგენენ ქვეყნის ეკონომიკის ძირითად მამოძრავებელ 

ბერკეტებს. ნებისმიერი ეკონომიკური რეფორმა, რომელიც ხორციელდება 

ქვეყანაში მნიშვნელოვან ზეგავლენას ახდენს ზოგადი ეკონომიკური ფონის 

შექმნაზე. ყველა ეკონომიკურ პროცესს გააჩნია ორი მხარე: დადებითი და უარ-

ყოფითი, შესაბამისად იკვეთება ორი ჯგუფი, რომლებიც ან ეთანხმებიან ან 

უარყოფენ მოცემულ რეგულაციას. ჩვენს მიერ გამოკითხულთა შეხედულებებიც 

გარკვეულწილად ორად იყოფა, რომლებიც მოსახლეობის გარკვეული ნაწილის-

თვის მთავარ გადაუჭრელ პრობლემად იქცევა აღნიშნული რეგულაციის შედე-

გად:  

 საქართველოს სტატისტიკის ეროვნული სამსახურის უახლოეს სტატის-

ტიკაზე დაყრდნობით, საქართველოში საშუალო ხელფასი 989 ლარია. 

ამის გათვალისწინებით, საშუალო ხელფასის მქონე მოქალაქეს შეუძლია 

თვის განმავლობაში მხოლოდ 197,8 ლარი (989*0.2) გადაიხადოს სესხის 

მომსახურებისთვის (წელიწადში 2373,6 ლარი). ფაქტობრივად, მოქალაქეს 

ეზღუდება განვადებით რამდენიმე ნივთის ერთდროულად შეძენის 

შესაძლებლობა. ამავდროულად, გადაუდებელ სიტუაციებში მათთვის 

ერთადერთი გამოსავალი არაფორმალური სესხის მიღება ხდება. ახალი 

რეგულაციების მიხედვით იზღუდება იპოთეკური სესხების მოცულობაც, 

რაც პირდაპირ ამცირებს მოთხოვნას უძრავ ქონებაზე, ეს უკანასკნელი, 

თავის მხრივ ნეგატიურად აისახება ეკონომიკურ აქტიურობაზე. 

 ასევე არსებობს მოქალაქეთა ნაწილი, რომელთაც საერთოდ ეკრძალებათ 

სესხის აღება. შემოსავლების სამსახურის 2017 წლის მონაცემებით, 

საშემოსავლო გადასახადს 1.18 მლნ ადამიანი იხდიდა, აღნიშნულ პირებს 

არ გაუჭირდებათ შემოსავლების დადასტურება, თუმცა არსებობენ ე.წ 

„თვითდასაქმებული“ ადამიანები, რომელთა რაოდენობა ამავე სტატის-

ტიკაზე დაყრდნობით ნახევარ მილიონს უტოლდება და აქვე სრულიად 

ბუნებრივია წავაწყდეთ ისეთ პრობლემას რომელსაც „შავი ბაზარი“ ქვია, 

რაც მევახშეების რიცხვის გაზრდას გამოიწვევს. 

ამ უარყოფითი ფონის მიუხედავად, არსებობს საზოგადოების ნაწილი, რო-

მელიც პასუხისმგებლიან დაკრედიტებას პოზიტიურად აფასებს და მის დადე-

ბით მხარეებზე საუბრობს.  

საქართველო დგას იმ გამოწვევების წინაშე რომ გეგმიური ეკონომიკიდან 

სრულფასოვნად გადავიდეს თავისუფალ საბაზრო ეკონომიკაზე. ამისათვის ნე-

ბისმიერი ახალი რეგულაციის მიღებისას საჭიროა გაითვალისწინოს სხვა ქვეყ-

ნების გამოცდილება. მაგალითად, უნგრეთში 2000-იანი წლების შუა პერიოდში 

საოჯახო მეურნეობის უცხოური ვალუტით დავალიანება მკვეთრად გაიზარდა, 

უცხოური ვალუტით დავალიანების ზრდის მთავარი მიზეზი რისკების 

არასათანადო შეფასება იყო. 2008 წელს უნგრეთის ეკონომიკა 7% შემცირდა და ამ 

პრობლემების წინაშე საფინანსო ინსტიტუტებიც აღმოჩნდნენ. შედეგად 2014 

წელს უნგრეთი იყო ერთ-ერთი პირველი ქვეყანა რომელმაც პასუხისმგებლიანი 

დაკრედიტება შემოიღო (უნგრეთის ეროვნული ბანკი, 2014). საქართველოს 

ეროვნული ბანკის საბჭოს თავმჯდომარე, კობა გვენეტაძე, განმარტავს რომ 

„სესხის მომსახურების მაქსიმალური კოეფიციენტი შემოსავლების მიხედვით 

30%-დან 60%-მდე მერყეობს ეს უკანასკნელი კი ყველაზე რბილ მაჩვენებელს 

წამოადგენს, ჩვენზე უფრო განვითარებულ და მდიდარ ქვეყნებში ეს კოეფიციენ-

ტი გაცილებით უფრო დაბალია. მაგალითად ის ჩეხეთში 45%, ხოლო ესტონეთსა 

და ლიეტუვაში 50% შეადგენს. აღსანიშნავია, რომ საერთაშორისო კვლევების 

მიხედვით სესხის მომსახურების 40$-ზე მაღალი კოეფიციენტი მნიშვნელოვნად 

ზრდის მსესხებლის მოწყვლადობას. ასევე საერთაშორისო კვლევა აჩვენებს რომ 

გადახდისუნარიანობის შესწავლის გარეშე დაკრედიტების ბიზნესმოდელი მსეს-

ხებელთა დიდი ნაწილის ფინანსურ მდგომარეობას მნიშვნელოვნად აუარესებს 

და ფინანსური სტაბილურობის რისკებს ზრდის“ (გვენეტაძე, 2019). ამ და სხვა 

ქვეყნების გამოცდილების გათვალისწინებით შეგვიძლია დავასკვნათ, რომ სა-

ქართველო მალევე აღმოჩნდებოდა ფინანსური კრიზისის წინაშე, რომელიც გა-

მოწვეული იქნებოდა არამიზნობრივი სესხების გაცემით. არამიზნობრივ სეს-

ხებში იგულისხმება, ფიზიკური პირების მიერ აღებული სამომხმარებლო სესხე-

ბი, რომლითაც არ იქმნებოდა ახალი ღირებულება. ამ პრობლემის გამწვავებაში 

მიკროსაფინანსო ორგანიზაციების (მისოების) წვლილი დიდია. 2017 წლის 

ეროვნული ბანკის წლიური ანგარიშის მიხედვით, მისოების მიერ გაცემული 

სამომხმარებლო სესხები მთლიანი პორტფელის 58%-ს შეადგენს (იხ. დანართი 1). 

განსხვავებით საბანკო სექტორისა, მისოებს აქვთ შემოსავლების დამადასტურე-

ბელი საბუთების უფრო მარტივი მოთხოვნა, ამიტომ ის ადამიანები ვისაც 

ურთულდება იმ მოთხოვნების დაკმაყოფილება, რომელსაც კომერციული ბანკი 

უყენებს, ურჩევნიათ მარტივად აიღონ სესხი საკმაოდ მაღალი საპროცენტო 

განაკვეთის მიუხედავად. რეგულაციის ფარგლებში მიკროსაფინანსო ორგანი-

ზაციები ეროვნული ბანკის ზედამხედველობის ქვეშ მოექცა რაც გულისხმობს 

იმას რომ სესხების გაცემა არ იქნება ისეთი მარტივი როგორც მანამდე იყო. ეს 

პოლიტიკა მნიშვნელოვნად შეამცირებს გადახდისუუნარო მომხმარებლების 

დაკრედიტებას.  

სახელმწიფომ ყურადღების მიღმა არ დატოვა საზოგადოების ის ნაწილი 

რომელსაც კერძო მასწავლებლები, ტაქსის მძღოლები და ის ხალხი წარმოადგენს, 

რომლებსაც ფინანსების დადასტურება არ შეეძლოთ, ახლა მათ აქვთ შესაძლებ-

ლობა დარეგისტრირდნენ ინდივიდუალურ მეწარმედ და გადაიხადონ თავისი 

შემოსავლების მხოლოდ 1%. რა თქმა უნდა, ამ რეგულაციის მიზანია ე.წ 

„თვითდასაქმებულმა“ პირებმა შეძლონ შესაბამის ფინანსურ ინსტიტუტებში 

შემოსავლების დაფიქსირება და აგრეთვე სესხის აღება. თუმცა საყურადღებოა ის 

ფაქტი, თუ რამდენად აქვთ მათ აღნიშნულ ინფორმაციასთან წვდომა და 

ამასთანავე, რამდენად სწორად აქვთ გააზრებული რეგულაციის შინაარსი. ჩვენს 

მიერ ჩატარებული კვლევა ცხადყოფს, რომ გამოკითხულთა უმრავლესობას არ 

აქვს გააზრებული რეგულაციის არსი (იხ. დანართი 2). ვეცადეთ ძირითადად 

გამოგვეკვლია ადამიანთა ის კატეგორია, რომლებსაც შემოსავალი არ უფიქსირ-

დებათ (გამოკითხულთა 60% თვითდასაქმებულია). აღმოჩნდა, რომ მათ აბსო-

ლიტურ უმრავლესობას არ ჰქონდა ინფორმაცია ინდმეწარმედ რეგისტრირების 

შემთხვევაში არსებულ შეღავათებთან დაკავშირებით. 

არსებული ვითარებიდან გამომდინარე, შეგვიძლია დავასკვნათ, რომ მოსახ-

ლეობის ნეგატიური დამოკიდებულება ამ რეგულაციისადმი განპირობებულია 

ცნობიერების დაბალი დონით. ისინი ბოლომდე ვერ იაზრებენ პასუხისმგებ-

ლიანი დაკრედიტების მნიშვნელობას. ვიმედოვნებთ, ეს ფაქტი გამოიწვია იმან, 

რომ რეგულაცია სულ რაღაც რამდენიმე თვის წინ იქნა მიღებული და გარკვეული 

დროის შემდეგ საზოგადოება გაითავისებს რამდენად დიდ მნიშვნელობას 

ატარებს რეგულაცია, როგორც მათთვის, ასევე მთლიანად ქვეყნის ეკონომიკის 

განვითარებისთვის.  

რაც შეეხება სამშენებლო ბაზარსა და მსხვილი სავაჭრო ობიექტების გაყიდ-

ვების მოცულობას. რა თქმა უნდა, დასაწყისისთვის ეს სექტორი წნეხის ქვეშ 

მოექცა, იქიდან გამომდინარე, რომ ჩვენს რეგიონში განვითარებულია განვადე-

ბით ბინებისა და მსხვილი საყოფაცხოვრებო ნივთების შეძენა. უკვე მრავალჯერ 

ვახსენეთ, რომ რეგულაციის შემდგომ მოსახლეობას შეეზღუდათ სესხების აღება 

და შესაბამისად ვეღარ ახერხებენ განვადებით აღნიშნული მომსახურებისა და 

პროდუქციის მიღებას. თუმცა, სტატისტიკისა და მონაცემების შემოთავაზება 

გამოკითხულ კომპანიებს უჭირთ, ვინაიდან ჩვენთან საუბრის დროს აღნიშნეს 

რომ ბინების უმეტესობა უკვე გაყიდული ან გაცემული ქონდათ განვადებით 

რეგულაციამდე. თუმცა, რამდენად შეძლებენ ან დააპირებენ ისინი სამომავლოდ 

ამ ბიზნესის გაგრძელებას ან გაფართოებას ეს საკითხი კითხვის ნიშნის ქვეშ დგას.  

 

დასკვნა 

საქართველო ბოლო პერიოდის განმავლობაში იდგა იმ საფრთხის წინაშე, 

რასაც ჭარბვალიანობა ჰქვია. ყველა ვთანხმდებით, რომ საბანკო და არასაბანკო 

სექტორებს უმნიშვნელოვანესი წვლილი მიუძღვით ამ პრობლემის გამწვავებაში. 

სწორედ ამიტომ, აუცილებელი გახდა ახალი რეგულაციის შემოღება პასუხის-

მგებლიანი დაკრედიტების სახით. უდაოა, რომ ეკონომიკაში ყოველი ცვლილება 

შეიცავს სხვადასხვა რისკებს. პირველი რისკი, რომელიც გამოვლინდა იყო მოსახ-

ლეობის ცნობიერების დაბალი დონე აღნიშნულ საკითხთან დაკავშირებით, 

აგრეთვე ‘შავი ბაზრის“ წარმოქმნის საფრთხე, სხვადასხვა კომპანიების გასვლა 

ბაზრიდან და ახალი კომპანიების რთულად დამკვიდრების რისკი. როგორც უკვე 

ვახსენეთ, დღესდღეობით ისეთი ქვეყანა როგორიცაა უნგრეთი და სხვა იდგნენ 

იგივე გამოწვევის წინაშე, როგორც საქართველო. აღნიშნულ ქვეყნებში პასუ-

ხისმგებლიანი დაკრედიტება უკვე წლებია ფუნქციონირებს. აღსანიშნავია, ისიც 

რომ ამ რეგულაციის ყველაზე დიდი პოზიტიური მხარე გადახდისუნარიანი მო-

სახლეობის ზრდა, საფინანსო წნეხის შემცირება და შემოსავლების და ხარჯების 

პროპორციულად დაბალანსების შესაძლებლობაა. შეუძლებელია თვალი დავხუ-

ჭოთ იმ რისკებზე რის წინაშეც ვდგებით, თუმცა უნდა გავაკეთოთ არჩევანი 

გვიღირს კი ამ საფრთხეებისგან თავის აცილება ეკონომიკის განვითარების 

შეფერხების საპირწონედ? 

Abstract 

 The aim of this paper is to discuss the new regulations of the banking and non-

banking sectors, its impact on economic and business sector activity. For this purpose, 

statistics provided by commercial and microfinance organizations is studied and 

reviewed, the impact of responsible lending on financial market is analized. 

 Based on the statistics offered by commercial banks and microfinance 

organizations, the volume of sales of large merchants and the responses of surveyed 

consumers, we concluded about the risks, opportunities and challenges contained in this 

regulation, as well as difficulties associated with its formation and function in Georgia. 

Keywords: responsible lending, banking and non-banking sector, economic activity. 

მასპინძლობის მენეჯმენტის დეპარტამენტის პროფესორი  

 

 

ანოტაცია 

ადამიანური რესურსების მოტივაციის ფაქტორების შესწავლა და პრაქტიკაში 

დანერგვა იქცა მნიშვნელოვან ამოცანად წამყვანი ორგანიზაციებისთვის,რადგან 

მოტივირებული პერსონალი წარმოადგენს მამოძრავებელ ძალას და წარმატების 

ფორმულას კომპანიებისთვის. ადამიანური რესურსების სწორად მართვა და 

გამოყენება დიდ გამოცდილებასა და ცოდნას მოითხოვს.სტუმართმასპინძლობის 

ინდუსტრია მჭიდროდაა დაკავშირებული მოტივირებულ ახალგაზრდებთან, 

რომლებიც ბოლომდე იხარჯებიან სამუშაო პროცესში და არ ზოგავენ ძალისხ-

მევას კომპანიის საერთო მიზნის მისაღწევად. ამიტომ კომპანიებიც უფრო მეტ 

ინვესტიციას დებენ პერსონალის მოტივირებისთვის. 

ამგვარი შედეგის მიღწევა კი, შესაძლოა სწორი მოტივაციის სტრატეგიის შე-

მუშავებით და ამიტომაც მოცემული ნაშრომის მიზანი გახლავთ რეკომენდა-

ციების შემუშავება,რომლებიც დაეხმარება დამსაქმებელს შეინარჩუნოს დასაქმე-

ბულთა მოტივაცია.ძირითად ამოცანას კი წარმოადგენს მოტივაციის ინოვაციუ-

რი და პროდუქტიული სტრატეგიის ჩამოყალიბება და შერჩევა. ნაშრომში წარ-

მოდგენილი იქნება, ბათუმში, ტურიზმში დასაქმებულების კვლევის შედეგად 

მიღებული რეალური სურათი. 

 

 

შესავალი 

ორგანიზაციის ეფექტიანი მართვა ბევრ შიდა და გარე პარამეტრზეა დამოკი-

დებული, რომელთაგან უმთავრესი პერსონალია. ეფექტური მოტივაციის ფაქტო-

რების შემუშავება და დანერგვა სულ უფრო მნიშვნელოვანი ხდება. უნდა აღინიშ-

ნოს, რომ ადამიანური რესურსების მართვის პროცესში პერსონალი არის არა 

დანახარჯი, არამედ რესურსი კონკურენტუნარიანობისა და მომგებიანობისთვის. 

მოტივირებული თანამშრომელი უკეთ იყენებს საკუთარ უნარ-ჩვევებს, ენერგიას. 

ყველა ორგანიზაცია არის დაინტერესებული იმით, თუ რა შეიძლება გააკეთოს 

რათა მიაღწიოს შესრულების მაღალ ხარისხს. მოტივაცია არის ენერგია და სურ-

ვილი მიზნის მისაღწევად ძალისხმევის გაწევისა. თანამშრომლების მოტივირება 

გულისხმობს დადებითი ატმოსფეროს შექმნას, ისეთი გარემოს უზრუნველყო-

ფას, რომელიც მათ განაწყობს პროდუქტიული მუშაობისაკენ. ამ გარემოს შექმნა 

დამოკიდებულია მენეჯერის მართვის სტილზე, მიზნებსა და შეხედულებებზე. 

წარმოდგენილ ნაშრომში განხილულია მოტივაციის პროცესი და სისტემები, 

მოტივაციის თეორიები, პერსონალის მენეჯმენტისა და განვითარების სისტემე-

ბი. ასევე აჭარაში ჩატარებული კვლევის შედეგები, რომელიც პერსონალის მო-

ტივაციის ფაქტორებს და ოპტიმალური სტრატეგიის შერჩევას ეხება. 

კვლევის მიზანია მეთოდოლოგიური დებულებებისა და პრაქტიკული 

რეკომენდაციების შემუშავება პერსონალის მოტივაციის სრულყოფისათვის. 

დასახული მიზანი კი, მოიაზრებს შემდეგი ამოცანების გადაჭრას:  

 ბათუმში ტურიზმში დასაქმებულთა კვლევა, შედეგების ანალიზი და მო-

ტივაციის ძირითადი ფორმების განსაზღვრა; 

 ტურიზმში მოტივაციის სისტემების ხარვეზების გამოვლენა; 

 მოტივაციის სისტემისთვის საჭირო მეთოდოლოგიური საფუძვლების 

შესწავლა; 

 ტურიზმისა და მასპინძლობის განვითარების პერსპექტივების დასახვა. 

კვლევის მეთოდოლოგია. კვლევა ჩატარდა წინასწარ შედგენილი კითხვა-

რით. შემთხვევითი შერჩევის მეთოდით გამოიკითხა ბათუმის სასტუმროთა 

თანამშრომლები. 

 

თავი I. მოტივაციის როლი და მნიშვნელობა ადამიანური რესურსების 

მენეჯმენტის სისტემაში 

რა არის მოტივაცია? მოტივაცია არის რაიმეს გაკეთების მიზეზი. მოტივაცია 

დაკავშირებულია ისეთ ფაქტორებთან, რომლებიც ახდენენ ზეგავლენას ადამიან-

თა ქცევაზე. არნოლდი ჩამოთვლის მოტივაციის სამ კომპონენტს, როგერებიცაა 

მიმართულება - საითაც მიისწრაფვის ადამიანი, ძალისხმევა - რამდენად ძლიე-

რად ცდილობს და მუდმივობა - რამდენად დიდ ხანს ინარჩუნებს მცდელობას. 

მოტივირება ადამიანებისა, გულისხმობს მისცეთ მათ შედეგის მომტანი 

მიმართულება. კარგად მოტივირებულ ადამიანებს აქვთ მკაფიო მიზნები და 

ღებულობენ ზომებს, მათ მისაღწევად. მოტივაცია შეიძლება განვახორციელოთ 

ორი გზით. პირველ რიგში, ადამიანებს შეუძლიათ თვითმოტივირება - ეძიონ, 

იპოვონ და განახორციელონ საქმე, რომელიც აკმაყოფილებს მათ საჭიროებებს ან 

მინიმუმ ჰქონდეთ იმედი, რომ მათი მიზნები მიღწეული იქნება. თანამშრომლები 

შეიძლება მოტივირდნენ აგრეთვე მენეჯმენტის მეშვეობით, ჯილდოს, დაწინაუ-

რების, შექების და სხვა საშუალებებით. 

1. მოტივაციის თეორიები 

მოტივაციის არა ერთი თეორია არსებობს. თითეული მათგანი განსაკუთრე-

ბულ მიდგომას აყალიბებს და საკითხის სხვადასხვაგვარად გადაჭრის შესაძლებ-

ლობებს გვთავაზობს. ზოგიერთი მათგანი ჯერ კიდევ მეცხრამეტე საუკუნეშიც კი 

გვხვდება. ისინი პასუხობენ კითხვებს იმის შესახებ, თუ რა იწვევს მოტივაციის 

ამაღლებას ან პირიქით, მის დაქვეითებას.  

მე-19 საუკუნეში აღმოცენებული ინსტრუმენტალური თეორია, აქცენტირებს 

სამუშაოების რაციონალიზაციისა და ეკონომიკურ შედეგებზე. იგი ჯილდოებსა 

და ჯარიმებს სამუშაოს ეფექტურობას უკავშირებს. მისი ავტორის, F W Taylor-ის 

თქმით "შეუძლებელია, ხანგრძლივი დროის განმავლობაში ადამიანმა იმუშაოს 

საშუალოზე მეტად, თუ არ მოვახდენთ მუდმივ ზრდას მათი ანაზღაურებისა’’. 

ამისგან განსხვავებით, შინაასრობრივი თეორია ყურადღებას ამახვილებს მოტი-

ვაციის შინაარსზე. იგი ადგენს, რომ მოტივაცია არსებითად მოითხოვს ზომების 

მიღებას, რათა დააკმაყოფილოს და განსაზღვროს ძირითადი საჭიროებები, 

რომლებიც გავლენას ახდენს მოქმედებაზე. მისი ავტორი მასლოვი (1954) ამ 

საჭიროებებს „დამაკმაყოფილებლებს“ უწოდებს. მას ძალიან გავს, პროცესუა-

ლური თეორია, რომელიც მოტივაციაზე გავლენის მქონე ფსიქოლოგიურ პროცე-

სებს უსვამს ხაზს. ესაა იგივე შემეცნებითი თეორია, რადგან დაკავშირებულია 

ადამიანთა მიერ სამუშაო გარემოს აღქმაზე. 

ამოცანის შესრულებაზე გავლენას ახდენს ორი დამატებითი ცვლადი. 

პირველი, ესაა უნარი - ინდივიდუალური მახასიათებლები, როგორებიცაა ინტე-

ლექტი, მექანიკური უნარები, ცოდნა თუ როგორ გააკეთო. მეორე კი როლის აღქმა 

- ის რაც ინდივიდს უნდა რომ გააკეთოს ან ფიქრობს აუცილებელია რომ 

გააკეთოს. 

მიზნის თეორია, განავითარეს ლატამ და ლოქემ (1979) რომელთაც შენიშნეს, 

რომ მოტივაცია და საქმიანობა უფრო მაღალია, როცა მიზანი კონკრეტული და 

რთულია, მაგრამ მიღწევადი და როცა ვიღებთ უკუკავშირს შესრულებულ საქ-

მიანობაზე. უკუკავშირს ეხმიანება პორტერ ლოულერის თეორიაც. იგი ეფუძნება 

მოლოდინისა და სამართლიანობის თეორიებს და მასში წარმოდგენილია 5 

ცვლადი. კერძოდ, 1) გაწეული ძალისხმევა; 2)აღქმა; 3) მიღებული შედეგები 4) 

დაჯილდოვება და 5) კმაყოფილების დონე. 

ყველაზე ცნობილი საჭიროებათა კონცეფცია მასლოუს ეკუთვნის (1954 წ.). 

მან შემოგვთავაზა ხუთი ძირითად მოთხოვნილებათა კლასიფიკაცია დაწყებული 

ფუნდამენტური ფიზიოლოგიური საჭიროებებით და გაგრძელებული უსაფრთ-

ხოების და სოციალური იერარქიით.  

ნახაზი№1. მასლოუს იერარქიული პირამიდა 

 

მოტივაციას ასევე კარგად აღწერს ,,ძალისხმევა-ჯილდოს დისბალანსის’’ 

(Effort-Reward Imbalance Model; Siegrist, 1996) მოდელი, რომელიც P-E შესაბამი-

სობის მოდელის ერთ-ერთი ვარიაციაა. ჯილდოში მოიაზრება ფულადია ნაზ-

ღაურება, პატივისცემა და სტატუსის კონტროლი, როგორიც არის სამუშაოს 

სტაბილურობა, სტატუსების მონაცვლეობა და კარიერული ზრდა (ილუსტრაცია 

№2.). ილუსტრაცია №2.  

2. მოტივაციის გაზრდის საშუალებები, საქართველოს მაგალითზე 

საქართველოში პერსონალის არასათანადო მოტივაციას სხვადასხვა 

სფეროებში და განსაკუთრებით კი ტურიზმის სფეროში მივყავართ შემდეგ 

შედეგებამდე: 

• ადამიანური რესურსების ხშირი როტაცია და დაძაბული ურთიერთობა 

გუნდის შიგნით 

• დისციპლინის დაბალი დონე 

• ხშირად ჯილდო არ არის პირდაპირ პროპორციული სამუშაოს შესრუ-

ლებასთან 

• პასუხისმგებლობის დაბალი დონე საქმის მიმართ და მენეჯერთა მხრიდან 

თანამშრომლებისადმი არასათანადო ყურადღება 

• არაჯანსაღი ურთიერთობა თანამშრომელთა და მენეჯერთა შორის 

• არაეფექტური კომუნიკაცია დეპარტამენტებს შორის და გუნდურობის 

პრობლემა 

• წარმოების ხარვეზები, ასევე კარიერული წინსვლის არ არსებობით გამოწ-

ვეული არაპროდუქტიულობა 

• დამსაქმებელსა და ხელქვეითებს შორის არსებული უთანხმოებანი 

• თანამშომელთა დაუკმაყოფილებლობა სამუშაოთი 

• პერსონალის დაბალი პროფესიონალურიდონე 

• თანამშრომელთა პასიური ჩართულობა სამუშაო პროცესის გაუმჯობესე-

ბაში 

• დაძაბული სამუშაო ატმოსფერო და კორპორაციული კულტურის არ ქონა 

• არასაკმარისი ყურადღება თანამშრომელთა განათლებისა და სტაჟირების 

მიმართ 

• თანამშრომლებში კვალიფიკაციის ამაღლებისკენ ნაკლები წრაფვა 

• შრომის სტიმულირების სისტემის მოუწესრიგებლობა 

• თანამშრომლის რეალური და მოსალოდნელი ქცევის შეუსაბამობა 

როგორც აღმოჩნდა, ტურიზმის სფეროს წარმატებული ქართული კომპანიე-

ბი მოტივირების შემდეგ საშუალებებს მიმართავენ: 

 ხელფასის მომატება გამოცდილების მიხედვით ან ერთჯერადი წარმა-

ტებისთვის 

 თანამდებობრივი დაწინაურება 

 ტრანსპორტი – ავტომობილი ორგანიზაციის ლოგოთი 

 მობილური საშუალების კრედიტის ანაზღაურება 

 კვალიფიკაციის ასამაღლებელი კურსები და ტრენინგები ორგანიზაციის 

ხარჯზე (ქვეყნის შიგნით და საზღვარგარეთ) 

 თანამშრომელთა და ოჯახის წევრების ჯანმრთელობის დაზღვევა 

 გუნდური შეკრებების წახალისება/დაფინანსება და თვის თანამშრომლის 

გამოვლენა 

 ბონუს სქემის შექმნა და მუშაობის ეფექტურობა 

 სასიამოვნო სამუშაო ატმოსფეროს შექმნა 

 მნიშვნელოვან დღესასწაულებზე სასაჩუქრე ვაუჩერების გადაცემა 

 თანამშრომელთა ყოველწლიური კვლევა 

 მოქნილი სამუშაო საათების შემუშავება 

მოტივაციის სისტემა უნდა შეესაბამებოდეს ორგანიზაციის შესაძლებლო-

ბებსა და თანამშრომელთა მოთხოვნილებებს. ამგვარად შესაძლოა გამოვყოთ 

მოტივაციის შემდეგი სისტემები:  

 მატერიალური და არამატერიალური სისტემა - ხელფასი ანუ მატე-

რიალური ჯილდო ადამიანისათვის დროებითი კმაყოფილების წყაროა 

და დროთა განმავლობაში საჭირო ხდება არამატერიალური წახალისებაც 

 დადებითი და უარყოფითი სისტემა - პერსონალი დადებითი შედეგის 

სანაცვლოდ იღებს მოტივირებას, უარყოფითი შედეგის მიღებისას კი 

ხდება სანქციების გამოყენება 

 შინაგანი და გარეგანი სისტემები - შედეგის შეფასება ხდება პერსონალის 

(შინაგანი) და ხელმძღვანელის (გარეგანი) პოზიციებზე დაყრდნობით. 

აზრთა და შეფასებათა დამთხვევის დროს იზრდება პერსონალის თვით-

შეფასება და ხელმძღვანელის ავტორიტეტი 

 საერთო ორგანიზაციული, ჯგუფური ან ინდივიდუალური სისტემა - 

ორგანიზაციას გააჩნია მოტივირების ერთიანი სისტემა. მიუხედავად 

იმისა, რომ ეს საერთო სისტემა შეიძლება დაყვანილ იქნას განყოფილების 

დონემდე, დღესდღეობით აუცილებელი ხდება ინდივიდუალური სისტე-

მის დამკვიდრება კონკრეტული თანამშრომლისათვის, რაც მოტივი-

რებისადმი არაერთგვაროვანი დამოკიდებულებით. 

 თვითმოტივაციის სისტემა - ადამიანი თვითონ ახდენს საკუთარი თავის 

მოტივირებას გარე ფაქტორების გარეშე. [Самоукина 2006:17-19] 

 

თავი II. ძირითადი სამოტივაციო საშუალებები ტურიზმის სფეროში დასაქმე-

ბულთათვის 

ტურიზმის ინდუსტრიის მოცულობის გამო მუდმივად იზრდება მოთხოვნა 

მოტივირებულ თანამშრომლებზე. მათზ ევინც მოემზადებიან, შეინარჩუნებენ 

ენერგიას, აქვთ ხალხთან მუშაობის ნიჭი და შეუძლიათ გასწიონ მაღალი ხარის-

ხის მომსახურება. იმისათვის, რომ თითოეული თანამშრომელი მაქსიმალურად 

მოტივირებული იყოს ორგანიზაციის შედეგების გაუმჯობესებაზე, საჭიროა სამი 

რამ: საერთო მიზანი, მისიმუდმივი კომუნიკაცია-პროპაგანდა და მოტივაციის 

მიბმა საბოლოო შედეგებზე. 

ამბიციური, გამომწვევი მიზანი, რომელსაც ყველა იზიარებს! 

მიზანი უნდა იყოს ამბიციური, გამომწვევი, მაგრამ რეალური. თუ მიზნის 

მიღწევა შეუძლებლად ეჩვენებათ თანამშრომლებს, ისინი თავიდანვე დაკარგავენ 

მოტივაციას. ხოლო თუ კი ზედმეტად მარტივად მოეჩვენებათ, არც ამ შემთხ-

ვევაში დადგება შედეგი. საჭიროა, თითოეული თანამშრომელი გრძონდეს, რომ 

ეს მიზანი მასაც ეკუთვნის, ამიტომ ის ჩართული უნდა იყოს მიზნის ფორმირების 

პროცესში.  

მიზნის მუდმივი კომუნიკაცია 

გუნდის წევრებთან მუდმივი კავშირის დროს თანამშრომლები უფრო მეტად 

გრძნობენ თავს კომპანიის ნაწილად და აორმაგებენ ძალისხმევას.რიგითი 

თანამშრომლების როლი დიდია სტუმრების მოზიდვაში და კომპანიის იმიჯის 

სრულყოფისთვის. მათ პირდაპირი შეხება აქვთ მომხმარებელთან,ამიტომ მათ-

ზეა დამოკიდებული ორგანიზაციის იმიჯი. ამ ადამიანების მუდმივი სტიმული-

რება, გადამზადება და პროფესიული ზრდა ორგანიზაციის წარმატების 

პირდაპირპროპორციულია. 

მოტივაციის სქემების შექმნა/ჩამოყალიბება 

თანამშრომლები უნდა გრძნობდნენ,რომ კომპანიის კარგი შედეგი მათ 

კეთილდღეობაზეც აისახება. ამისთვის კარგიაბონუს სქემების შემუშავებაან 

მოგებისპროცენტული გადანაწილება სხვადასხვა დეპარტამენტებს შორის, ისე 

რომმათ გადაწყვიტონ თუ როგორ გამოიყენებენ თანხას.[თ.ჭითაშვილი.2010] 

ორგანიზაცია მუდმივად უნდა ზრუნავდესთანამშრომლების სასიამოვნო 

სამუშაო ატმოსფეროზე.იქნება ეს კეთილმოწყობა ოფისის, თუ განტვირთვის 

ოთახის შექმნა. 

ფაქტია, რომ ქართული მენეჯმენტი ნაკლებად ითვალისწინებს ან არასაკ-

მარისად იცნობს მოტივირების მეთოდებსა და სტრატეგიებს. მათ ურჩევნიათ 

მოახდინონ ფინანსური და მოკლევადიანი მოტივირება, ვიდრე გეზი აიღონ 

არამატერიალურ და შედარებით ხანგრძლივი მოტივირებისაკენ. 

დასაქმებულთა ჩართულობას ორგანიზაციაში ადგილი აქვს მაშინ როცა ისი-

ნი აღტაცებით აკეთებენ თავიანთ საქმე.სამუშაო პროცესში ჩართულობა მაღალია 

როცა: 

 ინტერესი და გამოწვევა - საქმე გამომწვევი და მიღწევადი უნდა იყოს 

 მრავალფეროვნება - საქმის შესრულება უნდა მოითხოვდეს მრავალ უნა-

რებს; 

 ავტონომია - დამოუკიდებლად მიიღოს გადაწყვეტილება, პასუხისმგებე-

ლობა შედეგზე; 

 ამოცანის განსაზღვრა - ამოცანა უნდა იყოს განსაზღვრული და უნდა 

გვესმოდეს თუ რა მოგვეთხოვება მის შესასრულებლად; 

 ამოცანის მნიშვნელობა - სამუშაო ხელს უწყობს მნიშვნელოვან შედეგების 

მიღებას და სხვა ადამიანების სიცოცხლესა და მუშაობაზე არსებითი 

გავლენა აქვს; 

IRS-ის კვლევამ (IRS, 2004) დაადგინა, რომ ქვემოთ ჩამოთვლილი ხუთი 

გავლენა იყო მთავარი თანამშრომელთა კმაყოფილების და ჩართულობის 

გასაზომად: 

1. მენეჯერთან ურთიერთობა - 63 % 

2. კოლეგებთან ურთიერთობა - 60 % 

3. ხაზის მენეჯმენტის ხარისხი - 62%. 

4. წვლილის აღიარება - 56%. 

5. ლიდერობა: ხილვადობა და ნდობა - 55% 

პერსონალის მოტივირება იმავდროულად მეტად რთული პროცესია, რომე-

ლიც თვალსაჩინოდ ასე გამოიხატება: 

 

 

 

 

 

 

 

 

 

 

 

 

 

 

 

 

 

 

 

ნახაზი 4. პერსონალის მოტივირების პროცესი 

 

 პირველი ეტაპი – მოთხოვნილებათა წარმოშობა. ადამიანი გრძნობს, 

რომ მას რაღაც აკლია. ის იღებს სათანადო ზომებს. 

 მეორე ეტაპი – მოთხოვნილებათა აღმოფხვრის გზების ძიება, როგორ, 

საშუალებებით შეიძლება მოთხოვნილებათა დაკმაყოფილება.  

 მესამე ეტაპი – მოქმედებათა მიმართულების მიზანთა განსაზღვრა. ამ 

გზით ხორციელდება იმის დადგენა, თუ რა უნდა გააკეთოს პიროვნებამ, 

რომ დაიკმაყოფილოს მოთხოვნილებანი.  

 მეოთხე ეტაპი – მოქმედების განხორციელება ანუ ძალისხმევის გამოყე-

ნება მოქმედებათა განხორციელებისათვის. ამ ეტაპს შესაძლოა ახლდეს 

მიზანთა კორექტირებაც, რამეთუ მიზნები და მოთხოვნილებები განიც-

დიან ცვლილებას. 

 მეხუთე ეტაპი – მოქმედებათ აგანხორციელებისათვის ჯილდოს მიღება. 

აუცილებელია სამუშაოს შესრულების შემდეგ დაქირავებული იღებდეს 

იმ ჯილდოს, რომლის საშუალებითაც მასშეეძლება მოთხოვნილებათა 

დაკმაყოფილება.  

 მეექვსე ეტაპი – მოთხოვნილებათა აღმოფხვრა. ადამიანი წყვეტს საქ-

მიანობას ახალ მოთხოვნილებათა წარმოშობამდე. 

 

თავი III. ტურიზმის ინდუსტრიაში ადამიანური რესურსების ინოვაციური 

მოტივაციის სისტემის განვითარება 

ყველა ადამიანი თავისი ცხოვრების რაღაც ეტაპზე მაინც მუშაობს. ზოგს 

უყვარს თავისი სამსახური,ზოგს ნაკლებად, მაგრამ მაინც სჭირდება. თუმცა, 

ყველასთვის მნიშვნელოვანია ატმოსფერო. ეს განაპირობებს თუ რამდენად 

უხარიათ და ბოლომდე ერთვებიან საქმეში.ატმოსფეროსგასნაზღვრავს თანამშ-

რომლების ურთიერთ დამოკიდებულება, პატივისცემა და ჯანსაღი კონკურენცია. 

დასაქმებული პირის მუშაობას განაპირობებს სამი რამ: 1. შესაძლებლობა, 

რომ შეასრულოს კონკრეტული დავალება, 2. სამუშაო გარემო და 3. მოტივაცია. 

თუკი პერსონალს არ გააჩნია საკმარისი ცოდნა და გამოცდილება ან არ აქვს 

გამომუშავებული სათანადო უნარ-ჩვევები, ეს დილემა ადვილად გადაიჭრება 

შესაბამისი ტრეინინგის შედეგად, მაგრამ როცა საქმე მოტივაციის ნაკლებობას-

თან გვაქვს აქ დიდი ძალისხმევა უნდა ჩადოს მენეჯმენტმა მის აღმოსაფხვრე-

ლად. 

პერსონალის მოტივაციის ეფექტურ სტრატეგიად მხოლოდ ის შეიძლება 

ჩაითვალოს, რომელიც ემთხვევა და აკმაყოფილებს პერსონალის შეხედულებით 

მნიშვნელოვან კრიტერიუმებს, მაგალითად: 

 უფლებამოსილება - მიანიჭეთ დასაქმებულს მეტი პასუხისმგებლობა და 

ავტონომიურობა, რაც გაზრდის მასში სამუშაოს შესრულებაზე კონტრო-

ლის შეგრძნებას და მობილიზებას კონკრეტული დავალებების შესასრუ-

ლებლად. შედეგად კი თავიდან ავიცილებთ დასაქმებულის ფრუსტრა-

ციას. 

 კრეატიულობა და ინოვაცია - რიგ კომპანიებში, თანამშრომლები არ ამხელენ 

საკუთარ კრეატიულ იდეებსა და ინოვაციურ ხედვებს, რათა არ ამას არ 

მოყვეს კრიტიკა ან იგნორირება. კომპანიის მხრიდან სიახლის წახალისება 

და მხარდაჭერა პოზოტიურად აისახება პერსონალის მოტივირებულობაზე. 

 სწავლება - კვალიფიკაციის ამაღლებისა და სერტიფიცირების პროგრამები 

ეფექტურად მოქმედებენ პერსონალზე. ცოდნის გაღრმავების ან ახალი 

უნარ-ჩვევების გამომუშავების შესაძლებლობა უკეთესობისაკენ ცვლის 

კომპანიის თანამშრომლების დამოკიდებულებას სამუშაოსადმი და 

მომხმარებლებისადმი.  

 ეფექტური დაჯილდოების სისტემა - ხელმძღვანელები ხშირად იყენებენ 

ჯილდოებს პერსონალის ,,გამოფხიზლებისა’’ და მოტივაციის ამაღლე-

ბისთვის. ეს ჯილდო შეიძლება იყოს ორი სახის: გარეგანი - სხვა, გარეშე 

პირთაგან განპირობებული ჯილდო, როგორიცაა ბონუსები, დაწინაუ-

რება, განსაკუთრებული დავალება, დამატებითი თავისუფალი საათები, 

სიტყვიერი შექება და ა.შ. გარეგან ჯილდოთა შორის განსაკუთრებით 

აღსანიშნავია მონეტარული წახალისება. მოტივატორთა ვრცელ ჩამონათ-

ვალში ფინანსურ წახალისებას ჯერ კიდევ მოწინავე პოზიციები უჭირავს. 

კომპანიის ასეთი ქმედებით, დასაქმებული აუმჯობესებს სამუშაო პრო-

ცესის, პროდუქტისა თუ მომსახურების ხარისხს. მონეტარული წახალი-

სება განკუთვნილია ხარჯების შემამცირებელ და პროცესის გამაუმჯო-

ბესებელ დასაქმებულთათვის. 

 სამუშაო დიზაინის ცვლილება - ყოველდღიური, რუტინული სამუშაო 

პროცესი იწვევს დასაქმებულთა ინტერესისა და მონდომების განელებას, 

რასაც ჭკვიანი ხელმძღვანელი შემდეგი ხერხებით უმკლავდება:  

 სამუშაოს გაფართოება - იგულისხმება ამოცანების (ვალდებულე-

ბების) ე. წ. ,,ჰორიზონტალური“ გაფართოება. ეს ნიშნავს ისეთი ამო-

ცანების დამატებას, რომელებიც სტრუქტურულად არსებული ამო-

ცანების მსგავსია და ამის გამო ადამიანს არ სჭირდება ახალი კვა-

ლიფიკაციისდაუფლება. ასეთი პრაქტიკა ეხმიანება საქმის ზედმე-

ტად გამარტივებით გამოწვეულ უკმაყოფილებას. თანამშრომელს, 

რომელიც პასუხისმგებელია არა ერთ, არამედ რამდენიმე ამოცანაზე, 

უფრო მეტი დრო აქვს მათ შესასრულებლად; მრავალდეროვნება მას 

დადებით განცდას უჩენს. 



165 

 

 როტაცია - მოისაზრებს ადამიანების სისტემატურ გადაადგილებას 

ერთი ამოცანიდან მეორეზე – ამ ამოცანების გართულების გარეშე. 

როტაციის მეშვეობით შრომის ნაყოფიერების იზრდება და ხდება 

მისი გამრავალფეროვნება. ეს გარკვეული დროით ზრდის ადამია-

ნების მოტივაციას, ინტერესსა და ენთუზიაზმს. 

 სამუშაოს გამდიდრება -პირველი მოტივატორია მიღწევა და მასთან 

დაკავშირებული აღიარება. მიღწევა, რაოდენ მცირეც არ უნდა იყოს 

იგი, ყოველთვის იძლევა გამოცდილებას, რომლის საფუძველზე 

ვსწავლობთ.შემდეგი მოტივატორი პასუხისმგებლობაა, რომელიც 

სულ უფრო მეტი ხარისხით უნდა დაეკისროს თანამშრომელს, რათა 

მან იგრძნოს, რომ იზრდება და ვითარდება. რაც უფრო რთულია 

დავალებული საქმე, მით უფრო შემოქმედებითი ხდება ადამიანის 

შრომა, რომელსაც უწევს საქმისკომპონენტების ერთ მთლიან სუ-

რათად აწყობა.კიდევ ერთი მოტივატორია. 

 დაწინაურება - თანამშრომელს სულ უფრო მეტი და უფრო რთული 

გადაწყვეტილებების მიღება უწევს. არჩევანის გაკეთებისა და გად-

წყვეტილების მიღების აუცილებლობას მნიშვნელოვანი წვლილი 

შეაქვს პიროვნების განვითარებაში. ასევე ძლიერი მოტივატორია 

ინტერესი იმ საქმის მიმართ, რომელსაც აკეთებს. თუ ადამიანი დაინ-

ტერესებულია სამუშაოს არსით, ის არა მხოლოდ უფრო მოწადინე-

ბულად მუშაობს, არამედ ნაკლებ ყურადღებას ისეთ ფაქტორებს, 

როგორებიცაა: სამუშაო პირობები, ურთიერთობები თანამშრომლებ-

თან და ზედამხედველობის დონე. 

ტურიზმის ინდუსტრიის მნიშვნელობა და მისი დიდი გავლენა ქვეყნის 

ეკონომიკურ მდგომარეობაზე არაერთხელ აღინიშნა. ამ დარგის განვითარები-

სათვის საჭიროა ისეთი კადრების ყოლა, რომელთაც შეეძლებათ პროფესიო-

ნალურად გაართვან თავი ყველაფერს და მომხმარებლებს მიაწოდონ სერვისი, 

რომლისთვისაც ისინი მომავალში კვლავ დაბრუნდებიან. ამიტომ ნათელია ის 

თუ რამდენად დიდ როლს თანაშობს პერსონალის მოტივაცია და კმაყოფილების 

დონე. იმისთვის, რომ დამედგინა პერსონალის მოტივაციისა და კმაყოფილების 

დონე და მეპოვნა მისი ამაღლებისა და გამოსწორების გზები, ჩავატარე კვლევა. 

კვლევა ჩატარდა Google Drive-ზე ატვირთული ონლაინ კითხვარის საშუალებით 

და გამოიკითხა ბათუმში ტურიზმში დასაქმებული 97 თანამშრომელი. 

კვლევის მიზნებია:  

 პერსონალის კმაყოფილების დადგენა 

 მოტივაციის ფაქტორების განსაზღვრა  

 კვლევის შედეგების პრაქტიკაში საჭიროებისამებრ დანერგვა  

დასკვნები და წინადადებები 

კვლევის შედეგი შემდეგნაირად გამოიყურება: 

1. ტურიზმის სფეროში დასაქმებულია ძირითადად ახალგაზრდები 18 დან 

30 წლამდე, 12.4%-24 წლის,13.5%-25 წლის,13.4%-26 წლის 

2. მოტივაციის გასაზრდელად აუცილებელია მენეჯერების მხრიდან 

ყურადღება დასაქმებულების მიმართ. 

3. ბათუმში დასაქმებულთათვის მეტნაკლებად მისაღებია მათ ორგანიზა-

ციებში არსებული მოტივაციის დონე. 64.9%-დიახ, 29.9%-არა, 

4. გამოკითხულთა უმეტესობა სამსახურს შეიცვლიდა თუკი ახალი სამუშაო 

ადგილი მისცემდა მათ მეტ შემოქმედებითობას და დამოუკიდებლობას,აგრეთვე 

ხელფასიც დიდ როლს თამაშობს როგორც მოტივაციის ფაქტორი, 

5. აღსანიშნავია, რომ დაცულია განდერული თანასწორობა: 58.8 % მდედ-

რობითი, 41.2 % მამრობითი 

6. ტურიზმის დარგში ხელმძღვანელებსა და კოლეგებს შორის ურთიერთო-

ბა ძირითადად დადებით ხასიათს ატარებს 

7. მოტივაციის გასაზრდელად საჭიროა მიღწეულის აღიარება, ტრენინგი და 

სწავლება 

თანასწორობის პრინციპის დაცვა მენეჯერის უმთავრესი მოვალეობაა. მო-

ტივაციის გასაზრდელად რეკომინდირებულია სამუშაოს გამრავალფეროვნება, 

როტაცია, უფლებამოსილების გაზრდა, კრეატიული და ინოვაციური იდეების 

დანერგვა, ეფექტური დაჯილდოების სისტემა, სწავლების სისტემების მოდერ-

ნიზება, სამუშაო დიზაინის ცვლილება, მოქნილი სამუშაო გრაფიკი დაწესება, 

უშუალო და პირდაპირი კონტაქტი დასაქმებულებთან, ობიექტურობა და 

სამართლიანობა, მადლიერების გამოხატვა, სამუშაო გარემოს უზრუნველყოფა, 

კორპორატიული წვეულებების ტრადიციის დამკვიდრება, დაწინაურება, სამუ-

შაო პროცესში ჩართულობა და გადაწყვეტილებათა მიღებაში მონაწილეობა. 

დასკვნის სახით შეიძლება ითქვას,რომ დღევანდელ სამყაროში ის აზრი, რომ 

ფული წარმოადგენს ერთადერთ მამოტივირებელ საშუალებას მცდარია. გარდა 

მონეტარული საშუალებებისა კომპანიებმა სულ უფრო მეტი უნდა იფიქრონ 

როგორ მოახდინონ გუნდის მოტივირება ხანგძლივი დროით,რადგან თანამშრო-

მელი, რომელიც ჩართულია მთლიანად კომპანიის სამუშაო პროცესში,მოსწონს 

თავისი საქმე, თავს გრძნობს დაფასებულად და კომპანიის სრულუფლებიან 

წევრად გაცილებით მეტად იხარჯება,ვიდრე მისგან მოელიან.ამიტომ ყველა 

მაღალი რგოლის მენეჯერის მოვალეობაა იფიქროს არამარტო კომპანიის,არამედ 

თანამშრომლის კეთილდღეობაზეც. 

Annotation 

The study and practice of human resource motivation factors has become a very 

important task for the leading organizations due to the fact, that motivated personnel is 

one of the main driver and the success measure for the companies. Proper management 

and usage of human resources requires tremendous experience and knowledge. 

Hospitality industry is very closely related to the young, motivated people who are fully 

involved in the working process and use all their skills as well as resources to achieve 

company goals. Thus, the companies are striving to increase the personnel motivation 

and investing relevant resources in the needed areas. 

The achievement of such an outcome can be elaborated with a proper motivation 

strategy,that is why the purpose of the work is to share recommendations that will enable 

employer companies to retain the motivation of the employees. The main objective of 

the paper is to establish an innovative and productive motivational strategy. 

The analysis is based on the survey results, conducted amongthe employees working 

in the tourism related organizations in Batumi. 

სამართალმცოდნეობის სექცია 

 

 

გამოხატვის თავისუფლების ფარგლები ქართული და 

ევროპული სამართალწარმოების პრაქტიკის მიხედვით 
 

არჩილ ჯინჭარაძე, 

ბსუ, იურიდიულ და სოციალურ მეცნიერებათა ფაკულტეტი, 

სამართალმცოდნეობა, მესამე კურსი. 

ელ. ფოსტა: achiko.jincharadze.97@mail.ru 

სამეცნიერო ხემძღვანელი: ანნა მდინარაძე,  

 იურიდიულ და სოციალურ მეცნიერებათა ფაკულტეტის მოწვეული მასწავლებელი 

 

 

აბსტრაქტი 

გამოხატვის თავისუფლება წარმოადგენს ქვაკუთხედს დემოკრატიული სა-

ხელმწიფოსა და საზოგადოების განვითარების, რაც ერთიორად უდიდეს ძა-

ლისხმევას საჭიროებს საკანონმდებლო გარანტიები ჯეროვანი სიზუსტით, ნათე-

ლი და განჭვრეტადი შინაარსით ფორმულირდეს. ჩვენი კვლევის საგანს წარმო-

ადგენს გამოხატვის თავისუფლების ცალკეული კატეგორიის მიმოხილვა, ისევე, 

როგორც მოქმედ საკანონმდებლო სივრცეში მათი შინაარსობრივი ფორმული-

რების ანალიზი და კრიტიკული განხილვა. ნაშრომში კვლევის მეთოდებად 

გამოყენებულია_დოკუმენტის ანალიზის, ახსნის, გამოცდილების შესწავლისა და 

Case-study-ის მეთოდი. ეს უკანასკნელი, გულისხმობს ქართული და ევროპული 

სასამართლოების პრაქტიკის ანალიზს, რომელზე დაყრდნობითაც გაანალიზებუ-

ლი გვაქვს აზრისა და ფაქტის გამიჯვნის, ცილისწამების, საჯარო და კერძო 

პირთან მიმართებით „დასაშვები კრიტიკის“ ფარგლების საკითხი. ნაშრომის 

მიზანს ანუ თეორიულ და პრაქტიკულ დანიშნულებას წარმოადგენს აღნიშნული 

უფლების ცალკეული ასპექტის სიღრმისეული ანალიზი, მოქმედ კანონმდებლო-

ბაში არსებული საკანონმდებლო ხარვეზების გამოვლენა და მათი მინიმიზირება. 

საკვანძო სიტყვები: აზრი, ფაქტი, ცილისწამება, ბრალი. 

 

გამოხატვის თავისუფლების ზოგადი დახასიათება 

გამოხატვის თავისუფლება უმნიშვნელოვანესი რგოლია დემოკრატიული 

საზოგადოების ჩამოყალიბების, რადგან პლურალიზმის, გონივრული აზროვ-

ნებისა და შემწყნარებლობის არსებითი ნიშანია. ეს უკანასკნელი, წარმოადგენს 

პიროვნების თვითრეალიზაციის წყაროს. სწორედ ამიტომ, აღნიშნული საკითხი 

არ კარგავს აქტუალურობას საზოგადოებრივ ცხოვრებაში, რაც ერთიორად 

წარმოშობს უდიდეს გამოწვევას სწორად იქნას განსაზღვრული ამ უფლების 

დანიშნულება. თავად ის ფაქტი, რომ საზოგადოებაში მიმდინარეობს მსჯელობა 

აზრის გამოხატვის შეზღუდვისა თუ სხვა საკითხების შესახებ, წარმოადგენს 

გამოხატვის თავისუფლების უშუალო სამართლის ნაწილად არსებობის ერთ-ერთ 

მტკიცებულებას. საქართველოს საკონსტიტუციო სასამართლომ თავის ერთ-ერთ 

გადაწყვეტილებაში, გამოხატვის თავისუფლების მნიშვნელობის შესახებ, განაც-

ხადა: „გამოხატვის თავისუფლება დემოკრატიული საზოგადოების საფუძველია, 

ამ უფლების სათანადო უზრუნველყოფის გარეშე პრაქტიკულად შეუძლებელია 

სხვა უფლებების სრულყოფილი რეალიზაცია... სწორედ გამოხატვის თავისუფ-

ლების ხარისხი განსაზღვრავს ქვეყნის(საზოგადოების) თავისუფლებისა და 

დემოკრატიულობის ხარისხს.“1 ზემოაღნიშნული მსჯელობა, პირდაპირმნიშვნე-

ლოვნად, მოითხოვს გამოხატვის თავისუფლების დაცვასა და, შესაბამისად, მისი 

შინაარსობრივი ფარგლების ჯეროვანი სიზუსტით ფორმულირებას. ამგვარი 

პათოსის მატარებელია კანონისმიერი დანაწესი „სიტყვისა და გამოხატვის 

თავისუფლების შესახებ“ საქართველოს კანონიდან, რომლის მიხედვითაც ამ 

კანონის ინტერპრეტირება უნდა მოხდეს საქართველოს კონსტიტუციის, საქართ-

ველოს მიერ ნაკისრი საერთაშორისო სამართლებრივი ვალდებულებების, მათ 

შორის, ადამიანის უფლებათა და ძირითად თავისუფლებათა ევროპული კონვენ-

ციისა და ადამიანის უფლებათა ევროპული სასამართლოს პრეცედენტული 

სამართლის შესაბამისად. ამ მხრივ, კვლევის ობიექტად განვსაზღვრეთ საქართ-

ველოს საერთო სასამართლოების, საქართველოს საკონსტიტუციო სასამართ-

ლოს, გერმანიის ფედერალური საკონსტიტუციო სასამართლოს, ამერიკის 

უზენაესი სასამართლოებისა და ადამიანის უფლებათა ევროპული სასამართლოს 

პრეცედენტული გადაწყვეტილებები, რომლებზე დაყრდნობითაც შევეცდებით 

აზრობრივი საფუძვლებით გავამყაროთ გამოხატვის თავისუფლების თითოე-

ული ასპექტის რაობა, ისევე როგორც, კრიტიკულად გავაანალიზოთ საქართვე-

ლოს კანონმდებლობაში არსებული ცალკეული დანაწესის მნიშვნელობა და 

როლი დემოკრატიული საზოგადოების ჩამოყალიბებაში. გამოხატვის თავისუფ-

ლება მოიცავს სხვადასხვა შინაარსობრივ მხარეს, რომელთაგან ჩვენი განხილვის 

საგანს წარმოადგენს აზრის, ფაქტის, ცილისწამების, საჯარო და კერძო პირთა 

მიმართ „დასაშვები კრიტიკის“ ფარგლების მკვეთრად განსაზღვრა. 

 

                                                      
1 საქართველოს საკონსტიტუციო სასამართლოს 2009 წლის 10 ნოემბრის № 1/3/421,422 გადაწყ-

ვეტილება საქმეზე საქართველოს მოქალაქეები - გიორგი ყიფიანი და ავთანილ უნგიაძე 

საქართველოს პარლამენტის წინააღმდეგ, II.პ.6(მოძიებულია 24 დეკემბერი, 2018 წლის); 

ქართული და ევროპული სამართალწარმოების პრაქტიკა 

საქართველოს კონსტიტუციის მე-17 მუხლის 1-ლი ნაწილის თანახმად 

დაუშვებელია ადამიანის დევნა აზრისა და მისი გამოხატვის გამო. საქართველოს 

საკონსტიტუციო სასამართლომ თავის ერთ-ერთ გადაწყვეტილებაში აღნიშნა: 

„...კონსტიტუცია ამ მიმართებით კატეგორიულია - ის კრძალავს ადამიანის 

დევნას აზრის გამო, ასევე მის იძულებას, რომ გამოთქვას აზრი. ეს არის მკაცრი 

დანაწესი სახელმწიფოს, მისი ორგანოების მიმართ, რომელიც გამონაკლისს არ 

უშვებს...“2 ამ მხრივ, აღნიშვნის ღირსია ამერიკულ სასამართლო პრაქტიკაზე 

დაყრდნობით გამოხატვის თავისუფლების დაუცველ სფეროთა ნუსხა(იხ. დანარ-

თი 1). „სიტყვისა და გამოხატვის თავისუფლების შესახებ“ საქართველოს კანონის 

მიხედვით აზრი დაცულია აბსოლუტური პრივილეგიით, რაც გულისხმობს 

კანონით გათვალისწინებული პასუხისმგებლობისაგან პირის სრულ და უპი-

რობო გათავისუფლებას. ამავე დროს, აზრი განმარტებულია, როგორც: „შეფასე-

ბითი მსჯელობა, თვალსაზრისი, კომენტარი, აგრეთვე ნებისმიერი სახით ისეთი 

შეხედულების გამოხატვა, რომელიც ასახავს რომელიმე პიროვნების, მოვლენის 

ან საგნის მიმართ დამოკიდებულებას და არ შეიცავს დადასტურებად ან უარ-

ყოფად ფაქტს.“ აღნიშნული განმარტებიდან მნიშვნელოვანია ის, რომ კანონმდე-

ბელმა ცნება_ აზრი გამიჯნა დადასტურებადი ან უარყოფადი ფაქტებისაგან, რაც 

ემსახურება, ერთი მხრივ, შეფასებითი მსჯელობის(აზრის) გამიჯვნას ფაქტისგან, 

მეორე მხრივ კი ცილისწამების განსაზღვრას, რომლისთვისაც ეს ორი უკანასკ-

ნელი აუცილებელი წინაპირობაა. ამ მხრივ, მნიშვნელოვანია ხაზი გაესვას აზრისა 

და ფაქტის გამიჯვნის კრიტერიუმს, რომელიც თავად „სიტყვისა და გამოხატვის 

თავისუფლების შესახებ“ საქართველოს კანონის მე-7 მუხლის მე-5 ნაწილით არის 

რეგულირებული, კერძოდ აზრის ან ფაქტის სტატუსის მინიჭების საკითხის 

განხილვისას ყოველგვარი გონივრული ეჭვი, რომელიც ვერ დადასტურდება 

კანონით დადგენილი წესით, უნდა გადაწყდეს განცხადებაში მოყვანილი ცნობე-

ბისათვის აზრის სტატუსის მინიჭების სასარგებლოდ. ამ კუთხით, მნიშვნელო-

ვანია ადამიანის უფლებათა ევროპული სასამართლოს 1986 წლის 8 ივნისის 

გადაწყვეტილება საქმეზე „ლინგენსი ავსტრიის წინააღმდეგ“, სადაც სასამართ-

ლომ აღნიშნა:„აუცილებელია ერთმანეთისგან დიდი სიფრთხილით გაიმიჯნოს 

                                                      
2 საქართელოს საკონსტიტუციო სასამართლოს 2007 წლის 26 ოქტომბერი №2/2-389 გადაწყვე-

ტილება საქმეზე საქართველოს მოქალაქე მაია ნათაძე და სხვები საქართველოს პარლამენტისა 

და საქართველოს პრეზიდენტის წინააღმდეგ, II.პ.13(მოძიებულია 24 დეკემბერი, 2018 წლის); 

ფაქტები და შეფასებები. ფაქტების არსებობა შეიძლება დემონსტრირებული იქ-

ნეს მაშინ, როცა შეფასება არ ექვემდებარება დამტკიცებას...“3 აზრში, ამ სიტყვის 

ფართო გაგებით, მოიაზრება შეფასებითი მსჯელობა, რაც მას აკავშირებს მისი 

გამომხატველის პირად შეხედულებასთან. აქსიოლოგიური მახასიათებლით 

არის განპირობებული აზრის აბსოლუტური პრივილეგიით დაცულობა, რაც მიჯ-

ნავს მას ფაქტისგან, რომელიც სუბიექტური დამოკიდებულებისაგან განკერძოე-

ბულია და შესაძლებელია გნოსეოლოგიური(შემეცნებითი) პროცესებით მისი 

ნამდვილობის დადგენა. თუმცა, რეალურ ცხოვრებაში გავრცელებული მოსაზრე-

ბები შეიცავენ შეფასებით მსჯელობებსა და ფაქტებსაც. ეს უკანასკნელი კი, 

საჭიროებს ღრმა დაკვირვებასა და კრიტიკულ ანალიზს, რადგან დგება საკითხი 

მათი ერთმანეთისგან გამიჯვნის. მოქმედი კანონმდებლობით კი მხოლოდ 

კანონისმიერი დანაწესის ჯეროვანი ფორმულირებით იქნება შესაძლებელი მოცე-

მული ვითარების რეგულირება. ამ კუთხით, ჩვენი რეკომენდაციაა მკაფიოდ 

ჩამოყალიბდეს საქართველოს სამოქალაქო კოდექსის მე-18 მუხლით გათვალის-

წინებული სამართლებრივ-შინაარსობრივი მხარე, რომლის მიხედვითაც პი-

როვნების არაქონებრივი უფლებების დაცვისას გათვალისწინებულია ცნება - 

ცნობები, რომელიც პირის პატივის, ღირსების, საქმიანი რეპუტაციის ან პირადი 

ცხოვრების საიდუმლოების შემლახველია. გამომდინარე აქედან, სამოქალაქო 

კოდექსით არ არის გამიჯნული/გათვალისწინებული აზრი(შეფასებითი მსჯე-

ლობა) და ფაქტი ერთმანეთისგან, რაც შეუსაბამოა საქართველოს კონსტიტუციას-

თან, ადამიანის უფლებათა ევროპული კონვენციის მე-10 მუხლის შინაარსთან, 

ადამიანის უფლებათა ევროპული სასამართლოს მიერ ჩამოყალიბებულ პრაქტი-

კასთან. მოცემული დანაწესით კანონმდებელმა დაუშვა ნორმის სიცხადის პრევა-

ლირება მის სიზუსტესთან. მართალია საქართველოს უზენაესი სასამართლოს 

გადაწყვეტილებით4 აზრი და ფაქტი ერთმანეთისგან გამიჯნულია, რაც ზემოხსე-

ნებულ საკითხს სიზუსტეს სძენს, თუმცა, გამოხატვის თავისუფლების კონსტი-

ტუციური უფლება მოითხოვს ნათელი და განჭვრეტადი კანონმდებლობის 

არსებობას ამ უფლებასთან მიმართებით, რომელიც არ უნდა შეიცავდეს ზოგად, 

მრავალმნიშვნელოვან და ბუნდოვან ცნებებს. ამ საკითხთან დაკავშირებით 

მნიშვნელოვანია ამერიკის უზენაესი სასამართლოს გადაწყვეტილება საქმეზე 

                                                      
3 Lingens v. Austria (მოძიებულია 1 თებერვალი, 2019 წლის) 

https://hudoc.echr.coe.int/eng#{%22dmdocnumber%22:[%22695400%22],%22itemid%22:[%22001-

57523%22]}  
4 უზენაესი სასამართლოს გადაწყვეტილება, 2012 წლის 20 თებერვალი, საქმე №ას-1278-1298-

2011; 

ბროდრიკი ოკლაჰომის წინააღმდეგ,5 სადაც სასამართლომ განავითარა „მნიშვ-

ნელოვნად ფართოდ ფორმულირებული“ დოქტრინა. აღნიშნულ დოქტრინას ში-

ნაარსობრივად ეთანადება „ბუნდოვანი კანონის“ დოქტრინა, რომელიც განმარტა 

ამერიკის უზენაესმა სასამრთლომ საქმეში Connally v. General Construction.6 

ზემოაღნიშნული მეთოდით საკითხის განხილვა ვერ იქნება ყოველთვის 

გამართლებული, განსაკუთრებით მაშინ, როდესაც საკითხი ეხება ცილისწამებას, 

რომელიც „სიტყვისა და გამოხატვის თავისუფლების შესახებ“ საქართველოს 

კანონის თანახმად ნიშნავს არსებითად მცდარი ფაქტის შემცველ და პირისათვის 

ზიანის მიმყენებელ, სახელის გამტეხავ განცხადებას. აზრისა და ფაქტის 

გამიჯვნისას შესაძლებელია თავად ინდივიდის მიერ გამოთქმული მსჯელობის 

შინაარსი შეიცვალოს და ტრანსფორმირდეს ცილისწამებად, აღნიშნული კი 

დაუშვებელია, რადგან იგი რისკის ქვეშ დააყენებს აზრის გამოხატვის თავისუფ-

ლების კონსტიტუციურ პრინციპს. საჯარო პირის ცილისწამებასთან მიმართებით 

მნიშვნელოვანია ხაზგასმით აღინიშნოს ცილისმწამებლის ბრალი, მოსარჩელის - 

საჯარო პირის მტკიცების სტანდარტი და შინაარსობრივი მხარე, ცილისმწა-

მებლის „ბოროტი წინასწარი განზრახვა“. საჯარო პირთან მიმართებით, განსხვა-

ვებით მასმედიისგან, კერძო პირებისგან(ცალკეული გამონაკლისების გარდა), 

მტკიცებას უნდა დაექვემდებაროს გამოქვეყნებული/გაჟღერებული განცხადების 

სიმცდარე და მისი გამავრცელებლის ბრალი. აღნიშნულ საკითხთან დაკავშირე-

ბით მნიშვნელოვანია ამერიკის უზენაესი სასამართლოს გადაწყვეტილება საქმე-

ში ნიურ იორკ ტაიმსი სალივანის წინააღმდეგ7 და Philadelphia Newspapers Inc. v. 

Hepps.8 „სიტყვისა და გამოხატვის თავისუფლების შესახებ“ საქართველოს კანო-

ნის მე-14 მუხლის თანახმად, რომელიც შეეხება საჯარო პირის ცილისწამებას, 

გათვალისწინებულია ცილისმწამებლის მიმართ სამოქალაქო პასუხისმგებ-

ლობის დაკისრების შესაძლებლობა ისეთ შემთხვევაშიც, როდესაც მან გამოიჩინა 

აშკარა და უხეში დაუდევრობა, რამაც გამოიწვია არსებითად მცდარი ფაქტის 

შემცველი განცხადების გავრცელება. ამერიკის უზენაესი სასამართლოს პრაქ-

ტიკიდან გამომდინარე საჯარო პირმა უნდა ამტკიცოს განცხადების სიმცდარე, 

რაც ლოგიკურად გულისხმობს ცილისმწამებლის ბრალის ნაწილში მის დამო-

კიდებულებას ფაქტის სიმცდარესთან და არა ნამდვილობასთან. ჩვენი აზრია, 

რომ მოცემულ პათოსთან მიმართებით „სიტყვისა და გამოხატვის თავისუფლების 

                                                      
5 Broadrick v. Oklahoma, 413 US 601, 1973;(მოძიებულია 5 იანვარი, 2019 წლის); 
6 269 US 385, 1926(მოძიებულია 5 იანვარი, 2019 წლის); 
7 376 U.S. 254(მოძიებულია 20 იანვარი, 2019 წლის); 
8 475 U.S. 767(მოძიებულია 20 იანვარი, 2019 წლის); 

შესახებ“ საქართველოს კანონით ცილისმწამებლის გაუფრთხილებლობა შეიძ-

ლება არსებობდეს მხოლოდ ფაქტის სამართლიანობასთან, რაც მას მოცემული 

დანაწესისათვის ირელავანტურს ხდის. რეალურად კი ცილისმწამებელს განცხა-

დების სიმცდარის მიმართ უნდა ამოძრავებდეს „ბოროტი განზრახვა“, ხოლო 

გაუფრთხილებლობა ფაქტის სიმართლესთან მიმართებით შეიძლება არსებობ-

დეს, რაც თავად საჯარო პირის მტკიცების საგანს სცდება და, ამავე დროს, ვერ 

გახდება პირისათვის პასუხისმგებლობის დაკისრების საფუძველი. ზემოაღნიშ-

ნული, ეწინააღმდეგება გამოხატვის თავისუფლების შინაარსობრივ საფუძველს, 

რომელიც საჯარო პირის მიმართ „დასაშვები კრიტიკის“ ფარგლებს შეეხება და 

საჯარო პირის მტკიცების სტანდარტს. სწორედ, ამგვარ საკითხს ეხმიანება გერმა-

ნიის ფედერალური საკონსტიტუციო სასამართლო თავის ერთ-ერთ გადაწყვე-

ტილებაში, სადაც აღინიშნა:„მნიშვნელოვანია, თუ რა მიზნით განხორციელდა 

აზრის გამოხატვის თავისუფლება:კერძო დისკუსიის ფარგლებში, საკუთარი 

ინტერესების გასატარებლად თუ ისეთ საკითხთან მიმართებით, რომელიც არსე-

ბითად ეხება საზოგადოების ინტერესებს. თუ სადავო გამონათქვამებს „წვლილი 

შეაქვს“ საზოგადოებრივი აზრის ჩამოყალიბებაში, ასეთ შემთხვევაში, ფედერა-

ლური საკონსტიტუციო სასამართლოს მუდმივი პრაქტიკიდან გამომდინარე, 

ვრცელდება პრეზუმფცია სიტყვის თავისუფლების სასარგებლოდ“.9 

„სიტყვისა და გამოხატვის თავისუფლების შესახებ“ საქართველოს კანონის 1-

ლი მუხლის „ი“ ქვეპუნქტის თანახმად საჯარო პირი არის „საჯარო დაწესებუ-

ლებაში ინტერესთა შეუთავსებლობისა და კორუფციის შესახებ“ საქართველოს 

კანონის მე-2 მუხლით განსაზღვრული თანამდებობის პირი; პირი, რომლის 

გადაწყვეტილება ან აზრი მნიშვნელოვან გავლენას ახდენს საზოგადოებრივ 

ცხოვრებაზე; პირი, რომლისკენაც მისი გარკვეული ქმედების შედეგად ცალკეულ 

საკითხებთან დაკავშირებით მიმართულია საზოგადოებრივი ყურადღება. ხოლო 

კერძო პირი, ამავე კანონის „კ“ ქვეპუნქტის თანახმად, არის ფიზიკური ან იური-

დიული პირი, რომელიც არ არის საჯარო პირი ან ადმინისტრაციული ორგანო. 

საზოგადოდ, კერძო პირთან მიმართებით დასაშვები კრიტიკის ფარგლები, 

განსხვავებით საჯარო პირისგან, ვიწროა. თუმცა, ასეთ დროს გადამწყვეტი 

მნიშვნელობა უნდა მიენიჭოს გამოთქმული განცხადების შინაარსს. თუ განცხა-

დება შეეხება კერძო პირის მიმართ ისეთ საკითხს, რომელიც თანადროულად 

საზოგადოებრივი ინტერესის საგანს წარმოადგენს, გამოხატვის თავისუფლების 

შეზღუდვის ფარგლები გაცილებით „წონად დასაბუთებას“ მოითხოვს. ადამიანის 

უფლებათა ევროპულმა სასამართლომ ერთ-ერთ საქმეზე, „ფუენტეს-ბობო 

                                                      
9 BVerfGE 7,198(208,212);61,1(11); (მოძიებულია 20 თებერვალი 2019 წლის) 

ესპანეთის წინააღმდეგ“,10 საზოგადოებრივი ინტერესის საკითხზე დებატებისას 

კერძო პირის მიმართ შეურაცხმყოფელი ტერმინების გამოყენება არ მიიჩნია 

ცილისწამებად. აღნიშნული კი მნიშვნელოვანია თავად საჯარო პირის ცილის-

წამების შემთხვევისათვის, რადგან ექსტრაპოლაციურად, აღნიშნული გულისხ-

მობს საჯარო პირთან მიმართებით გამოხატვის თავისუფლების დაცულობის, 

დასაშვები კრიტიკის შინაარსობრივი ფარგლების გაზრდას. ამავე საკითხთან 

დაკავშირებით მნიშვნელოვანია ადამიანის უფლებათა ევროპული სასამართლოს 

გააწყვეტილება საქმეზე „ქ-ნი სუსანა ჯერუსალემი ავსტრიის წინააღმდეგ“, რომ-

ლის თანახმადაც კერძო პირები, რომლებიც საზოგადოებისათვის მნიშვნელო-

ვანი საკითხების სფეროში მოღვაწეობენ, მოეთხოვებათ მეტი მოთმინება. 
11გამოხატვის თავისუფლების შესახებ მსჯელობისას ღირებულებათა შეფასების 

დროს გასათვალისწინებელია არამხოლოდ გაჟღერებული განცხადების შინაარ-

სი, არამედ თავად საზოგადოების უფლება მიიღოს ინფორმაცია. გამომდინარე 

იქედან, რომ საჯარო პირი თავისი ნებით აყენებს თავს საზოგდოებრივი ინტე-

რესის ცენტრში და მოთმინების დიდი უნარის გამოჩენა მართებს, ამიტომ მასთან 

მიმართებით გამოხატვის თავისუფლების შეზღუდვის ფარგლები საკმაოდ 

ვიწროდ უნდა იქნას გაგებული. ჩვენი აზრია, ამ უკანასკნელთან მიმართებით, 

დასაშვები კრიტიკის ფარგლები შეფასდეს საზოგადოებისათვის ინტერესის 

მქონე, ღიად სადისკუსიო საკითხისგან გაუმიჯნავად. სწორედ, ზემოხსენებული 

აზრობრივი საფუძვლიდან გამომდინარეობს „სიტყვისა და გამოხატვის თავი-

სუფლების შესახებ“ საქართველოს კანონის მე-14 მუხლში არსებული შინაარ-

სობრივი მსჯელობა გამოხატვის თავისუფლების დაცული ფარგლებისადმი 

შეუსაბამოდ. 

ადამიანის უფლებათა და ძირითად თავისუფლებათა დაცვის კონვენციის მე-

10 მუხლში დეკლარირებულია ის ფუნდამენტური საკითხები, რომლებიც შეიძ-

ლება იქნას დაცული იმ მიზნისათვის, რომელსაც დემოკრატიული საზოგადოება 

ჰქვია. გამომდინარე აქედან საზოგადოებამ უნდა ითმინოს იმგვარი გამონათ-

ქვამებიც კი, რომლებიც „შეურაცხმყოფელია“, „შემაწუხებელია“ ან „გამაოგნე-

ბელია“, თუმცა აღნიშნული გარკვეულ შემთხვევებში შესაძლებელია შეიზღუ-

დოს, თუ ეს აუცილებელია დემოკრატიული საზოგადოების ჩამოსაყალიბებლად. 

ადამიანის უფლებათა ევროპული კონვენცია და საქართველოს კონსტიტუცია 

სავალდებულო წესით არ ითვალისწინებს გამოხატვის უფლების შეზღუდვას, 

                                                      
10  Case of Fuentes Bobo v. Spain(2000), https://hudoc.echr.coe.int/eng#{%22itemid%22:[%22001-

63608%22]}(მოძიებულია 15 თებერვალი, 2019 წლის); 
11  Case of Jerusalem v. Austria(2001), 

https://www.legislationline.org/documents/id/6318(მოძიებულია 20 თებერვალი, 2019 წლის); 



176 

 

როდესაც იგი უხამსობად, ცილისწამებად, პირისპირ შეურაცხყოფად გარდაიქმ-

ნება, რაც ხაზს უსვამს გამოხატვის თავისუფლების უშუალო სამართლის 

ნაწილად აღიარებას. 

 

დასკვნა 

გამოხატვის თავისუფლება, როგორც უშულო სამართლის ნაწილი დემოკ-

რატიული საზოგადოების ჩამოყალიბებისათვის უმნიშვნელოვანეს ქვაკუთხედს 

წარმოადგენს. აზრის, ინფორმაციის მიღებისა და გავრცელების უფლება, წარმო-

ადგენს დემოკრატიული საზოგადოების მახასიათებლებს, რაც თავის მხრივ 

წარმოშობს პირთა მხრიდან თმენისა და შემწყნარებლობის მაღალ დონეს. თუმცა, 

ამავე დროს, იგი არ არის აბსოლუტური უფლება, რაც თავის მხრივ საჭიროებს 

მისი შინაარსობრივი ფარგლების ჯეროვანი სიზუსტით ფორმულირებას (სამოქა-

ლაქო კოდექსის მე-18 მუხლისა და „სიტყვისა და გამოხატვის თავისუფლების 

შესახებ“ საქ. კანონის მე-14 მუხლი). ამ მხრივ, კრიტიკულად აუცილებელია 

საკანონმდებლო სივრცის ნათელი, განჭვრეტადი და ვიწროდ მიზანმიმართული 

კანონებით აღჭურვა, რომლებიც იქნება საქართველოს კონსტიტუციის, ადამია-

ნის უფლებათა და ძირითად თავისუფლებათა დაცვის კონვენციის, სამოქალაქო 

და პოლიტიკური უფლებების შესახებ საერთაშორისო პაქტისა და ადამიანის 

უფლებათა ევროპული სასამართლოს პრეცედენტული გადაწყვეტილებების 

საერთო სულისკვეთების გამოძახილი. 

დანართი 2 

 

 
 

 

Abstract 

Freedom of expression is the cornerstone of the development of a democratic state 

and society, which at the same time requires the utmost effort to ensure that legislative 

guarantees are formulated in a precise, clear and foreseeable manner. The subject of our 

research is an overview of individual categories of freedom of expression, as well as an 

analysis and critical examination of their content formulation in the current legislative 

field. The paper uses document-analysis, explanation, experience-study and case-study 

methods. The case-study method involves an analysis of the practices of the Georgian 

and European courts, based on which we have analyzed the question of the separation of 

opinion and fact, defamation, the scope of "permissible criticism". The purpose of the 

paper is to analyse particular aspect of this right, as well as to identifying and minimizing 

legislative gaps in existing legislation. 

Keywords: opinion, fact, slander, blame. 

შრომითი უსაფრთხოება, 

გამოწვევები და საკანონმდებლო რეგულირება 

 სამართლის მაგისტრი, მოწვეული მასწავლებელი, დავით სამნიძე, 

სამართლისა და საჯარო მმართველობის დეპარტამენტის მოწვეული მასწავლებელი 

 

 

აბსტრაქტი 

შრომის უფლება სოციალურ-ეკონომიკური უფლებაა და წარმოადგენს შრო-

მით ურთიერთობებში არსებული უფლებებისა და ვალდებულებების ერთობ-

ლიობას. ნაშრომში განვიხილავთ პრობლემებს, რომელიც ხელს უშლის დასაქმე-

ბულებს მოახდინონ ამ უფლების რეალიზება. ვისაუბრებთ სახელმწიფოს მიერ 

გატარებულ რეფორმებზე ამ სფეროში, მის ხარვეზებსა და რეკომენდაციებზე, 

საერთაშორისო ვალდებულებებსა და ქვეყანაში მოქმედ რეგულაციებზე. შევე-

ხებით სამართლიანი და უსაფრთხო შრომის პირობების, სამართლიანი ანაზ-

ღაურების და სხვა უფლებებს. 

  

  

შესავალი 

საკვლევი თემის აქტუალობა: დასაქმებულთა შრომითი პირობები დღეს 

საზოგადოებისთვის ერთ–ერთი ძალიან აქტუალური თემაა. საზოგადოება 

იბრძვის დასაქმებულთა შრომითი პირობების გაუმჯობესებისთვის, მოითხოვს 

სხვადასხვა რეგულაციების ასახვას კანონმდებლობაში და ქმედითი შრომის 

ინსპექციის შემოღებას. ეს კონკრეტული კი ნაწილობრივ აისახა დღეს არსებული 

შრომითი უსაფრთხოების შესახებ არსებულ პროექტში, რომელიც მალე ამოქ-

მედდება.  

ბოლო დროის განმავლობაში ხელისუფლების ლიბერალურ-ეკონომიკურმა 

პოლიტიკამ მძიმე გავლენა იქონია დასაქმებულთა უფლებრივ მდგომარეობაზე 

და სისტემური გახადა შრომის უფლების დარღვევები, ამის შედეგად, სამუშაო 

ადგილზე დაშავებისა და გარდაცვალების საგანგაშოდ მაღალ მაჩვენებელია.  

2015 წელს სახელმწიფომ შექმნა შრომით პირობების ინსპექტირების დეპარ-

ტამენტი, რომელმაც ვერ უზრუნველყო საწარმოო შემთხვევების შემცირება და 

შრომის უფლებების დაცვა.  

2018 წლის დეკემბერში საქართველოს პარლამენტმა შრომის უსაფრთხოების 

ორგანული კანონის პროექტი განიხილა. აღნიშნული კანონპროექტი დადებით 

შეფასებას იმსახურებს, რადგანაც მიზნად ისახავს აღმოფხვრას არსებული ხარ-

ვეზები და მეტად დაუახლოვოს ის საერთაშორისო სტანდარტებს, ეს ცვლი-

ლებები კი კვლავ არ ქმნის სრულყოფილ საკანონმდებლო ჩარჩოს. 

საკვლევი თემის მეცნიერული დამუშავების დონე: დღესდღეისობით საკვ-

ლევი თემა სათანადოდ არ არის დამუშავებული სამეცნიერო დონეზე. მასთან 

დაკავშირებით არსებობს მხოლოდ შეფასებები სხვადასხვა არასამთავრობო 

ორგანიზაციების მიერ.  

კვლევის ობიექტი და საგანი: ნაშრომის კვლევის ობიექტია შრომითი 

უსაფრთხოების მხრივ არსებული საკანონმდებლო სისტემის ხარვეზები, ხოლო 

კვლევის საგანია შრომითი უსაფრთხოება. 

კვლევის მიზანი და ამოცანა: კვლევის მიზანია მოხდეს შრომითი უსაფრთ-

ხოების მხრივ საქართველოს კანონით დადგენილი სიახლეების ობიექტური 

შესწავლა, პრობლემების გამოკვეთა და ძირითადი მიმართულებების ანალიზი. 

ამოცანას კი წარმოადგენს შრომით უსაფრთხოებასთან დაკავშირებულ კანონმ-

დებლობის დეტალური გააზრება, გაცნობა ადგილობრივ და საერთაშორისო 

ექსპერტთა ჯგუფის დასკვნებისა და რეკომენდაციების შემუშავება. 

კვლევის მეთოდი: ნაშრომის მომზადების მიზნით, გამოვიყენეთ: დოკუმენ-

ტის ანალიზის, ახსნის, ანალოგიის, გამოცდილების შესწავლის მეთოდები. 

კვლევის თეორიული და პრაქტიკული დანიშნულება: ვფიქრობთ, ნაშრომში 

განხილული თემები მნიშვნელოვანია დღევანდელ რეალობაში, იქედან გამომ-

დინარე, რომ შრომით უსაფრთხოების მხრივ გატარებული რეფორმები ვერ პასუ-

ხობენ სათანადო მოთხოვნებს, რაც შრომითი უფლებებიდან გამომდინარეობს და 

მას დღეს დიდი პრაქტიკული მნიშვნელობა აქვს. 

 

თავი პირველი - შრომის უფლების არსი 

§ 1. სოციალური სახელწიფოს პრინციპი და შრომითი უფლებები 

შრომის უფლება სოციალურ-ეკონომიკური უფლებაა და წარმოადგენს შრო-

მით ურთიერთობებში არსებული უფლებებისა და ვალდებულებების ერთობ-

ლიობას, რომელიც მოიცავს დასაქმებასთან დაკავშირებულ უფლებებს, სამართ-

ლიანი, უსაფრთხო და ჰიგიენური შრომის პირობების, სამართლიანი ანაზღაუ-

რების, პროფესიული სწავლების, თანაბარი მოპყრობის, დისკრიმინაციის 

დაუშვებლობის, ინსტრუმენტულ და სხვა უფლებებს. 

საქართველოს კონსტიტუციით განმტკიცებულია სოციალური სახელმწიფოს 

პრინციპი, რომელიც ადამიანთა თანასწორუფლებიანობასა და ღირსეული 

ცხოვრების უფლების უზრუნველყოფას გულისხმობს. რასაც განამტკიცებს კონს-

ტიტუციაში არსებული ნორმა სახელმწიფოს ვალდებულებაზე, უზრუნველყოს 

უმუშევარ მოქალაქეთა დასაქმების ხელშეწყობა. კონსტიტუციის მიხედვით, 

შრომა თავისუფალია. აღნიშნული ჩანაწერი საქართველოს საკონსტიტუციო 

სასამართლომ, სოციალური სახელმწიფოს პრინციპთან კავშირში განმარტა და 

დაცული უფლების შინაარსში მოიაზრა არა მხოლოდ უფლება აირჩიო სამუშაო, 

არამედ უფლება განახორციელო, შეინარჩუნო და დათმო ეს სამუშაო, დაცული 

იყო უმუშევრობისაგან და ისეთი რეგულირებისაგან, რომელიც პირდაპირ 

ითვალისწინებს ან იძლევა სამსახურიდან უსაფუძვლო, თვითნებური და უსა-

მართლო გათავისუფლების საშუალებას. 

 

§ 2. საერთაშორისო ხელშეკრულებები 

საქართველოს კონსტიტუციის მე-4 მუხლის მე-5 პუნქტის მიხედვით, 

„საქართველოს საერთაშორისო ხელშეკრულებას, თუ იგი არ ეწინააღმდეგება 

საქართველოს კონსტიტუციას ან კონსტიტუციურ შეთანხმებას აქვს უპირატესი 

იურიდიული ძალა შიდასახელმწიფოებრივი ნორმატიული აქტების მიმართ“. 

საჭიროა, აღვნიშნოთ საქართველოს მიერ რატიფიცირებული აქტები ესენია: ეკო-

ნომიკური, სოციალური და კულტურული უფლებების შესახებ საერთაშორისო 

პაქტი, ევროპის სოციალური ქარტია, შრომის საერთაშორისო ორგანიზაცის კონ-

ვენციები. აღნიშნული პაქტები თუ კონვენცია განამტკიცებს შრომის სამართლიან 

და ხელსაყრელ პირობებს. 

 

თავი მეორე - უსაფრთხოება სამუშაო ადგილებზე 

§ 1. შრომის უსაფრთხოების დაცვის საკანონმდებლო სტანდარტი 

შრომის კოდექსი დამსაქმებელს აკისრებს ვალდებულებას, შექმნას შრომის 

უსაფრთხო პირობები სამუშაო ადგილზე. კერძოდ, ადგენს დასაქმებულთა სი-

ცოცხლისა და ჯანმრთელობისათვის უსაფრთხო სამუშაო გარემოთი უზრუნ-

ველყოფის ვალდებულებას.  

კანონმდებლობის მიხედვით, დამსაქმებელმა დასაქმებულს უნდა მიაწოდოს 

ინფორმაცია სრული, ობიექტური და გასაგები ფორმით, ყველა იმ ფაქტორის 

შესახებ, რომელიც მოქმედებს მის სიცოცხლეზე, ჯანმრთელობასა ან ბუნებრივი 

გარემოს უსაფრთხოებაზე. ასევე, დამსაქმებელი მუდმივად უნდა ცდილობდეს, 

უსაფრთხოების პრევენციული სისტემის დანერგვით, თანამედროვე, უსაფრთხო 

ან ნაკლები საფრთხის შემცველი ტექნოლოგიების გამოყენებით, დასაქმებულთა 

სათანადო ინფორმირებით და მაქსიმალური პრევენციული ზომების მიღებით 

გააუმჯობესოს დასაქმების ადგილებში შრომის პირობები. შრომის კოდექსი ასევე 

ითვალისწინებს დამსაქმებლის გარკვეულ ვალდებულებებს საწარმოო შემთხ-

ვევების დადგომისას. გათვალისწინებულია ასევე სამუშაოს შესრულებასთან 

დაკავშირებული ზიანის შემთხვევაში, დამსაქმებლის მიერ მისი ანაზღაურებისა 

და შესაბამისი მკურნალობის ხარჯების გაღების ვალდებულება.  

 

§ 2. შრომის პირობების უსაფრთხოების მონიტორინგის მექანიზმი 

სახელმწიფოთა მიერ სამართლებრივ აქტებში ასახული ნება შრომის უსაფრ-

თხოების და ჯანსაღი სამუშაო გარემოს თაობაზე უნდა იყოს აღსრულებადი. 

ამისთვის აუცილებელია არსებობდეს შესაბამისი მექანიზმი, რომელიც შრომის 

პირობებისა და უსაფრთხოების მდგომარეობის კანონმდებლობის სტანდარტთან 

შესაბამისობას შეამოწმებს და ეფექტურ ზომებს მიიღებს. მნიშვნელოვანია იყოს 

შრომის პირობების უსაფრთხოების სათანადო სტანდარტები და ტექნიკური 

რეგლამენტები. დღეისათვის მოქმედი შრომის უსაფრთხოების ნორმები საკმაოდ 

მოძველებულია და არ შეესაბამება საერთაშორისო სტანდარტებს. 

 

§ 3. ტექნიკური და სამშენებლო ზედამხედველობის სააგენტო 

საქართველოს ეკონომიკისა და მდგრადი განვითარების სამინისტროში 

შექმნილია საჯარო სამართლის იურიდიული პირი ტექნიკური და სამშენებლო 

ზედამხედველობის სააგენტო. სააგენტო აწარმოებს მომეტებული საფრთხისშემ-

ცველი საწარმოების ინსპექტირებას, დარღვევის შემთხვევაში შეუძლია გამოიეყე-

ნოს ადმინისტრაციული პასუხისმგებლობის ზომები და გასცეს მითეთებები. 

 

§ 4. შრომის ინსპექცია 

შრომის ინსპექტირების დეპარტამენტი ფუნციონირებს 2015 წლიდან. 

დეპარტამენტს არ მიენიჭა შრომითი უფლების მთლიანი სპექტრის შემოწმების 

უფლებამოსილება, რაც შექმნიდა შრომის პირობების დარღვევების სრულად გა-

მოაშკარავების შესაძლებლობას, ასევე, არ განხორციელდა დეპარტამენტის აღ-

ჭურვა დასაქმების ადგილზე უპირობოდ დაშვების უფლებამოსილებითა და 

რელევანტური აღსრულების მექანიზმებით, რაც უზრუნველყოფდა გამოვლე-

ნილ დარღვევებზე ეფექტურ რეაგირებას. შრომის ინსპექცია იქმნება: შრომითი 

დარღვევების პრევენციისა და რეაგირების მიზნით. შესაბამისად, შრომის ინსპექ-

ციას უნდა იყოს ჰქონდეს მექამნიზმი ორივეს განსახორციელებლად. ის შეიძლება 

გამოიხატოს, საწარმოს მოქმედებამდე მისი საქმიანობის შემოწმებისა და დარღ-

ვევების გამოსწორების მოთხოვნით. 2016 წელს შრომის პირობების ინსპექტი-

რების დეპარტამენტს მიენიჭა შემოწმების განსახორციელებლად, საწარმოებში 

დაუბრკოლებელი შესვლის უფლება. საკანონმდებლო პაკეტით, არ განსაზღვ-

რულა „შრომითი ექსპლუატაციის“ ცნება გარდა ამისა, საქართველოს მთავრობას 

კანონით დადგენილ ვადაში არ მიუღია შრომით ექსპლუატაციაზე ზედამხედვე-

ლობის განხორციელების წესი, რაც პრაქტიკაში აბრკოლებს დეპარტამენტის მიერ 

ამ უფლებამოსილების გამოყენებას.  

მოქმედი კანონმდებლობით, შრომითი უსაფრთხოების მოთხოვნები ვრცელ-

დება მხოლოდ, დასაქმებულთა ვიწრო არეალზე, მხოლოდ მომეტებული საფრთ-

ხის შემცველ, მძიმე, მავნე და საშიშპირობებიან სამუშაოებზე. ხოლო, მითითებუ-

ლი სფეროების ჩამონათვალს განსაზღვრავს საქართველოს მთავრობა. აღნიშნუ-

ლი ეწინააღმდეგებოდა ამ მიმართულებით არსებულ საერთაშორისო სტანდარ-

ტებს და კანონის მნიშვნელოვან ხარვეზს წარმოადგენდა. მოგეხსენებათ, 2018 

წლის 18 დეკემბერს საქართველოს პარლამენტმა შრომის უსაფრთხოების ორგა-

ნული კანონის პროექტის განიხილა, რომლის თანახმად, 2019 წლის 1 სექტემბ-

რიდან კანონი დააარეგულირებს დასაქმების ყველა სექტორს რაც დადებით ნა-

ბიჯს წარმოადგენს. რაც შეეხება ხარვეზს: შრომის უსაფრთხოების არსი განხი-

ლულია მხოლოდ დასაქმებულის ფიზიკური კეთილდღეობის მნიშვნელობით 

და თითქმის უგულვებელყოფილია შრომის უსაფრთხოების სფეროში ფსიქო-

სოციალური კეთილდღეობის უზრუნველყოფის საკითხი. ამიტომ მნიშვნელო-

ვანია, რომ კანონმდებლობით განისაზღვროს შრომითი უსაფრთხოების კონ-

ტექსტში სამუშაო სივრცეში ფსიქო-სოციალური კეთილდღეობის ხელშეწყობის 

პრინციპი და შესაბამისი გარანტიები. ასევე აღსანიშნავია ის, რომ კანონის მოქ-

მედება არ გავრცელდება შრომითი ურთიერთობის სფეროზე. შრომითი უსაფრთ-

ხოების მიღმა, ჩვენს რეალობაში მწვავე და სისტემურ პრობლემად დგას შრომითი 

უფლებებისა და ექსპლუატაციისგან დაცვის საკითხი. აუცილებელია გაფართოვ-

დეს ინსპექციის უფლებამოსილება სხვა შრომით უფლებებზე. მიუხედავად 

ორგანულ კანონში ცვლილების მნიშვნელობისა, მათი ამოქმედების ვადის 2019 

წლის 1 სექტემბრისთვის გადადება ასუსტებს მათ დადებით ასპექტს. მნიშვნე-

ლოვანია, რომ აქტიურად გაგრძელდეს სამუშაო პროცესი, შრომის უსაფრთხოე-

ბისა და შრომითი უფლებების დაცვის მიზნით ძლიერი და დამოუკიდებელი 

საზედამხედველო ორგანოსა და სტანდარტების ჩამოყალიბებისათვის. ინსპექ-

ციის სამსახური დამოუკიდებელი და გაძლიერებული უნდა იყოს. აუცილებე-

ლია დაუყოვნებლივ დაარსდეს შრომის პირობების ინსპექციის დეპარტამენტის 

რეგიონული წარმომადგენლობა.  

2019 წლის 17 აპრილს საქარველოს პარლამენტს და მთავრობას მოუწოდა 

ადამიანის უფლებებისა და სწავლების ცენტრმა (EMC),-მა, საქართველოს ახალ-

გაზრდა იურისტთა ასოციაციამ (GYLA),-მ, მწვანე ალტერნატივამ და სოლი-

დარობის ქსელმა. რეკომენდაციები შეეხებოდა შემდეგს; 

1. აღმასრულებელი ხელისუფლების დონეზე შეიქმნას საგანგებო სამუშაო 

კომისია, რომელიც გააერთიანებს შრომის პირობების ინსპექტირების დეპარ-

ტამენტის, სსიპ ტექნიკური და სამშენებლო ზედამხედველობის სააგენტოსა და 

თვითმმართველი ქალაქების ზედამხედველობის სამსახურებს. საგანგებო 

კომისიამ, უწყებების ერთმანეთთან მჭიდრო კოორდინაციით, უნდა დაიწყოს 

საქმიანობა სამშენებლო ობიექტებზე სამშენებლო უსაფრთხოების სტანდარტე-

ბის დაცვის სისტემური და კომპლექსური შესწავლის მიზნით და გაატაროს მათი 

მანდატის შესაბამისი ღონისძიებები (დაჯარიმება და/ან შეჩერება.) 

2.  კრიზისის მართვისა და მისი დაუყოვნებლივ გადაწყვეტის მიზნით 

შეიქმნას სათათბირო კომისია პარლამენტთან, რომელშიც წარმოდგენილი იქნე-

ბიან, შრომის, სოციალური დაცვისა და ჯანმრთელობის დაცვის მინისტრი, 

საქართველოს ეკონომიკის და მდგრადი განვითარების მინისტრი, საქართველოს 

შინაგან საქმეთა მინისტრი, ქ. თბილისის მერი.  

3.  საქართველოს პარლამენტის ადამიანის უფლებათა დაცვისა და სამოქა-

ლაქო ინტეგრაციის კომიტეტმა უზრუნველყოს ღია და ყველა დაინტერესებული 

პირის ჩართულობით საკომიტეტო მოსმენა შრომის უსაფრთხოების საკითხზე, 

სადაც საზოგადოებას შესაძლებლობა მიეცემა ღიად მიიღონ პასუხი ყველა იმ 

სახელმწიფო უწყების მხრიდან, რომლის მიმართაც შრომის უსაფრთხოების 

საკითხთან დაკავშირებით არსებობს შესაბამისი შეკითხვები. 

4.  საქართველოს შინაგან საქმეთა სამინისტრომ უზრუნველყოს საწარმოო 

შემთხვევებზე დროული და ეფექტიანი გამოძიება, მათ შორის, მომხდარზე 

შესაბამისი პასუხისმგებელი პირების იდენტიფიცირების მიზნით. 

 

§ 5. დღეს არსებული სიტუაცია შრომის უსაფრთხოებასთან დაკავშირებით 

ბოლო პერიოდში სამუშაო ადგილზე ადამიანების გარდაცვალების და 

დაზიანების შემთხვევების შემაშფოთებლად დიდი მაჩვენებელია. ბოლო თვის 

განმავლობაში მასმედიის საშუალებით ხდებოდა ინფორმაციის მოწოდება 

საწარმო შემთხვევების შესახებ, რომელიც შეეხებოდა სამშენებლო სექტორში 

მომხდარ 5 საწარმოო შემთხვევას. აღნიშნულის შედეგად კი 5 დასაქმებული 

დაშავდა და 6 პირი გარდაიცვალა. 

ეს მონაცემები დასაქმებულთა დაშავებისა და გარდაცვალების მაჩვენებლის 

მხოლოდ მცირე ნაწილია. საწარმოო შემთხვევების შედეგად 2011-2018 წლებში 

დაშავდა 1081 და დაიღუპა 376 ადამიანი. 2018 წელს დაღუპულთა ყველაზე მა-

ღალი მაჩვენებელი დაფიქსირდა - 59 ადამიანი. 

შრომის უსაფრთხოების შესახებ ორგანული კანონის მიღება დადებით 

ეფექტს ქმნის დასაქმებულთა შრომითი უფლებების უზრუნველყოფისთვის. 

თუმცა, გატარებული ღონისძიებები ვერ უზრუნველყოფს სრულად დასაქმე-

ბულთა შრომითი პირობების დაცვის მაქსიმალურ სტანდარტს.  

 

 
 

§ 6. შრომის უსაფრთხოების მიმართ არსებული სხვა ხარვეზები 

პრობლემას წარმოადგენს ის, რომ კანონის მოქმედება და შესაბამისი ვალ-

დებულებები არ ვრცელდება არაშრომითი ხელშეკრულებით დასაქმებულ პი-

რებზე, რაც განსაკუთრებით აისახება სამშენებლო სექტორში დასაქმებულ პი-

რებზე. მათზე არ ვრცელდება ისეთი ვალდებულება, როგორიცაა უბედური 

შემთხვევის სავალდებულო დაზღვევა. 

პრობლემურია ის საკითხიც, რომ ამ დროისთვის სათანადოდ არ არის 

გადაწყვეტილი უბედური შემთხვევის საკითხი, რის გამოც დამსაქმებლები 

ხშირად კანონის მოთხოვნის ფორმალურად შესრულების მიზნით, დაზღვევის 

ყველაზე მინიმალურ პაკეტს იძენენ. აღნიშნული კი უბედური შემთხვევის დროს, 

დასაქმებულთა მცირე საჭიროებების დაფარვასაც ვერ ახერხებს. უბედური 

შემთხვევის დაზღვევის წესები და პროცედურები ჯანდაცვის მინისტრმა 2019 

წლის 1 სექტემბრამდე უნდა დაადგინოს. 

სამწუხაროდ, კანონის მოქმედება არ ვრცელდება მომსახურებით ხელ-

შეკრულებით დასაქმებულ პირთა წრეზე და ნიშანდობლივია, რომ აღნიშნული 

გავრცელდეს არამხოლოდ შრომითი ხელშეკრულებით დასაქმებულთა პირებზე.  

 

§ 7. დაურეგულირებელი სამშენებლო სექტორი 

სამწუხაროდ სამშენებლო სექტორში გარდაცვლილთა და დაშავებულთა 

ოფიციალური სტატისტიკა არ არსებობს. 2018 წლის მონაცემებით სამშენებლო 

სექტორში 83 000 ადამიანია დასაქმებული.  

სახელმწიფო ეფექტურად ვერ უზრუნველყოფს ზედამხედველობის განხორ-

ციელებას სამშენებლო სამუშაოებზე. აუცილებელია, რომ ზედამხედველობა 

განხორციელდეს როგორც მშენებლობის ნებართვის გაცემამდე ასევე მის 

შემდგომ, სამშენებლო სამუშაოების განხორციელების დროს.  

სივრცის დაგეგმარების, არქიტექტურული და სამშენებლო საქმიანობის 

კოდექსის ამოქმედება 2019 წლის 3 ივნისს არის დაგეგმილი. ამ დრომდე არის 

გადადებული ძირითადი კანონქვემდებარე აქტების, მათ შორის „მშენებლობის 

ორგანიზებისა და მშენებლობის უსაფრთხოების შესახებ“, „სანებართვო დოკუ-

მენტაციის საექსპერტო შეფასებისა და ტექნიკური ზედამხედველობის განხორ-

ციელების დროებითი წესის შესახებ“ აქტების მიღება. 

ამ დრომდე კი რეაგირების გარეშე რჩება სამშენებლო სექტორში არსებული 

უსაფრთხოებასთან დაკავშირებული მნიშვნელოვანი საკითხები, მათ შორის 

დასაქმებული ადამიანების უსაფრთხოებაც. აუცილებელია ზემოაღნიშნული 

აქტების მიღების პროცესი უფრო ღია გახდეს. საჭიროა დაინტერესებულ პირებს 

წინასწარ აზრის გამოხატვისთვის გაეგზავნოთ დოკუმენტების პროექტები. 

 

§ 8. არაეფექტიანი სისხლის სამართლებრივი რეაგირება  

საქართველოს სახალხო დამცველის 2018 წლის საპარლამენტო ანგარიშის 

თანახმად, „2018 წლის განმავლობაში გამოძიება დაიწყო წარმოებაში მომხდარი 

უბედური შემთხვევების 224 ფაქტზე, რაც 2017 წლის მაჩვენებელს (128 ფაქტი) 

ბევრად აღემატება. აქედან, გამოძიება შეწყდა 67 შემთხვევაში. სისხლის-

სამართლებრივი დევნა დაწყებულია მხოლოდ 19 შემთხვევაში. 2018 წლის 

განმავლობაში წარმოებაში მომხდარ უბედურ შემთხვევებთან დაკავშირებით 

საქალაქო და რაიონულმა სასამართლოებმა 35 საქმე განიხილეს და მათგან რეა-

ლური სასჯელის სახედ თავისუფლების აღკვეთა მხოლოდ 2 შემთხვევაში გა-

ნისაზღვრა. არსებითი განხილვის შედეგად გამამტყუნებელი განაჩენი დადგა კი-

დევ 7 საქმეზე (სასჯელის ფორმად თავისუფლების აღკვეთა განისაზღვრა 3 

შემთხვევაში, რაც ბრალდებულებს ჩაეთვალათ პირობით მსჯავრად (1 საქმეზე 

თანამდებობის დაკავების უფლების ჩამორთმევასთან, 1 საქმეზე კი ჯარიმასთან 

ერთად). დანარჩენი 4 გამამტყუნებელი განაჩენით სასჯელის ფორმად განი-

საზღვრა მხოლოდ ჯარიმა 1900, 2000, 3000 და 5000 ლარის ოდენობით). საქმეთა 

დაახლოებით 69% (22 საქმე) არსებითი განხილვის გარეშე დასრულდა საპროცე-

სო შეთანხმების დადებით. 1 საქმე კი, განრიდების გამოყენების მიზნით, რაიო-

ნულ პროკურატურას დაუბრუნდა.“ აღნიშნული მაჩვენებლების შედარება 

საწარმოო შემთხვევების შედეგად ყოველწლიურად დაღუპულთა და დაშავე-

ბულთა რაოდენობასთან სრულიად ცალსახად წარმოაჩენს ამ მიმართულებით 

სახელმწიფო პოლიტიკის არაეფექტურობას. პრობლემას წარმოადგენს ასევე, 

საწარმოო შემთხვევებთან დაკავშირებით გამოძიების ფარგლებში, მენეჯმენტისა 

და რეალური გადაწყვეტილების მიმღები პირების პასუხისმგებლობის არ გა-

მოკვეთა და მთელი პასუხისმგებლობის უბრალო დასაქმებულებზე გადაკისრება. 

ასევე პრობლემას წარმოადგენს ისიც, რომ სისხლის სამართლის კოდექსის 170-ე 

(შრომის დაცვის წესის დარღვევა) და 240-ე მუხლი (სამთო, სამშენებლო ან სხვა 

სამუშაოს წარმოებისას უსაფრთხოების წესის დარღვევა) არ იძლევა იურიდიული 

პირის პასუხისმგებლობის შესაძლებლობას. 

ასევე მნიშვნელოვანია ბოლო 3 წლის სტატისტიკა ამ წლების განმავლობაში 

თბილისის რაიონულ და უზენაეს სასამართლოში განხილულ საქმეთაგან 

რამდენი საქმე განიხილეს სამუშაო წარმოების უსაფრთხოების წესის დარღვევის 

გამო ზიანის ანაზღაურების თაობაზე. პოზიტიურ შემთხვევას წარმოადგენს ის, 

რომ თბილისის საქალაქო სასამართლოზე მიმართვიდან რამდენიმე დღეში ჩვენ 

მივიღეთ აღნიშნული გადაწყვეტილებები შინ ფოსტის მეშვეობით. მოგვეწოდა 3 

გადაწყვეტილება საწარმოო ტრავმის შედეგად ზიანის ანაზღაურების საქმესთან 

დაკავშირებით. რაც შეეხება უზენაესს სასამართლოს - გვიპასუხა, რომ საქართ-

ველოს უზენაეს სასამართლოს ფუნქციებში არ შედის, მოქალაქეების (სხვა პირე-

ბის) მიერ მოხოვნილი გარკვეული თემატიკის მოძიება, კოდიფიცირება, შინაარ-

სობრივი შესწავლა და სხვა მსგავსი მომსახურება. ასევე მივმართეთ განცხადებით 

საქართველოს შინაგან საქმეთა სამინისტროს და მთავარ პროკურატურას იმის 

თაობაზე, რომ მოეწოდებინა ცნობა ბოლო სამი წლის განმავლობაში სულ რამდენ 

საქმეზე დაიწყო, შეწყდა და მიმდინარეობს გამოძიება სისხლის სამართლის 

კოდექსის 240-ე მუხლით განსაზღვრულ უსაფრთხოების წესის დარღვევაზე 

სამთო, სამშენებლო ან სხვა სამუშაოზე. მათ კი ჩვენ განცხადებას არ უპასუხეს.  

§ 9. დასაქმებულთა თვალით დანახული პრობლემები 

კვლევა, რომელიც ჩაატარა 2017 წელს ადამიანის უფლებათა მონიტორინგის 

ცენტრმა, წარმოადგენს იმ პირთა უშუალოდ გამოკითხვას, რომლებიც დასაქმე-

ბულნი არიან როგორც მძიმე და მსუბუქი მრეწველობის, ისე სარკინიგზო ტრანს-

პორტისა და მომსახურების სფეროში. კვლევის შედეგად კი რესპოდენტებმა 

შემდეგი პრობლემები დაასახელეს:  

1) პირველ რიგში, მათ საწარმოებში პრობლემას წარმოადგენს ინფრასტრუქ-

ტურის სიძველე, არასაიმედოობა და მანქანა-დანადგარების რესტავრაციის, 

მოდერნიზებისა თუ არსებული რესურსებით წარმოების რეორგანიზაციის 

საჭიროება; 2) შესაბამისი ყურადღება არ ექცევა დასაქმებულთა სამუშაო ინსტრუ-

მენტებითა და ტანსაცმლით აღჭურვას და მათი განახლების აუცილებლობას, 

სწორედ ამის გამო დგას შრომის პროდუქტიულობისა და უსაფრთხოების 

საკითხები, ასე მწვავედ; 3) არასათანადოდაა აღჭურვილი დასაქმების ადგილებ-

ზე პირველადი სამედიცინო სერვისები, ისინი განიცდიან ინვენტარის განახლე-

ბის პრობლემას, რაც, რა თქმა უნდა კიდევ უფრო პრობლემატურს ხდის დაშა-

ვებული პირისთვის მომსახურების გაწევას; 4) დამსაქმებლების მხრიდან ზეწოლა 

და უშედეგო დაპირება ყოველგვარი კონპენსაციის მიღებასთან დაკავშირებით; 5) 

შრომის ინპექციის არაკვალიფიციურობა, მიზერული სანქციების გამოყენება და 

მათ მიერ წინასწარი ნებართვის აღება დამსაქმებელისგან, ამ მექანიზმს ყოვლად 

გამოუსადეგარს ქმნის. 6) არ არიან უზრუნველყოფილი სოციალური დაცვის 

გარანტიებით; 7) არ უტარდებათ პერიოდული სამედიცინო შემოწმება. 8) სურთ 

კანონონმდებლობით დარეგულირდეს მსგავს სამუშაოებზე მომუშავე პირებზე 

დაბალი საპენსიო ასაკი, როგორც ერთგვარი კომპენსაცია ჯანმრთელობის და-

ზიანებისა და მძიმე პირობებში მუშაობისთვის. ასევე კვლევამ გამოავლინა 

შრომითი დავების მედიაციისა და სამმხრივი მოლაპარაკების ფორმატის არაე-

ფექტიანობა და ამასთანავე მიღწეული შეთანხმების აღსრულების მექანიზმების 

სისუსტე.  

რაც შეეხება სუპერმარკეტებსა და სამკერვალოებს, გამოკითხვამ შემდეგი 

დასკვნის გაკეთების საშუალება მოგვცა: სხვადასხვა ადგილზე სადაც სამუშაო 

საათები და შრომის დანაწილება საწარმოებისა და სარკინიგზო ტრანსპორტის 

მსგავსად რეგლამენტირებული და ნორმირებული არაა, მძიმე გამოწვევაა თა-

ნამშრომლებს შორის უფლებებისა და მოვალეობების გამიჯვნა, ზეგანაკვეთური 

შრომის ინტენსივობა და მშრომელთა დაჯარიმების არაადეკვატურად მკაცრი 

სანქციები დასაქმებულთა დისციპლინირებისთვის. ასევე ყურადღება უნდა 

მიექცეს იმას, რომ რიგ სამკერვალოებში დასაქმებას პრეკარიატული ხასიათი აქვს 

და არასტაბილურია. საწარმოებში მკერავ პერსონალს არ აქვს ფიქსირებული 

ხელფასი. ამასთან, ანაზღაურება არ განისაზღვრება ინდივიდუალურად, არამედ 

კოლექტიურად შესრულებული სამუშაოს მოცულობით, რაც აღებულ შეკვეთაზე 

კოლექტიურ პასუხისმგებლობასაც გულისხმობს და რიგ შემთხვევაში აზარა-

ლებს ერთეულ დასაქმებულებს. სამკერვალო საწარმოებში დასაქმებულები შეკ-

ვეთის მჭიდრო ვადებში შესრულების საჭიროების შემთხვევაში ზეგანაკვეთური 

შრომის იძულებაზე უწევთ დათანხმება. საწარმოებში, სადაც შინაგანაწესის 

მიხედვით სამუშაო კვირა ექვსდღიანია, შვიდ დღეს მუშაობენ და ასევე აჭარბებენ 

შინაგანაწესით განსაზღვრული 8 საათიანი სამუშაო დღის ხანგრძლივობას. 

ეპიზოდური დასაქმებისა და ხელშეკრულებების არქონის გამო, დასაქმებულები 

ვერ სარგებლობენ სამუშაო უპირატესობებით, როგორიცაა: შვებულება, ბიულე-

ტენი, დეკრეტული შვებულება და ა.შ. 

 

დასკვნა 

წარმოდგენილ ნაშრომში, ჩვენ უშუალოდ, ვისაუბრეთ იმ პრობლემებსა და 

გამოწვევებზე, რომლის წინაშეც დღეს დგას საქართველო შრომის უსაფრთხოების 

რეგულირების სფეროში. განვიხილეთ ყველა იმ სახელმწიფო სტრუქტურის მათ 

შორის შრომის ინსპექციისა თუ ტექნიკური და სამშენელო ზედამხედველობის 

სააგენტოს ეფექტურობა მათი უფლებამოსილების განხორციელების ჭრილში. 

მიმოვიხილეთ სახელმწიფოს მიერ რატიფიცირებული აქტები შრომის პირობებ-

თან დაკავშირებით და ვიმსჯელეთ რამდენად ახერხებს საქართველო ნაკისრი 

ვალდებულებების შესრულებას და მოცემული რეალობის მაქსიმალურ დაახ-

ლოებას ILO-ს სტანდარტებთან. სტატისტიკურ მასალებზე დაყრდნობით, ნათ-

ლად წარმოვაჩინეთ საკანონმდებლო რეგულიერების ცხადი მანკიერება. ასევე 

წარმოვადგინეთ ის რეკომენდაციები, რომელიც უნდა იყოს გათვალისწინებული 

შრომის უსაფრთხოების შესახებ ორგანულ კანონში და ამასთან ერთად მოვიშ-

ველიეთ არასამთავრობო ორგანიზაციების რეკომენდაციებიც. 

დასასრულს, გვინდა აღვნიშნოთ, რომ ვფიქრობთ წარმოდგენილმა ნაშრომმა 

მნიშვნელოვანი როლი შეასრულა ამ საკითხის თეორიულ დამუშავებაში და 

შემდგომში ვიმედოვნებთ, სახელმწიფო შეძლებს დასახელებული პრობლემების 

დროულად და ხარისხიანად გადაჭრას. 

გამოყენებული ლიტერატურა 

1. საქართველოს კონსტიტუცია; 

2. საქართველოს ორგანული კანონი საქართველოს შრომის კოდექსი; 

3. საქართველოს ორგანული კანონი შრომის უსაფრთხოების შესახებ  

4. ეკონომიკური, სოციალური და კულტურული უფლებების შესახებ 

საერთაშორისო პაქტი; 

5. ევროპის სოციალური ქარტია; 

6. ასოცირების შეთანხმება (რატიფიცირებული 2014 წელი); 

7. საქართველოს საკონსტიტუციო სასამართლოს 2007 წლის 26 ოქტომბერის 

#2/2/389 გადაწყვეტილება საქმეზე „საქართველოს მოქალაქე მაია ნათაძე და სხვები 

საქართველოს პარლამენტისა და საქართველოს პრეზიდენტის წინააღმდეგ”, II.პ.19; 

8. სახალხო დამცველის 2018 წლის ანგარიში; 

9. საქართველოს სივრცის დაგეგმარების, არქიტექტურული და სამშენებლო 

საქმიანობის კოდექსი; 

10. https://www.ilo.org/global/about-the-ilo/newsroom/news/WCMS_077633/lang--

en/index.htm?fbclid=IwAR3kyt8uY8l45kHMtnwizmLEPxK26ZkYDUTSITZPVt0AnbKjHwXt1C

bzG3U 

11. ჭუბაბრია თათული, ჯოხაძე სალომე, გვიშიანი ლელა, „შრომის ინსპექტირების 

მექანიზმის შეფასება და დასაქმებულთა შრომითი უფლებების მდგომარეობა 

საქართველოში“ 2017 მოძიებულია 24 აპრილი, 2019 

https://emcrights.files.wordpress.com/2017/01/e18399e18395e1839ae18394e18395e18390e296ba

e183a8e183a0e1839de1839be18398e183a1-

e18398e1839ce183a1e1839ee18394e183a5e183a2e18398e183a0.pdf?fbclid=IwAR0LiUjEo3g4uy5-

McO1bnJvCTDCTwspFB8VctoCBRS2-dQTApdHSneeQ-w 

 

 

 

Abstract 

The right to labor is a socio-economic right and is a combination of rights and 

obligations in labor relations. This paper discusses problems that hinder employees from 

exercising this right. We will talk about the state’s reforms in this area, its shortcomings 

and recommendations, international obligations and regulations in the country. We will 

talk about fair and safe working conditions, fair pay and other rights.  

გამარტივებული სააღსრულებო წარმოება - 

სასამართლოს განტვირთვის მექანიზმი თუ 

კრედიტორის სასარგებლოდ გადახდილი შეუსაბამოდ 

მაღალი პირგასამტეხლო 
 

მარიამ ბალაძე 

ბსუ, იურიდიული და სოციალურ მეცნიერებათა ფაკულტეტი, 

სამართალმცოდნეობა, მესამე კურსი 

ელ: ფოსტა: baladzemariami@gmail.com 

სამეცნიერო ხელმძღვანელი: დავით სამნიძე, 

სამართლისა და საჯარო მმართველობის დეპარტამენტის მოწვეული მასწავლებელ 

 

აბსტრაქტი 

სამეცნიერო ნაშრომი შეეხება გამარტივებულ წარმოებას ფულადი დავალია-

ნების გადახდევინებასთან დაკავშირებით, რომელსაც ახორციელებს საქართვე-

ლოს იუსტიციის სამინისტროს მმართველობის სფეროში შემავალი საჯარო 

სამართლის იურიდიული პირი - აღსრულების ეროვნული ბიურო. 

გამარტივებული წარმოება - ეს არის სასამართლოს განტვირთვის მექანიზმი 

თუ კრედიტორის სასარგებლოდ გადახდილი შეუსაბამოდ მაღალი პირგასამტეხ-

ლო. ჩემი ნაშრომის მიზანია პასუხი გაეცეს ამ შეკითხვას და გამოიკვეთოს აღ-

ნიშნული მექანიზმის დადებითი და უარყოფითი მხარეები.  

ნაშრომის საკვლევი თემაა გამარტივებული წარმოების ინსტიტუტის შეფასება 

როგორც კრედიტორის, ისე მოვალის მდგომარეობიდან გამომდინარე. 

კვლევაზე მუშაობისას გამოვიყენე ანალიზის, მიზეზ-შედეგობრივი კავში-

რისა და დაკვირვების მეთოდები. სწორედ ეს მეთოდები დამეხმარა პრობლემის 

იდენტიფიცირებასა და მოგვარების გზების ძიებაში.  

ის ძირითადი მიგნება, რომელსაც სამეცნიერო ნაშრომში გამოვკვეთ, აღს-

რულების ეროვნული ბიუროს თავმჯდომარის მიერ გადახდევინების შესახებ 

ბრძანების გამოცემის შემდეგ მოვალის ჩიხში შესვლაა, საიდანაც გამოსავალს ვერ 

პოულობს. ნაშრომში განხილულია ეს პრობლემა და ჩამოყალიბებულია მისი 

მოგვარების ჩემეული ხედვა. საკითხი, რომელზეც არავინ წერს და საუბრობს, 

ვფიქრობ რომ საკმაოდ პრობლემურია და საჭიროებს კვლევას, მითუმეტეს, ყველა 

იურისტისთვის ყოველდღიურობად უნდა იქცეს ნორმების შესწავლა, განმარტება 

და რეგულირება. 

საკვანძო სიტყვები: სასამართლო, პირგასამტეხლო, წარმოება, აღსრულება. 

შესავალი 

ზოგადი მიმოხილვა და თემის აქტუალობა. ჩვენს სამართლებრივ რეა-

ლობაში გამარტივებული წარმოება ერთ-ერთი ყველაზე საინტერესო, პრობ-

ლემური და აქტუალური საკითხია.   

ვალდებულება ისეთი სამოქალაქო-სამართლებრივი ურთიერთობაა, 

რომლის ძალითაც მოვალე ვალდებულია შეასრულოს კრედიტორის სასარ-

გებლოდ განსაზღვრული მოქმედება, ხოლო კრედიტორს უფლება აქვს 

მოითხოვოს მოვალისგან ვალდებულების შესრულება. [6: ახვლედიანი ზ. 

1999: 5] 

ამ შემთხვევაში ყურადღებას ვამახვილებ ფულადი ვალდებულებების 

გადახდევინებაზე. მაშინ, როცა მოვალეები არ ასრულებენ ფულად ვალდე-

ბულებებს, კრედიტორები უფლებამოსილნი არიან სარჩელით მიმართონ 

სასამართლოს თანხის დაკისრების მოთხოვნით.  

კრედიტორებს შეუძლიათ გამოიყენონ ალტერნატიული გზა, რომელსაც 

აღსრულების ეროვნული ბიუროსადმი განცხადებით მიმართვა წარმოად-

გენს. განცხადებით მიმართვის მიზანია აღსრულების ეროვნული ბიუროს 

თავმჯდომარის მიერ ფულადი დავალიანების გადახდევინების შესახებ 

ბრძანების გამოცემა. 

ჩემი საკვლევი თემა სწორედ გამარტივებული სააღსრულებო წარმოებაა, 

რომელიც დაკავშირებულია გაცილებით ნაკლებ ხარჯთან, დროსა და პრო-

ცედურასთან, ვიდრე ეს სასამართლოში სასარჩელო წარმოების გზითაა 

გათვალისწინებული.  

სწორედ ამ ფაქტორების გამო საქმის წარმოების ამ სახის გამოყენება 

კრედიტორებისთვის უფრო ხელსაყრელია, რაც განაპირობებს განმცხადე-

ბელთა მზარდ რიცხვს. საკითხის აქტუალობასთან ერთად კი ჩნდება პრობ-

ლემებიც, რომელსაც ჩემს ნაშრომში განვიხილავ. 

ერთ-ერთი ყველაზე საყურადღებო საკითხი არის ის, რომ აღსრულების 

ეროვნული ბიურო არ განიხილავს საქმეებს ზეპირი მოსმენით, არ ამცირებს 

შეუსაბამოდ მაღალ პირგასამტეხლოს, მაშინ როდესაც მოქმედი კანონმდებ-

ლობის შესაბამისად, მოვალეს უფლება აქვს, მოითხოვოს სასამართლოს 

გზით შეუსაბამოდ მაღალი პირგასამტეხლოს შემცირება.  

როგორც კი აღსრულების ეროვნული ბიუროს თავმჯდომარე გამოსცემს 

ბრძანებას დავალიანების გადახდევინების შესახებ, მოვალე კარგავს უფ-

ლებას მოითხოვოს სასამართლოს გზით პირგასამტეხლოს შემცირება და 

უწევს არსებული დავალიანების გადახდა, მათ შორის სესხის ძირი თანხის, 

პროცენტის, დაკისრებული პირგასამტეხლოსა და გამარტივებული წარმოების 

საფასურის.  

სრულიად განსხვავებული შემთხვევა გვაქვს სასამართლოს მიერ დავის 

განხილვისას. სასამართლოს გააჩნია იმის კომპეტენცია, რომ შეამციროს პირგა-

სამტეხლოს ოდენობა და საბოლოო ჯამში, მოვალეს აკისრებს სესხის ძირი თან-

ხის, პროცენტის და პირგასამტეხლოს შემცირებული, გონივრული, ოდენობის 

გადახდას. 

ჩემი აზრით, ყველაზე პრობლემური საკითხი ისაა, რომ მოვალეები ვერ 

აცნობიერებენ თუ რა საფრთხეები შეიძლება შეუქმნას მათ გამარტივებულმა 

წარმოებამ, ამის გამო ისინი მძიმე შედეგებს იმკიან, პრობლემის მოგვარებაზე 

ფიქრს კი მაშინ იწყებენ, როცა უკვე ძალიან გვიანია და ფაქტობრივად, არც 

გამოსავალი არსებობს. 

ვფიქრობ, რომ ეს პრობლემა აქტუალურია და ამავდროულად, საკმაოდ მწვა-

ვე, რაც საჭიროებს კვლევასა და გადაწყვეტის გზების ძიებას. 

დასახული მიზნები. ჩემი მიზანია ნაშრომის საშუალებით გადმოვცე ჩე-

მეული ხედვა და რეკომენდაციები. მივიჩნევ, რომ ასეთ პრობლემურ და აქტუა-

ლურ საკითხს ძალიან ბევრი პრაქტიკოსი იურისტი უნდა იკვლევდეს, თუმცა, 

სამწუხაროდ, ამ მეტად დიდი მნიშვნელობის მქონე საკითხზე არ არსებობს 

ისეთი ლიტერატურა, რომლის გამოყენებასაც შევძლებდი. მსურს მცირედით 

მაინც შევავსო ეს სიცარიელე და შევიტანო წვლილი აღნიშნული საკითხის 

კვლევაში. 

ნაშრომის ამოცანები. ჩემი სამეცნიერო თემა დგას ისეთი ამოცანების წინაშე, 

როგორიცაა გამარტივებული სააღსრულებო წარმოების პრაქტიკის შესწავლა, 

დღეს არსებული სტატისტიკის კვლევა და ანალიზი. აგრეთვე, შვედეთის სააღს-

რულებო კანონმდებლობის შესწავლა და პარალელის გავლება საქართველოში 

დანერგილ პრაქტიკასთან. 

საკვლევი თემის თეორიული დანიშნულება მდგომარეობს იმაში, რომ იგი 

სამომავლოდ შეიძლება გამოყენებულ იქნას გამარტივებულ სააღსრულებო 

პროცესებთან დაკავშირებით დაინტერესებული პრაქტიკოსი იურისტების მიერ. 

ნაშრომს აქვს პრაქტიკული დანიშნულებაც, გამომდინარე იქედან, რომ თემის 

გაცნობის შემდეგ, მოქალაქეები დროული რეაგირების შემთხვევაში, შეძლებენ 

თავიდან აირიდონ შეუსაბამოდ მაღალი პირგასამტეხლოს გადახდა.  

 

 

 

თავი პირველი 

გამარტივებული წარმოების სამართლებრივი მიმოხილვა 

2012 წლიდან კრედიტორსა და მოვალეს შორის გამარტივებული საქმის 

წარმოების წესი შეიცვალა და სასამართლოს ნაცვლად, დავალიანების 

გადახდევინების შესახებ საქმეების განხილვის უფლებამოსილება ენიჭება 

საქართველოს იუსტიციის სამინისტროს მმართველობის სფეროში შემავალ 

საჯარო სამართლის იურიდიულ პირს - აღსრულების ეროვნულ ბიუროს.  

„საქართველოს ზოგიერთ საკანონმდებლო აქტში ცვლილების შეტანის 

შესახებ“ საქართველოს კანონის განმარტებითი ბარათის მიხედვით, კანონის 

მიღების მიზეზია საქართველოს საერთო სასამართლოთა სისტემის განტ-

ვირთვა და გამარტივებული წესით დავალიანების გადახდევინების შესახებ 

საქმეების განხილვის უფლების აღსრულების ეროვნული ბიუროსათვის 

მინიჭება. მიზანი კი სააღსრულებო პროცესის დახვეწა და ცალკეული ხარ-

ვეზების აღმოფხვრაა, რომლებიც გამოვლინდა „სააღსრულებო წარმოებათა 

შესახებ“ საქართველოს კანონის იმპლემენტაციისას. [5] კანონმდებლების 

მიერ გამოყენებულ იქნა საფრანგეთისა და შვედეთის სააღსრულებო პრაქ-

ტიკა. 

ცვლილების შედეგად „სააღსრულებო წარმოებათა შესახებ“ საქართვე-

ლოს კანონს დაემატა თავი XVI1, „გამარტივებული წარმოება ფულადი თან-

ხის დავალიანების გადახდევინების შესახებ მოთხოვნებთან დაკავშირებით“. 

კანონმდებლობაში შემოღებულ იქნა მხარეთა ახალი სახელწოდებები. 

მხარეები გამარტივებულ წარმოებაში არიან აპლიკანტი და რესპონდენტი. [3: 

მუხლი 913]  

აპლიკანტი არის პირი, რომელიც განცხადებით მიმართავს აღსრულების 

ეროვნულ ბიუროს. იგი ავსებს აღსრულების ეროვნული ბიუროს ოფიცია-

ლურ ვებ გვერდზე განთავსებულ სააპლიკაციო ფორმას. აპლიკანტმა განც-

ხადებას თან უნდა დაურთოს დოკუმენტაცია, რომელიც ადასტურებს მის 

მიმართ ვალდებულების არსებობას. ვალდებულების დამადასტურებელი 

დოკუმენტები შეიძლება იყოს ხელშეკრულება, ვალის აღიარების ხელწე-

რილი, საგადასახადო ანგარიშფაქტურა, ზედნადებები და ა. შ. მთავარია, რომ 

დოკუმენტში აღინიშნებოდეს მხარეთა ვინაობა, ვალდებულების ოდენობა 

და ვალდებულების შესრულების ვადა.  

რესპონდენტი არის პირი, რომლის წინააღმდეგაც მიმართულია აპლი-

კანტის მოთხოვნა. [3: მუხლი 913] 

დავალიანების გადახდევინების შესახებ განცხადება, რომელიც გამარ-

ტივებული წარმოების დაწყების საფუძველია, მიზნად უნდა ისახავდეს 

აღსრულების ეროვნული ბიუროს თავმჯდომარის მიერ დავალიანების გადახ-

დევინების შესახებ ბრძანების გამოცემას. [3: მუხლი 914] 

იმისათვის, რომ განცხადება წარმოებაში იქნას მიღებული, აუცილებელია, 

რომ იგი აკმაყოფილებდეს შემდეგ პირობებს: 

o სახეზე უნდა იყოს ვადამოსული ფულადი ვალდებულება; 

o ვალდებულება უნდა დასტურდებოდეს დოკუმენტალურად; 

o არ უნდა უკავშირდებოდეს საპასუხო ვალდებულების შესრულებას; 

o დავის გადაწყვეტის წესად მხარეებს არ უნდა ჰქონდეთ შეთანხმება კონკ-

რეტულ არბიტრაჟზე. [3] 

ერთი სამართლებრივი საფუძვლით შემოტანილ განცხადებაზე გამარტი-

ვებული წარმოების საფასური ფიქსირებულია და შეადგენს 100 ლარს. 

წილობრივი ვალდებულების შემთხვევაში, თუ მოთხოვნა წარდგენილია 

ერთზე მეტი აპლიკანტის მიერ ან/და მიმართულია ერთზე მეტი რესპონდენტის 

წინააღმდეგ, სააპლიკაციო საფასური შეადგენს 100 ლარს თითოეულ პირთან 

მიმართებაში. [4] 

მას შემდეგ, რაც განცხადება დარეგისტრირდება, იგი განსახილველად 

გადაეცემა გამარტივებული წარმოების მრჩეველს, რომელიც 5 სამუშაო დღის 

ვადაში განიხილავს საქმეს როგორც ფორმალური, ასევე იურიდიული კუთხით. 

თუ არსებობს ხარვეზის საფუძველი, იგი ამავე ვადაში ახარვეზებს განცხადებას 

და აძლევს აპლიკანტს არაუმეტეს 10 კალენდარული დღის ვადას ამ ხარვეზის 

აღმოსაფხვრელად, შესაბამისი დოკუმენტაციისა თუ ინფორმაციის მოწოდები-

სათვის. ამ პერიოდის განმავლობაში გამარტივებული წარმოების ვადის დინება 

ჩერდება, ხოლო ვადის უშედეგოდ გასვლა იწვევს აპლიკანტისთვის დოკუმენ-

ტაციის დაბრუნებას. თუ საქმეს არ აქვს ხარვეზი, ან ხარვეზი გამოსწორებულია 

დათქმულ ვადაში, მრჩეველი მას საწარმოებლად გადასცემს ქეის-მენეჯერს. [3: 

მუხლი 915] 

როდესაც საქმე გადაეცემა ქეის-მენეჯერს, იგი პირველ რიგში ამზადებს 

შეტყობინებას რესპონდენტისათვის გასაგზავნად. ამ შეტყობინებით რესპონ-

დენტს ეცნობება გამარტივებული წარმოების ნომერი, აპლიკანტის დასახელება, 

დაყენებული მოთხოვნა და მოთხოვნის საფუძველი. [3: მუხლი 917] 

შეტყობინებით რესპონდენტს ეცნობება იმის შესახებ, რომ მან კანონით 

დადგენილ ვადაში, 10 კალენდარული დღის განმავლობაში, უნდა შეასრულოს 

ერთ-ერთი შემდეგი მოქმედება: 

 სრულად დაფაროს დავალიანება, თუ მოთხოვნას მართებულად მიიჩ-

ნევს; 

 დაფაროს დავალიანების ნაწილი, თუ მოთხოვნას ნაწილობრივ მართე-

ბულად მიიჩნევს; 

 განაცხადოს წერილობითი პროტესტი აპლიკანტის მოთხოვნის წი-

ნააღმდეგ, თუ არ ეთანხმება მოთხოვნას; 

 წერილობით აღიაროს მოთხოვნა სრულად თუ მოთხოვნას მართებუ-

ლად მიიჩნევს; 

 წერილობით აღიაროს მოთხოვნის ნაწილი, თუ მოთხოვნას ნაწილობრივ 

მართებულად მიიჩნევს; 

 წარადგინოს განცხადება მორიგების შეთავაზების შესახებ, თუ სურს 

აპლიკანტთან გადახდის პირობებზე შეთანხმება. [3: მუხლი 917] 

შეტყობინება უნდა შეიცავდეს განმარტებას იმის შესახებ, თუ რა სამართ-

ლებრივი შედეგი მოჰყვება დავალიანების გადახდევინების შესახებ ბრძა-

ნების გამოცემას. 

თუ რესპონდენტი 10 დღის ვადაში არ განახორციელებს ზემოაღნიშნულ 

არც ერთ მოქმედებას, დავალიანების გადახდევინების შესახებ ბრძანება გა-

მოიცემა მოთხოვნის სრულ ოდენობაზე, რომელიც მოიცავს სესხის ძირ თან-

ხას, პროცენტს, პირგასამტეხლოსა და გამარტივებული წარმოების საფასურს. 

 

თავი მეორე 

გამარტივებული წარმოების ხარვეზები და მისი აღმოფხვრის გზები 

გამარტივებული წარმოების ინსტიტუტს საფუძველი 2012 წელს ჩაეყარა. 

იმისათვის, რომ ინსტიტუტის ქმედითობა შევაფასო, მოვიხმობ აღსრულების 

ეროვნული ბიუროს სტატისტიკას. 

2013 წელს 4 855-მა აპლიკანტმა მიმართა განცხადებით აღსრულების 

ეროვნულ ბიუროს, 2014 წელს 9 501-მა, 2015 წელს 13 168-მ, 2016 წელს მათმა 

რიცხვმა შეადგინა 17 865, 2017 წელს წელს 20 890 განცხადება დაფიქსირდა, 

2018 წელს აპლიკაციათა რაოდენობამ 28 328-ს მიაღწია. [7, 8, 9] 

ბიურომ გამოაქვეყნა 2019 წლის პირველი სამი თვის ანგარიში. 2019 

წლის იანვრიდან მარტის ჩათვლით, გამარტივებული საქმისწარმოების სამ-

სახურში სულ შევიდა 7 574 აპლიკაცია. აღნიშნულ პერიოდში დასრულე-

ბული საქმეებიდან, ნებაყოფლობით გადახდის კანონით დადგენილ 10 

დღიან ვადაში, გადახდა განხორციელდა 47 საქმეზე, ხოლო დამტკიცდა 

მორიგება - 838 შემთხვევაში. [10] 

მიუხედავად იმისა, რომ გამარტივებულ წარმოებაზე მოთხოვნა უფრო 

და უფრო იზრდება და ეს ინსტიტუტი წარმატებულად აღიქმება, ვფიქრობ, 

რომ მორიგებით დასრულებული საქმეების რაოდენობა მაინც ძალიან მცირეა. 

მაგალითად, დროის ერთი პერიოდი რომ ავიღოთ, 2016 წელს სულ 19 238 

აპლიკაცია შევიდა აღსრულების ეროვნულ ბიუროში. მათგან კანონის მოთხოვ-

ნებიდან გამომდინარე, 1 043 აპლიკანტს ეთქვა უარი წარმოებაზე, ხოლო ქეის 

მენეჯერებს წარმოებაში გადაეცათ 17 865 საქმე.  

ქეის მენეჯერების მიერ 2016 წლის იანვრიდან დეკემბრის ჩათვლით წარ-

მოებაში მიღებული 17 865 აპლიკაციიდან დასრულდა 11 458, მათ შორის ნება-

ყოფლობით გადახდის ვადაში გადახდა განხორციელდა 165 საქმეზე, ხოლო 

მორიგებით დასრულდა 1 667. [7] 

ნებაყოფლობით გადახდისა და მორიგებით დასრულებული საქმეების 

რიცხვი არ არის დამაკმაყოფილებელი.  

აღსრულების ეროვნული ბიუროს სტატისტიკა ცხადყოფს, რომ უმეტეს 

შემთხვევაში, გამოიცემა ბრძანება. ბრძანების გამოცემა კი ნეგატიურ შედე-

გებთანაა დაკავშირებული.  

რესპონდენტები შეტყობინების მიღებისას უნდა იყვნენ მაქსიმალურად 

ყურადღებით და აუცილებლად უნდა შეასრულონ კანონით გათვალისწინებული 

ერთ-ერთი მოქმედება. თუმცა პრობლემა მდგომარეობს იმაში, რომ, რეალურად, 

ისინი ვერ იაზრებენ იმ სავალალო შედეგებს, რაც მიადგება მათ ბრძანების 

გამოცემის შემთხვევაში. მართალია შეტყობინებაში მითითებულია იმ ნეგატიურ 

შედეგებზე, რაც შეიძლება მოჰყვეს ბრძანების გამოცემას, თუმცა ამისდა მიუ-

ხედავად ისინი ან არ ეცნობიან შეტყობინებას ან ვერ იაზრებენ მის არსს ან სულაც 

სერიოზულად ვერ აღიქვამენ.   

„სააღსრულებო წარმოებათა შესახებ“ საქართველოს კანონის 919-ე მუხლის 

მე-3 ნაწილის თანახმად, დავალიანების გადახდევინების შესახებ ბრძანების გა-

საჩივრება დაიშვება იმ შემთხვევაში, თუ არსებითად დარღვეულია გამარტივე-

ბული წარმოების ამ თავით დადგენილი პროცედურა. 

კანონი მოქალაქეებს აძლევს ბრძანების გასაჩივრების უფლებას მხოლოდ 

მაშინ, როცა პროცედურები არსებითადაა დარღვეული. ეს არ შეეხება პირგასა-

მტეხლოს შემცირების მოთხოვნის უფლებას. 

მართალია კანონის არცოდნა არ გვათავისუფლებს პასუხისმგებლობისაგან, 

მაგრამ ვფიქრობ, რომ მოვალეები ვარდებიან მეტად მძიმე მდგომარეობაში, 

ვინაიდან დაუფიქრებლობისა და დაუდევრობის გამო, მათ უწევთ გადაიხადონ 

იმაზე ბევრად მეტი, ვიდრე სესხის ძირი თანხითაა განსაზღვრული. კრედი-

ტორები სარგებლობენ რა თავიანთი დომინანტური მდგომარეობით, ვალდებუ-

ლების შესრულების ყოველ ვადაგადაცილებულ დღეზე აკისრებენ მოვალეებს 

შეუსაბამოდ მაღალი პირგასამტეხლოს გადახდას. 

 მართალია ამაზე მხარეები თანხმდებიან ნების გამოვლენის შედეგად, 

თუმცა საქართველოს სამოქალაქო კოდექსის 420-ე მუხლის თანახმად, 

სასამართლოს შეუძლია საქმის გარემოებათა გათვალისწინებით შეამციროს 

შეუსაბამოდ მაღალი პირგასამტეხლო. [1: მუხლი 420] 

 ეს მხოლოდ და მხოლოდ სასამართლოს პრეროგატივაა და იგივე კომპე-

ტენცია არ გააჩნია აღსრულების ეროვნულ ბიუროს. შესაბამისად, გამარტი-

ვებული წარმოებისას აღსრულების ეროვნული ბიურო არ ამცირებს პირგა-

სამტეხლოს ოდენობას, რესპონდენტს კი, რომელიც არ წარადგენს პრო-

ტესტს, თავმჯდომარის მიერ გამოცემული ბრძანების საფუძველზე ეკისრება 

დავალიანების სრულად გადახდა.  

ამის შემდეგ, რესპონდენტი კარგავს უფლებას მოითხოვოს პირგასამ-

ტეხლოს ოდენობის შემცირება. საქართველოს სამოქალაქო საპროცესო 

კოდექსის 186-ე მუხლის პირველი ნაწილის ბ2 ქვეპუნქტის თანახმად, 

მოსამართლე სარჩელის ჩაბარებიდან 5 დღის ვადაში არ მიიღებს სარჩელს, 

თუ არსებობს საქართველოს იუსტიციის სამინისტროს მმართველობის 

სფეროში შემავალი საჯარო სამართლის იურიდიული პირის − აღსრულების 

ეროვნული ბიუროს თავმჯდომარის ბრძანება დავალიანების გადახდევი-

ნების შესახებ ან მორიგების პირობების დამტკიცების თაობაზე იმავე 

საქმესთან დაკავშირებით. [2: მუხლი 186] 

სარჩელზე უარის თქმის ეს საფუძველი რესპონდენტს ართმევს სა-

შუალებას დაიცვას თავისი უფლებები სასამართლოს გზით და მოითხოვოს 

ის, რის მოთხოვნასა და დაკმაყოფილებასაც შეძლებდა იმ შემთხვევაში, რომ 

არ ყოფილიყო გამოცემული ბრძანება.  

ვფიქრობ, რომ ამ ნორმას მოვალეები შეჰყავს ჩიხში და აგდებს ისეთ 

მძიმე მდგომარეობაში, რომ მე, როგორც ამ თემაზე მომუშავე ავტორს, მიჩენს 

პროტესტის განცდას.  

 მიმაჩნია, რომ 10 დღე ზედმეტად ცოტაა იმისთვის, რომ იურიდიული 

განათლების არმქონე პირმა, მოქალაქემ, რომელიც ვერ ახერხებს დავა-

ლიანების დაფარვას, შეძლოს იმის გაცნობიერება თუ რა შეიძლება შედეგად 

მოჰყვეს მის ქმედებებს. მოვალე ამ დროს ვერც კი წარმოიდგენს, რომ ამით 

მას ეკარგება პირგასამტეხლოს შემცირების მოთხოვნის უფლება. 

საკითხი, რომ უფრო ცხადად განვიხილოთ, მაგალითის სახით მოვიყვან 

თბილისის საქალაქო სასამართლოს მიერ 2018 წლის 12 სექტემბერს მიღე-

ბულ განჩინებას, რომლის მიხედვითაც: ერთ-ერთ მოქალაქესა და სესხის 

გამცემ კომპანიას შორის დაიდო სესხის ხელშეკრულება. მოქალაქემ ვერ 

შეძლო სესხის დროულად დაფარვა, რის გამოც, კომპანიამ მიმართა აღს-

რულების ეროვნულ ბიუროს. რესპონდენტმა, 10 დღიან ვადაში ვერ განახორ-

ციელა კანონით დადგენილი ვერც ერთი მოქმედება. აღსრულების ეროვნული 

ეროვნული ბიუროს თავმჯდომარემ გამოსცა ბრძანება დავალიანების 

გადახდევინების შესახებ, რომლითაც რესპონდენტს აპლიკანტის სასარგებლოდ 

დაეკისრა 6 162.11 ლარის ოდენობით გადახდა, საიდანაც პირგასამტეხლო 5 360.11 

ლარია. 

რესპონდენტმა პირგასამტეხლოს შემცირების მოთხოვნით მიმართა საქა-

ლაქო სასამართლოს, რომელმაც სარჩელი არ მიიღო წარმოებაში. სასამართლომ 

მიიჩნია, რომ ვინაიდან არსებობს აღსრულების ეროვნული ბიუროს ბრძანება 

დავალიანების გადახდევინების შესახებ, საქართველოს სამოქალაქო საპროცესო 

კოდექსის 186-ე მუხლის პირველი ნაწილის ბ2 ქვეპუნქტის შესაბამისად, სარჩელი 

არ უნდა იქნეს მიღებული განსახილველად.  

სასამართლომ მიიღო განჩინება, რომლითაც დაადგინა, რომ მოსარჩელეს 

უარი ეთქვას პირგასამტეხლოს შემცირების შესახებ სარჩელის განსახილველად 

მიღებაზე. (იხ. განჩინება, დანართი N1) 

აქედან გამომდინარე, ჩემი აზრით, საქართველოს სამოქალაქო საპროცესო 

კოდექსის 186-ე მუხლის პირველი ნაწილის ბ2 ქვეპუნქტი არის საკანონმდებლო 

ხარვეზი. ჩემი რეკომენდაციაა ამოღებულ იქნას ეს ქვეპუნქტი კანონიდან და 

მოქალაქეებს მიეცეთ უფლება დაიცვან თავიანთი უფლებები და შეძლონ მათი 

ისედაც მძიმე მდგომარეობის ოდნავ მაინც შემსუბუქება. 

ცვლილება, რომლის საფუძველზეც, გამარტივებულ წარმოებას 2012 წლიდან 

აღარ ახორციელებს სასამართლო და ის აღსრულების ეროვნული ბიუროს კომ-

პეტენციაში გადავიდა, დასაბუთებულია იმით, რომ ეს საერთო სასამართლოების 

განტვირთვის მექანიზმია.  

 მართლაც, სასამართლო გათავისუფლდა გამარტივებული წარმოების გზით 

ფულადი ვალდებულებების გადახდევინების შესახებ დავების განხილვისგან, 

მაგრამ რა შედეგებამდე მიგვიყვანა ამან, ხომ არ დამძიმდა ამით მოვალეების 

მდგომარეობა?! მათ ხომ შეუსაბამოდ მაღალი პირგასამტეხლოს გადახდა უწევთ 

და ამისგან თავის დაღწევის გზას ვერ პოულობენ, რადგან კანონმდებლობა არ 

აძლევს ამის საშუალებას. 

ჩემი აზრით, ამ შემთხვევაში მოქალაქეების უფლებები და ინტერესები 

ბევრად უფრო მაღლა უნდა იდგეს, ვიდრე საჯარო ინტერესი, რომელიც სასა-

მართლოს განტვირთვაში მდგომარეობს. სასამართლო ერთადერთი ორგანოა, 

რომელიც ახორციელებს მართლმსაჯულებას, რომელსაც ენდობა მოქალაქე და 

სადავო ან დარღვეული უფლების დასაცავად მიმართავს. მიმაჩნია, რომ 

სასამართლო უნდა განიხილავდეს მოქალაქეების სარჩელებს იმის მიუხედავად, 

მათ წინააღმდეგ გამოცემულია თუ არა ბრძანება მორიგების პირობების 

დამტკიცების ან დავალიანების გადახდევინების შესახებ. რამეთუ სწორედ ამ 

შემთხვევაშია დარღვეული მათი უფლებები და უკიდურესად მძიმე მდგო-

მარეობაში არიან აღმოჩენილები. სამწუხაროდ, მოვალეები უმეტესად 

ბრძანების გამოცემის შემდეგ იაზრებენ იმ სავალალო შედეგებს, რომლებიც 

მათ მიადგათ, და მიმართავენ სხვადასხვა იურიდიულ ორგანიზაციებს 

კონსულტაციის მიზნით და/ან შეაქვთ სარჩელები სასამართლოში, რომ-

ლებიც წარმოებაში არ მიიღება საქართველოს სამოქალაქო საპროცესო 

კოდექსის 186-ე მუხლით გათვალისწინებული საფუძვლით.  

 იმისათვის, რომ პრობლემის არსებობა უფრო თვალსაჩინო გავხადო, 

ვიყენებ საქართველოს ახალგაზრდა იურისტთა ასოციაციის აჭარის 

ფილიალის მიერ მოწოდებულ სტატისტიკას. 2018 წლის 01 იანვრიდან 2019 

წლის 25 აპრილის ჩათვლით, ორგანიზაციის იურიდიული დახმარების 

ცენტრის იურისტების მიერ გამარტივებულ წარმოებაზე ფულადი თანხის 

დავალიანების გადახდევინების შესახებ მოთხოვნებთან დაკავშირებით 

ბენეფიციარებისათვის განხორციელდა შემდეგი ღონისძიებები: 

 გაიცა 57 იურიდიული კონსულტაცია; 

 მომზადდა 12 სამართლებრივი დოკუმენტი - პროტესტი აპლიკანტის 

მოთხოვნის წინააღმდეგ; 

 მომზადდა 2 სასარჩელო განცხადება დავალიანების გადახდევინების 

შესახებ ბრძანების გაუქმების მოთხოვნით. (იხ. დანართი N2) 

სტატისტიკა ასახავს რეგიონის დონეზე ბოლო ერთი წლის მონაცემებს, 

რომლებიც გვიჩვენებს, რომ 12 შემთხვევაში მოქალაქეებმა დროულად 

მიმართეს ორგანიზაციას და შეიტანეს პროტესტი აპლიკანტის მოთხოვნის 

წინააღმდეგ, რითაც თავიდან აირიდეს ბრძანების გამოცემა. თუმცა უფრო 

ხშირად, მოქალაქეთა მიმართვა დაგვიანებულია და, ძირითადად, კონსულ-

ტაციების არსიც იმაში მდგომარეობს, რომ მათ კანონით დადგენილი 10 

დღიანი ვადა გაუშვეს.  

ორგანიზაციის აჭარის ფილიალის სტატისტიკა ხაზს უსვამს პრობლემის 

აქტუალობას. სტატისტიკის მოწოდების მოთხოვნით მივმართე ბათუმის 

საქალაქო სასამართლოსაც იმ მიზნით, რომ გამეგო სულ რამდენი სარჩელი 

არ იქნა მიღებული წარმოებაში სამოქალაქო საპროცესო კოდექსის 186-ე 

მუხლის ბ2 ქვეპუნქტით გათვალისწინებული საფუძვლით, თუმცა პასუხად 

მივიღე, რომ აღნიშნულ საკითხზე სასამართლო სტატისტიკას არ აწარმოებს. 

ყოველივე ზემოაღნიშნულიდან გამომდინარე, ვფიქრობ, რომ თუ 

კანონიდან ბ2 ქვეპუნქტი იქნება ამოღებული, მოვალეების მდგომარეობა 

გაუმჯობესდება და ისინი სასამართლოს გადაწყვეტილების შემდეგ, 

კრედიტორის სასარგებლოდ გადაიხდიან გონივრულ და არა შეუსაბამოდ მაღალ 

მაღალ პირგასამტეხლოს. 

 

თავი მესამე 

შვედეთის სამართლებრივი სისტემა სააღსრულებო პროცესებთან დაკავში-

რებით 

ვინაიდან სააღსრულებო წარმოებათა შესახებ საქართველოს კანონში XVI1 

თავის დამატებისას, გამოყენებულ იქნა საზღვარგარეთის ქვეყნების, მათ შორის - 

შვედეთის, პრაქტიკა, ვფიქრობ, მიზანშეწონილი იქნება პარალელი გავავლო 

საქართველოსა და შვედეთის სააღსრულებო პროცესებთან დაკავშირებულ 

კანონმდებლობას შორის. 

იმ მიზნით, რომ შვედეთის სააღსრულებო პრაქტიკას გავცნობოდი, მივ-

მართე შვედეთის სააღსრულებო სააგენტოს, რომელმაც გამიწია ონლაინ კონ-

სულტაცია და მომაწოდა ინფორმაცია იმის შესახებ, თუ როგორ მუშაობს საა-

გენტო და რა სამართლებრივ საფუძვლებზე დაყრდნობით ახორციელებს 

საქმისწარმოებას. 

შვედეთში სააღსრულებო წარმოებას არეგულირებს შვედეთის აღსრულების 

კოდექსი და კანონი დავალიანების გადახდევინების შესახებ. 

დავალიანების გადახდევინების შესახებ კანონის 23-ე მუხლის მიხედვით, 

თუ სააღსრულებო სააგენტო ვერ დარწმუნდება იმაში, რომ აპლიკანტის 

მოთხოვნა საფუძვლიანი და კანონიერია, სააგენტო არ გამოსცემს ბრძანებას. [13: 

Section 23] ამ მხრივ, ჩვენი ქვეყნის კანონმდებლობაც სამართლიანია, ვინაიდან 

აპლიკანტს უწევს დავალიანების დადასტურება დოკუმენტებით, რომელიც 

აუცილებელია, რომ დაერთოს განცხადებას. 

ძირითადად, ნორმები ერთმანეთს ემთხვევა, თუმცა არსებობს მნიშვნე-

ლოვანი განსხვავებაც, კერძოდ, ფულადი ვალდებულების გადახდევინების 

შესახებ შვედეთის სააღსრულებო სააგენტოს მიერ მიღებული გადაწყვეტილება 

შესაძლებელია გასაჩივრდეს სასამართლოში. ამისათვის მოვალეს 1 თვიანი, 

აპლიკანტის კი - 3 კვირიანი ვადა ეძლევა. საჩივარს ეწოდება განახლება. [12: 

Chapter 3 Section 11] ისინი საჩივრით მიმართავენ რაიონულ სასამართლოს. 

სასამართლოს აქვს კომპეტენცია განიხილოს ამ კატეგორიის დავები, რასაც 

განამტკიცებს შვედეთის სამოქალაქო საპროცესო კოდექსი. [11: Chapter 17 Section 

11] გასაჩივრების ინსტიტუტი კი დარეგულირებულია დავალიანების გადახ-

დევინების შესახებ კანონის 55-ე-58-ე მუხლებით. [13: Section 55-58] 

პრობლემას, რომელიც ჩვენი ქვეყნის კანონმდებლობაში დავინახე და 

ავსახე ჩემს სამეცნიერო ნაშრომში, არ ვხვდებით შვედეთში, ვინაიდან 

შვედური კანონმდებლობა იცნობს გასაჩივრების ინსტიტუტს.  

შვედეთში ფულადი ვალდებულების გადახდევინებასთან დაკავშირე-

ბული სააღსრულებო წარმოება სარგებლობს წარმატებით, რაც, თავის დრო-

ზე, მხედველობიდან არ გამორჩენიათ ქართველ კანონმდებლებს და ნორ-

მების დიდი ნაწილის იმპლემენტაცია მოახდინეს. 

ვფიქრობ, გასაჩივრების ინსტიტუტი ერთ-ერთი ყველაზე მნიშვნელო-

ვანი რამაა სააღსრულებო წარმოების მექანიზმისათვის და აუცილებელია, 

რომ ცვლილება განხორციელდეს ჩვენი ქვეყნის კანონმდებლობაში. 

  

დასკვნა 

სამეცნიერო ნაშრომში განვიხილე ისეთი მნიშვნელოვანი და აქტუა-

ლური საკითხი, როგორიცაა გამარტივებული სააღსრულებო წარმოება. 

კვლევისას გამოვიყენე აღსრულების ეროვნული ბიუროსა და საქართველოს 

ახალგაზრდა იურისტთა ასოციაციის აჭარის ფილიალის სტატისტიკა, 

რომელთა ანალიზიც გვაძლევს საკმაო საფუძველს საკითხის აქტუალურად 

მიჩნევისათვის. 

გამოვკვეთე ის პრობლემები, რომლებიც აღნიშნულ მექანიზმს ახლავს 

თან. მართალია გამარტივებული წარმოება კრედიტორებისთვის ხელსაყრე-

ლია, რადგან მისი საშუალებით ისინი მცირე დროში, მცირე დანახარჯებით, 

ახერხებენ სასურველი შედეგის მიღწევას, მაგრამ აუცილებელია ყურადღება 

გამახვილდეს მოვალის მდგომარეობაზეც.  

მთავარ პრობლემად მივიჩნევ იმას, რომ აღსრულების ეროვნული 

ბიუროს თავმჯდომარის მიერ ფულადი ვალდებულების გადახდევინების 

შესახებ ბრძანების გამოცემის შემდეგ, მოვალეები ვარდებიან ისეთ მძიმე 

მდგომარეობაში, რომ გამოსავალს ვერ პოულობენ.  

კვლევის პროცესში სწორედ ამ შემთხვევამ მიიქცია ჩემი ყურადღება. 

მოვიძიე და მაგალითად მოვიყვანე სასამართლოს განჩინება, რომლითაც 

მოსარჩელეს უარი ეთქვა სარჩელის წარმოებაში მიღებაზე. მე, ჩემი შესაძ-

ლებლობების ფარგლებში, ვეცადე გამოსავალი გზის ძიებას და საკანონმ-

დებლო ხარვეზად მივიჩნიე სამოქალაქო საპროცესო კოდექსის 186-ე მუხ-

ლის პირველი ნაწილის ბ2 ქვეპუნქტი, რომლის თანახმადაც მოსამართლე 

სარჩელის ჩაბარებიდან 5 დღის ვადაში არ მიიღებს სარჩელს, თუ არსებობს 

აღსრულების ეროვნული ბიუროს თავმჯდომარის ბრძანება დავალიანების 

გადახდევინების შესახებ ან მორიგების პირობების დამტკიცების თაობაზე იმავე 

საქმესთან დაკავშირებით. [2: მუხლი 186] 

ვინაიდან აღნიშნული საფუძვლის გამო, მოვალეები ვერ ახერხებენ თავიან-

თი ინტერესების დაცვას და შეუსაბამოდ მაღალი პირგასამტეხლოს შემცირების 

მოთხოვნას, იგი ამოღებულ უნდა იქნას კანონიდან. 

კვლევის პროცესში, გავეცანი შვედეთის სააღსრულებო პრაქტიკას. შვე-

დეთის პრაქტიკა სახელმძღვანელოდ ავიღე გამომდინარე იქედან, რომ 2012 წელს 

კანონის შემუშავებისას, ქართველმა კანონმდებლებმა სწორედ ამ ქვეყნის პრაქ-

ტიკა გამოიყენეს.  

საქართველოსა და შვედეთის სააღსრულებო კანონმდებლობის შედარებისას, 

ვიპოვე მნიშვნელოვანი განსხვავებაც, რომელიც იმაში მდგომარეობს რომ შვე-

დეთში გადახდევინების შესახებ ბრძანების გამოცემის შემდეგ, აპლიკანტს და 

მოვალეს მაინც აქვთ გასაჩივრების უფლება სასამართლოსადმი მიმართვის 

გზით. აღმოჩენილი განსხვავება პირდაპირ ეხმიანება ჩემს რეკომენდაციას. 

მიმაჩნია, რომ ამ საფუძვლის კანონიდან ამოღების შემდეგ, გამარტივებული 

წარმოების მექანიზმი ბევრად უფრო ეფექტურად ჩაითვლება, რადგან ის და-

ნაკლისი, რაც წარმოების ამ სახეს გააჩნია, შევსებული იქნება სასამართლოს მიერ 

პირგასამტეხლოს შემცირების თაობაზე დავის განხილვითა და გადაწყვეტით. 

გადახდევინების ბრძანების გამოცემის შემდეგ, რესპონდენტები, რომლებიც 

მიიჩნევენ, რომ მათ დაეკისრათ შეუსაბამოდ მაღალი პირგასამტეხლო, მი-

მართავენ სასამართლოს სარჩელით. არ ვფიქრობ, რომ ამის გამო სასამართლო 

ზედმეტად გადაიტვირთება, მეტიც, სწორედ სასამართლოს კომპეტენციაა 

პირგასატეხლოს შემცირება და სხვა არც ერთი ორგანო არ არის და არც შეიძლება 

იყოს აღჭურვილი ამ ფუნქციით. სასამართლო ერთადერთი ორგანოა, რომელიც 

ახორციელებს მართლმსაჯულებას და მანვე უნდა უზრუნველყოს მოქალაქეების 

ინტერესების მაქსიმალურად დაცვა. 

თანაც, ამ შემთხვევაში უკვე დადგენილი იქნება ფაქტობრივი გარემოებები, 

რომლებიც დავალიანების არსებობას შეეხება. სასამართლოს მოუწევს მხოლოდ 

პირგასამტეხლოს ოდენობის შემცირება. ეს საქმე კი არ საჭიროებს ისეთ რთულ 

საკითხთა ანალიზს, რომ სასამართლოს მეტისმეტად დიდი დრო დასჭირდეს მის 

განსახილველად.  

ვფიქრობ, ამ შემთხვევაში მოქალაქეთა კერძო ინტერესები უფრო მაღლა 

დგას, ვიდრე საჯარო ინტერესი იმისა, რომ განიტვირთოს სასამართლო.  

ჩემი საკანონმდებლო წინადადება მოვალეებს მისცემს შესაძლებლობას 

აღიდგინონ თავიანთი დარღვეული უფლებები და შეიმსუბუქონ მათი ისედაც 

მძიმე მდგომარეობა. გამარტივებული სააღსრულებო წარმოება სასამართლოს 

განტვირთვის მიზნით კრედიტორების უსაფუძვლო გამდიდრების 

მექანიზმად არ უნდა იქცეს.  

ბალანსი დაცული უნდა იყოს იმგვარად, რომ გათვალისწინებული იყოს 

როგორც კრედიტორის, ისე მოვალის ინტერესები. ვფიქრობ, რომ ჩემი 

რეკომენდაცია, სწორედ ამ ბალანსის დაცვის წინაპირობაა.  

Abstract 

Conference theme refers to summary proceedings realized by National Bureau of 

Enforcement, Ministry of Justice of Georgia.  

Summary proceedings – is it workload decrease for the court or inappropriate 

payment of high penalty in favour of creditor. Paper’s goal is to answer this question and 

to clear mechanism’s positive and negative effects. 

Paper’s research issue is to assess summary proceedings not only from creditor but 

also from debtor side. Studying this theme, methods of analysis, causality and observe are 

used. Those methods helped me to identify the problem and to find a solution.  

Basic finding that is demonstrated in this study is the impasse situation in which the 

debtor ends up after a head of enforcement publishes a payment debt command. There’s 

established my views of solving this problem. 

Since this topic is a problematic and current, its needs to be researched. Moreover, 

learning, interpretation and regulation of enactment should become daily life for every 

lawyer. 

Key words: Court, Penalty, Proceedings, Enforcement.  

პოლიტიკურ მეცნიერებათა სექცია 

 

 

ეკონომიკური სანქციები, როგორც შეკავების მექანიზმი 
 

მარიამ ირემაძე 

 ბსუ, იურიდიულ და სოციალურ მეცნიერებათა ფაკულტეტი  

სპეციალობა: საერთაშორისო ურთიერთობები, მეორე კურსი. 

ელ. ფოსტა: Mariam.iremadze98@gmail.com 

სამეცნიერო ხელმძღვანელი: ლაშა ბაჟუნაიშვილი 

საზოგადოებრივ და პოლიტიკურ მეცნიერებათა დეპარტამენტის ასოცირებული 

პროფესორი  

 

 

შესავალი 

თანამედროვე გლობალიზებად მსოფლიოში, მძლავრი კონკურენციის პირო-

ბებში სახელმწიფოები ცდილობენ, მაქსიმალურ წარმატებას მიაღწიონ. მაგრამ 

ზოგჯერ ერთი ქვეყნის ამბიციები ეწინააღმდგება საერთაშორისო სამართლის 

პრინციპებს, არღვევს სხვა სახელმწიფოების სუვერენულ უფლებებს, იჭრება მათ 

საშინაო საქმეებში და პირდაპირ თუ ირიბად ახდენს გავლენას მათ საშინაო თუ 

საგარეო პოლიტიკაზე. ასევე თანამედროვე ტქენოლოგიების განვითარებასთან 

ერთად იზრდება ბირთვული იარაღის რაოდენობის გაზრდის საფრთხე, რისი 

თავიდან აცილების შესაძლებლობასაც ეკონომიკური სანქციები იძლევა. ამიტომ, 

ჩვენი მიზანია კიდევ ერთხელ ხაზი გაუსვათ რამდენად განსაზღვრავს 

ეკონომიკური სანქციები ქვეყანათა პოლიტიკას, შეუძლია თუ არა სანქციებს 

მასზე დაკისრებული ფუნქციების შესრულება, ასევე კონკრეტულ მაგალითებზე 

დაყრდნობით წარმოაჩინოთ არის თუ არა ის ეფექტური. თემის აქტუალურობაც 

აქედან გამომდინარეობს: განვიხილოთ თუ რა როლი აკისრია სანქციებს 

სისტემურ ურთიერთობებში. 

კვლევის საგანს წარმოადგენს ეკონომიკური სანქციების არსი და მნიშვნე-

ლობა. 

კვლევის ობიექტია ეკომომიკური სანქციების, როგორც შეკავების მექანიზმის 

ეფექტურობა და როლი საერთაშორისო ურთიერთობებში. 

 მიუხედავად იმისა, რომ საკითხი საკმაოდ ახალია, არსებობს უამრავი მაგა-

ლით რომელიც შესაძლებლობას გვაძლევს განვიხილოთ სანქციების მნიშვნელო-

ბა თანამედროვე საზოგადოებისათვის. ამ საკითხზე ყურადღება გამახვილებული 

აქვს არა ერთ მკვლევარსა თუ საერთაშორისო ინსტიტუტს, რომლებიც კვლევებში 

ასახავენ სანქციებთან დაკავშირებულ მნიშვნელოვან საკითხებს. თემასთან და-

კავშირებული საინტერესო მოსაზრებებია და კვლებეია წარმოდგენილი SECU-

RITY COUNCIL REPORTY- ის, Georgetown University Law Center – ის და სხვა 

სტატიებში. 

 

ეკონომიკური სანქციების არსი და ისტორიული რაკურსი 

„სანქციები არის ზომების ერთობლიობა, რომელიც ემსახურება საზოგადო-

ებაში სოციალური ნორმების დაცვასა და მხარდაჭერას“1 ეკონომიკური სანქციე-

ბი, კი სანქციათა ერთ–ერთ სახეს წარმოადგენს, რომლის მიზანია აიძულოს 

საერთაშორისო ურთიერთობების აქტორი ან აქტორთა ჯგუფი შეცვალოს თავისი 

ქცევა, რომელიც როგორც წესი დაკავშირებულია საერთაშორისო სამართლის 

ნორმათა დარღვევასთან, მასზე ისეთი ეკონომიკური ზემოქმედების შედეგად, 

რომლებიც როგორც წესი არის: ემბარგო, ბოიკოტი, ბლოკადა, კვოტები, ტარი-

ფები, შავი სია სხვა2. ეს წარმოაგდენს ქვეყნის „დასჯის“ ერთგვარ საშუალებას. 

სანქციები სულ მცირე, ემსახურება იმას, რომ მან აჩვენოს ქვეყანათა დამოკი-

დებულება სხვა ქვეყნის პოლიტიკასთან დაკავშირებით. „სანქციათა დამწესებელ 

„გამგზავნი“, ხოლო მას ვის წინააღმდეგაცაა მიმართული სანქციები „სამიზნე“ 

ეწოდება“3. თუ მოვახდენთ სანქციათა კლასიფიკაციას იმის მიხედვით თუ ვინ 

უწესებს მას ამა თუ იმ სახელმწიფოს, გამოიყოფა ეკონომიკურ სანქციათა ორი 

სახე: 

 1. სანქციები, რომლებსაც სახელმწიფოები ინდივიდუალურად უწესებენ 

სხვა სახელმწიფოებს; 

2. სანქციები, რომელთა დაწესებაც ხდება საერთაშორისო ორგანიზაციების 

მიერ;  

3. სანქციები, რომლებსაც გაერთიანებული ერების ორგანიზაცია უწესებს 

ქვეყნებს; 

არსებობს სამი ძირითადი მიზეზი, რის გამოც ხდება სანქციათა დაწესება 

კონკრეტული ქვეყნისათვის: 

1. ცდილობს გავლენა მოახდინოს ქვეყანის მთავრობაზე, რომ მან შეცვალოს 

თავისი პოლიტიკა; 

2. დასაჯოს ქვეყანა თავისი პოლიტიკის გამო; 

                                                      
1 სამოქალაქო განათლების ლექსიკონი, მოძიებულია 20 აპრილი, 2019. 

http://www.nplg.gov.ge/gwdict/index.php?a=term&d=6&t=3976. 
2 (Barry E. Carter, International Economic Sanctions: Improving the Haphazard U.S. Legal Regime. 

1999 წელი. გვ 1166). 
3 Hufbauer. G, Schott. J, Elliott. A. Economic Sanctions Reconsidered. 1990 წელი, გვ  

3. „გამგზავნმა“ სახელმწიფომ სიმბოლურად აჩვენოს თავისი დამოკიდე-

ბულება სხვა ქვეყნებს „ საიზნე“ ქვეყნის ქცევასთან დაკავშირებით; 

ჰარვარდის უნივერსიტეტის მკვლევარის, Sascha Lohmann ის აზრით, 

სანქციების ისტორია იწყება ანტიკური პერიოდიდან. ძველი საბერძნეთისათვის 

ცნობილი იყო სანქციათა დაწესების ტექნიკა. “თუკიდიდეს თანახმად კი ეს 

ტრადიცია შეიმჩნევბა პელოპონესის იმშიც“4. მაგრამ ითვლება, რომ სანქციების 

ისტორია იწყება მეოცე საუკუნიდან, კერძოდ 1919 წლიდან, როცა შეიქმნა 

პირველი სახელმწიფოთაშორისი ორგანიზაცია ერთა ლიგა, რომელსაც უნდა 

გაეტარებინა მრავალმხრივი ღონისძიებები და აღმოეფხვრა მომავალი ომის 

შესაძლებლობა ყოველგავრი სამხედრო ჩარევის გარეშე, წმინდა ეკონომიკური 

მნიშვნელობით. მას, როგორც ჯერემი გრინსტოკისი აღნიშნავდა უნდა ეპოვა 

„ოქროს შუალედი ფუჭ დეკლარაციებსა და ომის გამოცხადებას შორის“. 

შესაბამისად, ისტორიაში ცნობილი პირველი სანქციები დაწესებული იქნა ერთა 

ლიგის მიერ, რომელიც მიმართული იყი იტალიის წინააღმდეგ. სწორედ, 

აღნიშნული პერიოდიდან გამოიყენება საქციები, როგორც შეკავების მექანიზმი. 

რომლის მიზანია: წარმოქმნილი პრობლემის სამხედრო ჩარევის გარეშე 

მოგვარება, ბირთვული იარაღის გაუვრცელებლობა, ტერორიზმის წინააღმდეგ 

ბრძოლა და ადამიანის უფლებების დაცვა. 

ერთა ლიგის თვითლიკვიდაციის შემდეგ, მისი ადგილი დაიკავა გაერთია-

ნებული ერების ორგანიზაციამ, რომლიც უშიშროების საბჭოს დახმარებით 

აგრძელებს აღებულ კურსს. პირველი ქვეყნები, რომლებსაც გაერომ დაუწესა 

სანქციები იყო სამხრეთ აფრიკა 1963 წელს აპარტეიდის გამო და და როდეზიას 

1965 წელს. ასევე გაეროს დაწესებული აქვს სანქციები ირანის წინააღმდეგ 

ქუვეითში შეჭრის გამო და სხვა. გაერთიანებული ერების ორგანიზაციას აქვს 5 

ტიპის სანქცია: მგზავრობის აკრძალვა, დიპლომატიური, აქტივების გაყინვა, სა-

ქონლის ჩამორთმევა, აქტივების ემბარგო5. ეკონომიკური სანქციები, განსაკუთ-

რებით ეფეტქურად მუშაობს ისეთ ქვეყნებთან, რომლებიც დიდ საექსპორტო 

რესურსებს ფლობენ, იქნება ეს ნედლეული თუ მზა პროდუქცია. გამომდინარე 

იქედან, რომ ეკონომიკა წარმოადგენს სახელმწიფოთა განვითარების ქვაკუთ-

ხედს, ბუნებრივია ზეწოლა ამ მხრივ განსაკუთრებულ ეფექტს იძელვა, მაგრამ 

მიუხედავად იმ უდაოდ დიდი მნიშვნელობისა, რომელიც სანქციებს ენიჭება 

საერთაშორისო ურთიერთობებში, ის ყოველთვის ვერ აღწევს დასახულ მიზანს. 

აღნიშნულ მოსაზრებას ადასტურებს ამერიკის, პეტერსონის საერთაშორისო 

                                                      
4 Barry E. Carter, International Economic Sanctions: Improving the Haphazard U.S. Legal Regime. 

1999 წელი. გვ 1170). 
5 Security Council Report, Special Research Report, November 2013, გვ 3). 

ეკონომიკის ინსტიტუტის კოლექტიური მონოგრაფიის მეორე გამოცემაში გაკე-

თებული დასკვნა, რომელიც აჩვენებს, რომ ეკონომიკური სანქციები ეფეტქურია 

და აღწევს დასახულ მიზანს მხოლოდ შემთხვევათა 34 % – ში. აღსანიშნავია, რომ 

„სანქციებს წარმატების უფრო მეტი შანსი აქვს ისეთ შემთხვევებში, როცა საქმე 

ეხება შედარებით „თანამედროვე“ მიზნებს. ისეთებს როგორიცაა: პოლიტიკურ 

პატიმართა გათავისუფლება, მიგრანტებთან დაკავშირებული შემთხვევები და 

ა.შ.6“ ამავე მონოგრაფიაში ნათქვანია, რომ თუ ეკონომიკურა სანქციებს თან არ 

ახლავს სამხედრო–პოლიტიკური ფაქტორებით გამყარებული ქმედებები, ის 

კიდევ უფრო ნაკლებს შედეგს იძელვა. სამხედო-პოლიტიკური საშუალებების 

გამოყენება კი ქმნის კონფლიქტის გამწვავების შესაძლებლობას, რამას შიძლება 

მიგვიყვანოს საბრძოლო მოქმედებების დაწყებამდეც. აღნიშნული ფაქტი ხშირად 

იწვევს ნიჰილისტურ დამოკიდებულებას სანქციების მიმართ. ამის უმთავრესი 

მიზეზი ისაა, რომ მიუხედავად რომელიმე ქვეყნის ან ქვეყანათა ჯგუფის მიერ 

დაწსესბული სანქციებისა „დასჯილი“ სახელმწიფო ყოველთვის ახრეხებს 

გააგრძელოს ეკონომიკური ურთიერთობები სხვა ქვეყნებთან, რადგან ეს სხვა 

ქვეყნები, რა თქმა უნდა, ზრუნავენ საკუთარ ეკონომიკურ სარგებელზე, ამიტომ 

ხშირად, როცა ქვეყანა არღვევს კანონებს განსაკუთრებული, მრავალმხრივი 

მოლაპარაკებების შედეგად ხდება მასზე სანქციათა დაკისრება. აღნიშნულის 

დადასტურებას წარმოადგენს საფრანგეთის პრეზიდენტის ემანუელ მაკრონის 

2017 წელს გახმოვანებული ფრაზა: „თუ ჩვენ გვინდა ეფექტური ეკონომიკური 

სანქციები, რომლების აიძულებს ჩრდილოეთ კორეას რომ შეიცვალოს, ჩვენ 

გვჭირდება მკაცრი სანქციები ორი ქვეყნის ჩინეთისა და რუსეთისთვისაც, 

რომლებიც თამაშობენ გასაღების როლს". როგორც აღვნიშნეთ, სახელმწიფოები 

ინდივიდუალურადაც უწესებენ ქვეყნებს სანქციებს. მიუხედავდ იმისა, რომ სხვა 

ქვეყნებიც იყენებენ ეკონომიკურ სანქციებს, როგორც შეკავების მექანიზმს, ამ 

მხრივ აღსანიშნავია სანქციები, რომლებიც ამერიკის შეერთებულმა შტატებმა 

დაუწესა პანამას, სამხრეთ აფრიკას, ნიკარაგუას, ლიბიას, საბჭოთა კავშირს, 

პოლონეთს, ირანს. აღმოჩნდა, რომ „91 სანქციიდან 62 დაწესებული იყო ამერიკის 

შეერთებული შტატების მიერ ინდვიდუალურად ან სხვა ქვეყნებთან ერთად“7. 

სანქციათა გამოყენების სიხშირით შემდგომ ადგილებს იკავებენ: დიდი 

ბრიტანეთი, საბჭოთა კავშირი და არაბული ლიგა.  

 

 

                                                      
6 (CONOMIC SANCTIONS RECOGNISED, Peterson Institute for International Economics, გვ 163). 
7 (Barry E. Carter, International Economic Sanctions: Improving the Haphazard U.S. Legal Regime. 

1999 წელი, გვ 1166) 

არის სანქციები ეფექტური? 

თანამედრო საზოგადოებაში აზრთა სხვადასხვაობაა სანქციათა ეფექტურო-

ბასთან დაკავშირებით. რადგან, როგორც უკვე აღვნშნეთ, მისი ეფექტურობა 

დაკავშირებული სხვა ქვეყანათა მზაობასთან სრულად შეწყვიტონ ეკონომიკური 

ურთიერთობა „ურჩ“ სახელმწიფოსთან, რაც რა თქმა უნდა, აისახება თავიანთ 

ეკონომიკაზეც.  

 ეკონომიკური სანქციების დაწესების ხანგრძლივი ისტორია აქვს ირანს, 

რომელიც ბოლო 40 წლის განმავლობაში მუდმივად იმყოფა სხვადასხვა სახის 

ეკონომიკური, და არა მხოლოდ, შეზღუდვების ქვეშ. პირველი სანქცია დაწე-

სებული იქნა აშშ-ს პრეზიდენტის, ჯიმი კარტერის მიერ 1979 წელს, მას შემდეგ 

რაც თეირანში აშშ-ის საელჩოში 52 ამერიკელი იქნა მძევლად აყვანილი. აქედან 

იწყება სანქციათა ხანგრძლივი ისტორია, რომელთა დაწესებას გრძელდება 

ამერიკის შემდგომი პრეზიდენტების მხრიდანაც. აღნიშნულ სანქციათა მიზანია 

აიძულოს ირანი შეცვალოს თავისი პოლიტიკა: ტერორიზმთან, ადამიანის უფლე-

ბეთან დაკავშირებით. ასევე, მსოფლიოს გაუქარწყლოს ბირთვული იარაღის 

ფლობასთან დაკავშირებული შიში. როგორც ცნობილია, ირანი ფლობს საკმაოდ 

დიდი რაოდენობით ბუნებრივ რესურსებს, რომლებიც პირდაპირ დაკავშირე-

ბულია მის ეკონომიკასთან, ამის გათვალისწინებით უნდა ვივარაუდოთ, რომ 

ეკონომიკური ანქციები, რომელიც შეუზღუდავს მას ამ რესურსების გამოყენებას 

მნიშვნელოვან შედეგს გამოიღებს, მაგრამ გავიხსენოთ 1996 წელს ამერიკის 

შეერთებული შტატების მიერ ირანისათვის დაწესებული სანქციები, რომლებიც 

მიმართული იყო იმისაკენ, რომ შეეზღუდა ევროპული ინვესტიციები ირანულ 

ნავთობსა და სანავთობო ტექნიკაში, მაგრამ მიუხედავად ამისა ირანს მაინც აქვს 

წვდომა დასავლურ კაპიტალსა და ნავთობის მოპოვებისათვის საჭირო ტექნო-

ლოგიებზე. აღნიშნულის გარდა ისტორიამ არაერთი მაგალითი შემოგვინახა, 

რომლებიც ადასტურებს, რომ მიუხედავად სანქციათა ფაქტობრივად არსებო-

ბისა, ისინი ვერ აღწევენ დასახულ მიზანს და რეალური შედეგი მას არ აქვს. 

აღნიშნულის დადასტურებას წარმოადგენს ასევე პანამისათვის დაკისრებული 

სანქციები, რომლებიც მას 1988 წელს, ამერიკის პრეზიდენტის რონალდ რეიგანის 

ადმინისტრაციამ დაუწესა პანამის დიქტატორს, მანუელ ნორიეგას რათა მას 

დაეკარგა ძალაუფლება. მიუხედავად იმისა, რომ სანქციებმა მართლაც დააზა-

რალა პანამის ეკონომიკა, ეს არ აღმოცნდა საკმარისი ნორიეგას გადაყენებისათვის 

და საჭირო გახდა სამხედრო ძალის გამოყენება აღნიშნული მიზნის მისარწევად. 

ეს ორი მაგალითი გვიჩვენებს, რომ ეკონომიკური სანქციები თავისი შინაარშით 

დადებითი მგრამ შესასრულებლად საკმაოდ რთული ფენომენია, რომელიც 

მოითხოვს სახელმწიფოთა ურთიერთთანადგომას მიზნის მისაღწევად. მაგრამ ის 



213 

 

ფაქტი, რომ სანქციათა უმრავლესობა ვერ აღწევს დასახულ მიზანს, არ ნიშნავს, 

რომსანქციები „არასდროს მუშაობს“, როგორც უკვე აღვნიშნეთ, ის აღწევს მიზანს 

შემთხვევათა დაახლოები 34 % - ის შემთხვევაში.  

 

დასკვნა 

ზემოთ აღნიშნულიდან გამომდინარე შეიძლება დავასკვნათ, რომ ეკონომი-

კური სანქციების ეფექტურობა დაკავშირებულია სახელმწიფოთა მზაობასთან 

შეწყვიტონ ეკონომიკური ურთიერთობები, „სამიზნე“ ქვეყანასთან, რაც 

თავისთავად აზარალებს თავიანთ ეკონომიკასაც. სწორედ, ამიტომაა, მანამ სანამ 

გადაწყვეტენ კონკრეტული ქვეყნისათვის სანქციათა დაწესებას, „გამგზავნი“ 

ქვეყნები აფასებენ, იმას თუ რამდენად დაზარალდებიან თავად და მხოლოდ 

სიტუაციის ანალიზის შემდეგ იღებენ კონკრეტულ გადაწყვეტილება. გარდა 

ამისა კიდევ ერთ მნიშვნელოვანი დაბრკოლება, რომელიც აფერხებს სანქციატა 

ეფექტურობას არის, როგორც მაკრონმა განაცხადა, „გასაღების“ როლის შემსრუ-

ლებელი სახელმწიფოები, რომლებიც აგრძელებენ ეკონომიკურ ურთიერთობებს 

სანქცირებულ ქვეყნებთან. შედეგად, მიუხედავად ეკონომიკურ ურთიერთობათა 

ნაწილობრივი შეზღუდვისა, სანქციები კარგავს მის ეფექტურობას და ნაკლებად 

არის შესაძლებელი, თუ მთლად გამორიცხულიც არა, მათ მიაღწიონ მიზნებს. 

ყოველივე აღნიშნული გამომდინარეობს ქვეყანათა, როგორც საშინაო, ისე 

საგარეო პოლიტიკიდან.  

Abstract 

 In the modern world, which is the cornerstone of the development of the economy, 

the sanctions that restrict economic development, trade, export or import have a 

particular importance. Besides for modern society the economic sanctions have are public 

peace and to punish the aggressor country comparison with a painless method, which try 

to prevent the outbreak of hostilities and war threats. The purpose of this paper to 

highlight the extent to which economic sanctions determine the politics of countries, 

whether they are effective. The topic is also relevant: consider the role of sanctions in 

systemic relations. 

 The subject of the study is the essence and importance of economic sanctions.  

The object of the study is the effectiveness and role of economic sanctions as a 

containment mechanism in international relations. 

Keywords: Economic, sanctions, aggression, politic, containment 

 საზოგადოებრივ და პოლიტიკურ მეცნიერებათა დეპარტამენტის ასოცირებული 

პროფესორი 

 

 

 შესავალი 

კაცობრიობის განვითარებასთან ერთად შეიცვალა ადამიანის ბიო-სოცია-

ლური არსება, ადამიანმა თანდათანობით გაიარა ფორმაციის პერიოდი და ვი-

თარდებოდა პროგრესულად. თანდათანობით იცვლებოდა მათი აზრები, შეხე-

დულებები და გარემოსადმი დამოკიდებულება. ადამიანებმა აითვისეს გარე-

სამყარო. ამოიღეს და ამოქაჩეს ბუნებრივი რესურსები. პირველ ეტაპზე ისინი 

გახდნენ შემგროვებლები, შემდეგ დაიწყეს ვაჭრობა და შესაბამისად მათ ცხოვ-

რებაში მნიშვნელოვანი ადგილი დაიკავა მატერიალურმა უზრუნველყოფამ, 

რომელიც განსაზღვრავდა მათ როლს, სტატუსს და ადგილს საზოგადოებაში. 

 თანამედროვე გლობალიზებადი სამყარო მეტად მრავალფეროვანია. შეიც-

ვალა ადამიანებს შორის ურთიერთდამოკიდებულება. მატერიალური დოვლა-

თის წარმოება და მოხმარება საზოგადოების არსებობის ერთ-ერთი მთავარი 

ფაქტორი გახდა. თუკი ანტიკური პერიოდიდან მოყოლებული საზოგადოებაში 

ინდივიდის სტატიკურ მატერიალურ მდგომარეობას განსაზღვრავდა მისი 

წარმომავლობა, ოჯახი, გვარი, კლანი და აშ. თანამედროვე მოდერნისტულ და 

პოსტმოდერნისტულ სამყაროში წინა პლანზე გამოვიდა ადამიანის ინტელექ-

ტუალური შესაძლებლობები, პროფესიული დონე, კულტურის დონე და სხვა. 

საზოგადოების სტრუქტურა, რომელიც საზოგადოების ხერხემალია მასზე მნიშ-

ნელოვან გავლენას ახდენს ეკონომიკა, რომელიც განსაზღვრავს საზოგადოების 

არსებობასა და ქმედუნარიანობას. ჩვენი ნაშრომის მიზანს კი წარმოადგენს 

წარმოვაჩინოთ ეკონომიკის ფაქტორის როლი საზოგადოების სოციალური 

სტრუქტურის ფორმირებაში და შესაბამისი არგუმენტებით გავამყაროთ მოსაზ-

რება, რომ ეკონომიკის როლი სოციალური სტრუქტურის სისტემურობის ძირი-

თადი განმსაზღვრელი ელემენტია. თემის აქტუალობაც აქედან გამომდინარეობს, 

განვიხილოთ სოციალური სტრუქტურა ეკონომიკურ ჭრილში. მიუხედავად იმი-

სა, რომ თანამედროვე საზოგადოება უზრუნველყოფილია საარსებო მინიმუმით, 

დაცულია მოქალაქეთა თანასწორობა, შემოსავლებისა და განაწილბის სფეროში, 

ჯერ კიდევ, არსებობს უთანასწორობა, რასაც სტრატიფიკაციულ დაყოფამდე 

მივყავართ. 

კვლევის საგანს წარმოადგენს სოციალური სტრუქტურის არსი და მნიშვნე-

ლობა. 

კვლევის ობიექტია ეკონომიკის როლი საზოგადოების სოციალური სტრუქ-

ტურის ფორმირებაში. 

აღნიშნულ საკითხთან დაკავშირებით არაერთ მკლევარსა და მეცნიერს აქვს 

ყურადღება გამახვილებული. თანამედროვე ეტაპზე აღნიშნულ თემასთან დაკავ-

შირებით საინტერესო გამოკვლევებია მოცემული ლია მეზვრიშვილის ავტორო-

ბით გამოცემულ სახელმძღვანელოში „ეკონომიკური სოციოლოგია“. აქ განხილუ-

ლი თემები შეეხება ეკონომიკისა და კულტურის, ეკონომიკისა და პოლიტიკის 

ურთიერთმიმათების საკითხებს, გარდა ამისა, განხილულია სოციალური 

სტრუქტურა და ეკონომიკური ფაქტორები. რაულ ღიბრაძი სახელმძღვანელოში 

“სოციოლოგია” მნიშვენოვანი აქცენტებია დასმული საზოგადოების სოციალური 

სტრუქტურის შესახებ.  

 

საზოგადოების სოციალური სტრუქტურა, არსი და მნიშვნელობა 

 საზოგადოების სოციალური სტრუქტურა სოციუმის მყარ და განმეორებად 

შემადგენლობას წარმოადგენს. იგი საზოგადოების ხერხემალია, რომელიც გან-

საზღვრავს საზოგადოების არსებობასა და ქმედუნარიანობას. სტრუქტურა ნიშ-

ნავს საზოგადოების როგორც მთლიანის შემადგენელ ნაწილებს, ანუ მთლიანის 

ქვესისტემებს, რომლებიც საზოგადოების მთლიან სისტემაში სპეციფიკურ ფუნქ-

ციებს ასრულებენ (სტრუქტურა ბერძნულად მთლიანობას ნიშნავს).(ღიბრაძე, 

2011:78) 

სოციალური სტრუქტურის ცნება ორი მნიშვნელობით გამოიყენება-ვიწრო 

და ფართო. 

ვიწრო გაგებით,სოციალური სტრუქტურა კლასობრივ და წოდებრივ დაყო-

ფას უიგივდება. თანამედროვე სოციოლოგიაში უფრო მიღებულია სოციალური 

სტრუქტურის ფართო გაგება, რასაც ეყრდნობა თანამედროვე სოციალური სტრა-

ტიფიკაციის თეორია. საზოგადოების დაყოფის არსებით კრიტერიუმად შრომის 

ხასიათი იქნა აღიარებული.(ღიბრაძე, 2011:100) 

საზოგადოების არსებობა, ცვალებადობა და განვითარება დამოკიდებულია 

მთელ რიგ ობიექტურ და სუბიექტურ ფაქტორებზე ესენია: ბუნებრივი გარემო, 

ანუ გეოგრაფიული ფაქტორი, ხალხთ-მოსახლეობის ანუ დემოგრაფიული ფაქ-

ტორი, შრომის ანუ ეკონომიკური ფაქტორი და გონებრივი მოღვაწეობის ანუ 

სულიერი ფაქტორი. 

 დასაბამიდან ადამიანის განვითარებამ არაერთი ეტაპი გაიარა, ის ერგებოდა 

და ადაპტირდებოდა იმ გარემო პირობებში, რომელშიც ცხოვრობდა ამიტომ 

შეიძლება იმის თქმა, რომ “ადმიანი ბუნებაზე გაბატონებული ერთადერთი უნი-

კალური არსებაა, რომელსაც შეუძლია შეცვალოს გარემომცველი სამყარო თავისი 

ინტერესების შესაბამისად”.(ღიბრაძე,2011:52) ზოგადად ბუნებრივი პირობები 

ართულებენ ან ამსუბუქებენ სამეურნეო საქმიანობას, ის დიდ გავლენას ახდენს 

საზოგადოების ცხოვრებაზე, მის ცვალებადობა-განვითარებაზე. სწორედ, ბუნებ-

რივ გარემოს ძალუძს დააჩქაროს ან შეცვალოს საზოგადოების განვითარების 

პროცესი. მოსახლეობის სიდიდესა და სიმჭიდროვეს ასევე, უდიდესი მნიშვნე-

ლობა ენიჭება საზოგადოების ნორმალურად განვითარებაში. აქ აღსანიშნავია ერ-

თი პრობლემა, როცა მოსახლეობის სიმჭიდროვე ზღვარს აჭარბებს შესაბამისად, 

რთულდება მათი მოთხოვნილებების დაკმაყოფილება. შედეგად ვღებულობთ 

იმას, რომ საზოგადოების განვითარების ტემპები იკლებს. 

საზოგადოების არსებობისა და ცვალებადობის მნიშვნელოვანი ფაქტორია 

შრომა და წარმოება. ისინი ერთი რიგის ცნებებია, მათ ხშირად იდენტური მნიშვ-

ნელობით გამოიყენებენ. შრომა-მატერიალური დოვლათის მოპოვებისა და დამ-

ზადების უნარია. შრომა არის ადამიანთა მიზანდასახული საქმიანობა, მათთვის 

აუცილებელი საარსებო ღირებულებების შესაქმნელად. როგორც ვიცით, პირ-

ველყოფილ ადამიანებს შრომის საშუალებათა შექმნა არ შეეძლოთ. შრომის 

იარაღებად ისინი ბუნებისაგან ბოძებულ მზა საგნებს იყენებდნენ. 

თანადათანობით საარსებო საშუალებების მოპოვების პროცესში, შრომის 

იარაღების კეთება ისწავლეს, რომლებსაც შემდომში სისტემატიურად კიდევ უფ-

რო სრულყოფდნენ. მეცნიერულ-ტექნიკურმა რევოლუციამ გადატრიალება 

მოახდინა საწარმოო ძალებისა და შრომის იარაღების განვითარებაში. “რაც უფრო 

მაღალორგანიზებულია შრომა, მით უფრო მტკიცე საფუძველზე დგას საზოგა-

დოება”. (ღიბრაძე, 2011:59) 

საზოგადოების ფუნქიონირების ობიექტური ფაქტორების გარდა, აუცილე-

ბელია სუბიექტური სულიერების ფაქტორი, ანუ ადამიანთა ნება, მიზნები, 

ინტერესები, მისწრაფებები, გამოცდილება და ცოდნა. “სულიერების ფაქტორის 

გარეშე საზოგადოებაც არ იარსებებდა, რადგან საზოგადოებრივი ცხოვრება ადა-

მიანთა შეგნებული საქმიანობით ყალიბდება, შეგნებულობის, მიზანდასახულო-

ბის, ცნობიერი საქმიანობისა და სულიერი მოღვაწეობის გარეშე საზოგადოების 

არსებობა წარმოუდგენელია”. (ღიბრაძე,2011.84) 



218 

 

საზოგადოების სოციალურ სტრუქტურაში მოიაზრება ადამიანები და სხვა-

დასახვა სოციალური ჯგუფები, რომელთა კავშირი უზრუნველყოფს საზოგადოე-

ბის კანონზომიერ ფუნქციონირებას. ადამიანი, როგორც პიროვნება ჩართულია 

საზოგადოების სხვადასხვა სტრუქტურაში. იგი მთელის ნაწილია, „სოციალური 

ატომია“. ადამიანი, როგორც საზოგადოების წევრი, მიეკუთვნება სზოგადოების 

სხვადასხვა სტრუქტურას, იგი არის: ოჯახის, გვარის, გარკვეული ეთნიკური 

ჯგუფის- ტომის, ეროვნების, ერის, ქონებრივი უფლებრივი მდგომარეობის, წო-

დებრიობის, საქმიანობის და სხვა კლასობრივი სტრატიფიკაციული, ნიშნის 

მქონე სოციალური არსება.(ღიბრაძე, 2011,81) 

აღსანიშნავია, რომ ცნობილი პოლიტიკური იდეოლოგიები, საზოგადოდ, 

კონკრეტულ სოციალურ კლასებთან ასოცირდება, მაგალითად ლიბერალიზმი- 

საშუალო ფენასთან, კონსერვატიზმი-მიწათმფლობელ დიდგვაროვნებთან, სო-

ციალიზმი- მუშათა კლასთან და. ა.შ. უნდა ითქვას, რომ თითოეულ იდეოლოგიას 

სხვადასხვა დამოკიდებულება აქვთ თანასწორობის კონტექსტში. ლიბერალები 

ამბობენ, რომ თანასწორობის მიღწევა არცთუ ისე მარტივია, რადგან ვიღაც 

განსაკუთრებული ნიჭით იბადება და თავისი ინტელექტუალური შრომით უფრო 

მეტს გამოიმუშავებს ზოგი კი ნაკლებს. ამიტომ მათი აზრით, არ შეიძლება ყველამ 

ერთნაირად მიიღოს მატერიალური დოვლათი. დამსახურების და გამომუშავების 

შესაბამისად ყველა მიიღებს მათ წილს. კონსერვატორებს სწამთ, რომ საზოგა-

დოება ბუნებრივად იერარქიულია და ამიტომაც სოციალური თანასწორობის 

იდეას უკუაგდებენ, როგორც უბრალოდ აბსურდულს. მათთვის მნიშვნელოვანია 

საკუთრების ფლობა, ის ასოცირდება უსაფრთხოების უზრუნველყოფასთან. „გა-

ურკვევლობითა და მოულოდნელობებით აღსავსე სამყაროში საკუთრების 

ფლობა ადამიანებს თავდაჯერებულობისა და დაზღვეულობის გრძნობას უვი-

თარებს, რაღაც ისეთს, „გაჭირვების ჟამს“ რომ გამოადგებათ“(ჰეივუდი, იდეო-

ლოგია, 2005:93) რაც შეეხება სოციალისტებს მათთვის ეკონოიკური და საკუთ-

რებრივი დაყოფა უფრო ღრმა და ნამდვილია, ვიდრე რომელიმე უფრო ფართო 

სოციალური კავშირი. მარქსისტები ფიქრობენ რომ საზოგადოებას ახასიათებს 

კლასობრივი ბრძოლა და ამ პრობლემის გამოსავალს უბრალოდ უკლასო 

საზოგადოებაში ხედავენ, რომელიც იქნება სტაბილურობისა და კეთილდღეობის 

გარანტი.  

თანამედროვე ინდრუსტიულ საზოგადოებაში მთავარი არა რომელიმე 

კონკრეტულ ფენაზე მიკუთვნებულობა, არამედ მთავარი პრიორიტეტი ადამია-

ნის განათლება და პროფესია გახდა. ინდუსტრიულიზაციამ გზა გაუხსნა ინტე-

ლექტუალურ საზოგადოებას მათი გონებით მოეხვეჭათ მატერალური დოვლათი. 

ამ ეპოქამ რეალურად შეცვალა სოციალურ კლასებს შორის რანგების გადანა-

წილება, უფრო მეტად მარტივი გახდა სოციალური მობილობა ერთი კლასიდან 

მეორეში. უნდა აღინიშნოს, ადამიანთა ცხოვრებაში გარკვეული პერიოდის 

შემდეგ მოხდა მატერიალური მდგომარეობის გადანაცვლება უკანა პლანზე და 

წინ წამოიწია სულიერების ფაქტორმა, ანუ ერთგვარად მოხდა გადახარისხება 

საზოგადოების გონებაში. რამდენად მნიშვნელოვანია მათთვის მატერიალური 

უზრუნველყოფა? არის კი ის მთავარი განმსაღვრელი ინდიკატორი მათი ბედნიე-

რებისა და კეთილღეობისთვის? ზოგადად რას ნიშნავს ბედნიერება? ეს საკითხები 

თანამედროვე საზოგადოებისთვის ერთ-ერთი აქტუალური განხილვის საგანია. 

რეალურად არსებობს ისეთი საზოგადოება, რომელიც ფინანსურად უზრუნველ-

ყოფილია, მაგარამ ის არ არის ბედნიერი. ვიღაცისთვის ოცნებაა იყოს მდიდარი, 

ვიღაცისთვის კი მომაბეზრებელი ხდება არსებული ბედნიერი რუტინული ცხოვ-

რება. აღნიშნულთან მიმართებით ვეთანხმებით კონსერვატორების შეხედულე-

ბას ადამიანის არასრულყოფილების საკითხში. მიგვაჩნია, რომ ადამიანი არას-

რულყოფილი და ეგოისტური არსებაა. ჩვენ მუდმივად კონკურენტად აღვიქვამთ 

სხვებს, ვცდილობთ ხელთ ვიგდოთ ყველაზე მეტი ბუნებრივი რესურსი. გარდა 

ამისა, ვერ ვკმაყოფილდებით არსებულით და ყოველთვის ცვლილებებისკენ 

გვაქვს მიდრეკილება.სწორედ ასეთი ინდივიდებისაგან შემდგარ ერთობას წარ-

მოადგენს საზოგადოება. 

 

ეკონომიკური ფაქტორები საზოგადოების სოციალიზაციის პროცესში 

მიუხედავად თანამედროვე ეგალიტარული და ანტისტრატიფიკაციული 

ღირებულებებისა, ყველა საზოგადოებას მეტნაკლებად ახასიათებს ინდივიდთა 

უთანასწორობა. (მეზვრიშვილი, 2003; 171) .სამწუხარო რეალობაა, მაგრამ ეს არის 

ის მოუგვარებელი და გადაუჭრელი პრობლემა, რასაც თანამედროვე გლობალი-

ზებადი სამყაროც კი ვერ ცვლის. ეკონომიკური უთანასწორობა საზოგადოებაში 

იყო, არის და იქნება მომავალშიც. ჩემი სუბიექტური მოსაზრებით დღესდღეო-

ბით შეიცვალა ფულის შოვნის მეთოდიკა, თუკი მარქსის თქმით „ვის ხელშიც 

არის ინტელექტუალური შესაძლებლობა მის ხელშია მატერიალური დოვლათი. 

დღეს უკვე ჰიპოთეზის დონეზე შეიძლება იმის თქმა ვის ხელშიცაა ინფორმაცია, 

მის ხელშია სიმდიდრის გასაღები“. ტექნოლოგიურ სამყაროში მეტად მომგებიანი 

გახდა ინფორმაცია, რიგით ადამიანს შეიძლება დიდი ოდენობის ფული მხოლოდ 

იმიტომ გადაუხადონ, რომ მათთვის აღნიშნულ პიროვნებას საკმაოდ მომგებიანი 

და მათი საქმისთვის სარფიანი ინფორმაცია ჰქონდეს. კომპიუტერული სისტემის 

აბლაბუდაში, რომელზედაც აგებულია მსოფლიო ეკონომიკა, არც ისე უსაფრთ-

ხოა, რადგან გენიოსს ადამიანს ძალუძს არსებული მომუშავე რობოტისგან 



220 

 

მნიშვნელოვანი ინფორმაცია ჩაიგდოს ხელში. ინდრუსტრიამდელ საზოგადოე-

ბაში მთავარი იყო ფიზიკური ძალა, ინდუსტრიულში ტექნიკისა და რაციონალი-

ზაციის საზოგადოებაში წამყვანი იყო მანქანა. ამათგან განსხვავებით პოსტინდ-

რუსტიულ საზოგადოებაში მთავარ როლს თამაშობს არა ძალა და ენერგია, 

არამედ ინფორმაცია. 

მეოცე საუკუნის დასასრულს სულ უფრო ცხადი ხდება, რომ ჩვენ შევდივართ 

ინფორმაციულ ერაში. ეს უბრალოდ არ ნიშნავს კომუნიკაციის ადრე არსებული 

წესებისა თუ ხერხების განვითარებას, არამედ ცხოვრებაში იწვევს სოციალური 

და ტექნოლოგიური ორგანიზაციის ახალი პრინციპების გამოვლენას, რომლებიც 

შეიძლება შევადაროთ ბოლო ორი საუკუნის დიდ გარდაქმნას. ახალი ინფორმა-

ციული ერა ემყარება არა მექნიკურ ტექნიკას, არამედ „ინტელექტუალურ ტექნო-

ლოგიას“, რაც ჩვენ საშუალებას გვაძლევს ვილაპარაკოთ საზოგადოებრივი ორგა-

ნიზაციისა და სოციალური ცვლილებების ახალ პრინციპზე.(დენიელ ბელი 

(ფრენკ უებსტერის წიგნიდან) 1). 

მართალია, თანამედროვე საზოგადოებაში კლაებად დაყოფის პრინციპი 

კვლავ რჩება ძალაში, მაგრამ არა იმ ნიშნით, თუ რა მდგომარეობა უკავია მას 

საზოგადოებაში. თანამედროვე რეალობაში პირველ საფეხურს იკავებს, ამა თუ იმ 

სოციალური ჯგუფის სტატუსი, უფლება მოვალეობები, პროფესიული დონე, 

კულტურის დონე, ცხოვრების პირობები, განათლება და სხვა. 

საქართველოს სოციალურ- ეკონომიკური მდგომარეობა 

რაც შეეხება საქართველოს, საბჭოთა კავშირის დაშლის შემდეგ, შეიცვალა 

საზოგადოების კლასობრივი სტრუქტურა. თავისი თავისებურებებიდან გამომ-

დინარე, ქვეყანაში დაიწყო დიდმნიშვნელოვანი რეფორმები, ჩამოყალიბდა ახა-

ლი თვისუფალი ღია საზოგადოების შესაბამისი სტრუქტურა. საბაზრო-ეკონო-

მიკურ ურთიერთობებზე გადასვლამ, მიწის კერძო საკუთრებაში მოქცევამ, თავი-

სუფალ სამეწარმეო საქმიანობის დაშევბამ, დემოკრატიული სამართლებრივი 

ბაზის შექმნამ, საშუალება მისცა ახალი სოციალური სტრუქტურის ჩამოყალიბე-

ბას. საქართველოს დღევანდელი სოციალურ-ეკონომიკური მდგომარეობა მეტ-

ნაკლებად სტაბილურია. უნდა აღინიშნოს, რომ ბიზნესის კეთების საქმეში სა-

ქართველო მე-6 ადგილს იკავებს, ევროპაში კი მე-2 ს. (up from #112 in 2005 

NUMBEO)ჩვენი ქვეყნისთვის მთავარ გამოწვევას წარმოადგენს ლარის კურსის 

არასტაბილური მდგომარეობა. მართალია, სახელმწიფო ყველაფერს აკეთებს 

არსებული სიტუაციის მოსაგვარებლად, მაგრამ აღნიშნული საკითხი მსოფლიოს 

მთავარ გამოწვევას წარმოადგენს და მისი მარტივად გადაჭრა არც ისე ადვილია. 

სამწუხაროა, მაგრამ ჩვენს ქვეყანაში რეალურად არსებობს გაჭირვებული ხალხი, 

რომლის რაოდენობა საკმაოდ ბევრია. საქართველოს მთავრობა აღნიშნული სა-

ზოგადოებისთვის გასცემს 2 მილიარდამდე დოლარს. ეს არის თანხა, რომელიც 

მათ საარსებო მინიმუმს განსაზღვრავს, ერთი სიტყვით ეს ხალხი ამ თანხით 

უბრალოდ არსებობისთვის იბრძვის. საქართველოში იკვეთება მოსახლეობის 

დაყოფის სამი დიდი საზოგადოებრივი ჯგუფი- მაღალი, საშუალო და დაბალი. 

ცნობილი ბერძნი ფილოსოფოსის და მეცნიერის არისტოტელეს აზრით, ის 

სახელმწიფოა კარგი, რომელშიც დიდი ადგილი უკავია საშუალო ფენას, მაგრამ 

ქართული რეალობა ამისგან შორს დგას. აღნიშნული პრობლემა მიმაჩნია, რომ არ 

არის მხოლოდ სახელმწიფოს ბრალი. ვთვლი, რომ ადამიანმა თავისი მაქსიმუმი 

უნდა გააკეთოს მატერიალური მდგომარეობის გასაუმჯობესებლად. არა აქვს 

მნიშვნელობა ფულს როგორ გამოიმუშავებ, გონებით თუ ფიზიკური შრომით, 

მთავარია, ეს იყოს კეთილსინდისიერად მიღებული ანაზრაურება. არ შეიძლება 

არ დაეთანხმო ლიბერალიზმს, ისინი ადამიანს განიხილავენ, როგორც ინდი-

ვიდს, რომელსაც აქვს შესაძლებლობა თავისი შრომით, ინტელექტუალური 

შესაძლებლობით მოიხვეჭოს სიმდიდრე. თანასწორობის კონტექსტში სრულიად 

შეუძლებელია საზოგადოების თანასწორობის სრულყოფა, რადგან საზოგადოე-

ბაში ყველა ერთნაირად არ შრომობს. ზოგი მეტს გამოიმუშავებს, ზოგი კი 

ნაკლებს. შესაბამისად ვხვდებით აქტუალურ საკითხს სტრატიფიკაციულ დაყო-

ფას. ის ფენა, რომელიც ყველაზე მეტად გაჭირვებულია საჭიროებს დახმარებას 

სახელმწიფოსაგან და ერთგვარად დამოკიდებულია მასზე. სტატისტიკური მო-

ნაცემები ადასტურებს, რომ ქართველი მოსახლეობის დიდი ნაწილი უმუშევრია 

(საქსტატის 2018 წლის მონაცემებით საქართველოში 245, 3 ათასი კაიცა 

უმუშევარი, რაც პროცენტულად 12,8%ს შეადგენს). უმუშევრობის მიზეზად 

უბრალოდ სამუშაო ადილების ნაკლებობას ასახელებენ. ერთდაგვარად შესაძლე-

ბელია გავაკეთოთ შემდეგი დასკვნა, რომ ქართული საზოგდოების ე.წ. მენტალუ-

რი ტრადიციული გაგება სათავეს იღებს საბჭოური იმპერიალური სისტემიდან, 

რამაც განაპირობა ინდივიდუალიზმის ხარისხის ვარდნა საზოგადოებაში და 

მაღალი ხარისხის დამოკიდებულება ხელისუფლებაზე. 

 

დასკვნა 

 როგორც ისტროიული ფაქტების ანალიზი, ასევე თანამედროვე რეალობა 

გვიჩვენებს, რომ ეკონომიკა ნამდვილად არის ერთ-ერთი მთავარი ინდიკატორი 

საზოგადოების სოციალური სტრუქტურის ჩამოყალიბებაში. საზოგადოების 

არსებობა- ცვალებადობისთვის ეკონომიკის როლი ძალზედ მნიშვნელოვანია. ის 

ცვლილებები, რომელებიც გაიარა კაცობრიობამ ეკონომიკური მდგომარეობის 

გაუმჯობესების კვალდაკვალ მოხდა. ეკონომიკურ ფაქტორს არათუ მნიშვნელობა 

დაეკარგა, არამედ უფრო მეტად აქტუალური გახდა საზოგადოებისთვის. დროის 

ცვლასთან ერთად იცვლება მატერიალური გაუმჯობესების შესაძლებლობა: 

ფიზიკური შრომა, გონება(ინტელექტი) და დღეს უკვე ინფორმაცია გახდა, 

როგორც მთავარი კრიტერიუმი ბედნიერი მომავლის შესაქმნელად. მართალია, 

მხოლოდ ეკონოიკური მდგომარეობით არ განისაზღვრება საზოგდოების სოცია-

ლური კეთილდღეობა, მაგარმ როგორც საზოგადოებრივი განვითარების ისტო-

რიული გამოცდილება, ასევე თანამედროვეობა ცხადყოფს, რომ ეკონომიკა წარ-

მოადგენს არაგადამწყვეტ, მაგრამ მნიშვნელოვან ფაქტორს.  

Abstract 

The social structure and stages of its formation are one of the important 

determinants and indicators of the socio-economic development of society in general. 

Many factors influence the formation of social structure, but one of the important factors 

is the economic factor. 

To date, there is a difference of opinion in the scientific literature on the interplay 

between social and economic factors and ultimately the importance of these two 

approaches in the cultural development of society. 

 The paper examines the role of the economic factor in the formation of the social 

structure of society, and the relevant arguments support the view that the role of the 

economy is a key determinant of the social structure of the system. The social structure 

of the economy is discussed, focusing on the current problems in Georgia. 

ნაშრომში, განხილულია ერთ-ერთი ძალიან სააინტერესო და ისეთი მნიშვ-

ნელოვანი საკითხი, როგორიცაა აუტისტური სპექტრი. ეს თემა აქტუალურია არა 

მხოლოდ საქართველოში, არამედ მთელ მსოფლიოში. ჩვეულებრივ, აუტიზმის 

სპექტრის მქონე ბავშვები ფიზიკურად არ განსხვავდებიან უმრავლესობისგან, 

თუმცა ისინი შეიძლება იქცეოდნენ, ურთიერთობდნენ, საუბრობდნენ მათგან 

განსხვავებულად. სამწუხაროდ, არ არსებობს ამ დიაგნოზის დადასტურებული 

მედიკამეტოზური მკუნალობა. ხოლო, ნაშრომში ნაჩვენებია ის გზა, რითაც 

შეიძლება აუტიზმის დიაგნოზის მქონე ადამიანების გამოყვანა ამ მდგომა-

რეობიდან. მნიშვნელოვანია, რაც შეიძლება ადრეული შეფასება და ბავშვსა და 

ოჯახთან მუშაობის დაწყება. ნაშრომში წარმოდენილი და განხილულია უახლესი 

ეფექტური მეთოდი Son-Rise-თერაპია, რომლის ინტენსიური მუშაობის შედეგად 

შეინიშნება, მნიშვნელოვანი წინსვლა განვითარებაში . 

საკვანძო სიტყვები: ნეიროგანვითარება, ქცევითი დარღვევა, ვერბალური 

კომუნიკაცია, მზერითი კონტაქტი, გაზიარებული ყურადღება, „იზმი“, Son-rise 

თერაპია  

 

 

შესავალი 

აუტისტური სპექტრის აშლილობა მულტიფაქტორული დარღვევაა ანუ 

ერთდროულად მრავალ ფაქტორს უკავშირდება, მათ შორის- დედის ორგანიზმის 

მდგომარეობას ორსულობის დროს, ბავშვის ბიოლოგიურ- სოციალურ და გარემო 

ფაქტორებს. არც ისე დიდი ხნის წინ აუტისტური სპექტრის აშლილობა იშვიათი 

იყო, ბოლო დროს კი საგრძნობლად გახშირდა.  

აუტისტური სპექტრის აშლილობა პირველად 1943წელს აღწერა ავსტრიული 

წარმოშობის ამერიკელმა ბავშვთა ფსიქიატრმა ლეო კანერმა და აუტიზმი უწოდა, 

თუმცა ტერმინი „აუტისტური აზროვნება“ მანამდეც არსებობდა - შვეიცარიელმა 

ფსიქიატრმა პოლ ბლეიერმა ის ისეთი აზროვნების აღსაწერად გამოიყენა, რომე-

ლიც ობიექტური რეალობის შემეცნებისკენ კი არ არის მიმართული, არამედ 

ინდივიდის შინაგანი სამყაროსკენ, საკუთარი მოთხოვნილებებისა და ოცნებე-

ბისკენ. ლეო კანერი მათ უკიდურესად მარტოსულ ინდივიდებად ახასიათებდა. 

აუტისტური ფენომენის მქონე ბავშვებს შიზოფრენიის დიაგნოზსაც უსვამდნენ. 

დაავადება თანდათან უფრო და უფრო უკეთესად შეისწავლეს, გაჩნდა დიაგნოს-

ტიკის ახალი კრიტერიუმები, ამაღლდა ცნობადობა. დღეს ამ აშლილობის შესახებ 

უფრო მეტმა მშობელმა და ექიმმა იცის. წინათ აუტისტური სპექტრის აშლი-

ლობით მხოლოდ თითო-ოროლა ბავშვი გვხვდებოდა და აქედანაც ყველა 

შემთხვევა-კლასიკური, ახლა კი, გარდა იმისა, რომ გახშირდა თავად დარღვევა, 

იმატა საეჭვო შემთვევების რაოდენობამაც, საიდანაც დიაგნოზის დასმა ძალიან 

ჭირს: ბავშვებს არ აქვთ კლასიკური სიმპტომები, ზოგჯერ სურათი შუალედურია: 

მეტყველების სპეციფიკურ დარღვევებსა და აუტისტური სპექტრის აშლილობას 

შორის. ნაშრომში განხილულია სპექტრისთვის დამახასიათებელი ნიშნები და 

აღწერილია უახლესი მეთოდი Son-rise თერაპია, თერაპიის უპირატესობები და 

თერაპიის შედეგები დაკვირვების შედეგად. 

 

“Son Rise” - ჩვენ შევდივართ ბავშვის სამყაროში, ვდებთ ხიდს, ვრჩებით იქ 

იმდენ ხანს, რამდენიც ბავშვს სჭირდება და მერე ჩვენივე გადებული ხიდით, 

ბავშვი გადმოდის ჩვენს სამყაროში. 

 

გადაწყვეტილების მიღება თერაპიის დროს / სათამაშო ოთახში 

ბავშვი მუდმივად იმყოფება ორ მდგომარეობაში: ან არის კონტაქტური (შე-

მოდის კონტაქტში ირგვლივმყოფებთან, ინტერესდება მიმდინარე მოვლენებით, 

გეთამაშება) ან არის ჩაკეტილი თავის სამყაროში და „გამოთიშულია“ რეალობის-

გან: არ გიყურებს, არ გპასუხობს, არ აქვს გამომეტყველება სახეზე და ჩართულია 

„იზმში“ (ბავშვისთვის დამახასიათებელი ექსკლუზიური ქცევა /მანერა, რომელიც 

ემსახურება თვითსტიმულაციას და დამშვიდებას და რომლის დროსაც ბავშვი 

რეალურად მოწყვეტილია ჩვენ სამყაროს და იძირება თავის სამყაროში ([1] Dr. 

Wendy Edwards,”Autism Breakthrough”,2014 ). ამ ორი მდგომარეობის შეფასება 

და გარკვევა/დადგენა თუ რომელ მდგომარეობაში იმყოფება ბავშვი კონკრეტულ 

მომენტში, განსაზღვრავს თერაპევტის სწორ გადაწყვეტილებას თერაპიის დროს 

სათამაშო ოთახში. 

„Son Rise” მიხედვით, ჩვენ არ მივიჩნევთ აუტიზმს ქცევით დარღვევად და 

შესაბამისად, აღნიშნული პროგრამა არ არის მიმართული ქცევის გაუმჯო-

ბესებისკენ (ჩავახშოთ არასასურველი ქცევა და წინ წამოვწიოთ სასურველი 

ქცევა). აღნიშნული პროგრამით, ჩვენ მიზნად ვისახავთ, რომ ბავშვში გამოვიწ-

ვიოთ კომუნიკაციის სურვილი და შევცვალოთ მათი დამოკიდებულება გარესამ-

ყაროსთან. ამ პროგრამის მიზანია შეიცვალოს ბავშვის აზროვნება და დამოკი-

დებულება ([1] Phillip C. DeMio, M.D., Executive Director, American Medical 

Autism Board, & Chief Medical Officer, US Autism & Asperger Association). ჩვენ არ 

ვასწავლით მათ წესებს (მოსალმება, დამშვიდობება, გაღიმება და ასე შემდეგ). 

არამედ, ჩვენ მიზნად ვისახავთ შევცალოთ ბავშვის წარმოდგენა გარესამყაროზე, 

რომ ბავშმა მიიჩნიოს ადამიანები და გარესამყაროსთან ურთიერთობა სასურვე-

ლად და თავად გადაწყვიტოს და გაიაზროს, რომ მისალმება, გაღიმება და 

კომუნიკაცია არის ცხოვრების შემადგენელი ნაწილი და ეს მისგან ბუნებრივად 

უნდა მოდიოდეს. წინააღდეგ შემთხვევაში, თუკი ჩვენ მხოლოდ მოვაწესრიგებთ 

ქცევას და ვასწავლით ბავშვს რა არის მისაღები და რა მიუღებელი, მივიღებთ 

ადამიანს, რომელმაც იცის როგორ მოიქცეს თუმცა ეს არ იქნება მისი შინაგანი 

შეგრძნება, არამედ „რობოტული ქცევა“, რომელსაც ზოგჯერ გამოიყენებს და 

ზოგჯერ არა; ჩვენი მიზანი არ არის ვასწავლოთ ბავშვს თქვას „მიყვარხარ“ და მერე 

ვუკარნახოთ როდის და სად გამოიყენოს ეს სიტყვა; ჩვენი მიზანია ბავშვმა თავისი 

სურვილის და შეგრძნებების საფუძველზე გვითხრას „მიყვარხარ“; ჩვენი მიზანი 

არ არის ბავშვს ვასწავლოთ სიტყვების მნიშვნელობა ანეგდოტიდან, ჩვენი 

მიზანია, ბავშვმა შეიგრძნოს რომ ეს სასაცილოა და შესაბამისად გაიცინოს გააზ-

რებით; ჩვენი მიზანი არ არის ბავშვს ვასწავლოთ: „გამარჯობა, მე მქვია ილია“, 

ჩვენი მიზანია, ბავშვს ქონდეს / გაუჩნდეს სურვილი მისალმების და მეგობრების 

შეძენის.  

„Son Rise” - სამი ეტაპი: 

1. შეამოწმე / დაადგინე მწვანე შუქი გაქვს თუ წითელი 

2. შეუერთდი - წითელი შუქის შემთხვევაში 

3. გაართე, ასწავლე, ეთამაშე, განავითარე - მწვანე შუქის შემთხვევაში და 

ამისთვის გამოიყენე ბავშვის მოტივაცია (საყავრელი და სასურველი თემა: ცხო-

ველები, პლანეტები, ნათესავების ასაკი, ციფრები, ანბანი, მანქანები, წიგნები და 

ა.შ) 

 

შეამოწმე / დაადგინე მწვანე შუქი გაქვს თუ წითელი: შემოწმებას და შუქის 

(მწვანეა თუ წითელი) დადგენას სჭირდება 5 წამიდან მაქსიმუმ 1 წუთამდე დრო. 

თერაპიის განმავლობაში მუდმივად უნდა მოხდეს ბავშვის შეფასება და შუქის 

სწორი განსაზღვრა. ეს უკვე ხდება თერაპევტის გონებაში ავტომატურად.  

 

წითელი შუქი  

წითელი შუქია (თუკი ამ კითხვებზე ყველაზე ან ერთზე მაინც არის დადებითი 

პასუხი): 

- აკეთებს თუ არა ჩემი ბავშვი „იზმს“ 

- ბავშვი არ მრთავს თავის მოქმედებაში, არ მაძლევს მონაწილეობის უფლე-

ბას თავის მოქმედებაში (თამაშში მაგალითად). კონცენტრირებულია მხოლოდ 

თავის მოქმედებეაზე, ნივთზე და მთლიანად გადართულია მასზე 

- არის თუ არა ჩემი ბავშვი რიგიდული და კონტროლში 

- პასუხობს თუ არა ბავშვი სხვის შეკითხვას (არ გცემს პასუხს, არ გამო-

გეხმაურება, არ იხედება სახელის დაძახებაზე, და ა.შ) 

 

ოქროს წესი: თუკი ბავშვი იმყოფება მთლიანად ან ნაწილობრივ წითელ 

შუქში, თერაპევტი უერთდება მას უდიდესი მიმღებლობით, სიყვარულით, მონ-

დომებით და სიხარულით და რაც მთავარია ბუნებრივად. 

წითელ შუქში ვუერთდებით და ვიქცევით შემდეგი წესებით / არსებობს 

წითელ შუქში თერაპევტის მიდგომის შემდეგი ოქროს წესები: 

შეერთება - შევდივართ და ვუერთდებით ბავშვს თავის სამყაროში და 

გვიყვარს / მოგვწონს ის რაც მას, ვინტერესდებით იმით, რითაც ინტერესდება 

ბავშვი და ჩვენც ვიძირებით იმ სამყაროში. (ხელებს აქანებს - ჩვენც ვაქანებთ, 

ბორიალობს - ჩვენც ვბორიალობთ, სათამაშოებს აწყობს მწკივში - ჩვენც ვაწყობთ, 

ლაპარაკობს შენობებზე, ჩვენც ვლაპარაკობთ შენობებზე ან/და ყურადღებით 

ვუსმენთ და ვინტერესდებით იმ თემით, რომელზეც ლაპარაკობს ბავშვი). როცა 

ბავშვს აქვს ვერბალური „იზმი“ და ლაპარაკობს გაუჩერებლად და არ აძლევს 

გვერდით მყოფს საშუალებას ჩაერთოს საუბარში, ამ დროს ჩვენი ვალდებულებაა 

„გაფაციცებით“ და დიდი ინტერესით მოვუსმინოთ ბავშვს და ჩუმი ხმით 

დავეთანხმოთ ან თავის დაქნევით, ხელებით გამოვხატოთ ემოცია რომ მოგვწონს 

და გვაინტერესებს მისი მონაყოლი. 

კონტროლის მიცემა - როდესაც ბავშვი არის „კონტროლში“ (რიგიდული, 

ნაკლებად ტოლერანტული და ცდილობს წესების დამყარებას) მაშინ ჩვენ ნაცვ-

ლად იმისა, რომ გამოვიყვანოთ კონტროლიდან, პირიქით ვაძლევთ კონტროლს 

და მივყვებით მის წესს. მაგალითად: უნდა შენსგან სათამაშოს გამორთმევა, 

ვაძლევთ სათამაშოს; ითხოვს რომ დავდგეთ ცალ ფეზე?! - ვდგებით ცალ ფეხზე; 

უნდა მას იყოს მარტო კუთხეში, არ მივყვებით და ვაძლევთ საშუალებას რომ იყოს 

მარტო კუთხეში. „მიეცით კონტროლი“. არსებობს აუტიზმის მართვის ბევრი 

თერაპია, რომლებიც ისედაც რიგიდულ და კონტროლში მყოფ ბავშვებს აიძუ-

ლებს „ძალდატანებით“ შეასრულონ ესა თუ ის ქმედება. ანუ, მიდიან ბავშვის 

საწინნაღდეგოდ, ეს კი, სავალალო შედეგით მთავრდება და დღის ბოლოს ბავშვი 

კიდევ უფრო რიგიდული (უდრეკი და მკაცრი) ხდება და პირიქით იკეტება თავის 

სამყაროში და ხდება მიუწვდომელი. ზოგადად, აუტიზმის მქონე ბავშვისთვის 

სამყარო არასასურველი მოულოდნელობებით არის სავსე და სწორედ ამიტომ 

გრძნობენ ისინი საჭიროებას იყვნენ რიგიდულები და კონტროლში და ამით 

გარესამყარო გახადონ ნაკლებად „მოულოდნელი“(ბარი პარსონსონი, „ქცვის 

გამოყენებითი ანალიზი“,: 2000). “Son Rise”-ის პრინციპების მიხედვით, აუცილე-

ბელია რომ ბავშვს კი არ წავართვათ კონტროლი, არამედ პირიქით, მაქსიმალური 

კონტროლი მივცეთ და ამით თავი ვაგრძნობინოთ დაცულად. ბავშვის წინააღდეგ 

წასვლა ბავშვს კიდევ უფრო ჩაკეტილს და რიგიდულს ხდის. „თუ გინდა ბავშვი 

გახდეს სულ უფრო ნაკლებ რიგიდული, პირველი რასაც ვაკეთებთ არის: ვაძ-

ლევთ კონტროლს და თავს ვაგრძნობინებთ კონტროლში“ (Kate C.Wilde, “Autistic 

Logistics” :100) (არ ვცდილობთ მათ მოდრეკას და გადასხვაფერებას, პირიქით, 

ვაგრძნობინებთ რომ რასაც ისინი ფიქრობენ, ამბობენ და აკეთებენ არის მისაღები 

და სწორი თუ, რა თქმა უნდა, ბავშვის ქცევა / მოქმედება ჯდება მისაღებ ფარგ-

ლებში და არ არის საფრთხის შემცვლელი, როგორც თვითონ ბავშვისთვის ისე 

მასთან მყოფი ადამიანისთვის). რა უფრო მეტ კონტროლს მივცემთ, მით უფრო 

დამშვიდებულად იგრძნობენ თავს და შესაბამისად უფრო „დამყოლები“ და 

ნაკლებად რიგიდულები გახდებიან. 

იყავით სასურველი, მეგობრული და ადვილად გასაგები - იყავით მარტივები 

ბავშთან ურთიერთობაში. როცა ბავშვი არის წითელ შუქში, მაშინ ერთ-ერთი 

წესი, რომელიც უნდა დავიცვათ არის „იყავი მარტივი, სასურველი, მეგობრული 

და გამგებიანი“ (Kate C.Wilde, “Autistic Logistics” :159). წითელ შუქში - „ვთამაშობთ 

ბავშვის წესებით“, ჩვენ არ გვაქვს უფლება დავადგინოთ წესები, წესებს ადგენს 

ბავშვი და ჩვენ სიხარულით და ენთუზიაზმით ვუერთდებით. ჩვენი მთავარი 

მიზანია ბავშვს ვაჩვენოთ რომ ადამიანებთან ურთიერთობა არის სასიამოვნო და 

ამას მივაღწევთ მაშინ, როდესაც პირველად გავიზიარებთ მათ სამყაროს და 

გავდებთ ხიდს.  

აღნიშნე / იზეიმე / აღფრთოვანდი - თუ ჩვენ თერაპიის დროს დავაკლებთ 

ბავშვს ამ სამ კრიტერიუმს, მაშინ, ჩვენი თერაპია ვერ იქნება საკმარისად ეფექ-

ტური და შესაბამისად ბავშვშიც ვერ გამოვიწვევთ ხალისს და მოტივაციას რომ: 

ჰქონდეს კარგი მზერითი კონტაქტი, გაგვესაუბროს და უბრალოდ მოიქცეს ადეკ-

ვატურად და „კარგად“. მაგალითად: ხართ წითელ შუქში, უერთებით ბავშვს და 

სწორედ წითელი შუქში უცებ ბავშვმა სპონტანურად შემოგხედათ, ან გაგიღიმათ, 

შეგეკითხათ რაღაც, გითხრათ რაღაც, ან ბავშვი წამოვიდა კონტაქტზე სხვა სახით, 

მაგალითად, მოგაწოდათ სათამაშო ან უბრალოდ უფლება მოგცათ რომ ჩაერთოთ 

მის თამაშში, და ა.შ, ამ დროს ჩვენ უნდა „გავგიჟდეთ სიხარულით“ და აღვფრ-

თოვანდეთ ამ საქციელით: ავხტეთ, ტაში დავუკრათ, შევაქოთ (რა მაგრად შემომ-

ხედე, მადლობა ასე კარგად რომ მიყურებ, მელაპარაკები და ასე შემდეგ) რაც 

უფრო ემოციური იქნება ჩვენი შექება, მით უფრო ეფექტურია.  

 

მწვანე შუქი 

მწავენე შუქია, როდესაც: 

- ბავშვი გვიყურებს 

- გვასუხობს კითხვაზე და იყურება როცა მას ვეძახით 

- არ არის კონტროლში და არ არის რიგიდული, პირიქით, არის უფრო ლმო-

ბიერი და დაინტერესებული იმაში რასაც ვთავაზობთ 

- გამოხატავს ფიზიკურ სითბოს 

- მოდის ჩემკენ 

- მაძლევს თავის თამაშში მონაწილეობის უფლებას 

- ასრულებს მითითებებს (მაგალითად: შემომხედე და შემოგხედავს, ან 

კითხვაზე გპასუხობს) 

- ბავშვი მელაპარაკება (თუმცა, არის როცა ლაპარაკი მიუნიშნებს „წითელ 

შუქზე“ როდესაც ბავშვი მთავარ როლში საუბროს, საუბრობს ერთ და იგივე თე-

მაზე, არ შემოდის დიალოგში და არ გაძლევს შენ საუბრის საშუალებას, ასეთ 

შემთხვევაში ეს უბრალოდ ვერბალური „იზმია“ და არა მწვანე შუქი, როდესაც 

ბავშვი შემოდის ინტერაქციაში და კომუნიკაციის მიზნით გესაუბრება. 

ძალიან მნიშვნელოვანია გვახსოვდეს შემდეგი წესი: როცა ბავშვი „იზმობს“ 

და უცებ გაამწვანა შუქი, მაშინვე არ უნდა „გადავტვირთოთ“ ბავშვი ჩვენი შეთა-

ვაზებებით. საქმე იმაშია, რომ უნდა დაველოდოთ უფრო მყარ და ხანგრძლივ 

მწვანე შუქს და მერე დავიწყოთ ახალი თამაშის შეთავაზება, გართობა და ასე 

შემდეგ. როცა ბავშვი გვაძლევს მოკლე მწვანე შუქს (გამოგვხედა, გაგვიცინა, და 

მერე ისევ დაუბრუნდა თავის იზმს), ასეთ მწვანე შუქს უბრალოდ ვიყენებთ 

„შესაქებად“ / საზეიმოდ და მერე ვუბრუნდებით შეერთებას. როცა ვლაპარაკობთ 

მწვანე შუქზე, ვგულისხმობთ მყარ მწვანე შუქს, როცა ბავშვი აკმაყოფილებს 

მწვანე შუქის ბევრ ან თითქმის ყველა კრიტერიუმს. 

 როგორ მოვიქცეთ მწვანე შუქის დროს: 

1. კითხე ბავშვს რამე / თხოვე ბავშვს რამე - მაგალითად: შეგიძლია შემომხედო 

თვალებში და ისე მითხრა რასაც მეუბნები? რამეზე მიუთითებს...შეგიძლია 

მითხრა ზუსტად რა გინდა რომ მოგცე?, თხოვე ბავშვს გეთამაშოს თამაში, 

რომელიც გულისხმობს ორი ადამიანის ჩართვას და ასევე მოითხოვს წესების 

დაცვას, რიგითობის დაცვას, ან თხოვე რაიმე მოგიყვეს, ან ითამაშე კითხვა-

პასუხის თამაში. ანუ, ძირითადი მექანიზმი არის შეთავაზების და თხოვნის. 

2. ინიცირება გაუკეთე ახალ თამაშს - მაგალითად: ჯდები ხალიჩაზე და წარ-

მოიდგენ თთქოს მფრინავი ხალიჩაა ან მფრინავი ობიექტი ხარ და გაფრინდით 

ერთად სხვა პლანეტაზე 

3. თავის გაშტერება / თითქოს ვერ გაიგე რას ითხოვს ბავშვი - ეს განსაკუთ-

რებით ისეთ დროს, როცა ბავშვი ჯერ არ არის ალაპარაკებული და მაგალითად 

წარმოთქვა ბგერა „ბბ“, ჩვენ ვიშტერებთ თავს, ვითომ ვერ ვხვდებით რისი აღება 

უნდა და ვთხოვთ რომ სწორად და ბოლომდე წარმოთქვას სიტყვა „ბურთი“ და 

მაშინვე უნდა მივაწოდოთ ბურთი როცა უკვე სწორად იტყვის / გვეტყვის 

სიტყვას. როცა თავს გავიშტერებთ თითქოს კარგად ვერ გავიგეთ რას ითხოვს 

ჩვენგან ბავშვი, ამით, ჩვენ ვაძლევთ საშუალებას ბავშვს რომ უფრო გაიხსნას და 

დახვეწოს კომუნიკაცია და სწორად და გამართულად გაგვაგებინოს რას ითხოვს. 

შესაბამისად, ამით გააუმჯობესებენ კომუნიკაციის უნარს და აზრის ჩამოყალი-

ბებას. ჩვენი საბოლოო მიზანია რომ გავზარდოთ ბავშვის უნარი იყოს ჩვენთან 

ურთიერთობაში რაც შეიძლება დიდხანს. მწვანე შუქის დროს ჩვენი მიზანია 

დროსთან ერთად ბავშმა გაზარდოს გაზიარებული ყურადღების ხანგრძლოვობა 

და ჩვენთან კონტაქტი დაამყაროს კიდევ უფრო ხანგრძლივად. 

მთავარია, ეს ყველაფერი ხდებოდეს მყარი მწვანე შუქის დროს, როცა რეა-

ლურად ბავშვი „გრთავს ამის უფლებას“. გვახსოვდეს, რომ ძალდატანების შემთ-

ხვევაში, მივიღებთ კიდევ უფრო რიგიდულ ბავშვს, რომელსაც დღის ბოლოს 

აღარ ენდომება ადამიანებთან ურთიერთობა და კიდევ უფრო ჩაუღრმავდება მის 

სამყაროს.  

 

4.გამოიყენე ბავშვის მოტივაცია / ის რაც ბავშვს უყვარს და რითაც ბავშვი 

ინტერესდება - ბავშვს, რომელსაც უყვარს მანქანა, ააგე ყველა თამაში მანქანაზე 

და შეიტანე ცოტა მეტი ცვლილება. მაგალითად: ბავშვი გეთამაშებათ მუდმივად 

ან ხშირად მანქანებით, თუმცა თითქმის სულ ერთნაირი მარშრუტით დაყავს 

მანქანები და ა. შ. მწვანე შუქის დროს შეგვიძლია შევთავაზოთ ცვლილება: მაგა-

ლითად: იცი ახალი ბენზინ - გასამართი სადგური გაიხსნა და მოდი ჩვენ მანქა-

ნაში ჩავასხათ საწვავი, ან, მოდი ეხლა ეს მაქნანა ვითომ ავარიაში მოხდა და 

შეეჯახა მეორე მანქანას. შეიძლება გაგიჩნდეთ კითხვა: როგორ დაეხმარება ბავშვს 

აღნიშნული ქმედება? საქმე იმაშია, რომ ჩვენ ვცდილობთ ბავშვი გახდეს სულ 

უფრო და უფრო ნაკლებ რიგიდული და მოგვცეს საშუალება რომ შევიტანოთ 

ცვლილებები. ამ დროს, როცა ბავშვი ამის უფლებას მოგვცემს, ეს იმას ნიშნავს 

რომ ის ლმობიერი და ტოლერანტული ხდება და არის ძირითადი გარდატეხა 

მისთვის. თუმცა, თუკი ბავშვი მწვანე შუქში მყოფი უცებ გახდა რიგიდული, ჩვენ 

რა თქმა უნდა ვივიწყებთ ჩვენ შეთავაზებას და თამაშს ვაგრძელებთ იმ წესებით, 

რომელსაც თავად ბავშვი ადგენს, ანუ ვუერთდებით მას რიგიდულობაში და 

ვაძლევთ კონტროლს. მეორე მაგალითია: ბავშვი არის მწვანე შუქში და გთხოვთ 

რომ ფეხებზე მოკიდოთ ხელი და იატაკზე დაწვენილი აქანაოთ. მაგალითად, 

უკვე 10 წუთია აკეთებთ ამას და მერე შეჩერდით და ბავშვი გეუბნებათ „მაქანავე“ 

- ამ დროს, ჩვენ ვეუბნებით....კარგად ვერ გაგიგე, აბა თვალებში შემომხედე და 

ბოლომდე მითხარი რაც გინდა - ამით ჩვენ ბავშვს ვაძლევთ საშუალებას გააკეთოს 

რაღაც მისთვის უჩვეულო და თუნდა რთული (თვალებში შეხედვა, სხვა 

ადამიანის გააზრება და გარკვევით საუბარი).  

5. ყურადღება გაამახვილეთ სოციალურ უნარებზე და არა აკადემიურ 

უნარებზე - აუტიზმი არ არის „მათემატიკური დარღვევა, ან კითხვის არ ცოდნა, 

და სხვა, აუტიზმი არის სოციალურ-კომუნიკაციური უნარის მოშლა და მდგო-

მარეობა, როცა ადამიანი ვერ შედის კონტაქტში გარესამყაროსთან(American 

Psychological Association, World Health Organizations, 1994) . ჩვენ არ ვამბობთ, 

რომ ბავშვს არ ვასწავლოთ არაფერი, პირიქით, მივესალმებით ამ მიდგომას, 

თუმცა ვასწავლით მაშინ, როდესაც ის უკვე გამოდის აუტიზმის ტყვეობიდან და 

მეტწილად იზიარებს ჩვენ სამყაროს. სულ უფრო მეტი და მეტი თანამედროვე 

დასკვნები მოწმობენ იმას, რომ სწორედ აკადემიურობაზე გაკეთებული აქცენტი 

და ბავშვის „გაწვრთნა“ კონკრეტული მიმართულებით (ქცევის მოწესრიგება, 

საგნის სწავლა“ და ა.შ) კიდევ უფრო მეტად ამყარებს ბავშვებში აუტისტურ ქცევას 

და ზოგადად აუტიზმს. მაგალითად, შეიძლება ბავშვს ასწავლო მათემატიკა და 

მისალმება, თუმცა ამით, ბავშვს უფრო რიგიდულს და შესაბამისად უფრო მეტად 

აუტისტს ხდის. ჩვენი მიზანი არ არის ვასწავლოთ რაღაც ახალი, ჩვენი მიზანია 

ვასწავლოთ სხვანაირად აზროვნება და იმ უნარების გამოყენება, რომლებიც მათ 

რეალურად აქვთ. სოციალური მიზნები პირველად და მერე აკადემიური მიზ-

ნები. 

ჩვენი პროგრამის 4 ძირითადი ფუნდამენტია: 

1. ვერბალური კომუნიკაცია 

2. არავერბალური კომუნიკაცია (მზერითი კონტაქტი) 

3. გაზიარებული ყურადღება 

4. ლმობიერება (არარიგიდულობა) 

ეს ყველაფერი მიზნად ისახავს, რომ ბავშვი გახდეს სპონტანური თავის 

ქცევაში (მიესალმოს მეგობარს, ითამაშოს მეგობართან, შევიდეს გააზრებულ 

კონტაქტში ოჯახი წევრებთან) და ისაუბროს სპონტანურად და არა როგორც 

რობოტი, რომელმაც იცის ზუსტად როდის რა თქვას და რომელიც, ენას ვერ 

იყენებს პრაგმატულად და საკომუნიკაციოდ. მათემატიკის არცოდნა უფრო 

ნაკლებად დააზარალებს, ვიდრე „მეგობრობის არცოდნა“ American Psychological 

Association, 1994, World Health Organizations, 1994). 

თერაპიის დროს შუქი როგორც წესი იცვლება ძალიან ხშირად, ამიტომაც 

მნიშვნელოვანია რომ სწორად შევაფასოთ და დავადგინოთ შუქი მწვანეა თუ 

წითელი. 

 

7 შეცდომა, რომელსაც ვაკეთებთ შეერთების დროს  

რა არ უნდა გავაკეთოთ როცა ვუერთდებით ბავშვს: 

შეერთება (ჯოინინგ) არის პროგრამის ძირითადი ტექნიკა, რომელსაც ვი-

ყენებთ ბავშვთან უერთიერთობის ჩამოსაყალიბებლად და მისი ნდობის მოსა-

პოვებლად. როდესაც ვუერთდებით ჩვენ ბავშვს, ჩვენ ვმონაწილეობთ მათ „იზ-

მებში“ იგივე ინტერესით, იგივე მონდომებით და იგივე სიყვარულით, როგო-

რითაც ამას თვითონ ბავშვი აკეთებს. ჩვენ „იზმებს“ ვუერთდებით უდიდესი 

მიმღებლობით და არავითარ შემთხვევაში არ ვცდილობთ რომ შევცვალოთ ან 

შევაჩეროთ მოქმედება, რომელსაც ბავშვი აკეთებს იზმის დროს. ყველა შემდგომი 

სწავლა და განვითარება ხდება სწორედ იმ უერთიერთობის საფუძველზე, 

რომელსაც ჩვენ ვაყალიბებთ ბავშვთან. ამიტომაც, ძალიან მნიშვნელოვანია, რომ 

„ჯოინინგი“ გაკეთდეს სწორად. თუკი „ჯოინინგი“ ხდება არასწორად, მაშინ, შე-

დეგიც არის არასრულყოფილი და ზოგადად ირღვევა აღნიშნული პროგრამის 

მთელი პრინციპი. 

  

7 შეცდომა, რომელიც არ უნდა გავაკეთოთ შეერთების დროს: 

1) “მიშტერება“ - შეერთების დროს, ბევრი თერაპევტი განუწყვეტლივ უყუ-

რებს ბავშვს. ასეთ შემთხვევაში, ეს არ არის შეერთება, ეს უბრალოდ მეთვალ-

ყურეობაა და ამ ორ შორის, ბავშვი ნამდვილად ხდება განსხვავებას. მაგალითად, 

როდესაც შენ უყურებ ფილმს ვინმესთან ერთად და ის შენ მუდმივად გიყურებს, 

გამოდის, რომ თქვენ ერთად ფილმს არ უყურებთ. ამიტომაც, როდესაც უერთ-

დებით ბავშვს თავის „იმზში“ მიაშტერდით იმ მოქმედებას თუ საგანს, რომელიც 

„იზმის“ დროს გაქვთ და მთლიანად ჩაიძირეთ მოქმედებაში და დაანებეთ 

ბავშვის ყურებას თავი ყოველ ორ წამში. რადგანაც, „შეერთების“ მიზანს არ წარ-

მოადგენს ბავშვისთვის იმის ჩვენება, რომ შეგიძლიათ მისნაირი რაღაც გააკე-

თოთ, არამედ, თქვენი მიზანია აჩვენოთ ბავშვს რომ აჩვენოთ ბავშვს რომ გიყვართ 

ის რაც მათ უყვართ, გსიამოვნებთ, ის, რაც მათ სიამოვნებს. „შეერთებით“ ჩვენ 

ვაყალიბებთ უერთიერთობას საერთო საგნის, მოვლენის და ინტერესის ირგვლივ.  

2)ახლო მანძილი / გადატვირთვა - როდესაც ბავშვი „იზმობს“, მას უნდა 

მივცეთ საკმარისი სივრცე, რომ დაკავდეს თავისი საყვარელი მოქმედებით. რო-

დესაც ძალიან ახლოს მივდივართ ბავშთან „ჯოინინგის“ დროს, ეს კიდევ უფრო 

გადატვირთავს ბავშვს სენსორულად. გახსოვდეთ, რომ ძირითადი მიზეზი, რის 

გამოც ბავშვი იწყებს „იზმს“ არის გაეწცეს სენსორულ გადატვირთვას 

(ბევრი ხალხი, ხმაური, შუქი და ასე შემდეგ.) მიეცით ბავშვს საკმარისი სივრ-

ცე. მაგალითად: თუკი ბავშვი „იზმობს“ და ზის იატაკზე, ჩვენ უნდა დავჯდეთ, 

მაგრამ არა მხარი-მხარ, ცოტა მოშორებით. თუკი ბავშვი ბორიალობს, ჩვენც უნდა 

ვიბორიალოთ, ოღონდ არ შევეტაკოთ და არ შევზღუდოთ თვითონ სივრცეში. 

3) მოპარვა - არ განოართვათ ბავშს სათამაშო, რომლითაც „იზმობს“. მაგალი-

თად: თუკი ბავშვი იზმობს მწვანე მანქანების მწკირვში დაწყობით, არ გამოართ-

ვათ მას ეს მწვანბე მანქანები და არ დაიწყოთ მათი დაწყობა, უბრალოდ გამონა-

ხეთ მსგავსი საგანი და შეუერთდით იზმში. 

4)მოყოლა-თხრობა - თქვენ არ უნდა იყოთ კომენტატორის როლში. მაგალი-

თად, თქვენი ბავშვი „იზმობს“ კუბიკების აწყობით, თქვენ უერთებით და იწყებთ: 

ყოჩაღ, შენ ახლა დაადე მწვანე კუბიკი წითელს, ან რა მაღალი კოშკი გამგდის და 

ა.შ. ეს არსი შეცდომა. თუკი თქვენი ბავშვი იზმობს ჩუმად და არ ლაპარაკობს და 

მხოლოდ აწყობს კუბიკებს, ზუსტად ისევე ჩუმად უნდა შეუერთედ თქვენც. 

5)მოტყუება - . როდესაც უერთდებით ბავშვს, არამც და არამც არ შეეცადოთ 

ბავშვის ქცევის შეცვლას ან მისი ყურადღების გადმოტანა (გამწვანებას). ეს არის 

ყველაზე დიდი შეცდომა, რაც შეიძლება თერაპევტმა გააკეთოს „შეერთების“ 

დროს და ზოგადად ამ პროგრამის დანერგვისას. ბავშვი არ არის უგუნური და 

სულელი, ასე რომ, ის მაშინვე შეამჩნევს, როცა თერაპევტი გადაწყევთს მის შეჩე-

რებას „იზმიდან“. არ უნდა გადმოვიყვანოთ ბავშვი ხელოვნურად წიტელი შუკი-

დან მწვანეში, არ უნდა შევთავაზოთ რაღაც უფრო საინტერესო და მივიქციოთ 

მისი ყურადღება. არც მიმიკით არ უნდა შეატყოს რომ გვინდა მათი ყურადღების 

გადმოტანა. ამ პროგრამის მიზანია, რომ ბავშმა თავისი ინიციატივით დაიწყოს 

უერთიერთობა და გაამწვანოს წითელი შუქი. მხოლოდ მაშინ, როცა ბავშვი 

გაამწვანეს წითელ შუქს, უნდა მივიპყროთ მისი ყურადღება (ვიყოთ მხიარუ-

ლები, საინტერესო და ვიმოქმედოთ ბავშვი ინტერესის ირგვლივ) ჩვენ გვინდა 

რომ ბავშვი ჩვენ მხარეს გადმოვიდეს მისი ინიციატივით და არა ჩვენი მოტყოების 

გზით. „შეერთება“ არ არის ხრიკი, რომლითაც ჩვენ ბავშვები გადმოგვყავს ჩვენ 

მხარეზე, „შეერთება“ არის მექანიზმი, რომლითაც ბავშვს ვაჩვენებთ, რომ ჩვენ ის 

გვიყვარს და გვიყვარს ყველაფერი რასაც ის აკეთებს და რომ ჩვენ გვაინერესებს 

მათი სამყარო. „შეერთებით, ჩვენ ვდებთ უერთიერთობის ხიდს ჩვენ ბავშთან და 

მერე ის გადმოდის ამ ხიდზე და გვიერთდება ჩვენ სამყაროში. 

6)განრიგი-დროის დარწყვა. - სულ უფრო ბევრი მეთოდი იყენებს „Son Rise” 

„შეერთბის პრინციპს, თუმცა, ისინი რწყავენ დროს და მაგალითად, გამოყოფენ 

15-20 წუთს შეერთებისთვის და მერე ხელოვნურად გამოყავთ ბავშვი წითელი 

შუქიდან. ჩვენი უნიკალურობა სწორედ იმაშია, რომ ჩვენ არ ვრწყავთ დროს და 

„ვუერთდებით“ ბავშვს „იზმში“ იმდეხ ხანს, რამდენ ხანსაც თვითონ „იზმობს“ და 

მანამ, ვიდრე თვითონ არ გადაწყვეტს უერთიერთობას ჩვენთან. „შეერთების“ 

დროს და ხანგრძლოვობას ადგენს ბავშვი მისი „იზმიდან“ გამომდინარე. 

7)კოპირება / გადაწერა - ეს განსაკუთრებით ეხება იმ ტერაპევტებს, რომ-

ლებიც მუშაობენ ვერბალურ (ალაპარაკებულ) ბავშვებთან. ჩვენ ასეთ ბავშვებს 

„მაღალ ფუნქციურ“ ბავშვებს ვუქოდებთ. მათი „იზმები“ განსხვავდება კლასიკუ-

რი / ტრადიციული იზმებისგან (ხელის მოძრაობა, სათამაშოს მწკირვში დალაგე-

ბა, ფურცლების დახევა, ხმების გამოცემა და ა.შ) . შეცდომაა, როდესაც თერაპევტი 

„მაღალ ფუნქციური და ვერბალური“ ბავშვის ვერბალურ იზმებს იმეორებს ან 

ბავშვის საყვარეს საგანზე თვითონ ლაპარაკობენ და არ აცლიან ბავშვს ლაპარაკს. 

ჩვენ შეერთებისთ არ ვცდილობთ, რომ გავიმეოროთ ბავშვის ქმედება, ჩვენ 

შეერთების ვცდილობთ რომ დავამყაროთ საფუძვლიანი უერთიეთობა და კავ-

შირი ბავშთან და მთლიანად ჩავიძიროთ მის სამყაროში. როცა ბავშვი ვერბა-

ლურად იზმობს, ჩვენ მას კითხვებს არ ვუსვამთ და არც ვიმეორებთ მის ნათქვამს, 

ჩვენ უბრალოდ დიდი ინტერესით და ენთუზიაზმით ვუსმენთ ბავშვის ლაპარაკს 

და გამოვხატავთ დიდი ინტერესს. „შეერთებით“ ჩვენ ბავშვს ვაჩვენებთ რომ 

გვიყვარს ის რაც მათ უყვართ. 

ხშირად, ბავშვი თერაპევტს აჩერებს „შეერთების“ დროს, ეს ხდება იმის გამო, 

რომ თერაპევტი სავარაუდოდ უშვებს რომელიმე ან რამდენიმე შეცდომას 

შეერთების დროს. თუკი ბავშვი გვაუბნება „გაჩერდი“, პირველი რასაც ვაკეთებთ 

არის ვჩერდებით, ცოტა მოშორებით გავდივართ და ცოტა ხნის შემდეგ ისევ 

ვცილობთ „შევუერთდეთ’  

 

დაკვირვების შედეგი/კვლევის ანალიზი  

Son-Rise - მდე და Son -Rise ის შემდეგ: 

Son-Rise -მდე, ბავშვს არ ქონდა აღქმა გარესამყაროს, ვერ შედიოდა კონ-

ტაქტში ადამიანებთან (არ ქონდა აღქმა მშობლების და ოჯახის წევრების). მთელი 

დღე იყო „თავისი სამყაროს ტყვეობაში“ და არ ინტერესდებოდა ისეთი ბუნებრივი 

ქმედებებით, როგორიცაა: თამაში, გასეირნება. 4 წლის ასაკში არ მეტყველებდა, 

არ გამოხატავდა სურვილებს ან/და სხვა ემოციებს. სტერეოტიპულ ქცევად ჰქონ-

და „ერთ წერტილში მზერა“ და კომპიუტერთან ჯდომა. 4 წლის ასაკში ქცევითი 

დარღვევები არ ვლინდებოდა, რადგან უმეტესწილად ბავშვი იყო ჩუმად (არ 

მეტყველებდა) და „მშვიდად“ თავის სამყაროში. 4 წლის ასაკში დაუსვეს აუტიზ-

მის დიაგნოზი და ბავშვი ჩაერთო ე.წ „ქცევითი თერაპიის“ პროგრამაში, ასევე 

დადიოდა კერძოდ მასწავლებელთან, რომელიც ამეცადინებდა ბავშვს ზოგად 

უნარებში (წვრილი მოტორიკა, სურათის აღწერა, ა.შ). მთავარ ამოცანად მაინც 

იდგა ბავშვის ამეტყველება. მეცადინეობებმა ნაწილობრივი შედეგი გამოიღო, 

ბავშვმა დაიწყო სიტყვების შესწავლა, გაიმდიდრა ლექსიკა, თუმცა ყველაფრის 

მიუხედავად, მეტყველებას ვერ და არ იყენებდა საკომუნიკაციოდ, ანუ, მეტყვე-

ლება არ იყო მიმართული კომუნიკაციის დასამყარებლად, უბრალოდ იყო სახელ-

დება. უმეტესწილად, ბავშვის მეტყველება იყო გაჯერებული „ექოლალიებით“ 

(გაგონილი ფრაზის ან სიტყვის უმიზნოდ გამეორება“) და ასევე ხშირად იყენებდა 

მესამე პირს, ანუ, თავის თავზე ლაპარაკობდა მესამე პირში, არ ქონდა თავისი 

პიროვნების აღქმა, ვერ პასუხობდა შეკითხვებს , ვერ სვამდა კითხვებს, ვერ 

შემოდიოდა დიალოგში, და ა.შ. 

დაახლოებით 5 წლის ასაკში, ბავშთან დაიწყო Son-Rise პრინციპების დანერგ-

ვა. დღეში დაახლოებით 1 საათის განმავლობაში, ბავშვს უტარდებოდა თერაპია- 

Son-Rise, ოთახში (სახლში). სულ რაღაც 2 კვირიანი თერაპიის შემდეგ, ბავშვმა 

დაიწყო პროგრესი, რომელიც რეალურად მიმართული იყო აუტისტური სპექტ-

რისთვის დამახასიათებელი ნიშნების შემცირებაზე. კერძოდ: ბავშვი ნელ-ნელა 

გამოდიოდა თავისი „სამყაროდან“, დაიწყო გააზრებული ურთიერთობა ოჯახის 

წევრებთან, დაიწყო კითხვების დასმა, სურვილების გამოხატვა, რეალურად 

დაინტერესდა ოჯახის წევრებთან უერთერთობით, ნაკლებად იძირებოდა თავის 

სამყაროში. მეტყველებაც გადავიდა საკომუნიკაციო ფაზაში, გახდა უფრო 

ტოლერანტული გარესამყაროს მიმართ და ნაკლებად რიგიდული, დაიწყო 

ემოციების გამოხატვა (წყენა, გაბრაზება, გახარება, დაინტერესება, ა შ), სიტყვები 

გადაიზარდა ფრაზებში და მერე წინადადებებში, შესაძლებელი გახდა კითხვა-

პასუხის რეჟიმში ურთიერთობა, გამოუმუშავდა ყურადღება, რაც დაეხმარა 

კონცენტრაციის ამაღლებაში, გახდა დამოუკიდებელი და სრულად შეესაბამება 

თავისი ასაკის თვით-მოვლის საჭიროებებს (დაბანა, ტანისამოსის გამოცვლა, 

ჭამა, თავისი ნაჭამის ალაგება და სხვა). Son-Rise თერაპიის შედეგად, პროგრესი 

შეინიშნება ყოველდღიურად, მაგალითად, თავისით იმდიდრებს ლექსიკას, სვამს 

კითხვებს როდესაც რაიმე აინტერესებს, გაუფართოვდა ინტერესის სფერო, გახდა 

უფრო ლმობიერი და დამყოლი და უფრო ადვილად ეგუება ცვლილებებს. 

Abstract 

The work, considered one of the most interesting and such an important issue, such 

as autism spectrum. This topic is relevant not only in Georgia but throughout the world. 

Usually, children with autism spectrum are not physically different from the majority, 

but they may behave, interact, talk differently. Unfortunately, there is no proven medical 

treatment of this diagnosis. Okay, this article shows the way people with autism can get 

out of this condition. It is important to evaluate as early as possible and start working 

with the child and family. The work presents and discusses the latest effective method 

"Son-Rise"-Therapy, which has seen significant progress in its development. 

Keywords: neurodevelopment, behavioral disorders, verbal communication, 

mesenteric contact, shared attention, "Izm", "Son-rise" therapy. 

ოჯახური გარემო და დეპრესია ხანდაზმულებში 

 

თამარ ჭაღალიძე, 

ბსუ-ს, იურიდიული და სოციალურ მეცნიერებათა ფაკულტეტი, 

ფსიქოლოგია, მეორე კურსი. 

ელ. ფოსტა: tamarjagalidze@gmail.com 

სამეცნიერო ხელმძღვანელი: გურამ ჩაგანავა,  

სოციალურ მეცნიერებათა დეპარტამენტის ასოცირებული პროფესორი პროფესორი. 

 

 

აბსტრაქტი 

 სამეცნიერო ნაშრომი ეძღვნება ხანდაზმულებში1 ისეთი ფსიქიკური დარღ-

ვევის გამოვლინების შესწავლას, როგორიცაა დეპრესია.  

 ნაშრომი კვლევათა მთელი სერიის საფუძველზე ფოკუსირებას ახდენს დეპ-

რესიის აღმოცენების ერთ-ერთ განმაპირობებელ ფაქტორზე - ოჯახური გარემოს 

არარსებობაზე. 

 კვლევის მიზანია ხანდაზმულებში დადგინდეს დეპრესიის აღმოცენებასა 

და ოჯახური გარემოს არარსებობას შორის კორელაცია და მისი ხარისხი. 

 საკვლევი საკითხის შესწავლისთვის შეირჩა ხანდაზმულთა ორი ტიპი: I - 

ოჯახის წევრებთან თანამცხოვრები, II - მარტო, ოჯახის წევრთა გარეშე მცხოვ-

რები. საკვლევ ობიექტთა რაოდენობა შეადგენდა ჯამში 60 ცდისპირს, ორივე 

შემთხვევაში თანაბარს - 30-30 (50% - მდედრ., 50% - მამრ.), პირველ შემთხვევაში 

საშუალო ასაკი იყო ≈ 74, მეორე შემთხვევაში - 73. კვლევის არეალი: აჭარა, გურია, 

იმერეთი, სამეგრელო. 

 საკვლევი საკითხისთვის გამოვიყენე როგორც რაოდენობრივი, ისე თვისებ-

რივი მეთოდები. კერძოდ, სტრუქტურიზებული ინტერვიუს სახე, რომელიც 

მოიცავდა დახურულ კითხვარს და გამოკითხვის მეთოდი, კერძოდ კორესპონ-

დენტული სახე. ზემოაღნიშნული ტარდებოდა ინდივიდუალურად, პირისპირ, 

შესაბამის გარემოში. 

 დავიხმარე კითხვარი, ბეკის2 დეპრესიის სკალა (იხ. დანართი 1), რომელიც 

შედგება 21 პუნქტისგან, თითოეულს უკავშირდება 4 დებულება, რომელთაგან 

რესპონდენტი ირჩევს ერთ-ერთს, იმის მიხედვით, თუ რომელი მათგანი ასახავს 

ყველაზე უკეთ თავის განცდებს გასული კვირის მანძილზე.  

                                                      
1 ერიკ ერიქსონის მიხედვით, ხანდაზმულობა (გვიანი მოზრდილობა), ადამიანის განვითარე-

ბის ბოლო (მე-8) სტადიაა, რომელიც იწყება 65 წლიდან. 
2 აარონ თემქინ ბეკი (Aaron Temkin Beck) - ამერიკელი ფსიქიატრი, რომელიც პენსილვანიის 

უნივერსიტეტის ფსიქატრიის განყოფილების პროფესორი იყო 2009-2015 წლებში. 



237 

 

 დამატებით გამოვიყენე ჩართული დაკვირვების მეთოდი, კერძოდ, ვაკვირ-

დებოდი მათი ქცევის სხვადასხვა ასპექტს. ვახდენდი პირადი დღიურების, 

წერილების და სხვა წერითი დოკუმენტების თვისებრივ შესწავლასაც. 

კვლევებს ვაწარმოებდი კვლევის ეთიკის კოდექსის3 სრული გათვალის-

წინებით. 

 შედეგად, ჩემ მიერ ჩატარებული კვლევა-დაკვირვებებით დადასტურდა 

ოჯახური გარემოს არარსებობის მაღალი კორელაცია დეპრესიის გამოვლენასთან. 

 

 

შესავალი 

 ადამიანს ცხოვრების განმავლობაში უამრავი ემოციის გადატანა უხდება. თუ 

ეს ემოციები ზედმეტად მძიმე ხასიათისაა, მუდმივი ხდება, ეს უკვე პათოლოგიაა, 

რომელსაც დეპრესიის აღმოცენებამდე მივყავართ.  

 დეპრესია ლათინური სიტყვაა (depression) და ნიშნავს დათრგუნულს, 

დათრგუნული გუნება-განწყობილების, იდეატორული და მოტორული აქტი-

ვობის რეტარდაციის (ე.წ. დეპრესიული ტრიადა) შერწყმულა სომატო-ვეგე-

ტატიურ აშლილობებთან. 

 მსოფლიოში ერთ-ერთი ყველაზე გავრცელებული ფსიქიკური დარღვევაა, 

რომლისგანაც ყველა ასაკობრივი ჯგუფიდან 350მლნ. ადამიანი იტანჯება. 

 სამეცნიერო ნაშრომი ეძღვნება ხანდაზმულებში დეპრესიის გამოვლენის 

კორელაციურ ხარისხს ოჯახური გარემოს არარსებობასთან.  

 ნაშრომი პასუხობს იმ კითხვებს, თუ რამდენად განსაზღვრავს ოჯახის 

წევრთა თანადგომისა და მხარდაჭერის არარსებობა დეპრესიის აღმოცენებას, რა 

დამახასიათებელ ნიშან-თვისებებს ატარებს და რა შედეგის მომტანია ის.  

 საკვლევ ობიექტებად შეირჩა ხანდაზმულები, ვინაიდან ამ საფეხურზე ერიკ 

ერიქსონის ფსიქოსოციალური განვითარების თეორიის მიხედვით, წარმოიქმნება 

კრიზისი ,,ეგოს მთლიანობა და სასოწარკვეთა’’, სადაც ხდება ადამიანის მიერ 

საკუთარ ცხოვრებაზე გადახედვა, ცხოვრების შეჯამება, ცხოვრებით კმაყოფი-

ლების განსაზღვრა, განვლილი ეტაპების შეფასება და ამის მიხედვით, მას 

უჩნდება მთლიანობის, ბედნიერების და კმაყოფილების განცდა ან სინანული 

წარსულის გამო და სასოწარკვეთა. ამ პერიოდში კმაყოფილ, ,,მთლიან’’ ადამიანს 

ცხოვრებისეული ცოდნა ანუ სიბრძნე ახასიათებს, მან უნდა შეაჯამოს თავისი 

ცხოვრება, როგორც მთლიანობა, რომელშიც მან განახორციელა თავისი თავი. ამ 

                                                      
3 კვლევის ეთიკის კოდექსი გულისხმობს კვლევის პროცესში ეთიკური კანონების დაცვას, 

როგორიცაა ინფორმირებული თანხმობა, კონფიდენციალობა, ანონიმურობა და სხვ. კოდექსი 

შეგიძიათ იხილოთ ამერიკის სოციოლოგიური ასოციაციის ვებ-გვერდზე: www.asanet.org. 

შემთხვევაში მას არ აშინებს სიკვდილის გარდაუვლობა, რადგან ხედავს თავის 

გაგრძელებას შთამომავლობასა და შემოქმედებით წარმატებაში, იგი ხდება 

ინტეგრირებული. წინააღმდეგ შემთხვევაში მას სასოწარკვეთა იპყრობს. შესა-

ბამისად, ამ კრიზისის დაძლევა დამოკიდებულია ოჯახის წევრთა არა მხოლოდ 

თანადგომაზე, არამედ ზოგადად მის არსებობაზე. 

 

დეპრესიის ძირითადი მახასიათებლები 

- ნეგატიური გუნება-განწყობა; 

- ინტერესის, სიამოვნება/კმაყოფილების შეგრძნების დაკარგვა; 

- დანაშაულის, უიმედობის, უუნარობის შეგრძნების გაძლიერება; 

- დაქვეითებული ან პირიქით, მოჭარბებული ენერგია; 

- ძილის დაქვეითება ან მომატებული ძილიანობა; 

- მადის დაქვეითება (აღნიშნავენ, რომ საკვები უგემურია, ან არ შიათ); 

- კონცენტრაციის უნარის გაუარესება ან მერყეობა (თვითრწმენის დაქვეი-

თება); 

- თვითშეფასების დაქვეითება ან შეუსაბამო, გაზვიადებული თვითბრალ-

დების განცდა; 

- წონაში მკვეთრი კლება; 

- დაღლილობა, სისუსტე; 

- სუიციდური აზრები ან ქმედებები (კლინიკური პრაქტიკის ეროვნული 

რეკომენდაცია, 2013, ,,დეპრესიის მკურნალობა და მართვა მოზრდილებში’’ 

(გაიდლაინი), :10,  

https://www.moh.gov.ge/uploads/guidelines/2017/06/02/6a8492bded76d1dfbfcaff6

c9896fb68.pdf ). 

 ნეგატიური ფიქრების (,,დეპრესიული შემეცნება’’) დროს ადამიანს ახასია-

თებს უღირსობის განცდა, რომლის დროსაც მიაჩნია, რომ, რასაც აკეთებს არაფერი 

გამოსდის და სხვებიც უვარგისად მიიჩნევენ მას. პესიმისტური ფიქრები ეხება 

სამომავლო გეგმებსაც, უარესს მოელის. ყველაფერში მხოლოდ საკუთარ თავს 

ადანაშაულებს. სუიციდის რისკი ხშირია დეპრესიულ მდგომარეობაში, მოტი-

ვაცია შეიძლება ხშირად დაუძლეველი სიძნელეების გადალახვაზე უარის თქმა 

ან უსასრულო, მოჩვენებითი, მტანჯველი სულიერი განცდებისთვის წერტილის 

დასმის სურვილი იყოს, რაც გამოიხატება აუტოდესტრუქციულ აზრებში, 

თვითმკვლელობის პირდაპირ და არაპირდაპირ მუქარაში, თვითმკვლელობის 

მცდელობაში და ა.შ. დეპრესიულ მდგომარეობაში ახალგაზრდებთან შედარებით 

სუიციდს რისკი ხანდაზმულებში 2-ჯერ მეტია. თვითმკვლელობათა რიცხვის 

20% მოდის ხანდაზმულ ასაკში. დეპრესიისთვის დამახასიათებელია ინტერესთა 

სფეროს შეზღუდვა და სიამოვნების განცდის უნარის დაქვეითება. მას არ აქვს 

ენთუზიაზმი გააკეთოს ის, რაც ადრე მოსწონდა. იგი კარგავს ცხოვრებისა და 

ყოველდღიური საქმიანობისადმი ინტერესს და ხალისს. 

 მნიშვნელოვანია სიმპტომთა ჯგუფი, რომელსაც ბიოლოგიურს, სომატურს, 

მელანქოლიურს და ვეგეტატიურს უწოდებენ: ძილის დარღვევები, მადის და-

კარგვა, წონაში კლება, ლიბიდოს დაქვეითება და ქალებში ამენორეა (სქესობრი-

ვად მომწიფებულ ქალებში ციკლის არქონა). ხშირია სომატური ჩივილები: 

ენერგიის დაქვეითება, ადვილი დაღლა და ტკივილის შეგრძნება სხეულის 

სხვადსხვა ნაწილებში (კლინიკური პრაქტიკის ეროვნული რეკომენდაცია, 2013, 

,,დეპრესიის მკურნალობა და მართვა მოზრდილებში’’ (გაიდლაინი), :11, 

https://www.moh.gov.ge/uploads/guidelines/2017/06/02/6a8492bded76d1dfbfcaff6c989

6fb68.pdf ). 

 

კვლევის მიმდინარეობა და შედეგი 

კვლევა ჩატარდა კვლევის ეთიკის კოდექსთა სრული გათვალისწინებით: 

ცდის პირის ქმედუუნარობის შემთხვევაში ინფორმირებული თანხმობის მიღება 

მოხდა მისი ნათესავის ან მეურვისგან და მხოლოდ მას შემდეგ ჩატარდა გამო-

კითხვა-დაკვირვება. ყოველი ცდის პირის პირადი და მიღებული ინფორმაცია 

შენარჩუნდა ანონიმურად და კონფიდენციალურად.  

 კვლევის მიმდინარეობისას დაბრკოლებას არ ჰქონია ადგილი. 

 კვლევისგან მიღებული შედეგები, რომ ყოფილიყო სანდო გათვალის-

წინებული იქნა ყველა ის ნიუანსი, რაც ეჭვქვეშ დააყენებდა შედეგის სანდოობას, 

კერძოდ, გამოკითხვა ტარდებოდა ცდის პირებთან პირისპირ, უცხო თუ ნაცნობი 

პირების დაუსწრებლად - ინდივიდუალურად. გათვალისწინებული იქნა ხმაუ-

რის არსებობა, განათების თუ ტემპერატურის ხარისხიც. ყურადღება მიექცა 

ცდისპირთა მდგომარეობასაც, გამოკითხვა ტარდებოდა დღის პირველ ნახე-

ვარში, ვინაიდან დაღლილობაც ასახვას ჰპოვებს მიღებული შედეგის სანდოო-

ბაზე. 

 ბეკის კითხვარში 21 პუნქტიდან მიღებული დებულებებიდან მაქსიმალური 

ქულაა 63, რაც უფრო მაღალია ქულა, მით უფრო მაღალია დეპრესიის ხარისხი. 

 გამოკითხვის შედეგად იმ ხანდაზმულებთან, რომლებიც ცხოვრობენ 

ოჯახის წევრებთან, დაფიქსირდა საშუალო მაჩვენებლით ≈16ქულა (16,1), რაც 

მიუთითებს მსუბუქ შეწუხებულობაზე (იხილეთ დანართი 2), ხოლო იმ 

ხანდაზმულებთან, რომლებიც მარტო, ოჯახის წევრების გარეშე ცხოვრობენ, 

საშუალო მაჩვენებელია ≈31ქულა (30,7), რომელიც მიუთითებს მძიმე დეპრესიაზე 

(იხილეთ დანართი3). 

 შედეგად, იმ ხანდაზმულებთა დეპრესიის ხარისხი, რომლებიც ცხოვრობენ 

მარტო, ოჯახის წევრთა გარეშე, 47,5%-ით მეტია, თითქმის 48%-ით, იმ 

ხანდაზმულთა დეპრესიის ხარისხზე, რომლებიც ცხოვრობენ ოჯახის წევრებთან 

ერთად.  

 დაფიქსირდა სქესთა შორის მკვეთრი განსხვავება, კერძოდ, მდედრობით 

სქესში უფრო მაღალია დეპრესიის ხარისხი, ვიდრე - მამრობით სქესში. დეპ-

რესიის ხარისხი ოჯახურ გარემოში მყოფი მდედრობითი სქესის ხანდაზმუ-

ლებში გამოვლინდა 12,7%-ით მეტი, მამრობით სქესზე, ხოლო იმ მდედრობითი 

სქესის ხანდაზმულებში, რომლებიც მარტო, ოჯახის წევრთა გარეშე ცხოვრობენ 

დაფიქსირდა 9%-ით მეტი მამრობით სქესზე. 

  

დასკვნა 

 კვლევა-დაკვირვებებმა ცხადყო მაღალი კორელაცია ოჯახური გარემოს 

არარსებობასა და დეპრესიის აღმოცენებას შორის. კერძოდ, იმ ხანდაზმულებთან, 

რომლებიც მოკლებულნი არიან ოჯახურ გარემოს, რაშიც მოიაზრება თბილი, 

პოზიტიური, შეთანხმებული ურთიერთობები, ვლინდება დეპრესიის უფრო 

მკვეთრი, მაღალი ხარისხი, ვიდრე იმ ხანდაზმულებთან, რომლებიც ცხოვრობენ 

ოჯახის წევრებთან, მიუხედავად მატერიალური სტატუსის დონისა. 

 80-იან წლებში, საქართველოს თერაპიის ინსტიტუტმა ჩაატარა კვლევა, 

რომლის მიხედვითაც გამოიკვეთა, რომ ქართველი ხანდაზმულების დღეგრძე-

ლობა პირდაპირ კავშირშია მის საცხოვრებელ ადგილთან. საკუთარ ოჯახში 

მყოფი ხანდაზმული უფრო დიდხანს ცხოვრობს, ვიდრე ის, ვინც ნაჩვევ გარემოს 

და ოჯახის წევრებს მოკლებულია (მეგრელიძე, 2012, :1 

http://www.awa.org.ge/%E1%83%A1%E1%83%A2%E1%83%90%E1%83%A2%E1%8

3%98%E1%83%94%E1%83%91%E1%83%98/m236?mid=236&page=4&tab=5 ). 

 დეპრესია მნიშვნელოვან ზეგავლენას ახდენს ადამიანის ცხოვრების ხარისხ-

ზე. აღნიშნული მდგომარეობისას მათ ნეგატიური შეხედულება უვითარდებათ 

საკუთარ თავზე, სამყაროზე, მომავალზე. ფიქრობენ, რომ არაფრის კეთებას არ 

აქვს აზრი, შედეგად ახდენენ საკუთარი ღირსების მინიმალიზაციას.  

 დეპრესია ცვლის პიროვნების შრომის, სწავლის, მადის, ძილის, მე-ს აღქმის, 

სიამოვნების განცდის უნარს. 

 მნიშვნელოვანია დეპრესიის დროული დიაგნოსტირება და ადრეულ 

ეტაპზე შესაფერისი მკურნალობის დანიშნვა.  

 

 

 



241 

 

ბიბლიოგრაფია 

 კლინიკური პრაქტიკის ეროვნული რეკომენდაცია (ივლისი, 2013). 

,,დეპრესიის მკურნალობა და მართვა მოზრდილებში’’ (გაიდლაინი). 

მოძიებულია 21 აპრილი, 2019, 

https://www.moh.gov.ge/uploads/guidelines/2017/06/02/6a8492bded76d1dfbfcaff6c989

6fb68.pdf 

 მეგრელიძე ჯემალი. (აპრილი, 2012). ,, სჭირდება თუ არა ქობულეთის 

მუნიციპალიტეტს მოხუცთა თავშესაფარი?!’’. მოძიებულია 21 აპრილი, 2019, 

http://www.awa.org.ge/%E1%83%A1%E1%83%A2%E1%83%90%E1%83%A2%E1%8

3%98%E1%83%94%E1%83%91%E1%83%98/m236?mid=236&page=4&tab=5 

 

 

დანართი 1 

ბეკის დეპრესიის სკალა - (Beck Depression Scale) 

 1. 

0 - არ ვგრძნობ თავს სევდიანად. 

1 - სევდიანად ვგრძნობ თავს. 

2 - სულ დავდივარ სევდიანი და ვეღარ 

ვცვლი მდგომარეობას. 

3 - ისეთი სევდიანი და არამხიარული 

ვარ, რომ ვერ ვდგები. 

2.  

0 - არ ვარ იმედგაცრუებული 

მომავალზე. 

1 - იმედგაცრუებული ვარ მომავალზე. 

2 - ვგრძნობ, რომ არაფერი მაქ წინ 

გასახედად. 

3 - ვგრძნობ, რომ მომავალი უიმედოა და 

ვერაფერს ვაუმჯობესებ. 

3.  

0 - არ ვთვლი თავს დამარცხებულად. 

1 - ვფიქრობ, რომ უფრო ხშირად 

ვმარცხდები, ვიდრე საშუალოდ 

ადამიანი უნდა მარცხდებოდეს. 

2 - როცა ვუყურებ ჩემს ცხობრებას, ბევრი 

მარცხია. 

3 - ვფიქრობ, რომ თავიდან ბოლომდე 

წარუმატებელი ვარ. 

4. 

0 - ვიღებ იმდენ კმაყოფილებას, 

რამდენიც საჭიროა. 

1 - არ მომწონს ის, რაც მომწონდა ადრე. 

2 - ვერაფრისგან ვიღებ კმაყოფილებას. 

3 - ყოველთვის უკმაყოფილო და 

შეწუხებული ვარ.  

5 . 

0 - არ მაქვს დანაშაულის გრძნობა. 

1 - დამნაშავედ ვგრძნობ თავს დღეში 

რამდენჯერმე. 

2 - დღეში უმეტესად დამნაშავედ 

ვგრძნობ თავს. 

3 - სულ დამნაშავედ ვგრძნობ თავს. 

6 . 

0 - არ ვთვლი, რომ მსჯიან. 

1 - ვფიქრობ, რომ შეიძლება დამსაჯონ. 

2 - ველოდები დასჯას. 

3 - ვთვლი, რომ დასჯილი ვარ. 

7.  

0 - არ ვთვლი, რომ ჩემს თავში ვარ 

იმედგაცრუებული. 

1 - იმედგაცრუებული ვარ ჩემს თავში. 

2 - მეზიზღება ჩემი თავი. 

3 - ვერ ვიტან ჩემს თავს. 

8. 

0 - არ ვფიქრობ, რომ ვიღაცაზე ნაკლები 

ვარ. 

1 - კრიტიკული ვარ ჩემ თავთან ჩემი 

სისუსტების და შეცდომების გამო. 

2 - სულ ვადანაშაულებ ჩემს თავს ჩემი 

შეცდომების გამო. 

3 - ჩემს თავს ვადანაშაულებ ყოველი 

ცუდი მომხდარის გამო. 

9.  

0 - არ ვფიქრობ თვითმკვლელობაზე. 

1 - ვფიქრობ თვითმკვლელობაზე, 

მაგრამ შემიძლია არ მივაქციო ამას 

ყურადღება. 

2 - მინდა თავის მოკვლა. 

3 - მოვიკლავ თავს თუ მექნება ამის 

საშუალება. 

10.  

0 - არ ვტირი საშუალოზე ხშირად. 

1 - უფრო მეტად ვტირი, ვიდრე ადრე. 

2 - ამ ეტაპზე სულ ვტირი. 

3 - ადრე შემეძლო ტირილი, მაგრამ ახლა 

ვერ ვტირი, თუმცა მინდა. 

11 . 

0 - არ ვარ მეტად გაღიზიანებული, 

ვიდრე ადრე. 

1 - ახლა ცოტათი უფრო 

გაღიზიანებული ვარ, ვიდრე 

საშუალოდ. 

2 - გაღიზიანებული და გაბრაზებული 

ვარ თითქმის სულ. 

3 - სულ გაღიზიანებული ვარ. 

12. 

0 - არ დამიკარგავს ინტერესი სხვა 

ადამიანების მიმართ. 

1 - ნაკლებად მაქვს ინტერესი სხვების 

მიმართ, ვიდრე ადრე მქონდა. 

2 - თითქმის ბოლომდე დამეკარგა 

ინტერესი სხვების მიმართ. 

3 - არაფერი არ მაინტერესებს სხვების 

მიმართ.  

13. 

0 - ვიღებ გადაწყვეტილებებს ისე, 

როგორც ვიღებდი ადრე. 

1 - ვიწყებ გადაწყეტილების მიღების 

გადადებას მეტად, ვიდრე ადრე. 

2 - ძალიან მეძნელება გადაწყვეტილების 

მიღება. 

3 - არ შემიძლია არაფრის გადაწყვეტა. 

14. 

0 - არ ვფიქრობ, რომ უფრო ცუდად 

გამოვიყურები. 

1 - შეწუხებული ვარ იმით, რომ 

გამოვიყურები უფრო ასაკიანად ან 

არამიმზიდველად. 

2 - ვფიქრობ, რომ მტკიცე ცვლილებები 

არის ჩემს გარეგნობაში, რომელიც 

მახდენს არამიმზიდველად. 

3 - მჯერა რომ უგვანო ვარ. 

15 . 

0 - შემიძლია მუშაობა ისე, როგორც 

ადრე. 

1 - მჭირდება მეტი ენერგია, რომ რამე 

საქმე დავიწყო. 

2 - თავი უნდა ვაიძულო, რომ რაიმე 

გავაკეთო. 

3 - არანაირი სამუშაოს გაკეთება არ 

შემიძლია. 

16. 

0 - შემიძლია ძილი ისე, როგორც 

ყოველთვის. 

1 - არ მძინავს ისე, როგორც ადრე. 

2 - ვდგები 1-2 საათით ადრე და არ 

შემიძლია ისევ დაძინება. 

3 - რამოდენიმე საათით ადრე ვდგები და 

ვერ ვიძინებ.  

17. 

0 - არ ვიღლები საშუალოზე მეტად. 

1 - ვიღლები უფრო ადვილად, ვიდრე 

მანამდე. 

2 - ვიღლები ყველაფრისგან. 

3 - ისეთი დაღლილი ვარ, რომ ვერაფერს 

ვაკეთებ. 

 

18. 

0 - მადა ისეთივე მაქვს, როგორც ადრე. 

1 - მადა ცოტათი შეცვლილი მაქვს. 

2 - მადა ბევრად ცუდი მაქვს . 

3 - საერთოდ არა მაქვს მადა. 

19. 

0 - არ დამიკარგავს წონა. 

1 - 2 კგ-ზე მეტი დავკარგე. 

2 - 5 კგ-ზე მეტი დავკარგე. 

3 - 7 კგ-ზე მეტი დავკარგე. 

20. 

0 - არ ვწუხდები ჩემს ჯანმრთელობაზე 

მეტად, ვიდრე ადრე. 

1 - შეწუხებული ვარ ფიზიკური 

პრობლემებით, როგორცაა ტკვივილები, 

აშლილი კუჭი ან კუჭში შეკრულობა. 

2 - შეწუხებული ვარ ფიზიკური 

პრობლემებით და ძნელია ვიფიქრო რამე 

სხვაზე. 

3 - ძალიან შეწუხებული ვარ ფიზიკური 

პრობლემებით და სხვა ვერაფერზე 

ვფიქრობ. 

21. 

0 - არ შემიჩნევია რამე ცვლილება ჩემი 

სექსის ინტერესებში. 

1 - ნაკლებად მაინტერესებს სექსი . 

2 - არა მაქვს ინტერესი სექსის მიმართ. 

3 - ბოლომდე დამეკარგა ინტერესი 

სექსის მიმართ. 

 

 

 

1-10_________ეს შედეგი მიიჩნევა ნორმალურად. 

11-16_________მსუბუქი შეწუხებულობა. 

17-20_________კლინიკურ დეპრესია. 

21-30_________ზომიერი დეპრესია. 

31-40_________მძიმე დეპრესია. 

 40_________უკიდურესი დეპრესია. 

